
amlakatimizda soʻnggi sakkiz yil davomida Prezidentimiz, 
hurmatli Shavkat Miromonovich Mirziyoyev boshchiligida 
Yangi Oʻzbekistonni barpo etish maqsadida “Inson qadri 

uchun” tamoyiliga tayangan izchil islohotlar amalga oshirilmoqda.
Buning natijasida eng olis hududlarda ham fuqarolarimiz uchun 

munosib mehnat va yashash sharoitlari yaratilmoqda, aholining turmush 
farovonligi oshirilmoqda, yurtimizning xalqaro maydondagi nufuzi tobora 
yuksalib bormoqda.

KRIMINOLOGIYA TADQIQOT INSTITUTI 

Misol uchun, Buyuk Britaniyaning Iqtisodiyot va tinchlik instituti tomonidan oʻtgan yil natijasi 
boʻyicha eʼlon qilingan reyting koʻrsatkichlari boʻyicha Oʻzbekiston jahonning 121 ta mamlakatlari 
orasida eng xavfsiz davlat deb tan olindi.

Lekin, bugungi global dunyoda xavfsizlikka tahdidlar va xavf-xatarlar tobora kuchayib, terrorizm, 
ekstremizm, giyohvandlik, kiberjinoyatlar soni ortib bormoqda.

Ming afsuski, ushbu chegarabilmas qilmishlar millionlab insonlarga maʼnaviy va iqtisodiy zarar 
yetkazishi bilan birga, kelajak avlodni zararli yot gʻoyalar taʼsiriga tushib qolishiga, ularni toʻgʻri 
hayotga emas, balki koʻpchilik yoshlarda yengil hayot tarzini kechirish, noqonuniy yoʻllar bilan tez 
boyib ketish kabi notoʻgʻri tushuncha shakllanishiga sabab boʻlmoqda.

Bu esa, huquq-tartibot sohasida yangicha ishlash uslublarini amaliyotga tatbiq etish, 
istiqboldagi muammolarni aniqlash, vaziyatni ilmiy yondashuvlar asosida oʻrganish lozimligidan 
dalolat bermoqda.

Ayniqsa, jinoyatchilik tendensiyalarini tahlil va prognoz qilish, jinoyatchilik omillariga ilmiy xulosa 
berish, huquq-tartibot sohasida maqsadli ilmiy tadqiqotlarni olib borish juda muhimdir.

Mana shundan kelib chiqib, Davlatimiz rahbarining tashabbuslari bilan Oʻzbekiston 
Respublikasi Kriminologiya tadqiqot instituti tashkil etildi.

Endilikda, ushbu dargohda jinoyatchilik tendensiyalarini tahlil va prognoz qilish, jinoyatchilik 
omillariga ilmiy xulosa berish, huquq-tartibot sohasida maqsadli ilmiy tadqiqotlarni olib borish 
amaliyoti yoʻlga qoʻyilmoqda.

Bundan buyon, nafaqat respublikada, balki global dunyoda ham xavfsizlikka tahdidlarni 
oldindan bilish, har bir jinoyat turi va hududning kriminogen vaziyatiga qarab baho berish orqali 
jinoyatchilikni jilovlash amaliyoti tizimli ravishda yoʻlga qoʻyiladi.

Xususan, shu yil boshida Prezidentimiz tomonidan qabul qilingan “Jamoat xavfsizligini 
taʼminlash va jinoyatchilikka qarshi kurashish sohasini ilmiy tadqiq qilish faoliyatini sifat jihatidan 
yangi bosqichga koʻtarish chora-tadbirlari toʻgʻrisida”gi PF-10-son farmoni bilan bir qator yoʻnalishlar 
Kriminologiya tadqiqot institutining asosiy vazifasi etib belgilandi.

Xususan: respublikadagi  kriminogen vaziyatga oid chuqur tadqiqotlarni amalga oshirish, 
jinoyatchilik tendensiyalarini tizimli ravishda tahlil va prognoz qilish, uning ijtimoiy, iqtisodiy, 
psixologik, maʼnaviy-maʼrifiy, huquqiy, tibbiy va tashkiliy omillarini kompleks ilmiy diagnoz asosida 
aniqlash;

hududlar kesimida kriminogen vaziyatni barqarorlashtirish choralarining samaradorligini ilmiy 
jihatdan baholash, shuningdek, ilmiy tahlil, prognoz va diagnoz xulosalariga asoslangan holda, 
qonunchilik va huquqni qoʻllash amaliyotini takomillashtirish orqali jinoyatchilik omillarini bartaraf 
etish choralarini ishlab chiqish;

ilmiy-amaliy tadqiqot loyihalarini bajarish orqali kriminologik faoliyat amaliyotida mavjud 
muammolarni hal etish boʻyicha ilmiy asoslangan kompleks yechimlarni ishlab chiqish, ilmiy 
ishlanmalarni amaliyotga joriy etish boʻyicha zarur chora-tadbirlarni tashkil etish;

jamoatchilik oʻrtasida shov-shuvga sabab boʻlgan  jinoyatlarning omillarini aniqlash va ularni 
bartaraf etish choralarini ishlab chiqishda belgilangan tartibda mutaxassis sifatida surushtiruv va 
dastlabki tergov organlariga  uslubiy koʻmaklashish;

jahon kriminologiyasi va xorijiy davlatlar  kriminologik faoliyat toʻgʻrisidagi qonunchiligining ilgʻor 
tajribalarini doimiy oʻrganish hamda uning natijalarini Oʻzbekiston Respublikasi sharoitlarida joriy 
etish boʻyicha taklif va tavsiyalar ishlab chiqish;

kriminologiya sohasi boʻyicha mustaqil izlanuvchilik  shaklida oliy malakali kadrlarni tayyorlash, 
talabgorlarni belgilangan tartibda ilmiy darajalar va ilmiy unvonlarga taqdim etish.

Mazkur yoʻnalishlar doirasida amalga oshirilayotgan ilmiy tadqiqot natijalari asosida har 
chorakda “Jinoyatchilik omillari” va “Jinoyatchilik tendensiyalari”, har yil yakunida esa – 
“Kriminologik tadqiqotlar” boʻyicha davlat hisobotlari yuritiladi.

Bundan asosiy maqsad – respublikamiz hududida kriminogen vaziyatni chuqur tahlil qilish, 
jamoat xavfsizligiga xavf-xatarlarni oldindan bilib, ularga samarali qarshi kurashish boʻyicha aniq 
chora-tadbirlarni belgilashdan iborat.

Ishonchim komilki, bugun Sizga “Kriminologik faoliyat” ilmiy-amaliy jurnalining birinchi sonida 
taqdim etilayotgan tadqiqot natijalari nafaqat respublikamizda, balki xorijiy davlatlarda ham tinchlik-
osoyishtalikni taʼminlash, jinoyatlarning barvaqt oldini olish, zamonaviy xavf-xatarlarga qarshi 
kurashish borasida yangi ishlash uslublarini joriy etishga munosib xizmat qiladi.

OMMAVIY TADBIRLARNI OʻTKAZISH VAQTIDA 
JAMOAT XAVFSIZLIGINI TAʼMINLASHNING 
TASHKILIY-HUQUQIY ASOSLARI

Abdullayev B.T.
Oʻzbekiston Respublikasi Ichki ishlar vazirining oʻrinbosari,
yuridik fanlar boʻyicha falsafa doktori

Annotatsiya. Maqolada ommaviy tadbirlarni oʻtkazish vaqtida jamoat xavfsizligini taʼminlashning 
huquqiy asoslari, yigʻilishlar, mitinglar, namoyishlar vaqtida jamoat tartibini saqlashni tashkil etish 
zarurati, jamoat joyi tushunchasi va turlari, ommaviy tadbirlarning toifalari,  ommaviy tadbirlarni 
oʻtkazish qoidalari, ushbu qoidalarini buzganlik uchun javobgarlik masalalari tahlil qilingan.  

Kalit soʻzlar: ommaviy tadbirlar, yigʻilishlar, mitinglar, namoyishlar, jamoat joyi, ommaviy tadbirlarni 
oʻtkazish qoidalari, ommaviy tadbirlarni oʻtkazish qoidalarini buzganlik uchun javobgarlik.

Abstract. The article analyzes the legal basis for ensuring public safety during mass events, the need to 
organize the maintenance of public order during meetings, rallies, demonstrations, the concept and 
types of public places, categories of mass events, rules for holding mass events, and issues of liability 
for violating these rules.

Keywords: public events, meetings, rallies, demonstrations, public space, rules for holding public 
events, liability for violating the rules for holding public events.

O
ʻzbekiston Respublikasining Jamoat 
xavfsizligi konsepsiyasida [1] davlat 
va jamoat xavfsizligi asosiy strategik 

milliy ustuvor vazifalar qatoriga kiritilgan. Uning 
asoslari shaxs, mulk, davlat hokimiyati, jamoat 
va iqtisodiy xavfsizlikka qarshi qaratilgan turli 
tahdidlar, jumladan, jinoiy harakatlarning amal-
ga oshirilishi natijasida buzilishi mumkin. 

Oxirgi yillarda jamoat xavfsizligini taʼminlash 
yoʻnalishidagi ishlar Oʻzbekiston Respublikasi 
Prezidenti Sh.M. Mirziyoyevning bevosita rah-
namoligida “Xalq manfaatlariga xizmat qilish” 
tamoyili asosida tashkil etilib, mutlaqo yangi 
mexanizm va tartiblari joriy etildi, davlat organ-
larining jamoatchilik tuzilmalari bilan oʻzaro 
maqsadli hamkorligi yoʻlga qoʻyildi [2].

Ichki ishlar vazirligi markaziy apparati yana-
da optimallashtirilib, uning negizida Jamoat 
xavfsizligi departamenti tashkil etilgani, tizim-
ning eng quyi boʻgʻinidan respublika darajasi-
gacha jamoat xavfsizligini taʼminlash faoliyatini 
samarali yoʻlga qoʻyish imkonini bermoqda.

Shuningdek, sohadagi islohotlar doirasida 
ommaviy tadbirlarni tashkil etish va oʻtkazish 
tartibini yanada takomillashtirish, ularni oʻtka-
zishda fuqarolar xavfsizligini va jamoat tartibini 
saqlashni kuchaytirish maq-sadida, bir qator 
chora-tadbirlar amalga oshirilib kelinmoqda. 

Maʼlumki, fuqarolar yigʻilishlar, mitinglar, 
namoyishlar va boshqa ommaviy tadbirlar orqali 

oʻzlarining konstitutsiyaviy huquqlarini amalga 
oshiradilar. Ommaviy tadbirlar vositasida 
fuqarolar hokimiyat organlari eʼtiborini oʻtkir 
ijtimoiy muammolarga qaratishlari mumkin. 
Bundan tashqari, mazkur tadbirlar fuqarolarning 
ijtimoiy-siyosiy, madaniy va boshqa huquqlarini 
amalga oshirish va qondirish vositasi boʻlib 
xizmat qiladi. 

Umumeʼtirof etilgan xalqaro-huquqiy hujjat-
larga muvofiq, Oʻzbekiston Respublikasi Konsti-
tutsiyasi fuqarolarning oʻz ijtimoiy faolli-gini 
mamlakat qonunlari doirasida mitinglar, yigʻi-
lishlar va namoyishlar shaklida amalga oshirish 
huquqini taʼminlaydi (38-m). Konstitutsiyaviy 
normaning tahriridan koʻrinib turibdiki, fuqaro-
ning ushbu siyosiy huquqini amalga oshirish 
mexanizmini belgilovchi qonunning qabul qilini-
shi nazarda tutilgan. Hozirgacha bunday qonun 
qabul qilinmagan, biroq mamlakat hukumati 
tomonidan tasdiqlangan ommaviy tadbirlarni 
oʻtkazish qoidalari amal qiladi [3].

Ommaviy tadbirlarni muvaffaqiyatli tashkil 
etish va oʻtkazish ichki ishlar va milliy gvardiya 
organlari tomonidan jamoat tartibini namunali 
taʼminlashga bogʻliq. Yigʻilishlar, mitinglar va 
namoyishlar vaqtida jamoat tartibini saqlash 
uchun tegishli ommaviy tadbirni oʻtkazishning 
maʼmuriy-huquqiy rejimini yaratuvchi maʼmuriy-
huquqiy vositalar majmuasi zarur boʻladi. 
Maʼmuriy huquqqa oid ilmiy adabiyotlarda 

5
O‘zKTI   |   Kriminologik faoliyat _ Ilmiy-amaliy jurnal   |   №1-2024



KRIMINOLOGIYA TADQIQOT INSTITUTI

7
O‘zKTI   |   Kriminologik faoliyat _ Ilmiy-amaliy jurnal   |   №1-2024

KRIMINOLOGIYA TADQIQOT INSTITUTI 

6
O‘zKTI   |   Kriminologik faoliyat _ Ilmiy-amaliy jurnal   |   №1-2024

“jamoat tartibi” kategoriyasiga nisbatan turlicha 
qarashlar mavjud.

Jamoat tartibi keng va tor (maxsus) maʼnoda 
talqin etiladi. Jamoat tartibi keng maʼnoda jami-
yatda amalda boʻlgan ijtimoiy normalarga 
(qonun, axloq va boshqalar) fuqarolarning rioya 
qilishi natijasida shakllangan ijtimoiy munosa-
batlar batartibligi holatini anglatadi. Tor maʼnoda 
jamoat tartibi deganda, jamoat joylaridagi tartib 
vaziyati tushuniladi. 

Shunday qilib, jamoat tartibi jamoat joylarida 
qonun talablarining bajarilishini, huquqiy tarti-
botni muhofaza qilishni taʼminlaydigan tegishli 
tartib holatidir.

Yigʻilishlar, mitinglar va namoyishlar vaqtida 
jamoat tartibini saqlashning mohiyatini koʻrib 
chiqishdan oldin “jamoat joyi” kategoriyasini 
aniqlash zarur. Sababi, bu tadbirlar, odatda, 
jamoat joylarida oʻtkaziladi. Bunday joylar (bogʻ-
lar, maydonlar, stadion, koʻcha, guzar, bozor, 
vokzal, aeroport va boshqalar) deyarli har bir 
aholi punktida – nafaqat shaharda, balki qish-
loqda ham mavjud. Odatda, bu yerlarda odam-
lar gavjum boʻlib, xavfsizlik choralarini koʻrish 
talab etiladi. Demak, jamoat tartibi jamoat joyi 
bilan bogʻliq.

“Ichki ishlar organlari toʻgʻrisida”gi qonunda  
ichki ishlar organlari oʻzlariga yuklatilgan vazifa-
larga muvofiq jamoat tartibi va jamoat xavfsizligi 
muhofazasini taʼminlashlari shart (4-m). Ularga 
“jamoat joylarida, jumladan, koʻchalar, maydon-
lar, bogʻlar, avtomobil yoʻllari, vokzallar, aero-
portlarda, shuningdek ommaviy tadbirlarni 
oʻtkazish vaqtida fuqarolar xavfsizligini taʼmin-
lash” majburiyati yuklatilgan (16-m). Shu bilan 
birga, Oʻzbekiston Respublikasi Prezidentining 
2021-yil 29-noyabrdagi PF-27-son Farmonida  
qayd etilganidek, ommaviy tadbirlarni oʻtka-
zishda, shuningdek, bogʻlar, xiyobonlar va 
bozorlarda jamoat tartibini muhofaza qilishni 
tashkil etish Qoraqalpogʻiston Respublikasi, 
viloyatlar markazlari va Toshkent shahridagi 
Milliy gvardiya boʻlinmalari tomonidan bevosita 
amalga oshiriladi [4].

Jamoat joylariga turli xil hayotiy ehtiyojlarni 
qondirish uchun odamlar toʻplanadigan joylar 
kiradi. Bunday joylarda xulq-atvor qoidalarini 
buzish boshqa shaxslar, ijtimoiy guruhlar, 
jamiyat manfaatlariga daxl qiladi.

Jamoat joylarini quyidagi turlarga boʻlish 
mumkin:

– doimiy, odatda istalgan vaqtda kirish ochiq 
boʻlgan joylar (maydonlar, bogʻlar, koʻchalar, 

stansiyalar, aeroportlar, hovlilar va boshqalar);
– davriy, odamlarning maʼlum soatlarda jam 

boʻlishi uchun moʻljallangan joylar (kinoteatrlar, 
konsert zallari, muzeylar, koʻrgazmalar va 
boshqa ijtimoiy-madaniy muassasalar, bozorlar 
va oʻzga savdo obyektlari, metro va boshqa 
jamoat transporti va h.k.);

– epizodik, unda odamlarning boʻlishi 
ehtimol tutilgan joylar (togʻli hududlar, shahar 
atrofidagi dam olish joylari, plyajlar va odam-
larning ommaviy dam olish maskanlari).

Shuni taʼkidlash kerakki, ommaviy tadbirlar 
deyarli har qanday jamoat joyida oʻtkaziladi, 
baʼzi hollarda ularni oʻtkazish boʻyicha cheklov-
lar va taqiqlar qonun bilan belgilanishi mumkin. 

Fuqarolarning ommaviy tadbirlarni oʻtka-
zishga boʻlgan Konstitutsiyaviy huquqini amalga 
oshirish mexanizmi yuqoridagi “Ommaviy 
tadbirlarni oʻtkazish qoidalari” bilan belgilanadi. 
Ushbu va boshqa normativ-huquqiy hujjatlar 
fuqarolarning ommaviy tadbirlar oʻtkazish 
huquqini amalga oshirish tartibini belgilaydi.

Demak, ommaviy tadbir deganda, fuqaro-
larning ijtimoiy-siyosiy (simpoziumlar, konferen-
siyalar, qurultoylar va boshqalar), madaniy, 
ommaviy va koʻngilochar dasturlarni (musiqiy, 
adabiy va boshqa festivallar, konsertlar) oʻtka-
zish maqsadida tashkillashtirilgan teatr, sport, 
targʻibot tadbirlari, xalq sayillari, sirk, milliy tomo-
shalar va oʻyinlar, musobaqalar va boshqalar), 
birgalikdagi ishtiroki tushuniladi. Shuningdek, 
100 va undan ortiq kishi ishtirok etadigan milliy, 
diniy, kasb bayramlari ham nazarda tutiladi.

Shu bilan birga, ommaviy tadbirlar ikki 
toifaga – Toshkent, Nukus shaharlari va viloyat-
lar markazlarida 200 va undan ortiq kishi ishtiro-
kida oʻtkaziladigan birinchi toifaga, ikkinchi 
toifaga esa barcha boshqa ommaviy tadbirlar 
kiradi. Birinchi toifadagi obyektlar roʻyxati Qora-
qalpogʻiston Respublikasi Vazirlar Kengashi, 
viloyatlar va Toshkent shahar hokimliklarining 
takliflariga binoan Vazirlar Mahkamasi tomoni-
dan, ikkinchi toifadagi obyektlar esa tumanlar 
(shaharlar) hokimliklarining takliflariga binoan 
viloyatlar hokimliklari va ularga tenglashtirilgan 
organlar tomonidan tasdiqlanadi. 

Ommaviy tadbirlar uning tashkilotchisi 
tomonidan ommaviy tadbir dasturiga muvofiq, 
uni oʻtkazishga ruxsatnoma asosida oʻtkaziladi. 
Ommaviy tadbirni tashkil etish va oʻtkazish 
majburiyatini oʻz zimmasiga olgan davlat organi, 
yuridik shaxslar va 18 yoshga toʻlgan jismoniy 
shaxslar ommaviy tadbir tashkilotchisi deb tan 

olinadi. Ommaviy tadbir dasturi — ommaviy 
tadbir tashkilotchisi tomonidan hokimlik bilan 
kelishilgan holda tasdiqlanadigan, ommaviy 
tadbirning maqsadlari, obyekti, sanasi va aniq 
vaqtini belgilovchi, masʼul shaxslar, texnik va 
ommaviy tadbirlarni oʻtkazish tartibi (rejasi), 
muhandislik inshootlari (sahna maydoni, ovozni 
kuchaytirish, elektr taʼminoti, yoritish va pirotex-
nika dizayni, tibbiy yordam, ommaviy tadbir 
oʻtkazilgandan keyin hududni tozalash va 
boshqalar) koʻrsatilgan hujjatdir. Ommaviy 
tadbir oʻtkazishga ruxsatnoma tegishli hokimlik 
tomonidan qabul qilingan va ommaviy tadbir 
tashkilotchisiga beriladigan qarordir.

Qonun nafaqat maʼmuriy huquq normalarini, 
balki konstitutsiyaviy va boshqa huquq soha-
larini ham himoya qiladi. Maʼmuriy javobgarlik 
toʻgʻrisidagi kodeksning normalari fuqarolarning 
yigʻilishlar, mitinglar va namoyishlar oʻtkazishga 
boʻlgan konstitutsiyaviy huquqini himoya qiladi 
(Konstitutsiyaning 33-m). Jamoat tartibiga 
tajovuz qilganlik uchun maʼmuriy javobgarlik 
Oʻzbekiston Respublikasi Maʼmuriy javobgarlik 
toʻgʻrisidagi kodeksining yigirma bitta mod-
dasida nazarda tutilgan qilmishlarni sodir 
etganlik uchun qoʻllaniladigan jazo chorasidir. 
2019-yilda mazkur Kodeksga ommaviy tadbir-
larni oʻtkazish qoidalarini buzganlik uchun 
fuqarolarga bazaviy hisoblash miqdorining besh 
baravaridan oʻn baravarigacha, mansabdor 
shaxslarga esa oʻndan oʻn besh baravarigacha 
miqdorda jarima solishni nazarda tutuvchi alohi-
da 2001-modda kiritildi [5].

Quyidagilar ommaviy tadbirlarni oʻtkazish 
qoidalarini buzganlik uchun javobgarlik subyekt-
lari  boʻlishi  mumkin:

– miting, yigʻilish yoki namoyish tashkilot-
chilari boʻlgan fuqarolar;

– miting, yigʻilish yoki namoyishda qatnasha-
yotgan fuqarolar;

– oʻz harakati yoki harakatsizligi bilan tegishli 
ommaviy tadbirni oʻtkazishga toʻsqinlik qilayot-
gan fuqarolar va mansabdor shaxslar.

Yigʻilishlar, mitinglar va namoyishlar toʻgʻri-
sidagi qonunchilik hujjatlarini buzish holatlari 
quyidagilardan iborat boʻlishi mumkin:

a) ruxsat etilmagan, yaʼni hokimlikning 
ruxsatisiz yigʻilish, miting, namoyish oʻtkazish;

b) ommaviy tadbirni oʻtkazish tartibini (joyi, 
vaqti, yoʻnalishi) buzish;

v) ommaviy tadbir oʻtkazishda qonun hujjat-
larida belgilangan taqiqlarni buzish (masalan, 
konstitutsiyaviy tuzumni zoʻravonlik bilan agʻ-

darib tashlashga chaqiruvlar, ekstremistik bayo-
notlar, milliy adovatni qoʻzgʻatish);

g) qonun hujjatlariga muvofiq oʻtkaziladigan 
yigʻilish, miting yoki namoyishni tashkil etishga 
yoki oʻtkazishga, yoxud ularda qatnashishga 
toʻsqinlik qilish, shuningdek ularda qatna-
shishga majburlash.

Yigʻilishlar, mitinglar va namoyishlar oʻtka-
zish qoidalarini buzish bilan bogʻliq huquqbu-
zarliklar ishtirokchilar va tadbirning oʻtkazilishini 
kuzatgan tasodifiy shaxslarni farqlash lozim, 
ular javobgarlikka tortilmaydi.

Ommaviy tadbirni tashkil etish quyidagilarni 
oʻz ichiga oladi:

– ommaviy tadbir ishtirokchilarini xabardor 
qilish va uni oʻtkazish toʻgʻrisida hokimlikka bil-
dirishnoma taqdim etish;

– koʻrgazmali tashviqot vositalarini ishlab 
chiqarish va tarqatish;

– ommaviy tadbirga tayyorgarlik koʻrish va 
oʻtkazish maqsadida amalga oshirilgan qonun-
chilik hujjatlariga zid boʻlmagan boshqa hara-
katlar.

Ommaviy tadbir, agar uni oʻtkazish bino va 
inshootlarning qulashi yoki tadbir ishtirokchilari 
xavfsizligiga boshqa xavf tugʻdirmasa, ushbu 
tadbirni oʻtkazish uchun mos joylarda oʻtkazilishi 
mumkin.

Alohida joylarda ommaviy tadbirlarni oʻtka-
zishni taqiqlash yoki cheklash shartlari qonun 
bilan belgilanishi mumkin. Ommaviy tadbirlarni 
oʻtkazish taqiqlangan joylarga quyidagilar kiradi:

– xavfli ishlab chiqarish obyektlari va boshqa 
obyektlarga bevosita tutash hududlar (ulardan 
foydalanish maxsus xavfsizlik qoidalariga rioya 
qilishni talab qiladi);

– yoʻl oʻtkazgichlar, temiryoʻl liniyalari va te-
miryoʻllar, neft, gaz va boshqa mahsulot quvur-
lari, yuqori kuchlanishli elektr uzatish liniyalari;

– sudlar egallab turgan binolarga bevosita 
tutashgan hududlar, ozodlikdan mahrum qilish 
tarzidagi jazoni ijro etuvchi muassasalar hududi 
va binolari;

– chegara zonasi, agar vakolatli chegara 
organlarining maxsus ruxsati boʻlmasa.

Madaniyat yodgorliklari hisoblangan obyekt-
lar hududida ommaviy tadbir oʻtkazish qoidalari 
vakolatli davlat organi tomonidan belgilanadi. 

Ommaviy tadbirlar mazmuni va yoʻnalishiga 
koʻra ijtimoiy-siyosiy, madaniy-koʻngilochar, 
sport, diniy va boshqalarga boʻlinadi. Ommaviy 
tadbirning koʻlami u oʻtkazilayotgan hudud, 
uning ishtirokchilari soni hamda jamoat tartibini 

saqlashga jalb qilingan ichki ishlar boshqarmasi 
hamda ularga biriktirilgan tuzilmalarning kuch 
va vositalari bilan belgilanadi.

Hududiy asosda ommaviy tadbirlar tuman, 
tumanlararo, shahar, viloyat va davlat miqyo-
sida boʻlishi mumkin. Ommaviy tadbirning 
ahamiyati uning siyosiy yoki boshqa yoʻnalishi, 
ishtirokchilar soni, yetakchilik darajasi, hozir 
boʻlgan xorijiy delegatsiyalar va vakolatxonalar 
bilan belgilanadi. Demak, ommaviy tadbirlar 
paytida jamoat tartibini saqlash boʻyicha ichki 
ishlar boʻlimining, milliy gvardiya tuzilmalarining 
faoliyati koʻp jihatdan ularning turi, koʻlami, 
ahamiyati va boshqa omillarga bogʻliq.

Ushbu faoliyatni taʼminlash maqsadida om-
maviy tadbirlarni oʻtkazishda xavfsizlikni taʼmin-
lash toʻgʻrisidagi shartnomaning namunaviy 
shakli tasdiqlanib, ularni tegishli ruxsatno-
malarsiz oʻtkazish holatlariga yoʻl qoʻymaslik 
maqsadida tadbir tashkilotchilariga ichki ishlar 
boshqarmasi bilan shartnomalar tuzish majbu-
riyati yuklatilgan. 

Ommaviy tadbirlarni oʻtkazish uchun obyekt-
larni va maxsus vositalar assortimentini sertifi-
katlash, qoʻshni hududlarning aniq chegaralarini 
belgilash, mavjud binolar, inshootlar va ularning 
texnik holatini tahlil qilish, muhandislik, aloqa, 
yongʻinga qarshi, evakuatsiya inshootlari, kirish 
yoʻllari va toʻxtash joylari, favqulodda vaziyat-

larni bartaraf etish uchun zarur boʻlgan birlamchi 
tibbiy yordam punktlari, texnik jihozlar va 
ehtimol tutilgan zaxiralarni belgilash lozim.

Ommaviy tadbirlarni oʻtkazish obyektlarining 
texnik holati, qurilish inshootlarining ishonchliligi 
va barqarorligini, ularning aloqa, yongʻinga 
qarshi, evakuatsiya va boshqa muhandislik-
texnik vositalar hamda xavfsizlik tizimlari bilan 
jihozlanishi, obyektlar maʼmuriyati tomonidan 
aniqlangan kamchiliklarni bartaraf etish oʻz 
vaqtida bajarilishi ustidan tizimli nazoratni 
taʼminlash maqsadida doimiy monitoring olib 
boriladi.

Xulosa oʻrnida taʼkidlash lozimki, ommaviy 
tadbirlar vaqtida jamoat tartibini saqlashning 
huquqiy asoslarini yaratish uchun yuqoridagi 
Hukumat qarori bilan tasdiqlangan ommaviy 
tadbirlarni oʻtkazish qoidalari yetarli emas. 
Yigʻilishlar, mitinglar va namoyishlar vaqtida 
jamoat tartibini muhofaza qilishning huquqiy va 
tashkiliy mexanizmini nazarda tutuvchi alohida 
qonun qabul qilish maqsadga muvofiq. Unda 
jamoat tartibini muhofaza qilish tartibi, jamoat 
tartibini muhofaza qilishning turli subyektlari 
faoliyat koʻrsatish mexanizmi va boshqalar 
belgilanishi lozim. Bu chora-tadbirlar fuqaro-
larning ommaviy tadbirlarni oʻtkazish huquqini 
amalga oshirishni takomillashtirishga yordam 
beradi.

Q
onun ustuvorligini taʼminlash, shaxs, 
oila, jamiyat va davlatning huquq va 
manfaatlarini himoya qilish, aholi-

ning huquqiy madaniyati va huquqiy ongini 
oshirish, fuqarolarni qonunga boʻysunish va 
hurmat ruhida tarbiyalash – demokratik huquqiy 
davlat va erkin fuqarolik jamiyati qurishning 
nafaqat maqsadi, balki uning vositasi, eng 
muhim sharti hisoblanadi.

“Aholining tinch va osoyishta hayotini taʼ-
minlash, jinoyatchilik va huquqbuzarliklarga 
qarshi kurashish, jamoat tartibini saqlash – 
bugungi kunda eng muhim vazifasidir” [1]. 
Mazkur vazifa ijrosi yuzasidan mamlakatimizda 
sud-huquq sohasida amalga oshirilib kelina-
yotgan keng koʻlamli islohotlar xavfsizlik va 
huquq-tartibotni, jamiyatda qonun ustuvorligini, 
inson huquq va erkinliklarini taʼminlashda 
muhim poydevor boʻlmoqda, respublikada ja-
moat xavfsizligini taʼminlash va jinoyatchilikka 
qarshi kurashishning yangicha tizimi shakl-
lanishi uchun zarur shart-sharoitlar yaratmoqda. 
Huquqbuzarliklar profilaktikasi hamda jino-
yatchilikka qarshi murosasiz kurashish dav-
latimiz siyosatining asosiy yoʻnalishlaridan 
biriga aylangan. 

Oxirgi yillarda oʻtkazilgan islohotlar nati-
jasida koʻzga koʻrinarli ijobiy ishlar amalga oshi-
rildi, bular har bir sohada, jumladan qonun-
chilikda ham oʻz ifodasini topmoqda. 

Har qanday mamlakatda huquq-tartibot 
organlarining aholi bilan muloqoti, fuqarolik 
jamiyatining ijtimoiy, oʻzini oʻzi boshqarish 
organlari bilan hamkorligi, bir tomondan, 
huquqni muhofaza qilish organlarining oʻz 
vazifalarini samarali bajarishi, huquqiy tartibotni 
taʼminlash, jinoyatlarning oldini olish va boshqa 
funksional vazifalarini bajarishiga koʻmak-
lashsa, ikkinchi tomondan, fuqarolarning 
huquqlarini himoya qilish,  jamiyat tuzilmalari 
manfaatlarini taʼminlashga xizmat qiladi. 

Soʻnggi yillarda mamlakatimizda hududlarni 
kompleks ijtimoiy-iqtisodiy rivojlantirish, aholi-
ning yashash sharoitlarini tubdan yaxshilash, 
turmush darajasida sezilarli ijobiy oʻzgarishlarga 
erishish boʻyicha izchil chora-tadbirlar amalga 
oshirilmoqda. Hududlarni sektorlarga boʻlib 
ishni tashkil etish tizimining joriy etilganligi xalq 
bilan manzilli muloqotning yoʻlga qoʻyilishiga 
imkon yaratdi. 

Jinoyatchilikning oldini olish sohasida ham-
korlik huquqbuzarliklar profilaktikasini bevosita 
amalga oshiruvchi subyektlar, shuningdek, 
boshqa tashkilotlar va muassasalar oʻrtasida 
huquqbuzarlik va jinoyatlarning oldini olish, 
jinoyat sodir etgan shaxslar bilan manzilli 
ishlash, hudud xavfsizligini taʼminlashga 
qaratilgan kompleks chora-tadbirlarni birgalikda 
amalga oshirish demakdir.

Jinoyatchilikning oldini olish sohasida ham-
korlikning samarali tashkil etilishi: 

birinchidan, bu jarayonda ishtirok etuvchi 
subyektlarning vakolatlari amaldagi qonunlarda 
qanchalik aniq belgilanganligiga; 

ikkinchidan, ularning bu yoʻnalishdagi fao-
liyati uchun huquqiy asoslar qanchalik darajada 
ishlab chiqilganligiga;

uchinchidan, ular oʻrtasidagi hamkorlikni 
tashkil etishning huquqiy mexanizmi qanday 
darajadaligiga;

toʻrtinchidan, ushbu hamkorlikni tashkil 
etuvchi kadrlarning tayyorgarligiga bogʻliq. 

Har bir davlat organining belgilangan vazi-
falari, majburiyatlari va vakolatlari qonun va 
boshqa normativ hujjatlar bilan belgilab berilgan 
boʻlib, ularning faoliyat yoʻnalishlaridan kelib 
chiqqan holda hamkorlikdagi chora-tadbirlar 
amalga oshiriladi. Biroq, maqsad umumiy, yaʼni 
huquqbuzarliklarning sodir etilishi sabablari va 
ularga imkon beradigan shart-sharoitlarni 
aniqlash hamda bartaraf etish, huquqbuzar-
liklarning barvaqt oldini olishdan iborat.

Yuqoridagi maqsad yoʻlida ichki ishlar 
organlari sud, prokuratura, mehnat, taʼlim, sogʻ-
liqni saqlash va boshqa organlar bilan hamkorlik 
qiladi. Ichki ishlar organlarining boshqa davlat 
organlari va mahalliy davlat idoralari bilan 
huquqbuzarliklarning oldini olish, jinoyatchilikka 
qarshi kurashish, jamoat tartibini saqlash, 
fuqarolarning haq-huquqlarini himoya qilish, 
jamoatchilik bilan aloqalarni yanada mustah-
kamlash borasida qilayotgan ishlari oʻz sama-
rasini bermoqda.

Xorijiy davlatlarda maʼmuriy hudud doira-
sida jinoyatlarning oldini olish, jamoat tartibi va 
xavfsizligini taʼminlash boʻyicha faoliyat turli 
yoʻnalishlarda amalga oshiriladi. Bu borada har 
bir davlatning oʻziga xos tajribasi mavjud boʻlib, 
uni oʻrganish bugungi kunning dolzarb talab-
laridan biridir. 

D.V. Vasilev taʼkidlaganidek, xorijiy tajribani 
oʻrganish ijtimoiy taraqqiyotga yordam beruvchi 
omillarni aniqlash, jamiyat va uning alohida quyi 
tizimlari rivojlanishining fundamental qonu-
niyatlarini ochish, ijtimoiy-tarixiy taraqqiyot 
mezonlarini shakllantirish, rivojlanish dinami-
kasini bashorat qilish imkonini beradi [2].

Mahalliy davlat hokimiyati organlari bilan 
hamkorlikni yanada takomillashtirish maq-
sadida xorijiy tajriba, jumladan Turkiya, 
Germaniya, Rossiya Federatsiyasi, Singapur va 

Malayziya kabi rivojlangan davlatlarning jamoat 
tartibini saqlash va jinoyatlarning oldini olish 
boʻyicha qabul qilgan qonun hujjatlari oʻrganildi. 
Mazkur mamlakatlarda “Jamoat tartibini saq-
lashni tashkil etish toʻgʻrisida”gi va “Jamoat 
tartibini saqlashda fuqarolarning ishtiroki 
toʻgʻrisida”gi qonunlar alohida-alohida qabul 
qilingan. 

“Jamoat tartibini saqlashni tashkil etish 
toʻgʻrisida”gi qonun kam sonli davlatlarda qabul 
qilingan boʻlsada, lekin jamoat tartibini saq-
lashda fuqarolarning ishtirokini belgilovchi 
qonunlar yuqorida sanab oʻtilgan mamlakat-
larda qabul qilinib, unda mahalliy davlat 
hokimiyati organlari bilan, shuningdek fuqarolar 
bilan hamkorlik masalalari huquqiy kafolat-
langan.

Turli davlatlarda maʼmuriy hududlarda 
jamoat tartibi va xavfsizligini taʼminlash va 
jinoyatchilikka qarshi kurashish faoliyati turli 
yoʻllar, usullar bilan taʼminlangan. Ushbu soha-
da har bir davlat oʻziga xos tajribaga ega boʻlib, 
ularni oʻrganish hamda mos keladiganlarini 
respublikamiz jamoat tartibini saqlash, huquq-
buzarliklar profilaktikasini taʼminlash va jinoyat-
chilikka qarshi kurashish tizimiga tatbiq etish 
asosiy vazifalardan biridir.

Xorijiy mamlakatlarning tajribasi tahlili shuni 
koʻrsatadiki, ularda davlat va fuqarolik jamiyati 
institutlari hamkorligini tashkil etishning huquqiy 
asoslari mavjud. Jumladan, Turkiyada Jamoat 
xavfsizligini taʼminlash bosh boshqarmasi (Topi-
um Destekli Polis) markaziy boshqaruv apparati 
boʻlib, jinoyatchilikka qarshi kurashish hamda 
huquqbuzarliklarni oldini olish borasidagi 
hamkorlik masalalarini muvofiqlashtiradi [3].

Singapur davlatining milliy qonunchiligida 
ham jamoat tartibi va xavfsizligini taʼminlashda 
maxsus vakolatli davlat organlari (ichki ishlar 
organlari)ning mahalliy davlat hokimiyati organ-
lari bilan hamkorlik asosida tegishli chora-
tadbirlarni olib borishi ularning mazkur sohadagi 
munosabatlarini tartibga soluvchi qonun hujjat-
larida huquqiy kafolatlab qoʻyilgan. Singapurda 
2012-yil 31-mayda qabul qilgan “Jamoat tartibi 
toʻgʻrisida”gi qonuni bunga yorqin misolidir [4]. 

Singapur davlatining “Jamoat tartibi toʻgʻri-
sida”gi qonunining 2-moddasida jamoat tartibini 
saqlashda “tashkil etish” va “qatnashish” tu-
shunchalarining maʼnosi ochib berilgan. Sababi 
mazkur qonunning obyektini jamoat tartibi 
toʻgʻrisidagi ijtimoiy munosabatlar tashkil etishini 

inobatga olgan holda jamoat tartibini saqlashda 
uning tashkil etilishi va mahalliy davlat hoki-
miyati organlarining ishtirok etishi muhim aha-
miyatga ega. Bu esa jamoat tartibini saqlashni 
bevosita amalga oshiruvchi davlat organlariga 
koʻmaklashish imkoniyatini yaratadi.

Shuningdek, AQSHda ham yuqoridagiga 
oʻxshash amaliyot mavjudligiga guvoh boʻlish 
mumkin. Yaʼni, AQSHda ham huquq-tartibotni 
saqlash hamda profilaktika ishlarini olib borish 
uchun aholini jalb qilish holatlari keng rivoj-
langan. Bu yerda koʻngillilardan iborat boʻlgan 
politsiya yordamchilari jamoatchilik instituti 
mavjud. Ular, oʻz navbatida, skautchilar haraka-
tining filiali hisoblanadi. Koʻngilli yordamchilar 
hududiy politsiyaning jamoatchilik bilan ishlash 
boʻlimi rahbarligida oʻz faoliyatini olib boradi.

Koʻrinib turibdiki, rivojlangan mamlakat-
larda fuqarolik jamiyati institutlari, jamoat 
birlashmalari, turli xil ijtimoiy harakatlar hamda 
huquqni muhofaza qilish organlari bilan tenglik 
prinsipi asosida hamkorlikni oʻrnatishga katta 
ahamiyat berilgan. Ushbu hamkorlik ikki to-
monning manfaatiga ham toʻgʻri kelishi tabiiy. 
Politsiya oʻziga yuklatilgan jamoat tartibini 
saqlash va qonuniylikni mustahkamlash maqsa-
dida qoʻshimcha sarmoya ajratmagan holatda 
oʻziga yuklatilgan vazifalarning bir qismini 
fuqarolardan iborat turli xil jamoalar guruhlariga 
topshirishlari mumkin. Bu bilan, birinchidan, 
unga yuklatilgan ish hajmi qisman yengillashsa, 
ikkinchidan, fuqarolar oldida ularga boʻlgan 
ishonch, hurmat oshishiga sabab boʻladi. 

Yaponiya aholi turar joylarida jamoat tartibi 
va xavfsizligini taʼminlash politsiyaning quyi 
boʻgʻinlari politsiya post va punktlari tomonidan 
amalga oshiriladi. Mamlakatda jamoatchilik 
bilan hamkorlikni kuchaytirish politsiya faoli-
yatini takomillashtirishga xizmat qilishini yaxshi 
tushungan Yaponiya hukumati aholi turar joyla-
rida politsiya post va punktlarini yoʻlga qoʻyishga 
alohida eʼtibor qaratgan [5].

Fransiyaning toʻliq mahalliy byudjet mab-
lagʻlari hisobidan taʼminlanadigan munitsipal 
politsiyasi shaharlar va boshqa aholi punktlarida 
jamoat tartibini saqlash va xavfsizligini taʼmin-
lashni amalga oshiradi hamda bu borada milliy 
politsiya  bilan uzluksiz hamkorlikda faoliyat olib 
boradi [6].

AQSH tajribasidagi muhim bir jihatga eʼtibor 
qaratsak. Soʻnggi yillarda politsiyaga koʻmak-
lashish boʻyicha murojaat qilgan koʻngilli 

fuqarolarga sheriflik boʻlinmalari tomonidan: 
jamoatchilik tuzilmalarining hudud xavfsizligini 
kuzatish klubi; jamoatchilik akademiyalari 
koʻngilli fuqarolari; patrulda ishtirok etuvchi 
koʻngillilar kabi dasturlar taklif etiladi. Shunday 
koʻngilli guruhlardan biri dastlab Nyu-York 
metrosida tartibni saqlashda politsiyaga yordam 
berish maqsadida tashkil etilgan “Qoʻriqchi 
farishtalar” guruhi boʻlib, bugungi kunda 
mamlakatning 30 dan ortiq shahrida  faoliyat 
yuritmoqda [7].

Yevropa mamlakatlarida huquqni muhofaza 
qilish organlarining ommaviy axborot vositalari 
bilan aloqalarida (hamkorligida) media maydon-
dagi faoliyati, axborot almashish jarayonidagi 
faoliyati alohida diqqat markazida turadi. Ushbu 
davlatlarida ommaviy axborot vositalari tom 
maʼnoda “toʻrtinchi hokimiyat”ni namoyon 
etuvchi kuch boʻlib, inson huquqlarini taʼminlash 
borasida davlat organlariga, jumladan huquqni 
muhofaza etish organlariga samarali yordam 
koʻrsatadi. 

Rossiya Federatsiyasida ichki ishlar organ-
lari (politsiya)ning ommaviy axborot vositalari 
bilan oʻzaro hamkorligi konvensiyasi qabul 
qilingan. Unga koʻra, fuqarolik jamiyati insti-
tutlari, ommaviy axborot vositalari bilan polit-
siyaning hamkorligi ishonchlilik, ommaboplik, 
xolislik, ochiqlik, axborotni ommaviy muhokama 
qilish mumkinligi prinsiplari asosida amalga 
oshiriladi.

Oʻzbekistonda ham jamoat xavfsizligini 
taʼminlash va jinoyatchilikka qarshi kurashishda 
ichki ishlar organlari hamda boshqa vakolatli 
davlat organlari va  muassasalarining oʻzaro 
hamkorligini kuchaytirishga alohida qaratil-
moqda. Mamlakatimizda adolatli fuqarolik 
jamiyati qurish jarayonida yagona davlat 
huquqiy siyosatini sifatli tashkil etish, izchil va bir 
xil huquqni qoʻllash amaliyotini shakllantirish, 
inson huquq va erkinliklarining samarali himoya 
qilinishini taʼminlash yoʻli bilan amalga oshirishni 
koʻzlovchi ichki ishlar organlariga alohida oʻrin 
ajratilmoqda. 

Koʻplab davlat hokimiyati organlari huquq-
tartibotni taʼminlashning konstitutsiyaviy-
huquqiy mexanizmida ishtirok etadilar, ichki 
ishlar organlari esa mahalliy davlat hokimiyati 
organlari oʻrtasidagi oʻzaro hamkorlikni, huquq-
tartibotning sifati va samaradorligini belgilaydi. 

Yuqoridagilardan kelib chiqib, ichki ishlar 
organlarining boshqa davlat organlari va 

mahalliy hokimiyat idoralari bilan hamkorligining 
ayrim jihatlari va takomillashtirish istiqbollari 
sifatida quyidagilarni keltirish mumkin: 

1) hamkorlikning ijtimoiy ahamiyati ichki 
ishlar organi tizimini tashqi muhit bilan oʻzaro 
hamkorligining zaruratida hamda ichki ishlar 
organi oldida turgan vazifalarni bajarishda 
namoyon boʻladi; 

2) har qanday hamkorlik singari, ichki ishlar 
organlarining boshqa davlat organlari va 
mahalliy hokimiyat idoralari bilan hamkorligi 
ham muayyan tamoyil (prinsip)larga asoslan-
gan boʻladi. Ular: 

– qonuniylik;
– inson qadr-qimmati, huquq va majburi-

yatlarini himoya qilish; 
– tizimlilik; 
– oʻzaro kelishilganlik;
– muayyan maqsadga qaratilganligi (yaʼni 

jinoyatchilikka qarshi kurashish) va hokazo; 
3) hamkorlikning shakllari protsessual va 

noprotsessual shakllarda namoyon boʻlib, be-
vosita protsessual qonunchilik bilan tartibga 
solinuvchi munosabatlar protsessual maqo-
mida, tashkiliy yoki huquqni qoʻllash amaliyotida 
shakllangan oʻzaro munosabatlar noprotses-
sual shakllarda boʻladi; 

4) ichki ishlar organlarining boshqa davlat 
organlari va mahalliy hokimiyat idoralari bilan 
hamkorligi mexanizmi oʻz ichiga hamkorlikni 
tashkil etishni, uni amalga oshirishni, bosh-
qarish hamda hamkorlik jarayonini tartibga 
solishni qamrab oladi; 

5) ichki ishlar organlarining boshqa davlat 
organlari va mahalliy hokimiyat idoralari bilan 
hamkorligi samaradorligini oshirish maqsadida 
rahbarlarning aholi oldiga chiqishlari ularning 
davlat idoralariga ishonchi ortishiga hissa 
qoʻshadi; 

6) aholi oldida ogʻir va oʻta ogʻir jinoyatlar 
boʻyicha ular sodir boʻlganidan keyin emas, 
aksincha jinoyatlarning oldini olishga qaratilgan 
chiqishlar sonini koʻpaytirish lozim. Zero, aholi 
oʻzi istiqomat qiladigan hudud rahbarini bilishi, 
biror muammo yuzasidan darhol yuqori turuvchi 
instansiyaga emas, balki ichki ishlar organi 
boshligʻiga murojaat etishi mumkinligini anglab 
yetishi muhim; 

7) hamkorlik samaradorligini oshirish maq-
sadida hududda axborot texnologiyalaridan 
samarali foydalanish kerak; 

8) rahbarlar Internet ijtimoiy tarmoqlarida 
oʻzlarining shaxsiy sahifalariga ega boʻlishlari, 

ularni fuqarolar bilishlari hamda zarurat tugʻil-
ganda murojaat eta olishlari lozim;

9) mahalliy davlat hokimiyati organlari va 
ichki ishlar organlarining jamoat tartibini saqlash 
borasida qurilgan oʻzaro hamkorligi quyidagi 
asosiy yoʻnalishlarda amalga oshirilishi lozim:

huquq-tartibotning holati va uni taʼminlash 
chora-tadbirlari toʻgʻrisida axborot almashish;

kompleks maqsadli dasturlarni birgalikda 
ishlab chiqish va alohida tadbirlarni amalga 
oshirish; 

mahalliy hokimiyat idoralari huzurida ax-
borot almashish va birgalikdagi tadbirlarni 
amalga oshirish maqsadida hamkorlikdagi shtat 
birligi boʻlishi. “Profilaktika kuni”, “Korrupsiyaga 
qarshi kurash oyligi”, “OIVga qarshi kurash 
oyligi”, “Odam savdosiga qarshi kurash oyligi” 
va boshqa shu kabi qator tadbirlarni oʻtkazishda 
ushbu shtat aʼzolari hamkorligida aholini targʻib 
qilish osonlashadi. Natijada jinoyatlarning oldini 
olish imkoni koʻpayadi.

Bundan tashqari, mahallalarda faoliyat 
koʻrsatayotgan diniy-maʼrifiy va maʼnaviy-
axloqiy tarbiya masalalari boʻyicha maslahat-
chilar imkoniyatlaridan samarali foydalanish, 
shuningdek, xotin-qizlarning ijtimoiy muho-
fazasi, ularning himoyasini taʼminlash ishlarini 
kuchaytirish zarur.

Ichki ishlar organlari bilan aholi oʻrtasidagi 
hamkorlikning asosiy yoʻnalishlari: 

birinchidan, hududda jamoat tartibini taʼmin-
lash, huquqbuzarliklar profilaktikasi, ularning 
sabablari va sodir etilishiga imkon berayotgan 
shart-sharoitlarni aniqlash hamda bartaraf etish; 

ikkinchidan, ijtimoiy himoyaga muhtoj fu-
qarolarga, xususan, voyaga yetmaganlarga 
ijtimoiy-huquqiy yordam koʻrsatish; 

uchinchidan, oilalardagi notinchliklarga bar-
ham berish va oila-turmush doirasidagi nizolarni 
hal etish; 

toʻrtinchidan, hududda obodonlashtirish va 
koʻkalamzorlashtirish ishlarini amalga oshirish, 
sanitariya va gigiyena qoidalariga rioya etilishini 
taʼminlash; 

beshinchidan, hududdagi ozodlikdan mah-
rum qilish bilan bogʻliq boʻlmagan jazo tayin-
langan, shartli hukm qilingan, jazoni ijro etish 
muassasasidan shartli ozod etilgan, ichki ishlar 
organlarining profilaktik hisobida turgan va 
boshqa shu kabi shaxslarning turmush tarzini 
nazorat qilish, ular bilan tarbiyaviy-profilaktik 
ishlar olib borish; 

oltinchidan, hududda sodir etilgan tegishli 
maʼmuriy huquqbuzarliklar toʻgʻrisidagi ishlarni 
koʻrib chiqish va hal etishda oʻz aksini topadi.

Darhaqiqat, ichki ishlar organlari zimmasiga 
yuklatilgan jamoat tartibini saqlash va fuqarolar 
xavfsizligini taʼminlash, huquqbuzarliklar pro-
filaktikasini amalga oshirish, jinoyatchilikka 
qarshi kurash, sodir etilgan jinoyatlarni ochish 
faoliyatini jamoatchilikning, jumladan jamoat 
tashkilotlarining koʻmagi, hamkorligisiz samarali 
tashkil etib boʻlmaydi. Ushbu hamkorlik obyektiv 
zarurat boʻlishi bilan birga, boshqaruv sub-
yektlari tomonidan tashkil etiladigan va tartibga 

solinadigan tizimli faoliyat hisoblanadi. Zero, 
respublikamizda huquq-tartibot sohasida amal-
ga oshirilayotgan islohotlardan koʻzlangan 
asosiy maqsad ham jamoat xavfsizligini taʼmin-
lash va jamoat tartibini saqlash, huquqbu-
zarliklar profilaktikasini amalga oshirish va 
jinoyatchilikka qarshi kurashish hisoblanib, bu 
borada ichki ishlar organlari hamda boshqa 
vakolatli davlat organlari va muassasalarining 
oʻzaro hamkorligini, ularning keng jamoatchilik 
bilan uzviy aloqasini toʻgʻri tashkil etish muhim 
omil ekanligini unutmaslik lozim.

O
ʻzbekiston Respublikasi Prezidenti 
Sh.M. Mirziyoyevning “Agar hamma 
birdek jon kuydirib, oilalar muam-

molaridan toʻliq xabardor boʻlib, ularni hal 
etishga koʻmaklashgan, jinoyatchilikning bar-
vaqt oldini olganda edi, bugun natijalar umuman 
boshqacha boʻlardi. Afsuski, jinoyatchilikka 
qarshi kurashishda haligacha eskicha ishlash 
tizimidan voz kecha olmayapmiz. Huquqni 
muhofaza qiluvchi idoralar bu faoliyatga koʻr-
satkichlarni oldingi davr bilan taqqoslash orqali 
baho berib kelmoqda. Aslida bitta boʻlsa ham 
jinoyat boʻlgani hammamizni tashvishga solishi 
kerak”, deb aytgan soʻzlari zamirida barcha 
davlat organlari va tashkilotlari oldida jinoyat-
chilikka qarshi kurashish va uning oldini olish 
yoʻnalishida bajarilishi zarur boʻlgan keng koʻ-
lamli vazifalar turganligi maʼlum boʻldi [1].

Davlat rahbarining yuqorida keltirilgan fikr-
lari asosida mamlakatimizda oxirgi yillarida olib 
borilgan keng koʻlamli islohotlar natijasida inson 
huquqlari va jamoat xavfsizligini taʼminlash, 
davlat organlarining hisobdorligi va ochiqligini 
kuchaytirish hamda fuqarolik jamiyati institut-
larining rolini, aholi va jamoat birlashmalarining 
siyosiy faolligini oshirish borasida qator ijobiy 
ishlar amalga oshirildi.

Mazkur islohotlar hamda jamiyat hayotini 
tartibga solish va rivojlantirish maqsadida qabul 
qilingan normativ-huquqiy hujjatlar asosida 
belgilangan chora-tadbirlar jinoyatchilikka 
qarshi kurashishda, shuningdek jamoat xavfsiz-
ligini, xavfsizlik va huquq-tartibotni, jamiyatda 
qonun ustuvorligini, inson huquq va erkinliklarini 
taʼminlashda muhim poydevor boʻldi, xalqimiz-
ning munosib hayot kechirishi, fuqarolari-
mizning bunyodkorlik salohiyatini roʻyobga 
chiqarish uchun zarur shart-sharoitlar yaratdi.

Davlatimiz rahbarining shaxsiy tashab-
buslari asosida mahallalarda joriy etilgan 
“mahalla yettiligi” institutining samaradorligi 
natijasida, eng quyi tuzilmalarda keskin ijtimoiy 
munosabatlarni erta aniqlash, ularni bartaraf 
etish, aholining ijtimoiy nochor qatlamiga 
manzilli yordam koʻrsatish va qoʻllab-quvvatlash 
borasida qator ijobiy natijalarga erishildi.

Yangi Oʻzbekistonda amalga oshirilgan 
istiqbolli islohotlar natijasida ijtimoiy hayot 
darajasi sezilarli darajada yaxshilangani, 
jinoyatchilik jilovlangani, barcha mahallalarda 
xavfsiz, tinch va osoyishta muhit yaratish, 
hududlarda ilgʻor tajriba va amaliyotlarni joriy 
etish boʻyicha muhim natijalar qoʻlga kiritil-
ganiligini eʼtirof etish lozim. Bunga misol sifatida 
bir qator faktlarni keltirish mumkin.

Jamiyat hayotining muhim indikatorlari 
yuzasidan dunyo mamlakatlari reytingini yuritib 
boruvchi “Numbeo” tadqiqot platformasining 
“Safety Perception Index” (Xavfsizlikni baholash 
indeksi) boʻyicha 2021–2024-yillar oraligʻida 
mazkur reytingda Oʻzbekiston eng yaxshi 
natijani (69,5 ball, 29-oʻrin) qayd etib, jahonning 
117 ta mamlakati orasida eng xavfsiz davlat deb 
tan olindi [2].

Shuningdek, Butunjahon odil sudlov loyi-
hasi (World Justice Project, AQSH) tashkiloti 
tomonidan har yili oʻtkaziladigan Huquq ustu-
vorligi indeksining “Tartib va xavfsizlik indikatori” 
boʻyicha Oʻzbekiston 2024-yilda dunyoda 142 ta 
davlat orasida 17-oʻrinni, Osiyoda 49 ta mamla-
kat orasida 5-oʻrinni, Sharqiy Yevropa, Markaziy 
Osiyo, Shanxay Hamkorlik Tashkiloti davlatlari 
orasida esa 1-oʻrinni egallagan [3].

Bundan tashqari, oxirgi yillarda Mustaqil 
Davlatlar Hamdoʻstligiga aʼzo mamlakatlar ora-
sida Oʻzbekiston har 100 ming aholiga nisbatan 
sodir etilgan jinoyatlar soni boʻyicha eng xavfsiz 
davlat boʻlib kelmoqda. 

Ushbu muvaffaqiyatlarning barchasi davla-
timiz rahbarining yangi Oʻzbekistonni barpo 
etish borasida olib borayotgan oqilona siyosa-
tining hamda bunyodkor xalqimizning fido-
korona mehnati va kelajakka boʻlgan ishonchi 
natijasidir. 

Darhaqiqat, jinoyatchilik insoniyatning faro-
von turmushi va osoyishta hayot kechirishiga 
tahdid soladigan salbiy hodisa sifatida har 
qanday davrda muhim ahamiyatga ega boʻlib, 
uning oldini olish hamda unga qarshi kurashish 
barcha zamonlarda davlat va jamiyat oldida 
turgan muhim vazifalardan biri hisoblangan. 
Hozirgi zamonaviy dunyoning huquq-tartibotni 
muhofaza qilish, fuqarolar xavfsizligini taʼmin-
lash sohasi rivojlangan davlatlarida ham jinoyat-
chilikka qarshi murosasiz kurashish jarayoni 
jamiyat xavfsizligi va davlat imijiga taʼsir koʻrsa-
tuvchi strategik ahamiyatga ega vazifa boʻlib 
qolmoqda.

Bugungi kunda dunyoda barcha sohalarda 
jadal rivojlanish kechayotgan bir davrda jamiyat 
hayotining ajralmas qismi boʻlgan jinoyatchilik 
ham rivojlanib, yangidan yangi koʻrinishlarini 
namoyon etmoqda. Bu esa eskicha qolipdan 
voz kechib, endilikda jinoyat oqibatlari bilan 
kurashishni emas, balki jinoyatchilikning asl 
omillarini aniqlash va oʻz vaqtida bartaraf etish 
orqali uning barvaqt oldini olishni ustuvor 
maqsadga aylantirishni taqozo etmoqda.

Shu bilan birga, oʻtkazilgan ilmiy tahlillar 
jamiyatimizda ijtimoiy hodisa sifatida sodir 
etilayotgan jinoyatchilikning haqiqiy sabablari 
va sodir etilishiga imkon bergan shart-sharoit-
larni barvaqt bartaraf etish faoliyati yetarlicha 
tashkil qilinmaganligi, ularning natijadorligini 
monitoring qilishning taʼsirchan tashkiliy-
huquqiy mexanizmi toʻliq yoʻlga qoʻyilmaganli-
gini  koʻrsatmoqda.

Shiddat bilan rivojlanayotgan zamonaviy 
dunyo insoniyatga cheksiz imkoniyatlar bilan bir 
qatorda, davlatlar xavfsizligiga koʻrinmas tah-
didlarning paydo boʻlishi, transmilliy jinoyatlar 
hamda giyohvandlik vositalari va psixotrop 
moddalarning noqonuniy aylanishini keskin 
ortishi, kiberjinoyatlarning yangidan-yangi 
turlarida namoyon boʻlishi kabi salbiy xavf-
xatarlarni yuzaga keltirmoqda. Makon va che-
gara bilmas ayrim turdagi jinoyatlar omma-
lashib, hududiy jihatdan oʻzaro aloqador boʻl-
masa-da, ularning salmogʻi, tuzilishi, demogra-
fiyasiga oid umumiy alomatlari mavjud.

Aynan mana shu masalalarni inobatga 
olgan holda, Davlatimiz rahbarining shaxsiy 
tashabbuslari bilan Oʻzbekiston Respublikasi  
Kriminologiya instituti tashkil etilib, faoliyatining 
ustuvor yoʻnalishlari belgilab berildi.

Xususan, Oʻzbekiston Respublikasi Prezi-
dentining 2024-yil 15-yanvardagi “Jamoat xavf-
sizligini taʼminlash va jinoyatchilikka qarshi 
kurashish sohasini ilmiy tadqiq qilish faoliyatini 
sifat jihatidan yangi bosqichga koʻtarish chora-
tadbirlari toʻgʻrisida” PF-10-son farmoni[4]. bilan 
respublikada kriminogen vaziyatga oid chuqur 
tadqiqotlarni amalga oshirish, jinoyatchilik ten-
densiyalarini tizimli ravishda tahlil va prognoz 
qilish, uning barcha omillarini kompleks ilmiy 
diagnoz asosida aniqlash, mamlakatning maʼ-
muriy hududiy birliklarida kriminogen vaziyatni 
barqarorlashtirish hamda jinoyatchilikning oldini 
olish yoʻnalishidagi chora-tadbirlar toʻgʻri tashkil 
etilganligini ilmiy baholash, ilmiy tadqiqot 
loyihalarini bajarish orqali amaliyotida mavjud 
muammolarni hal etish boʻyicha kompleks 
yechimlarni ishlab chiqish, xorijiy davlatlar 
kriminologiyasini doimiy oʻrganish, ilgʻor taj-
ribalarni mamlakat hududida joriy etish boʻyicha 
taklif va tavsiyalar ishlab chiqish Institut faoli-
yatining asosiy yoʻnalishlari etib belgilandi. 

Kriminologiya tadqiqot instituti jinoyat-
chilikka qarshi kurashish va ularning oldini olish 
faoliyatini ilmiy tadqiq qilishga ixtisoslashtirilgan 
Markaziy Osiyodagi yagona hamda kriminologik 

tadqiqotlar oʻtkazish orqali jinoyatchilikka qarshi 
kurashish hamda ularni oldini olishning kom-
pleks chora-tadbirlarini amalga oshirish boʻ-
yicha maxsus vakolatlarga ega institut hisob-
lanadi. Institut kriminologik faoliyatni ilmiy va 
ekspertlik jihatdan taʼminlashga ixtisoslashgan, 
Ichki ishlar vazirligi tashkiliy tuzilmasiga kiruv-
chi, yuridik shaxs maqomiga ega, respublika 
ilmiy-tadqiqot muassasasidir. 

Kriminologiya institutiga mamlakat Bosh 
vaziri tomonidan lavozimga tayinlanadigan 
boshliq rahbarlik qilishi, oʻz faoliyati boʻyicha 
bevosita Vazirlar Mahkamasiga hisobot berishi 
belgilandi. Bundan tashqari, Institut jinoyatchi-
likka qarshi kurashish va uning oldini olish 
boʻyicha vazifalarini har qanday davlat organ-
lari, jamoat birlashmalari hamda mansabdor 
shaxslardan mustaqil ravishda amalga oshiradi, 
uning faoliyatiga toʻsqinlik qilish, tadqiqot 
hisobotidagi maʼlumotlarni oʻzgartirishi uchun 
taʼsir koʻrsatish taqiqlanishi huquqiy jihatdan 
mustahkamlandi.

Institutning asosiy vazifalari sifatida jinoyat-
chilik tendensiyalari va omillarini ilmiy metodlar 
orqali kompleks aniqlash, tizimlashtirish va 
uning salbiy tendensiyalarini, shuningdek, 
aholining eʼtiroziga sabab boʻlayotgan ijtimoiy 
taranglik holatlarini kompleks tahlil qilish va 
ularni bartaraf etish boʻyicha takliflar ishlab 
chiqish, kriminologik tadqiqotlar natijalarini tahlil 
qilish va kriminologiya sohasidagi ilmiy ishlan-
malarni amaliyotiga joriy etish, tadqiqotchilarni 
ilmiy daraja va unvonlarga taqdim qilish, 
surishtiruv va dastlabki tergov organlariga uslu-
biy koʻmaklashish, xalqaro va xorijiy tashkilotlar, 
ilmiy-tadqiqot muassasalari bilan ilmiy ham-
korlikni samarali tashkil etish va qoʻshma ilmiy-
amaliy tadqiqotlarni amalga oshirish belgilandi.

Mazkur Farmon ijrosini taʼminlash maq-
sadida, Prezidentimizning “Kriminologiya soha-
sida ilmiy-amaliy tadqiqot ishlarini tashkil etish 
chora-tadbirlari toʻgʻrisida” 2024-yil 15-yanvar-
dagi PQ-22-son qarori [5], Vazirlar Mahkama-
sining 2024-yil 24-iyuldagi “Kriminologik faoli-
yatni ilmiy taʼminlash chora-tadbirlari toʻgʻri-
sida”gi 445-son qarori [6],  hamda 10 ga yaqin 
idoraviy hujjatlar qabul qilindi. Ushbu hujjatlar 
asosida Institut faoliyatini samarali tashkil etish 
boʻyicha “Yoʻl xaritasi”, Institutni rivojlanti-
rishning maqsadli koʻrsatkichlari, kriminologiya 
sohasida ilmiy-amaliy tadqiqot loyihalarini 
amalga oshirish tartibi va metodikasi hamda 
Institut nizomi tasdiqlandi.

Jamiyat taraqqiyotida, shu jumladan jino-
yatchilikka qarshi kurashni tashkil etishda fan-
texnika yutuqlarini rad etish, ushbu muammoga 
yuzaki qarash ish samarasining hamda kuch va 
vositalarni qoʻllash unumining kamayishiga olib 
kelishini unutmaslik darkor [7]. 

Jinoyatchilikka qarshi kurashish va uning 
oldini olish faoliyatini ilmiy tadqiq qilish faoliyatini 
sifat jihatidan mutlaqo yangi bosqichga olib 
chiqish boʻyicha Institutga har chorak yakunida 
kriminologiya sohasida bajarilgan ilmiy-tadqiqot 
loyihalari va dissertatsiyalar, jinoyatlar omil-
lariga ilmiy diagnoz qoʻyish, jinoyatchilik ten-
densiyalarini tahlil va prognoz qilish natijalari 
asosida “Jinoyatchilik omillari davlat hisoboti” 
hamda “Jinoyatchilik tendensiyalari davlat 
hisoboti”ni, har yil yakunida “Kriminologik tad-
qiqotlar davlat hisoboti” va kriminogen vaziyat 
yuzasidan tahliliy axborotni tayyorlash hamda 
ularni Vazirlar Mahkamasi va huquqbuzarliklar 
profilaktikasini bevosita amalga oshiruvchi 
organlarga kiritish  vazifasi yuklatildi. 

Ayni paytda mazkur Davlat hisobotlarini 
respublikada qayd etilgan umumiy jinoyatchilik, 
uning hududlar kesimidagi koʻrinishi, jinoyat-
larning sodir etilish sabablari va unga imkon 
bergan shart-sharoitlar, mahallalar hududida 
sodir etilgan jinoyatlarning holatlari ilmiy tahlil, 
prognoz va diagnoz xulosalarga asoslangan 
holda ilmiy-metodologik usullardan (tahlillar, 
diagrammalar va jadvallar koʻrinishida, bilish-
ning analiz va sintez, deduksiya va induksiya, 
mantiqiylik, tarixiy-huquqiy tahlil, qiyosiy-
huquqiy tahlil, kuzatish usullari) foydalanib tay-
yorlash jarayonlari izchillik bilan olib borilmoqda.

Ahamiyatli jihati shundaki, mamlakatda 
jinoyatchilikka qarshi kurashish va uning oldini 
olish faoliyatini amalga oshirishga nafaqat 
huquqni muhofaza qiluvchi organlar, balki 
barcha darajadagi davlat tashkilotlari va mu-
assasalari, keng jamoatchilik birdek masʼul 
hisoblandi. Shundan kelib chiqib, jamoat 
xavfsizligini taʼminlash va jinoyatchilikka qarshi 
kurashish borasida “gʻoyadan amaliyotgacha” 
degan yangi tamoyil asosida ilmiy-amaliy 
tadqiqot loyihalarini bajarish orqali fanlararo 
bilimlarni qoʻllash tizimi yaratilmoqda. Institut 
ilmiy tarkibi lavozimlarini yetuk malakali ichki 
ishlar organlari xodimlari bilan bir qatorda, 
yuridik, psixologiya, sotsiologiya, pedagogika, 
texnika, iqtisodiyot, tibbiyot va geografiya 
yoʻnalishlari boʻyicha ilmiy darajaga ega 
boʻlgan, har tomonlama yetuk kadrlar bilan 

jamlashga oid muhim qoidalar Davlat rah-
barining hamda Vazirlar Mahkamasining yuqo-
rida keltirilgan qarorlarida belgilangan.

Kriminologiya instituti faoliyatini optimal-
lashtirish hamda zamonaviy xalqaro standart-
larga olib chiqish maqsadida, xorijiy davlatlar 
kriminologiya institutlari faoliyati va ishlash 
mexanizmlarini oʻrganish natijalarini umum-
lashtirish asosida yangi avlod ilmiy tashkiloti – 
“Smart ilmiy-tadqiqot muassasasi” konsep-
siyasini ishlab chiqish va uni Institut faoliyatida 
sinovdan oʻtkazish joriy etildi. Mazkur konsep-
siya asosida mamlakatimizda faoliyat yuritib 
kelayotgan barcha ilmiy tadqiqot muassasalari 
faoliyati xalqaro standartlar asosida tubdan 
takomillashtirilib, zamonaviy darajaga olib 
chiqish rejalashtirilgan.

Hozirgi davrda jinoyatchilik bilan xalqaro 
miqyosda kurash olib borish alohida izquvarlar 
guruhi yoki yakka izquvar zimmasidagi vazifa 
boʻlib qolmasligi lozim. Bu vazifani bajarish 
nafaqat ayrim davlatlar oʻrtasida oʻrnatilgan 
xalqaro kelishuvlar, har bir davlat qonunchiligi, 
texnik salohiyati asosida amalga oshirilishni, 
balki yaxshi niyat maqsadida jinoyatchilikka 
qarshi kurashdan bir xilda manfaatdor boʻlgan 
davlatlarning umumiy faoliyat koʻrsatishi talab 
etadi [8].

Xalqaro hamkorlikni tashkil etish, jumladan 
yetakchi xorijiy ilmiy-tadqiqot muassasalari 
bilan qoʻshma ilmiy-amaliy tadqiqotlar loyiha-
larini amalga oshirish, ilmiy kadrlarni oʻqitish 
sohasida oʻzaro hamkorlik boʻyicha memoran-
dum va bitimlar tuzish Institut faoliyatining 
asosiy yoʻnalishlaridan hisoblanadi. Institut 
tashkil etilganiga qisqa vaqt oʻtganligiga qara-
may, kriminologiya sohasida bir qator xorijiy 
hamda xalqaro muassasalar bilan ilmiy ham-
korlik aloqalari yoʻlga qoʻyildi. 

Ayni paytda Xitoy Xalq Respublikasi Adliya 
vazirligi huzuridagi Jinoyatchilik profilaktikasi 
instituti, Vengriya Islohot cherkovi Karoli Gaspar 
universitetining Jinoiy fanlar instituti, Turkiya 
Respublikasi Ichki ishlar vazirligi Politsiya 
Akademiyasi, Koreya ilmiy tadqiqot va adliya 
instituti, Hindiston Respublikasi IIV Milliy krimi-
nologiya va sud ekspertizasi instituti, Germa-
niya Respublikasi Quyi Saksoniya Krimino-
logiya tadqiqot instituti va boshqa bir qator xorijiy 
ilmiy muassasalar bilan bevosita hamkorlik 
oʻrnatildi.

Hamkorlar bilan birgalikda yaqin kelajakda 
mamlakat hududiga kirib kelishi xavfi mavjud 
boʻlgan yangi jinoyat turlari hamda usullarini oʻz 
vaqtida aniqlash hamda ularni respublikaga 
kirib kelishining oldini olish, shuningdek jino-
yatchilikka qarshi kurashi yoʻnalishida faol 
tadqiqot ishlari olib borilmoqda.

Respublikada kuzatilayotgan jinoyatchilik 
tendensiyalarini tahlil va prognoz qilish, jino-
yatchilik omillarini i lmiy diagnoz qil ish, 
qonunchilik va huquqni qoʻllash amaliyotini 
takomillashtirish orqali ularni bartaraf etish, ilmiy 
tadqiqotlarni huquq-tartibot amaliyotidagi 
muammolarning manzilli hal etish mexanizm-
larini yanada takomillashtirish maqsadida, 
Kriminologiya tadqiqot instituti tomonidan 
quyidagi turdagi ilmiy tadqiqot loyihalarini 
kompleks bajarish va natijalarini amaliyotga 
tatbiq etish belgilandi:

jinoyatlarning barcha turlari boʻyicha ilmiy 
tadqiqotlar oʻtkazish (JKda 284 jinoyat turi 
mavjud);

jinoyat sodir etgan shaxslar bilan ilmiy 
tadqiqotlar oʻtkazish (voyaga yetmaganlar, 
maktab oʻquvchilari, kollej va texnikum hamda 
oliy oʻquv yurtlari talabalari, yoshlar, ayollar, 
erkaklar boʻyicha);

maxsus toifadagi shaxslar bilan ilmiy tad-
qiqotlar oʻtkazish (mahkumlar, sudlanganlar, 
narkologik hamda ruhiy kasallikka chalinganlar 
shaxslar);

barcha hududlar boʻyicha zamonaviy inno-
vatsion “hudud metodika”lari ishlab chiqish;

jinoyat ishlari boʻyicha tergov oʻtkazish 
uchun oʻquv qoʻllanmalar ishlab chiqish;

ilmiy laboratoriyada jinoyatchilikka qarshi 
kurashish va uni oldini olishga qaratilgan 
mahalliy jihozlar yaratish.

Oʻylaymizki, kriminologiya sohasini takomil-
lashtirishga qaratilgan Davlatimiz rahbari, 
Hukumat hamda Vazirlik tomonidan belgilangan 
topshiriqlar ijrosi Kriminologiya tadqiqot instituti 
hamda manfaatdor vazirlik va idoralar bilan 
oʻzaro hamkorlikda, oʻz vaqtida va sifatli 
bajarilishi mamlakatimizda jinoyatchilik darajasi 
kamayishiga, xavfsizlik va huquq-tartibot 
sohasida zamonaviy ilm-fan yutuqlaridan keng 
foydalanishga, ijtimoiy-siyosiy sohalarimizga 
xorijiy investitsiyalarni erkin kirib kelishiga 
muayyan darajada hissasini qoʻshadi.

KORRUPSIYAGA OID JINOYATLAR: SABABLARI VA SODIR ETISH 
SHAROITLARINING ILMIY-NAZARIY ASOSLARI

Annotatsiya. Maqolada korrupsiyaga oid jinoyatlarning sabablari va ularni yuzaga keltiruvchi shart-
sharoitlar tahlil qilingan. Jinoyatchilikning ijtimoiy-iqtisodiy, madaniy-maʼnaviy va huquqiy omillari 
determinant sifatida oʻrganilgan. Ushbu omillarni ilmiy asosda tahlil qilish, huquqiy mexanizmlarni 
takomillashtirish va jamiyatda huquqiy madaniyatni yuksaltirish boʻyicha takliflar ishlab chiqilgan. Milliy 
xususiyatlarni va xalqaro tajribani hisobga olgan holda korrupsiyaga qarshi profilaktik choralar tavsiya 
etilgan.

Kalit soʻzlar: korrupsiya, jinoyatchilik, ijtimoiy-iqtisodiy omillar, huquqiy mexanizmlar, xalqaro tajriba, 
jamiyat, mansabdor shaxslar, qonunbuzarlik, nazorat, axloqiy qadriyatlar, tahlil, huquqiy madaniyat, 
siyosiy jarayonlar.

Abstract. The article examines the causes and conditions facilitating corruption crimes. Social, 
economic, cultural, moral, and legal factors are analyzed as determinants of crime. Effective measures 
include a scientific analysis of these factors, improving legal mechanisms, and fostering legal 
awareness in society. Recommendations for preventive actions considering national characteristics 
and international experience are provided.

Keywords: corruption, crime, socio-economic factors, legal mechanisms, international experience, 
society, officials, violations, control, moral values, analysis, legal awareness, political processes.

J
inoyatchilik tabiiy holda emas, balki 
muayyan ijtimoiy, iqtisodiy, madaniy 
yoki boshqa shart-sharoitlarning taʼsiri 

natijasida shakllanadi. Zamonaviy kriminologik 
tadqiqotlar shuni koʻrsatadiki, jinoyatchilikning 
paydo boʻlishi va dinamikasiga taʼsir etuvchi 
omillar nafaqat qator sabablarning, balki qulay 
sharoitlarning mavjudligi bilan ham chambar-
chas bogʻliq.

Jinoyatchilikning vujudga keltiruvchi bu 
sabab va sharoitlar umumiy “kriminogen omil 
(determinant)” tushunchasi bilan birlashtiriladi. 
Jinoyatchilikning determinantlari jinoyatchilikni 
belgilovchi va uning paydo boʻlishida yordam 
beruvchi sabab va sharoitlar hisoblanadi [13].

Mutaxassislarning fikriga koʻra, jinoyat-
chilikni keltirib chiqaruvchi sabablar bir nechta 
guruhga ajratiladi. Birinchi guruhga ijtimoiy-
iqt isodiy omil lar kiradi, bular ishsizl ik, 
kambagʻallik, ijtimoiy tengsizlik, taʼlim va kasbiy 
tayyorgarlikning yetishmasligi kabi holatlar 
boʻlib, ular jinoiy xatti-harakatlarning oshishiga 
olib kelishi mumkin. Ikkinchi guruhga madaniy 
va maʼnaviy omillar kiradi, yaʼni jamiyatdagi 
axloqiy qadriyatlar, odatlar va maʼnaviy tarbiya 
darajasi jinoyatchilik darajasini belgilashda 
muhim ahamiyatga ega boʻladi. Qadriyatlar 
devalvatsiyasi yoki anʼanaviy munosabatlar 

tizimining buzilishi jinoyatchilikni qoʻzgʻatuvchi 
omil boʻlishi mumkin. Uchinchi guruh qonuniy va 
huquqiy tizimning samaradorligi bilan bogʻliq 
boʻlib, huquqni muhofaza qiluvchi organlar 
faoliyatining zaifligi, qonunlarning ijrosi ustidan 
nazorat yetishmasligi yoki adolatsiz qonunlar 
jinoyatchilikning oshishiga turtki boʻladi. 
Toʻrtinchi guruh shaxsiy omillardan iborat boʻlib, 
ular shaxsning ruhiy holati, oʻtmishdagi trav-
malar, taʼlim va tarbiya jarayonidagi kamchiliklar 
natijasida shaxsiy kriminal xulqni shakllantirishi 
mumkin. Shu tariqa, jinoyatchilik koʻp qirrali 
ijtimoiy-huquqiy fenomen sifatida turli sabab va 
sharoitlar taʼsirida vujudga keladi.

Quyida korrupsiyaga oid jinoyatlarning 
sabablari va sodir etilishiga imkon yaratadigan 
sharoitlarning ilmiy-nazariy asoslarini koʻrib 
chiqamiz. Tahlillarga koʻra, 2023-yilda respub-
lika boʻyicha sudlar tomonidan jami 6 535 nafar 
shaxs (2022-yilda 7 414 nafar shaxs) korrup-
siyaga oid jinoyatlar uchun jinoiy javobgarlikka 
tortilgan boʻlib, oʻtgan yilga nisbatan javob-
garlikka tortilganlar shaxslar soni 879 nafarga 
yoki 12 foizga kamaygan. Shu kabi, 2023-yilda 
sudlar tomonidan ayblov hukmi chiqarilgan 
korrupsiyaga oid jinoyat ishlari soni 4 128 tani 
tashkil qilib, 2022-yilga (4 607 ta) nisbatan 479 
taga yoki 11 foizga kamaygan. Javobgarlikka 



tortilgan 6 535 nafar shaxsning 1299 (1482) 
nafari yoki 20 foiziga ozodlikdan mahrum qilish 
jazosi tayinlangan.

2023-yilda jinoyat turlari boʻyicha quyidagi 
holatlar qayd etilgan: oʻzlashtirish yoki rastrata 
yoʻli bilan talon-toroj qilish (167-modda) – 3587 
ta; firibgarlik (168-modda) – 935 ta; pora olish 
(210-modda) – 142 ta; pora berish (211-modda) 
– 1009 ta; hokimiyat yoki mansab vakolatini 
suiisteʼmol qilish – 200 ta; mansab soxtakorligi – 
101 ta [3].

Korrupsiyaga qarshi kurashishning eng 
samarali yoʻli – jamiyatda korrupsiyaning paydo 
boʻlishiga sabab boʻlayotgan shart-sharoitlar va 
omillarni chuqur tahlil qilish hamda ularni tizimli 
bartaraf etishdan iborat. Korrupsiyaga olib 
keluvchi sabablar va sharoitlarni ilmiy asosda 
oʻrganish orqali uning ijtimoiy, iqtisodiy va 
huquqiy ildizlarini aniqlash mumkin. Faqat 
ushbu omillarni toʻgʻri tahlil qilib, ularning taʼsir 
doirasini kamaytirishga qaratilgan chora-
tadbirlar ishlab chiqilsa, korrupsiyaning tar-
qalishini samarali cheklash va uning salbiy 
oqibatlarini kamaytirishga erishish mumkin. 
Bunday yondashuv tizimli profilaktik choralarni 
joriy etish, qonuniy mexanizmlarni takomil-
lashtirish, huquqni muhofaza qiluvchi or-
ganlarning samaradorligini oshirish hamda 
jamiyatda huquqiy madaniyatni yuksaltirish kabi 
kompleks tadbirlarni oʻz ichiga oladi. Shu tariqa, 
korrupsiyaga qarshi kurashishda sabab va 
sharoitlarni oʻrganish ilmiy asoslangan ye-
chimlarni ishlab chiqish uchun zarur shart 
hisoblanadi.

Jinoyatchilikning kelib chiqishida muhim rol 
oʻynaydigan sabab va sharoit oʻzaro cham-
barchas bogʻliqdir. Shuning uchun ham bu holat 
“kriminogen-determinant” deb eʼtirof etilgan. 
Zotan, har qanday sharoitning oʻzi jinoyatchilik 
va jinoyatni yuzaga keltirmaydi. Sharoit mavjud 
boʻlgan holda biror-bir jinoyatchilik sababsiz 
sodir boʻlmaydi. Sabab, oʻz mazmuniga koʻra, 
ijtimoiy-psixologik holat boʻlsa, sharoit iqtisodiy, 
siyosiy, huquqiy, tashkiliy jihatdan yuzaga 
keluvchi holat hisoblanadi [3].

I.Ismailov va boshqalar korrupsiya bilan 
bogʻliq jinoyatlarning determinantlarini shartli 
ravishda uch guruhga: iqtisodiy-ijtimoiy omillar; 
maʼnaviy-ruhiy omillar; tashkiliy boshqaruv va 
huquqiy omillarga [16] ajratgan. Shuningdek, 
R.R.Gazimzyanov korrupsiya bilan bogʻliq 
jinoyatlarning asosiy determinanlariga quyi-

dagilarni kiritgan: 1) huquqiy, 2) tashkiliy-
boshqaruv; 3) tarbiyaviy; 4) mafkuraviy; 5) 
ijtimoiy-iqtisodiy; 6) axloqiy-psixologik; 7) 
ijtimoiy-siyosiy va boshqalar [5].

I.Ismailov va R.R. Gazimzyanov tomonidan 
korrupsiya bilan bogʻliq jinoyatlarning deter-
minantlari turli guruhlarga ajratilgani ushbu 
muammoni kompleks ravishda tahlil qilish 
imkonini beradi. Har ikki muallif iqtisodiy-ijtimoiy, 
axloqiy va tashkiliy-boshqaruv omillarini qayd 
etgan boʻlib, bu korrupsiyaning turli sohalardagi 
ildizlarini tushunishda muhim ahamiyatga ega. 
Biroq, ularning yondashuvlarida muayyan 
farqlar mavjud. Masalan, I.Ismailov kor-
rupsiyaning maʼnaviy-ruhiy omillarini alohida 
taʼkidlagan, bu shaxsning ichki holati va shaxsiy 
omillarga ahamiyat qaratishini koʻrsatadi. 
R.R.Gazimzyanov esa kengroq tahlilni taklif 
etib, tarbiyaviy va mafkuraviy omillarni alohida 
ajratib koʻrsatadi, bu esa taʼlim, tarbiya va 
jamiyatdagi gʻoyalar taʼsirini chuqurroq oʻrga-
nishga imkon beradi. Shuningdek,  R.R. 
Gazimzyanov tomonidan ijtimoiy-siyosiy va 
mafkuraviy omillar alohida taʼkidlangani 
korrupsiyani nafaqat iqtisodiy yoki shaxsiy 
masala, balki jamiyatdagi siyosiy va mafkuraviy 
jarayonlar bilan bogʻliq muammo sifatida koʻrib 
chiqish zarurligini koʻrsatadi. Shu bilan birga, 
I.Ismailovning tasnifi soddalashtirilgan boʻlib, 
korrupsiyaning barcha ildiz omillarini qamrab 
olmasligi mumkin. Gazimzyanovning klas-
sifikatsiyasi esa chuqurroq va koʻp qirrali, biroq 
uning kengroq boʻlishi amaliyotda qoʻllashda 
qiyinchilik tugʻdirishi mumkin. Xulosa qilib 
aytganda, I.Ismailov va R.R. Gazimzyanovning 
yondashuvlari bir-birini toʻldiruvchi xarakterga 
ega boʻlib, korrupsiyani kompleks tarzda 
tushunish uchun ularni oʻzaro qiyoslab va 
integratsiyalashtirib oʻrganish maqsadga mu-
vofiqdir.

Boshqa bir muallifning fikricha, korrup-
siyaga yoʻl ochadigan omillar sirasiga hokimiyat 
organlari tizimining murakkabligi, buyruqbozlik 
taomillarining koʻpligi, davlat hokimiyati 
organlari apparatining faoliyati ustidan tashqi va 
ichki nazoratning yoʻqligi kabi holatlarni kiritish 
mumkin. Tashkiliy tushunmovchiliklarni fuqaro-
larning korrupsion xulq-atvorini ragʻbatlan-
tirishdan farqlash baʼzan juda qiyin kechadi. 
Taqiqlar, ruxsat berish taomillari sonining 
haddan tashqari koʻpligi, davlat hokimiyati 
organlari faoliyatiga jalb qilingan fuqarolarning 

manfaatlarini himoya qilish mexanizmi va 
huquqiy asoslarining yoʻqligi ham korrupsiyaga 
yoʻl ochadi [8].

A.A.Zvyaginning aytishicha, mamlakatda 
mustaqil iqtisodiy faoliyat yurituvchi subyektlar 
ustidan davlat boshqaruv organlari ortiqcha 
nazoratining mavjudligi davlat xizmatchilariga 
oʻz manfaatini koʻzlab mansabini suiisteʼmol 
qilishi uchun sharoit yaratadi. Holbuki, bu fikr 
toʻgʻridir, chunki “iqtisodiyotni erkinlashtirish” va 
“xususiy sektorda davlat nazoratini qisqartirish” 
bozor iqtisodiyotining asosiy qonuniyatlaridan 
biri hisoblanadi [7].

Ushbu nuqtayi nazar bozor iqtisodiyotining 
asosiy qonuniyatlariga mos keladi, chunki 
“iqtisodiyotni erkinlashtirish” va “xususiy sek-
torda davlat nazoratini qisqartirish” samarali 
iqtisodiy munosabatlarning rivojlanishi uchun 
muhim omillardan hisoblanadi. Davlat organlari 
tomonidan ortiqcha nazorat qilinayotgan 
hollarda, korrupsiyaviy holatlarning kelib 
chiqishi ehtimoli yuqori boʻladi, chunki bos-
hqaruv vakolatlarining yuqori darajada kon-
sentratsiya qilinishi davlat xizmatchilarining 
mansabdorlik suiisteʼmollari uchun imkoniyat 
yaratadi. Shu munosabat bilan bozor iqtisodiyoti 
sharoitida davlatning iqtisodiy jarayonlardagi 
ishtiroki muvozanatli boʻlishi kerak, bu esa 
davlat nazoratini toʻgʻri tashkil etish, ortiqcha 
byurokratiyadan qochish va iqtisodiy sub-
yektlarning erkinligini taʼminlashni talab qiladi. 
Bunday yondashuv korrupsiyaning oldini olish 
va sogʻlom iqtisodiy muhitni shakllantirishga 
xizmat qiladi.

Olimlarning fikricha, korrupsiyani sodir 
etuvchi va unga buyurtma beruvchi oʻrtasida ikki 
tomonlama xohish-irodaning mavjudligi — 
jamiyatda korrupsiyaning rivojlanishiga imkon 
yaratuvchi salbiy ijtimoiy-psixologik omillardan 
hisoblanadi. Shuning uchun korrupsiyaning 
sodir etilishiga imkon berayotgan psixologik 
omillarga qarshi kurashishda quyidagilarni 
amalga oshirish maqsadga muvofiq:

– davlat xizmatiga kadrlarni tanlashda 
yagona psixologik tanlov tizimini ishlab chiqish;

– davlat xizmatchilarini tayinlashda psixo-
diagnostik usullar (psixologik testlar va bosh-
qalar)dan keng foydalanish;

– ushbu chora tadbirlarni amalga oshirishda 
malakali psixologlar xizmatidan keng foyda-
lanish [15].

Shu bilan birga, korrupsiyaning yuzaga 
kelishiga va rivojlanishiga siyosiy hamda bosh-
qaruv bilan bogʻliq omillar taʼsir koʻrsatmoqda.

Xususan, yevropalik mutaxassis R.Klitga-
ardning taʼkidlashicha, mansabdor shaxsning 
biror xoʻjalik subyektiga zarur xizmatni koʻr-
satish yoki maʼlum imtiyozni yaratib berishdagi 
“yakka hokimligi” ustidan nazorat-ning yoʻqligi 
korrupsion kelishuvga olib kelishi mumkin [2].

K.I.Golovshinskiyning aytishicha, davlat 
boshqaruv organlarida “qonunosti aktlari”ni 
ishlab chiqish jarayonining toʻliq nazorat 
qilinmasligi natijasida amaldagi qonunchilikda 
korrupsiogen, yaʼni korrupsiyaga sharoit yara-
tuvchi huquqiy normalar shakllanadi. Natijada 
qonunchilikda noaniq va tushunish qiyin boʻlgan 
huquqiy normalar va koʻrsatmalar yuzaga 
kelishi mumkin, bu esa, mansabdor shaxslar 
uchun fuqarolarni qoʻrqitish va pora olishga 
sharoit yaratadi [6].

Davlat xizmatlari koʻrsatish jarayonidagi 
quyidagi ijtimoiy omillar korrupsiyaning sodir 
etilishiga sharoit yaratishi mumkin:

– davlat boshqaruv organlarida “ruxsat 
berish” tamoyiliga asoslangan mutlaq xizmat 
koʻrsatish turining mavjudligi;

– fuqarolarning “davlat xizmati”dan foyda-
lanish huquqlarini bilmasligi;

– davlat boshqaruv organlaridagi mansab-
dor shaxslarning fuqarolarga xizmat koʻrsatish 
boʻyicha majburiyatlar haqida maʼlumotga ega 
emasligi;

– davlat boshqaruv organlarining mansab-
dor shaxslari tomonidan xizmat majburiyatlari 
va fuqarolar huquqlari haqidagi maʼlumotlarning 
yashirilishi.

Shuningdek, vakolat, hokimiyat, oʻzboshim-
chalik, shaxsiy manfaat, suiisteʼmolchilik, 
jamiyat va davlat oldida hisob bermaslik [11] 
kabilar ham korrupsiya bilan bogʻliq jinoyat-
chilikning omillari sifatida taʼkidlangan.

V.V.Merkurishin bugungi kunda korrup-
siyaning sodir etilishiga imkoniyat yaratayotgan 
asosiy shart-sharoitlar sifatida quyidagilarni 
sanab oʻtgan:

– davlat boshqaruv organlari ustidan jamo-
atchilik nazoratining sustligi;

– davlat boshqaruv organlarida byurokratik 
tuzumga xos salbiy illatlar saqlanib qolinganligi;

– oʻtish davrida duch kelingan siyosiy, 
ijtimoiy va iqtisodiy muammolarning toʻliq hal 
qilinmay qolib ketganligi [10].



Tahlil natijalariga koʻra, ushbu sohalarda 
korrupsiyaga qarshi ichki nazorat tuzilmalari 
faoliyati samarali tashkil etilmaganligi, aholiga 
davlat xizmatlarini koʻrsatishda ortiqcha 
byurokratik toʻsiqlar oʻrnatilganligi, amaldagi 
normativ-huquqiy hujjatlarda korrupsiya 
omillarining mavjudligi, davlat xaridlarini amalga 
oshirishdagi qonunbuzilishi holatlari hamda 
raqamlashtirish ishlarining yetarli darajada 
emasligi korrupsiya omillarining saqlanib 
qolishiga sabab boʻlayotganligi aniqlangan [3].

Shu bilan birga, oʻtkazilgan ijtimoiy soʻrov 
orqali aholining ushbu turdagi jinoyatlarning 
sodir etilish sabablariga doir fikrlari oʻrganilgan. 
Jumladan, “Respublikada korrupsiyaning paydo 
boʻlishida sabab nima deb oʻylaysiz?” degan 
savolga, respondetlarning 21 foizi iqtisodiy 
(masalan, mukofotlanishning past darajasi, 
ijtimoiy himoya institutlarini amalga oshirish 
mexanizmining shakllanmaganligi) deya javob 
bergan, shuningdek, mansabdor shaxslar 
faoliyatining ochiq va shaffof emasligi – 18 foiz, 
huquqiy madaniyatning pastligi – 16 foiz, 
mansab qoidabuzarliklari uchun javobgarlik 
choralarining qoʻllanilmasligi – 15 foiz, 
mansabdor shaxslar faoliyatining tartibga 
solinish darajasining pastligi – 14 foiz, 
jamoatchilik nazorati institutining shakllanma-
ganligi – 9 foiz va ichki nazoratning kuchsizligi – 
7 foiz deb hisoblashgan.

Jinoyatchilik, shu jumladan korrupsiya 
muammosiga doir maxsus kriminologik 
adabiyotlar tahlili korrupsiyani oʻzining tabiiy 
mahsuli sifatida belgilovchi sabablar va shart-
sharoitlar (omillar)ning ayrim guruhlarini qayd 
etish imkonini beradi. Ijtimoiy hayot mazmuni 
yoki sohalariga koʻra bunday omillar qatoriga 
huquqiy, tashkiliy-boshqaruv, tarbiyaviy, 
mafkuraviy, ijtimoiy-iqtisodiy va boshqa 
sabablar va shart-sharoitlar kiradi [4]. Mazkur 
sabab va shart-sharoitlarni V.N. Kudryavsev va 
V.Ye.Eminov[9], M.S.Strelnikov [13], T.N.Timina 
[14], R.R.Gazimzyanov[5] ham oʻzlarining 
tadqiqot ishlarida ilgari surib, ilmiy asoslantirib 
berishgan.

Yu.S.Pulatov va G.A.Alimov esa, respub-
likada korrupsiyaning paydo boʻlishida sabab va 
sharoitlar sifatida quyidagilarni eʼtirof etishgan: 

hokimiyat va iqtisodiyotning birlashuvi; 
masʼul mansabdor shaxslarning qonunlarni 
mensimasligi; 

xizmatchilarning mehnati sharoiti davlat 

tomonidan munosib ravishda taʼminlanmasligi; 
vazirliklar va idoralar tomonidan xoʻjalik 

faoliyatini nazorat qilish uchun turli huquqlarga 
ega boʻlishdagi lobbizm; 

barcha darajadagi rahbarlarning qonun va 
normativ-huquqiy hujjatlarga emas, balki 
bevosita oʻz boshliqlariga boʻysunishining 
anʼana sifatida qolib kelayotganligi; 

aholining huquqiy madaniyati rivojlan-
maganligi [12].

Korrupsiyani belgilovchi huquqiy omillar 
qatoriga aksariyat mutaxassislar ayrim faoliyat 
sohalari huquqiy jihatdan lozim darajada 
tartibga solinmaganligi va amaldagi qonun 
hujjatlarida mavjud kamchiliklarni kiritadilar. 
Ular orasida quyidagi kamchiliklar ayniqsa koʻp 
qayd etiladi, yaʼni:

davlat hokimiyati va boshqaruv organlari 
mansabdor shaxslarining xizmat vakolatlari 
lozim darajada tartibga solinmaganligi; 

korrupsiyaning muayyan koʻrinishlari uchun 
amaldagi qonun hujjatlarida belgilangan 
javobgarlik samarali emasligi; 

korrupsiyaga, shu jumladan siyosiy tusdagi 
korrupsiyaga qarshi kurashga qaratilgan 
kompleks huquqiy bazaning mavjud emasligi.

Korrupsiyani belgilovchi tashkiliy-boshqa-
ruv omillari guruhi quyidagilarni oʻz ichiga oladi: 

vakant oliy davlat lavozimlarini band etishga 
tanlovlar soni koʻp emasligi, professional 
xizmatchilar va siyosiy belgiga koʻra tayin-
lanadigan amaldorlar tizimining mavjudligi;  
siyosat subyektlari ustidan samarali moliyaviy 
va oʻzga nazorat mavjud emasligi;

davlat xizmatining beqarorligi; davlat 
hokimiyati organlarida tegishli lavozimni band 
etish uchun saylov yoki tanlov oʻtkazish jara-
yonida moliyaviy nazoratni amalga oshiruvchi 
maxsus mustaqil xizmatlar mavjud emasligi;

 korrupsiyaga  qarshi  kurashda  davlat 
organlari faoliyatining samarali emasligi.

Korrupsiyani belgilovchi mafkuraviy va 
tarbiyaviy omillar qatoriga quyidagilarni kiritish 
mumkin: 

fuqarolik jamiyati siyosiy madaniyatining 
shakllanmaganligi. Bu, avvalo, saylov jara-
yonida aks etadi, saylovchilarning bir qismi oʻz 
ovozlarini oz miqdordagi pul summalari yoki 
moddiy qimmatliklar evaziga beradilar; 

taʼlim tizimida yosh avlodni korrupsiyaga 
qarshi ruhda tarbiyalash mavjud emasligi yoki 
yaxshi yoʻlga qoʻyilmagani; 

ommaviy axborot vositalari aholini korrup-
siyaga qarshi ruhda tarbiyalash borasida lozim 
darajada ish olib bormayotgani. 

Korrupsiyaning ijtimoiy-iqtisodiy omillari 
qatoriga quyidagilarni kiritish mumkin: 

byudjet mablagʻlarini taqsimlash sohasi 
korrupsionerlar uchun yana bir qulay zamin 
boʻlib, eksklyuziv huquqlar berish (imtiyozlar, 
shu jumladan eksport va import, soliqlar 
boʻyicha imtiyozlar berish, litsenziyalash va 
sh.k.) ham korrupsiyaga keng yoʻl ochishi; 

amaldorlarning tijorat banklari bilan ham-
korligi; 

huquqni muhofaza qiluvchi organlar va 
iqtisodiy jinoyatchilikning birikishi va korrup-
siyaga qarshi kurashga jiddiy toʻsqinlik qiluvchi 
muhitni yaratishi.

Korrupsiyaning ijtimoiy-psixologik omillari. 
Jamiyatdagi kriminallashuv jarayonlari kishilar 
ruhiyatiga salbiy taʼsir koʻrsatadi, ularning 
huquqiy ongi buzilishiga sabab boʻladi. U bir-
birini istisno etuvchi ikki jihat – huquqqa ijobiy va 
salbiy munosabatlarning chatishuvi bilan 
tavsiflanadi. Ayni bir subyektlar ongida bunday 
tendensiyalarning mavjudligi aholining turli 
guruhlari qadriyatlarga munosabatda toʻgʻri 
moʻljallarni yoʻqotganidan dalolat beradi. 
Huquqiy nigilizm – huquqqa salbiy munosabat, 
uning ijtimoiy munosabatlarni tartibga so-
lishning samarali vositasi boʻlib xizmat qilish 
imkoniyatiga ishonchsizlik kuchayib boradi. 

Jamiyatda mavjud boʻlgan maʼnaviy-
psixologik muhit hokimiyat organlaridagi kor-
rupsiya darajasiga, hech shubhasiz, jiddiy taʼsir 
koʻrsatadi. Aksariyat amaldorlar oʻzlarini kor-
rupsion qaror qabul qilish yoki qabul qilmaslik 
oʻrtasida yoʻl tanlashga majbur etadigan 
holatlarga ertami, kechmi albatta duch keladilar. 
Bunday holatlarga fuqarolar bilan bevosita 
aloqada ish olib boruvchi quyi va oʻrta boʻgʻin 
amaldorlari ayniqsa koʻp duch keladilar (turli 
litsenziyalar, ruxsatnomalar, maʼlumot-nomalar 
berishda va sh.k.). Bunday holatlarning paydo 
boʻlishi yuqorida zikr etilgan korrupsiyani 
vujudga keltiruvchi muammolar va shart-
sharoitlarga ham, ijtimoiy-psixologik omillarga 
ham bogʻliqdir. Ularning tabiatini tushunish 
korrupsiyaga qarshi kurashish uchun nima qilish 
kerakligini aniqlashni osonlashtiradi.

Mamlakatda korrupsiyaning paydo boʻlish 
sabablari haqida aholining fikri oʻrganilganda, 
ularning fikricha, mansabdor shaxsga pora 

berishga majburlovchi sabablar sifatida 48 foiz 
mansabdor shaxsning ishni paysalga solishi, 26 
foiz masalani qonuniy hal qilishda vaqt va 
imkoniyatning yoʻqligi, 15 foiz pora berish oddiy 
hodisa ekanligi va 11 foiz mansabdor shaxs 
tomonidan ishning yanada sifatli va samarali 
bajarilishiga erishish koʻrsatilgan.

Yuqoridagilarga asoslangan holda shuni 
aytish mumkinki, korrupsiyani vujudga kel-
tiruvchi va uning rivojlanishiga taʼsir etuvchi 
shart-sharoitlar va omillar oʻzaro aloqadorlikda 
harakat qilib, bir-birining mavjudligini taʼminlab 
jamiyat hayotining turli sohalariga oʻzining salbiy 
taʼsirini koʻrsatib kelmoqda. Korrupsiyaga oid 
jinoyatlarning sabablari va shart-sharoitlarini 
ilmiy asosda oʻrganish uning jamiyatga salbiy 
taʼsirini samarali kamaytirish uchun muhim 
ahamiyatga egadir. Tadqiqotlarda qayd etil-
ganidek, korrupsiyani keltirib chiqaruvchi omillar 
ijtimoiy-iqtisodiy, madaniy-maʼnaviy va huquqiy 
determinantlardan iborat boʻlib, ularning bar-
chasi oʻzaro chambarchas bogʻliqdir. Kor-
rupsiyaga qarshi kurashning asosiy yoʻli – bu  
uni keltirib chiqaruvchi sabablarni kompleks 
tahlil qilish va ularni tizimli bartaraf etishdan 
iborat. Iqtisodiy-ijtimoiy omillarni samarali 
kamaytirish, huquqiy mexanizmlarni takomil-
lashtirish hamda jamiyatda huquqiy madani-
yatni yuksaltirish korrupsiyaga qarshi kurashda 
asosiy omil boʻlib xizmat qiladi. Bundan 
tashqari, xalqaro tajribani oʻrganish va uni milliy 
xususiyatlarga moslashtirgan holda joriy etish, 
korrupsiyaga qarshi chora-tadbirlar samarador-
ligini oshirish uchun qoʻshimcha imkoniyatlarni 
yaratadi.

Umuman olganda, korrupsiyani yuzaga 
keltiruvchi sabablar va sodir etishga imkon 
bergan sharoitlarni aniqlash va bartaraf etish 
orqali ushbu illatga qarshi samarali kurashish 
mumkin. Xususan, korrupsiyaga qarshi kurash 
strategiyasini ishlab chiqishda ilmiy tadqiqotlar 
natijalarini hisobga olish, yaʼni korrupsiyaga 
qarshi kurash strategiyasini samarali ishlab 
chiqish uchun ilmiy tadqiqotlar natijalari va 
zamonaviy kriminologiya yutuqlarini chuqur 
oʻrganish zarur. Bunda quyidagi tadbirlar 
ahamiyatlidir:

Birinchidan, korrupsiyaning asosiy sabab 
va shart-sharoitlarini tahlil qilish. Ilmiy tad-
qiqotlar orqali korrupsiyaga yoʻl ochuvchi 
omillarni aniqlash, ularning ichki va tashqi 
determinantlarini klassifikatsiya qilish strategi-



yaning ilmiy asoslangan boʻlishiga yordam 
beradi. Masalan, korrupsiyaning ijtimoiy-
iqtisodiy, madaniy-maʼnaviy, huquqiy va boshqa 
omillarini aniqlash orqali har bir omilga mos 
profilaktik chora-tadbirlarni ishlab chiqish 
mumkin.

Ikkinchidan, korrupsiyaning milliy xususi-
yatlarini oʻrganish. Har bir mamlakatda kor-
rupsiyaning namoyon boʻlish shakllari va sabab-
lari turlicha boʻlgani bois, ilmiy tahlillar natijasida 
mahalliy xususiyatlarga mos keladigan tadbirlar 
ishlab chiqilishi lozim. Oʻzbekiston sharoitida, 
masalan, jamoatchilik nazoratining sustligi va 
byurokratiyaning yuqori darajada ekanligi kor-
rupsiyaning keng tarqalishiga yordam beruvchi 
omillardan sanaladi.

Uchinchidan, xalqaro tajribani oʻrganish va 
tatbiq qilish. Xalqaro tajriba, masalan, Singapur, 
Shvetsiya va Finlyandiya kabi mamlakatlarning 
korrupsiyaga qarshi samarali mexanizmlarini 
oʻrganish va ularni milliy qonunchilik va bosh-
qaruv tizimiga moslashtirish imkoniyatlarini 

tahlil qilish muhim. Bu mamlakatlarda korrup-
siyaga qarshi kurashning ilgʻor mexanizmlari, 
masalan, shaffoflikni taʼminlash va davlat 
xizmatchilarining masʼuliyatini oshirish boʻyicha 
amaliy qadamlar mavjud.

Toʻrtinchidan, tadqiqotlar natijalaridan 
amalda foydalanish mexanizmini yaratish. 
Korrupsiyaga qarshi kurash boʻyicha ilmiy 
natijalarning davlat siyosatini belgilashda 
qoʻllanishi uchun doimiy ishlovchi maxsus 
organlar tashkil etish kerak. Bu organlar ilmiy 
izlanishlarni amaliyot bilan bogʻlaydigan koʻprik 
sifatida faoliyat koʻrsatishi lozim.

Beshinchidan, korrupsiyaga qarshi tadbir-
larning samaradorligini baholash. Ilmiy tadqiqot-
lar korrupsiyaga qarshi amalga oshirilgan 
tadbirlarning samaradorligini baholash uchun 
qoʻllanishi kerak. Bu chora-tadbirlarning kuchli 
va zaif tomonlarini aniqlash hamda ularni 
takomillashtirish uchun ilmiy yoʻnaltirilgan 
baholash tizimini joriy etishni nazarda tutadi.

Annotatsiya. Maqolada xotin-qizlarga nisbatan oiladagi tazyiq va zoʻravonlikning profilaktikasini 
samarali tashkil etish yuzasidan baʼzi fikr va mulohazalar bildirilgan. 

Kalit so‘zlar: xotin-qizlar, oila, zoʻravonlik, tazyiq, huquqbuzar, jabrlanuvchi, huquqiy targʻibot, maishiy 
nizo, huquqbuzarliklar profilaktikasi.  

Abstract. The article expresses opinions and comments on the effective organization of the prevention 
of domestic violence and violence against women.

Кеywords: women, family, violence, harassment, offender, victim, lawyerʼs defense, domestic dispute, 
prevention of offenses.

J
inoyatchi shaxsining oʻziga xos xusu-
siyatlarini bilish sodir etilishi mumkin 
boʻlgan jinoyatlarni barvaqt aniqlash 

va oldini olishga, shaxsda mavjud gʻayriijtimoiy 
xulq-atvorni oʻrganish va uni tuzatishda muhim 
ahamiyat kasb etadi. Huquqbuzar shaxslarni 
ilmiy jihatdan oʻrganish asosida ushbu turdagi 
huquqbuzarliklarning barvaqt profilaktikasi 
amalga oshirish uchun aniq tavsiyalar ishlab 
chiqish lozim. 

Jinoyat sodir etgan shaxslarga umumiy taʼrif 
berish va ularni statistik tahlillar  orqali oʻrganish 
shaxslarning maʼlum toifalariga xos boʻlgan 
xususiyatlarini aniqlash hamda jinoyatchilikka 
qarshi kurashni rejalashtirish va uning oldini 
olish uchun tegishli choralar koʻrish imkonini 
beradi [1]. Zero, jinoyatchi shaxsiga xos boʻlgan 
ijtimoiy demografik belgilarni tadqiq etish, 
birinchidan, ularga xos boʻlgan xususiyatlarni 
aniqlashga, ikkinchidan, jinoyatchi shaxsning 
jinoiy xulq-atvorini tadqiq etishga, uchinchidan, 
maʼlum bir mintaqada, maʼlum davrda oila-
turmush  doirasida sodir etilgan jinoyatlar 
hamda ularning sabablari va unga imkon bergan 
shart-sharoitlarni oʻrganishga koʻmaklashadi.  

Jinoyatchi shaxsini tavsiflovchi eng muhim 
kriminologik belgi sifatida uning yoshi muhit 
bilan oʻzaro aloqasiga, maʼnaviy olamning ichki 
mohiyatiga, xulq-atvoridagi yaqqol ifodalangan 

ikkilanishlar va beqarorlikka sezilarli darajada 
taʼsir koʻrsatadi [2]. Jinoyatchi shaxsining krimi-
nologik tahlilida yoshga oid tavsif bilan bir 
qatorda, uning maʼlumot darajasi ham muhim-
dir. Insonning maʼlumot darajasi uning talab, 
ehtiyoj va manfaatlarini, maʼnaviy-axloqiy va 
madaniy koʻrinishlarini shakllantiradi [3].

Tadqiqotimiz jarayonida xotin-qizlarga 
nisbatan tazyiq va zoʻravonlik sodir etgan 
shaxslarning yoshiga oid maʼlumotlari tahlil 
qilinganida, ularning 16,3 %ni 18-25, 37,6 %ni  
25-35, 29,9 %ni 35-45, 12,3 %ni  45-55 yosh-
dagi hamda 6,3 %ni 55 yoshdan yuqori boʻlgan-
lar tashkil etdi. Tahlildan koʻrish mumkinki, xotin-
qizlarga nisbatan zoʻravonlik sodir etgan 
shaxslarning kriminogenlik darajasi yuqoriroq 
boʻlgan qismi 25-35 yoshdagilarni tashkil 
etmoqda. 

Tahlil etilayotgan toifadagi jinoyatlarni sodir 
etgan shaxslarning 41,5 % ishsizlar, 34,7 % 
ilgari sudlanganlar, 14,6 % profilaktik hisobda 
turgan shaxslar, 9,2 % ishchi-xizmatchilardir. 
Bunday jinoyatlarni sodir etganlar ichida davlat 
xizmatchilarining kamligi, ishchilar salmogʻining 
koʻpligini, shuningdek ijtimoiy foydali mehnat 
bilan shugʻullanmaydigan (vaqtincha ishsiz) 
shaxslarning jinoiy faolligi yuqori ekanligi 
kuzatiladi.  

  



Shuningdek, ushbu toifadagi shaxslarning 
maʼlumot darajasi tahlil qilinganida quyidagilar 
maʼlum boʻldi: 2 % – oliy maʼlumotli; 31 % – oʻrta 
maxsus; 63 % – oʻrta maʼlumotli; 4 % – toʻliqsiz 
oʻrta maʼlumotga ega boʻlgan shaxslardir. Ush-
bu toifadagi shaxslarning jinsga oid maʼlumotlari 
tahlil qilinganida, oilada zoʻravonlik bilan bogʻliq 
huquqbuzarliklarni sodir etuvchilar asosan 
erkaklar boʻlib, ularning hissasi 82 %ni tashkil 
etadi. 

Yuqorida qayd etilgan tahlillar shuni koʻrsat-
moqdaki, jinoyat sodir etgan shaxslarning 
asosiy qismi, yaʼni  63 % – oʻrta maʼlumotga ega 
boʻlgan shaxslar, 41,5 % ishsizlar, 34,7 % ilgari 
sudlanganlar hissasiga toʻgʻri keladi.  

Maxsus buyurtma asosidagi grant doirasida 
oʻtkazilgan tadqiqot jarayonida soʻrovda ishtirok 
etgan respondentlarga «Xotin-qizlarga nisbatan 
tazyiq va zoʻravonlik jinoyatlari kimlar tomo-
nidan sodir etilmoqda»? deb soʻralganida, 
ularning 81,4 % erkaklar, 18,6 % ayollar (kelinga 
nisbatan qaynona, qaynopa, qaynsingil va h.k.) 
tomonidan sodir etishini maʼlum qilishgan. 

Shuningdek, ulardan “Xotin-qizlarga 
nisbatan zoʻravonlik asosan qaysi toifadagi 
oilalarda sodir etilmoqda”? deb soʻralganida, 
ularning 30,7 % nosogʻlom muhit hukmron 
boʻlgan oilada, 30,4 % notinch nizoli oilada, 17,6 
% spirtli ichimlik isteʼmol qiluvchilar oilasida, 7,5 
% kam taʼminlangan oilalarda, 2,7 % ilgari 
sudlanganlar oilasida, 4,5 % notoʻliq oilada, 2,7 
% profilaktik hisobga olingan oilada, 2,1 % qayta 
qurilgan oilada, 1,8 % giyohvandlik moddalarini 
isteʼmol qiluvchi shaxslar yashaydigan oilada, 
deb javob berishgan. 

Professor I.Ismailov oʻz tadqiqotlarida 
jinoyatchi shaxslarga oid maʼlumotlarni oʻrga-
nib, shaxsda maʼlumotning kamligi, madaniyat 
darajasining pastligi qiziqishlarining anchagina 
tor boʻlishiga, axloqning dagʻallashuviga, 
shaxsiyatparastlik va xudbinlik xislatlarining 
rivojlanishiga olib keladi[4], deb taʼkidlaydi. 
Nazarimizda, ushbu fikr mantiqan toʻgʻri, chunki 
tadqiqotimiz jarayonida oʻrganilgan jinoyatchi 
shaxslarning aksariyati bilim saviyasi va 
maʼlumot darajasi oʻrta boʻlgan shaxslar ekanligi 
aniqlandi.  

Darhaqiqat, maʼlumot darajasining yetarli 
emasligi, axloqsizlik, tarbiyasizlik, maʼnavi-
yatning pastligi, molparastlik, chaqimchilik kabi 
illatlar gʻarazli maqsadlarning paydo boʻlishiga 
va uni amalga oshirishiga turtki boʻladi. Bunday 

xulq-atvorning mavjudligi kutilmaganda turli 
jinoyatlarning sodir etilishiga olib kelishi 
mumkin. Zero, har qanday jinoyatda jinoyatchi 
shaxsi va obyektiv vaziyat oʻzaro bir-biriga taʼsir 
etuvchi murakkab tizimdan iboratdir. 

Mutaxassis olim A.N.Ilyashenkoning fik-
richa, jinoyatchi shaxsini ilmiy jihatdan oʻrga-
nish uchun uning jinoiy xulq-atvor motivlarini 
tadqiq etish taqozo etiladi. Chunki, xulq-atvor 
motivatsiyasi shaxs va uning xususiyatlari va 
qiziqishlari bilan uzviy bogʻliqdir [5]. Negaki, 
jinoyat sodir etgan shaxslarning hissiyot va 
gʻarazli niyatlari hayotdagi qiyinchilik, tazyiq yoki 
ruhiy buzilishlar natijasida yuzaga keladi [6]. 

Bizning nazarimizda, xotin-qizlarga nis-
batan sodir etiladigan tazyiq va zoʻravonlikning 
aksariyatida shaxsning hissiyotini jilovlay 
olmasligi yoki ruhiy buzilishlar jiddiy taʼsir 
koʻrsatadi. Misol uchun, Mirobod tumanida 
yashovchi 24 yoshli erkak oshxona pichogʻi 
bilan qurollanib, 21 yoshli turmush oʻrtogʻi 
tanasiga qasddan 30-marta pichoq urgan. 
Achinarlisi, ularni ajratishga harakat qilgan 
qaynonasiga ham 7-marta pichoq bilan zarba 
bergan. Ayol voqea joyida vafot etgan. Onasi 
ogʻir ahvolda shifoxonaning jonlantirish  
boʻlimiga yotqizilgan. Erkak qoʻlga olingan, 
ularning 9 oylik chaqalogʻi bolalar uyiga olib 
ketilgan [7]. Jinoyatning bu tarzda sodir  etilishi 
jinoyatchi shaxsda insoniy xususiyatlar va 
rahm-shafqatning yoʻqligidan dalolat beradi. 

Xotin-qizlarga nisbatan tazyiq va zoʻra-
vonlik sodir etgan shaxslarning ruhiy holati va 
gʻayriijtimoiy xulq-atvorini oʻrganish profilaktika 
chora-tadbirlarini ishlab chiqishda muhim aha-
miyat kasb etadi.  

Shaxs jinoiy xulq-atvorini oʻrganish bora-
sida psixolog olimlar,  psixiatr va nevrologlar 
koʻplab tadqiqotlar olib borishgan. Xususan, 
Z.Freydning “psixoanaliz nazariyasi”ga koʻra 
shaxs jinoiy xulq-atvori va fazilatlari tabiiy 
instinktiv mayllarga bogʻliq boʻladi. Yaʼni, 
shaxsning xulq-atvorini harakatlantiruvchi kuchi 
va jismoniy hayotining mazmunini jinsiy instinkt 
belgilaydi [8].  

Har qanday jinoiy faoliyat koʻp jihatdan 
jinoyatchining oʻziga xos individual-psixologik 
xususiyatlariga bogʻliq [9]. Shu bois, jinoyatchi 
shaxsni psixologik jihatdan oʻrganishda uni 
ijtimoiy muhit bilan oʻzaro aloqadorligini tahlil 
qilish zarur. Zero, shaxsdagi jinoiy xulq-atvor 
bevosita ijtimoiy muhit bilan bogʻliq holda 

shakllanadi. Jinoyatchi shaxsini tavsiflash va 
baholash uchun uning ham ijobiy, ham salbiy 
xulq-atvorini belgilovchi fazilatlari va xususi-
yatlari oʻrganilishi lozim.

Koʻpgina tadqiqotchilar jinoyatchi shaxs-
ning jinoiy harakatga undovchi motivlari, qizi-
qishlari, tabiati, yon-atrofidagi shaxslar bilan oʻz-
aro munosabati, maʼnaviyati, ruhiy zoʻriqishlari 
unda jinoyatchilik xulqini keltirib chiqarishi 
mumkinligi haqida turli fikr-mulohazalarni ilgari 
surganlar. 

Jinoiy xulq-atvorning kelib chiqishi ijtimoiy 
omillar bilan bogʻliq, biroq agressivlikni biologik 
obyekt, yaʼni insonga xos boʻlgan doimiy 
xususiyat sifatida, tajovuzini esa muayyan 
sharoitlarda sodir etiladigan harakat sifatida 
farqlash lozim [10]. Shaxsdagi agressiv xulq-
atvor koʻpincha shaxsga biologik nasldan-
naslga koʻchib oʻtuvchi murakkab holat hisob-
lanadi.  

Tahlillarga koʻra, shaxsga nisbatan tazyiq 
va zoʻravonlik bilan bogʻliq jinoyatlarning sodir 
etilishida asosan oilaviy muammolar natijasida 
kelib chiqqan janjallar sabab boʻlmoqda. 
Oiladagi nizoli vaziyatlar oqibatida, odatda, 
shaxsga nisbatan tan jarohati yetkazish bilan 
bogʻliq jinoyatlar sodir etiladi. Fikrimizcha, 
shaxsning ijtimoiy xavflilik darajasi uning jinoiy 
xulq-atvoriga bogʻliq boʻlib, jinoyatchi shaxsning 
maʼlumot darajasi va maʼnaviyati pastligi uning 
jinoyat sodir etishiga turtki beruvchi omillardan 
hisoblanadi. 

Tadqiqotimiz jarayonida xotin-qizlarga 
nisbatan tazyiq va zoʻravonlik sodir etuvchi 
shaxslar oilasida oila aʼzolari bilan boʻladigan 
ijtimoiy munosabatlar jarayonida salbiy xulq-
atvorli, tajovuzkor, axloqsiz, boshqalarning 
fikrini eʼtiborga olmaydigan, maʼnaviyati past 
ekanligi maʼlum boʻldi. Eng qizigʻi shundaki, 
ushbu toifadagi shaxslar hayotda eng yaqin 
kishisi hisoblangan turmush oʻrtogʻi yoki oilaning 
boshqa aʼzolariga nisbatan tajovuzkor muno-
sabatda tazyiq va zoʻravonlik sodir etishadi. 

Tabiiyki, shaxsning xulq-atvoridagi taʼsir-
chanlik, his-hayajonga tez berilish, jizzakilik, 
qoʻpollik, oʻzini idora qila olmaslik, xatti-harakati 
oqibatini oʻylamaslik koʻpincha huquqbuzarlik 
sodir etgan shaxsning psixologiyasiga xos 
xususiyat hisoblanadi [11]. Bunday shaxslar, 
odatda, jabrlanuvchining biror-bir neʼmatga 
egalik qilishiga, shaxsga xavf solishga, oʻzining 
manfaatini boshqalarning manfaatidan ustun 

qoʻyishga, jabrlanuvchining muayyan harakat-
lari uchun zoʻravonlik bilan javob qaytarishga 
harakat qiladilar. 

Huquqbuzarlik sodir etish, odatda, biror-bir 
insonning oʻz-oʻzidan namoyon boʻladigan xulq-
atvori yoki uning natijasi emas. Huquqbuzarlik 
uni sodir etgan shaxsning oʻziga xos xususi-
yatlari tufayli yoki huquqbuzarlik sodir etishidan 
oldin bevosita uning atrofini oʻrab turgan kichik 
va katta muhitning salbiy taʼsiri, shuningdek 
shaxsning shaxsiy sifatlari natijasida yuzaga 
keladi [12]. 

Jabrlanuvchining huquqqa xilof yoki gʻayri-
axloqiy xatti-harakatlari yoki axloq-odob qoida-
lariga zid qarashlari oʻziga nisbatan qoʻpol 
muomala qilinishiga, turli koʻrinishdagi tazyiq va 
zoʻrlik qoʻllanilishiga, koʻp hollarda jismoniy 
zoʻrlikdan jabrlanishiga olib kelmoqda. Shu 
oʻrinda sud-tergov amaliyotiga murojaat qilamiz. 
Misol uchun, K. turmush oʻrtogʻi B.ni rashk qilib, 
uni bevafolikda ayblagani uchun jahli chiqqan B. 
turmush oʻrtogʻining boshi va qorin qismiga qoʻl 
va oyogʻi bilan urib, ogʻir tan jarohati yetkazgan. 
Sud-med ekspertiza xulosasiga koʻra, fuqaro 
K.ning olgan tan jarohati ogʻir tan jarohati deb 
topilgan [13]. Bunday shaxslarning hayotiy 
vaziyatlarni toʻgʻri baholamay, shaxsning hayoti 
yoki sogʻligʻi uchun xavfli jinoyatlar sodir etishi, 
shubhasiz, ularning ruhiyatida buzilishlar 
mavjudligidan dalolat beradi.

Jinoyatning sodir etilishiga imkon tugʻilishi 
jinoyatchini qaror qabul qilishga undaydi [14]. 
Barcha sodir etilgan jinoyatlar zamirida 
muayyan sababiy bogʻlanish mavjud boʻladi, 
yaʼni jabrlanuvchining u yoki bu harakatlari 
aybdor bilan oʻrtalarida kelishmovchilikni keltirib 
chiqaradi. 

Kriminologiyaga oid adabiyotlarda bunday 
toifadagi jinoyatlarni sodir etganlar: a) izchil 
jinoiylashib boruvchilar; b) vaziyatga bogʻliq; v) 
vaziyatga qaram boʻlgan jinoyatchilar[15]ga 
ajratiladi. 

Oilaviy hayotdagi vaziyatlar bilan bogʻliq 
holda huquqbuzarlik sodir etgan shaxslarning 
oʻziga xos ruhiy xususiyatlari oila-turmush doira-
sidagi baʼzi nizoli holatlar natijasida vujudga 
keladi hamda muayyan xatti-harakatlarda 
namoyon boʻladi. Bunday toifaga kiruvchi 
shaxslar oilaviy hayotda muammoli yoki nizoli 
vaziyatlar vujudga kelgan paytlarda huquq-
buzarlik sodir etish orqali oʻz muammosini 
yechishga harakat qiladi. Huquqbuzarlik sodir 



etilishi uchun biror-bir oddiy vaziyat ham ular 
uchun  yetarli sabab boʻlishi mumkin. 

Taʼkidlash kerakki, oila-turmush munosa-
batlari doirasida zoʻravonlik sodir etgan yoki 
zoʻravonlik sodir etishga moyil boʻlgan shaxslar 
haqidagi maʼlumotlar bazasining yaratilishi 
ushbu turdagi jinoyatlarning barvaqt profilak-
tikasida muhim ahamiyat kasb etadi. «Xotin-
qizlarni tazyiq va zoʻravonlikdan himoya qilish 
toʻgʻrisida»gi Oʻzbekiston Respublikasi qonuni-
ning 16-moddasida “tazyiq va zoʻravonlikdan 
jabrlanuvchilar, shuningdek zoʻravonlik sodir 
etgan yoki zoʻravonlik sodir etishga moyil 
boʻlgan shaxslar haqidagi maʼlumotlar vakolatli 
organlar va tashkilotlar tomonidan Oʻzbekiston 
Respublikasi Davlat statistika agentligining 
yagona elektron maʼlumotlar bazasiga kiritilishi” 
[16] belgilangan. Bugungi kunda amaliyotda 
ushbu bazaga tazyiq va zoʻravonlikdan jabr-
langan va uni sodir etgan shaxslar haqidagi 
maʼlumotlar kiritib borilmoqda.  

Xotin-qizlarga nisbatan tazyiq va zoʻra-
vonlik sodir etgan shaxslarning maʼnaviy-ruhiy 
jihatlari, xulq-atvori tajovuzkorlik xususiyatga 
ega ekanligi bir qator tabiiy va ijtimoiy fan 
vakillari tomonidan atroflicha oʻrganilgan. Zero, 
psixologik xususiyatlarni oʻzida mujassam 
etgan shaxs oʻz individualligi bilan betakrordir 
[17]. 

Shaxsning ichki mayli (rashk, qasos, alam, 
oilada erkak yoki ayolning bir-biridan ustunlik 
qilish daʼvosi va h.k.) oila-turmushdagi zoʻravon-
likning yoki muayyan jinoiy xatti-harakatlarning 
sodir etilishiga sabab boʻlishi mumkin. Bunday 
obyektiv omillar shaxsda salbiy xususiyatlar 
shakllanishiga qulay sharoit hisoblanadi. 
Shaxsdagi salbiy xulq-atvor unda tajovuzkorlik 
shakllanishiga olib keladi. Tajovuzkorlik 
deganda, oʻz muammolarini hal etish uchun 
zoʻravonlik vositalaridan foydalanishni afzal 
koʻrish, nizolarni tajovuz yoʻli bilan hal etish 
orqali jinoyat sodir etish tushuniladi [18]. Tazyiq 
va zoʻravonlik bilan sodir etiladigan tajovuzkor 
jinoyatlarning xavflilik darajasini kamaytirish 
uchun ijtimoiy, iqtisodiy, huquqiy va viktimologik 
profilaktika chora-tadbirlarini ishlab chiqish 
talab etiladi.  

Shaxsning kriminogenlik darajasi uning 
jinoyat sodir etish ehtimoli yuqori ekanligidan 
dalolat beradi. Bunday xulq-atvorli shaxslar oʻz 
yaqinlariga ogʻir aziyat yetkazishlari ham bor. 
Ayniqsa, nomusiga tajovuz qilingan voyaga 

yetmagan qizlarda zoʻrlanganidan keyin uzoq 
vaqtgacha qoʻrquv, xoʻrlanganlik, asabiylik, 
oʻziga ishonchsizlik his-tuygʻusi boʻladi, baʼzan 
esa oʻz joniga qasd qilish holatlari sodir etilishi 
mumkin.     

Xotin-qizlarga nisbatan tazyiq va zoʻravon-
lik sodir etgan tajovuzkor xulq-atvorli shaxslar 
muammoni jinoiy yoʻl bilan hal etishga harakat 
qilishadi. Sud-tergov materiallari va ayblov 
xulosalarining tahlili asosida aytish mumkinki, 
ushbu toifadagi shaxslar oʻzlarining jinoiy 
qilmishlarini 51,6 % holatda pichoq, 27,1 % 
qattiq predmet, 17,6%  jismoniy kuch ishlatib, 
0,8% zaharli moddalar orqali, 2,9% esa arqon 
yoki shunga oʻxshash vositalardan foydalanib 
sodir etishgan. 

Yuqorida qayd etilgan jinoyatchi shaxs-
larning demografik maʼlumotlari oʻrganilganida, 
ularning 26,5% nikohsiz (noqonuniy) birga 
yashagan ayoliga, 38,2% nikohdagi ayoliga, 
7,2% nikohdagi eriga, 2,3% nikohsiz birga 
yashagan eriga nisbatan sodir etganligini 
kuzatish mumkin. Shuningdek, jinoyatchi 
shaxslarning 3,8% opa-singlisiga, 2,5% far-
zandiga, 6,0% boshqa qarindoshlariga nisbatan 
sodir etishgan.  

Zoʻravonlik ishlatib sodir etiladigan ji-
noyatlar motivining barchasi qasdga borib 
taqaladi. Biroq, ushbu motiv koʻp hollarda 
boshqa motivlar, xususan, qasos, rashk, hasad, 
jabrlanuvchini qoʻrqitish, aybdor qoʻygan 
talablarning jabrlanuvchi tomonidan bajari-
lishiga erishish kabilar bilan uzviy bogʻliq boʻlishi 
mumkin [19]. Mazkur jinoyatlarni sodir etgan 
shaxslarning asosiy qismini 30-55 yoshgacha 
boʻlganlar tashkil etib, ularning 61%ni ilgari 
sudlangan shaxslar tashkil etadi.

Tadqiqot jarayonida oila-turmush doirasida 
zoʻravonlik sodir etilgan jinoyat ishlari oʻrga-
nilganida uni sodir etgan shaxslarning 43,2% 
ozodlikdan mahrum etish jazosiga, 26,5% 
ozodlikdan mahrum etish bilan bogʻliq boʻl-
magan jazolarga hukm qilinganligi hamda 
31,3% esa taraflarning yarashuvi bilan jinoyat 
ishlari tugatilganligi aniqlandi. Zero, yarashuv 
bilan jinoyat ishini tugatish kelgusida jinoyatlar 
sodir etilishining oldini olish hamda jinoyatdan 
jabrlangan shaxslarni himoya qilishda muhim 
oʻrin tutadi. Bu borada R.Imamov taʼkid-
laganidek, yarashuv institutini qoʻllashda 
jinoyatdan jabrlangan shaxslar manfaatlarini 
inobatga olish lozim [ 20].

Oila-turmush munosabatlari doirasida 
xotin-qizlarga nisbatan sodir etilgan qasddan 
odam oʻldirish jinoyatlari tahlil qilinganida, 
ushbu sohadagi umumiy jinoyatchilik yildan 
yilga kamayish tendensiyasi kuzatilsa-da, biroq 
jinoyatning sodir etilish sabablari, kimlar 
tomonidan sodir etilishi, sodir etuvchi subyektlar 
toifasi, sodir etilish joyi, vaqti toʻgʻrisidagi 
raqamlar bizni xavotirga solmoqda. Xususan, 
oila-turmush doirasidagi kelishmovchiliklar 
oqibatida 2021-yilga nisbatan 2022-yilda 
11,2%ga, 2022-yilga nisbatan 2023-yilda 
2,8%ga, 2023-yil 9 oyiga nisbatan 2024-yilning 
mos davrida 3,8%ga kamayishiga erishilgan 
boʻlsa-da, mazkur jinoyatlarning stabilligi 
hududlar kesimida oʻrganilganida, 2021-yilga 
nisbatan 2022-yilda Surxondaryo viloyatida 
40%ga, Namangan viloyatida 37,5%ga, 
Fargʻona viloyatida 26,7%ga, Andijon viloyatida 
16,7%ga, Toshkent shahrida 11,1%ga, 2022-
yilga nisbatan 2023-yilda Jizzax viloyatida 
133,3%ga, Surxondaryo viloyatida 114,3%ga, 
Qoraqalpogʻiston Respublikasida 33,3%ga, 
Andijon viloyatida 21,4%ga, 2023-yil 9 oyiga 
nisbatan 2024-yilning mos davrida Qashqa-
daryo viloyatida 175%ga, Navoiy viloyatida 
100%ga, Buxoro va Xorazm  viloyatlarida 
66,%ga, Toshkent shahrida 20%ga, Namangan 
viloyatida 12,5%ga, Andijon viloyatida 10%ga 
koʻpayish holatlari aniqlangan.

Shuningdek, oila-turmush doirasida qasd-
dan odam oʻldirish jinoyatlarining sodir etilish 
sabablari oʻrganilganda, birgina 2024-yilning 
oʻzida sodir etilgan ushbu sohadagi jinoyatlar 
oʻch olish maqsadida 5,9%, rashk tufayli 19,8%, 
mol-mulk talashish oqibatida 7,9%, murosasi 
kelishmaganligi oqibatida 52,6% hamda boshqa 
sabablar oqibatida 13,8% ni tashkil qiladi. 
Sabablar kesimida tahlil qilinganda, oʻch olish 
maqsadida sodir etilgan qotillik jinoyatlari 2021-
yilga nisbatan 2022-yilda 28,6% ga kamaygan 
boʻlsa, 2023-yilda 2022-yilga nisbatan 25% ga, 
2024-yilda esa 2023-yilga nisbatan 100% ga 
oshib ketishiga yoʻl qoʻyilgan.  

Ushbu jinoyatlarining kimlar tomonidan 
sodir etilishi tahlil qilinganida, oʻrganish natijalari 
eri tomonidan xotiniga nisbatan sodir etilgan 
holatlari 2021-yilga nisbatan 2022-yilda 19 taga 
yoki 11,3%ga kamaygan bir davrda, Namangan 
viloyatida 200%ga, Navoiy viloyatida 100%ga, 
Andijon viloyatida 33,3%ga va Toshkent 
shaharda 16,7% ga ortib ketgan. Shuningdek, 

qotillikning eri tomonidan xotiniga sodir etilishi 
2022-yilga nisbatan 2023-yilda 9,7%ga, 2023-
yilga nisbatan 2024-yilda 9,6%ga koʻpaygan. 
Ushbu koʻpayish indeksi 2022-yilga nisbatan 
2023-yilda Qoraqalpogʻiston Respublikasi, 
Jizzax, Buxoro (100%), Surxondaryo (166,7%), 
Andijon (25%) hamda Fargʻona (12,5%) 
viloyatlari hissasiga, 2024-yilda 2023-yilga 
nisbatan Toshkent shahar (233,3%), Xorazm 
(200%), Qashqadaryo (150%), Samarqand 
(100%), Jizzax (50%), Andijon (37,5%), Buxoro 
(25%) viloyatlari hissasiga toʻgʻri kelmoqda. 

Tahlillar asosida shunday xulosa qilish 
mumkinki, tazyiq va zoʻravonlik sodir etgan 
shaxslarning aksariyat qismi nosogʻlom 
turmush-tarzi kechiruvchi, gʻayriijtimoiy xulq-
atvorli, muayyan faoliyat bilan shugʻul-
lanmaydigan, maʼlumot darajasi past, ilgari 
sudlangan, ichki ishlar organlarining profilaktik 
hisobida turgan, agressiv, ruhiy holatida 
nuqsoni boʻlgan, jizzaki, oila aʼzolari bilan 
munosabati samimiy boʻlmagan toifadagi 
shaxslar tashkil etadi. 

Xotin-qizlarga nisbatan tazyiq va zoʻravon-
likning profilaktikasini samarali tashkil etishda 
quyidagi chora-tadbirlarni amalga oshirish 
maqsadga muvofiqdir: 

birinchidan, maʼmuriy hududlarda yashov-
chi ijtimoiy jihatdan xavfli ahvolda boʻlgan 
oilalarni oʻz vaqtida aniqlab, ularga ijtimoiy, 
huquqiy va maʼnaviy jihatdan yordam koʻrsatish 
hamda huquqbuzarlik sodir etishga moyil 
shaxslar bilan tarbiyaviy ahamiyatga ega 
boʻlgan ishlarni tashkil etish; 

ikkinchidan, har bir tazyiq va zoʻravonlikning 
sabab va sharoitlarini oʻrganish, tahlil qilish va 
ularni kelgusida sodir etilmasligini oldini olishga 
qaratilgan profilaktik chora-tadbirlarni ishlab 
chiqish; 

uchinchidan, tazyiq va zoʻravonlikni barvaqt 
oldini olishning taʼsirchan tizimini yaratish; 

toʻrtinchidan, tazyiq va zoʻravonlikdan 
jabrlanish ehtimoli yuqori boʻlgan shaxslarni oʻz 
vaqtida aniqlash, ularning viktimlik darajasini 
kamaytirish maqsadida notinch oilalar bilan 
manzilli profilaktika ishlarini tashkil etish; 

beshinchidan, xotin-qizlarga nisbatan taz-
yiq va zoʻravonlikni kamaytirishda OAVlari orqali 
namoyish etish uchun videoroliklar yaratishda 
oʻzbek xalqining milliy urf-odatlariga tayangan 
holda, professional ekspertlarni koʻproq jalb 
etish; 



oltinchidan, shaxsni axloqqa va qonunga 
zid xatti-harakatlardan tiyib turadigan qadri-
yatlarni tiklash va ularni rivojlantirishga 
qaratilgan choralarni ishlab chiqish; 

yettinchidan, oila-turmush doirasida koʻp 
huquqbuzarliklar sodir etilayotgan hududlarni 
aniqlab, ularni tahlil qilish asosida ushbu turdagi 
huquqbuzarliklarning maxsus profilaktikasi 
maqsadli va tizimli oʻtkazilishini taʼminlash 

uchun “Turmush” kompleks profilaktik chora-
tadbirini muntazam oʻtkazib borish maqsadga 
muvofiqdir.

Shunday qilib, yuqorida qayd etilgan chora-
tadbirlarni huquqbuzarliklar profilaktikasi 
subyektlari tomonidan oʻz vaqtida amalga 
oshirilishi xotin-qizlarga nisbatan tazyiq va 
zoʻravonliklarning barvaqt oldini olishga xizmat 
qiladi.

SHAHARLARDA SODIR ETILAYOTGAN OʻZGALAR MULKINI TALON-

Annotatsiya. Maqolada shaharlarda sodir etilayotgan oʻzgalar mulkini talon-toroj qilish bilan bogʻliq 
jinoyatlar, xususan, oʻgʻrilik, firibgarlik, talonchilik, bosqinchilikning bugungi kundagi miqdor va sifat 
koʻrsatkichlari, oʻziga xos xususiyatlari, ularning sabablari va shart-sharoitlari tasniflangan holda 
oʻrganilgan hamda ushbu sabablar va shart-sharoitlarni bartaraf etish, shuningdek bu turdagi 
jinoyatlarning oldini olish samaradorligini oshirish boʻyicha muayyan taklif va tavsiyalar berilgan.

Kalit soʻzlar: Chilonzor, oʻgʻrilik, firibgarlik, talonchilik, bosqinchilik, talon-toroj qilish, miqdor va sifat 
koʻrsatkichlari, sabab va shart-sharoitlar.

Abstract. The article deals with the quantitative and qualitative indicators of crimes related plundering 
of other peopleʼs property committed in the cities, in particular theft, fraud, robbery, mugging, their 
specific features, their causes and conditions that are studied in classified form and certain proposals 
and recommendations are given to eliminate these causes and conditions, as well as to increase the 
effectiveness of prevention of these types of crimes.

Keywords: Chilanzar, robbery, fraud, looting, invasion, quantity and quality indicators, causes and 
conditions.

M
uayyan turdagi jinoyatlarning krimi-
nologik tavsifi haqida soʻz bor-
ganda, odatda, bu jinoyatlarning 

sifat va miqdor koʻrsatkichlari, ularning sabablari 
va shart-sharoitlari, jinoyatchi va jabrlanuvchi 
shaxsiga doir maʼlumotlar yigʻindisi tushuniladi. 
Binobarin, jinoyatchilik, uning sabablari va 
shart-sharoitlari, jinoyatchi shaxsi  krimino-
logiyaning predmetiga kiruvchi asosiy masalalar 
hisoblanadi.

Jinoyatchilikning sabablari jamiyatda uning 
ijtimoiy hodisa sifatida boʻlishini, alohida turlari 
mavjudligini, shaxsiy darajada esa muayyan 
jinoyatning sodir qilinishini taqozo qiladigan 
(belgilab beradigan) hodisa, voqea va jarayon-
lar yigʻindisi sifatida tushunilsa, jinoyatchilikning 
sharoitlari – shunday hodisa va jarayonlarki, ular 
oʻzlaricha jinoyatchilikni keltirib chiqarmaydi, 
biroq ular jinoyatchilikning jamiyatda boʻlishini 
taqozo qiluvchi, oʻsishini taʼminlovchi sabab-
larga taʼsir qilish va koʻmaklashish bilan ularning 
yuz berishini taʼminlaydi [1].

Jinoyatchilikning sabablari va shart-sharoit-
lari bilan bir qatorda jinoyatni keltirib chiqaruvchi 
sabablar va uning sodir etilishiga imkon bergan 
shart-sharoitlar kategoriyasi ham mavjud boʻlib, 
professor I.M. Maskevich taʼkid-laganidek, u 
nafaqat bevosita jinoyatni sodir etgan muayyan 

jinoyatchi shaxsi bilan [2], qolaversa uning 
jabrlanuvchisi bilan ham bogʻliqdir.

Jinoyatchilikning sabablari va shart-sharoit-
lari jinoyatchilikning mavjudligini taqozo etuvchi 
va uni oziqlantiruvchi hodisa, voqea va jara-
yonlar yigʻindisi sifatida namoyon boʻlsa, 
jinoyatning sabablari va shart-sharoitlari esa 
muayyan jinoyatni keltirib chiqarishga, uning 
sodir etilishiga imkon beruvchi hodisa, voqea, 
jarayonlar zanjiridan iborat.

Jinoyatchilikning sabablari va shart-sharoit-
lari bevosita jamiyatda kechayotgan hodisa, 
voqea va jarayonlar bilan bogʻliq ekan, demak 
bu hodisa, voqea va jarayonlarning oʻzgarishi 
jinoyatchilikning sabablari va shart-sharoitlari 
hamda, oʻz navbatida, jinoyat-chilikning tarkibi, 
sifat va miqdor koʻrsatkichlari oʻzgarishiga 
oʻzining taʼsirini koʻrsatadi. Xususan, jamiyatda 
axloqsizlik, madaniyatsizlik va oʻzaro hurmatsiz-
lik muhitining ildiz otishi, shuningdek maʼnaviy 
tarbiyadagi kamchiliklar zoʻravonlik bilan bogʻliq 
jinoyatlar, jumladan qotillik, tan jarohati yet-
kazish, nomusga tegish kabi jinoyatlarning koʻp 
sodir etilishiga zamin yaratsa, kambagʻallik, 
ishsizlik, boqimandalik va boshqa ijtimoiy-
iqtisodiy muammolarning koʻpayishi mulkiy 
jinoyatlarning ortishiga olib keladi.



Shuni alohida taʼkidlash kerakki, shahar-
lardagi va qishloqlardagi jinoyatchilik tarkibi va 
darajasi ularning sabablari va shart-sharoit-
lariga monand tarzda muayyan darajada bir-
biridan farq qiladi. Xususan, shaharlarda sodir 
etilayotgan oʻzgalar mulkini talon-toroj qilish 
bilan bogʻliq jinoyatlarning sabablari va ularning 
sodir etilishiga imkon berayotgan shart-
sharoitlar doirasi shahar hududining ijtimoiy-
demografik, iqtisodiy, jugʻrofiy va boshqa xusu-
siyatlaridan kelib chiqqan holda oʻziga xoslikka 
ega.

Oʻzbekiston Respublikasining Jinoyat ko-
deksiga muvofiq, oʻzgalar mulkini talon-toroj 
qilish bilan bogʻliq jinoyatlarga bosqinchilik, 
tovlamachilik, talonchilik, oʻzlashtirish yoki 
rastrata yoʻli bilan talon-toroj qilish, firibgarlik va 
oʻgʻrilik jinoyatlari kiradi hamda bu turdagi 
jinoyatlar mamlakatimizda, xususan, uning 
shaharlarida qayd etilgan jami jinoyatlar tar-
kibida katta miqdorni tashkil etadi.

Statistik maʼlumotlar tahlili shuni koʻrsa-
tadiki, 2024-yilning oʻtgan sakkiz oyida Toshkent 
shahrida jami 10 003 ta jinoyat qayd etilgan 
boʻlsa, uning tarkibida oldini olish mumkin 
boʻlgan jinoyatlar sifatida oʻgʻrilik 2394 tani, 
firibgarlik 1676 tani, talonchilik 126 tani va 
bosqinchilik 32 tani tashkil etgan. Shuningdek, 
aniqlanadigan jinoyatlar sifatida tovlamachilik 
53 tani, oʻzlashtirish yoki rastrata yoʻli bilan 
talon-toroj qilish 73 tani va oʻgʻrilik 65 tani tashkil 
etgan.

Yuqoridagi tahlillar koʻrsatganidek, oʻzgalar 
mulkini talon-toroj qilish bilan bogʻliq jinoyatlar 
tarkibida oʻgʻrilik jinoyatining hissasi katta. 
Mazkur jinoyat boshqalaridan farqli oʻlaroq, 
maʼlum bir davrda jamiyatda yuzaga kelgan 
ijtimoiy-iqtisodiy sharoitlar va insonlarning 
axloqiy tamoyillariga koʻp jihatdan bogʻliqdir [4].

Oʻrganish va tahlillar bugungi kunda res-
publikamiz shaharlarida qayd etilayotgan 
oʻgʻrilik jinoyatlari: asosiy qismi jamoat joylari, 
jumladan koʻchalarda, odamlar gavjum bozor-
lar, savdo-koʻngilochar markazlarida sodir 
etilishi; koʻp hollarda jinoyatchilar tomonidan 
“yoʻl-yoʻlakay”, vaziyatdan foydalangan holda 
sodir etilishi; uyali telefon va velosiped (sa-
mokat)lar koʻproq oʻgʻirlanishi; ularni sodir 
etuvchi shaxslar koʻp hollarda jabrlanuvchining 
oʻz mulkini saqlashdagi loqaydligi va beparvo-
ligi, uxlayotganligi yoki unutib qoldirishidan 
foydalanishi kabilar bilan xarakterlanadi. 

Shaharlarda qayd etilayotgan firibgarlik 
jinoyatlari esa bugungi kunda: telefon qilish 
orqali yoki ijtimoiy tarmoqlar orqali turli xildagi 
yutuqlar, imtiyozlar va bonuslarni taklif etish, 
shuningdek xizmat koʻrsatuvchi bank xodimi 
sifatida murojaat qilish orqali plastik kartadan 
pullarni yechib olishga urinish yoxud yaqin 
kishilaridan kimningdir favqulodda ogʻir ahvolga 
tushib qolgani va unga yordam koʻrsatishni 
roʻkach qilib, aldash, ishonchga kirishga harakat 
qilish holatlari koʻpayganligi; firibgarlar koʻp 
hollarda sotish, sotib olish, bir marta telefon 
qilish yoki boshqa harakatlar orqali uyali telefon 
apparatlarini noqonuniy egallashi; “OLX” va 
boshqa Internet platformalar orqali narsa va 
buyumlarni sotish yoki xizmat koʻrsatishda 
aldash va ishonchni suiisteʼmol qilish holatlari 
oshib borayotganligi; tadbirlar natijasida 
aniqlangan jinoyatlarda haydovchilik guvoh-
nomasini olib berishni vaʼda qilish, biror-bir 
shaxsga nisbatan yuritilgan jinoyat ishini hal 
qilib berish yoki jazo chorasini yengillashtirib 
berishni vaʼda qilib sodir etilayotgan firibgarlik 
holatlari katta hissani tashkil etishi bilan 
xususiyatlidir.

Shaharlarda qayd etilayotgan talonchilik 
jinoyatlariga xos xususiyatlar: ularning asosiy 
qismi koʻcha va jamoat joylarida sodir etilishi; 
uyali telefonni bir martalik foydalanish uchun 
soʻrab olish hamda jabrlanuvchining hush-
yorlikni yoʻqotishi va loqaydligi oqibatida uni olib 
qochib, egallab olish holatlari koʻp uchra-
yotganligi; jinoyatni sodir etuvchi shaxsning 
oʻziga nisbatan jismonan kuchsizligi va ojizligi 
koʻrinib turgan shaxsga nisbatan sodir etilishi 
kabilarda namoyon boʻlmoqda.

Shaharlarda sodir etilayotgan oʻzgalar 
mulkini talon-toroj qilish bilan bogʻliq jinoyat-
larning sabablari va shart-sharoitlari quyida-
gicha tasniflash mumkin:

1. Ijtimoiy-demografik va iqtisodiy sohadagi 
sabablar va shart-sharoitlar:

kambagʻallik muammosi va aholi orasida 
ishsizlarning koʻpligi, shuningdek Toshkent 
shahri hududiga boshqa viloyatlardan ish izlab 
keluvchi shaxslar oqimining yuqoriligi, savdo va 
xizmat koʻrsatuvchi obyektlarda norasmiy 
mehnat qilish uchun ehtiyoj va sharoitning 
mavjudligi hamda bu toifa shaxslar tomonidan 
huquqbuzarlik va jinoyatlar sodir etish darajasi-
ning yuqoriligi. Masalan, Chilonzor tumanida 
qayd etilgan jinoyatlarning 136 tasi (9,5 %) 

ishsizlar tomonidan sodir etilgan boʻlsa, jami 
jinoyatlarni sodir etgan shaxslarning 397  nafari 
(50 %)ni boshqa viloyatlardan kelgan, 235 nafari 
(30 %)ni Toshkent shahrining boshqa tuman-
laridan kelgan shaxslar va 16 nafari (2 %)ni chet 
el fuqarolari tashkil etadi. Zero, XIX asrning 
koʻplab taniqli kriminologlari jinoyat asosan 
kambagʻallikning oqibatida yuzaga kelishini 
taʼkidlaydilar. Oʻzini yetarli darajada taʼminlay 
olmaydigan odamlar va ularning oilalari, odatda, 
oʻgʻirlik, fohishalik kabi jinoyat va huquqbuzar-
liklarning qurboniga aylanishadi. Ayniqsa, keng 
tarqalgan ishsizlik jinoyatchilik darajasini 
yanada oshishiga olib keladi [5];

oiladagi ijtimoiy muammolar, xususan, 
moddiy yetishmovchilik va ishsizlikni ayrim 
shaxslarning qonuniy yoʻllar bilan hal eta 
olmaganligi oqibatida yuzaga kelgan moddiy 
ehtiyojni qondira olmaslik holatini noqonuniy, 
gʻarazli yoʻllar bilan hal etishga urinishi;

jamoat joylari, bozor, avtovokzal va boshqa 
joylarga kelib-ketuvchi aholining oqimi yuqo-
riligi, aholi zich harakatlanishi, harakatlanish 
yoʻllari va yoʻlaklarida noqonuniy savdo holatlari 
yoʻlga qoʻyilganligi, qolaversa ularning atrofida 
tungi yoritilmagan va nazoratga olinmagan 
ovloq joylarning mavjudligi;

pasport tizimi qoidalarini buzish holatlari 
oʻsib borayotganligi, turar joylarni boshqa 
hududlardan kelgan shaxslar va talabalarga 
ijaraga berish jarayonidagi munosabatlarning 
yetarlicha tartibga solinmaganligi, ijaraga 
beruvchi va ijarada turuvchilarni nazorat qilish 
tizimining yoʻqligi hamda bu holatlar jinoyatlar, 
xususan, oʻzgalar mulkini talon-toroj qilish bilan 
bogʻliq jinoyatlar sodir etilishiga olib kelayot-
ganligi.

2. Maʼnaviy-axloqiy va tarbiyaviy sohadagi 
sabablar va shart-sharoitlar:

oilalarda ona-onalar, ularning oʻrnini bosuv-
chi shaxslar tomonidan farzandlarni tarbiyalash-
dagi xato va kamchiliklar, xususan, bolalarning 
halollik, mehnatsevarlik, oʻzganing mulkiga koʻz 
olaytirmaslik kabi sharqona qadriyatlar asosida 
emas, balki xudbinlik, olgʻirlik, boqimandalik 
kabi illatlarga yetaklovchi usul va vositalar 
yordamida tarbiyalanayotganligi;

ota-onalar va ularning oʻrnini bosuvchi 
shaxslar tomonidan bolalarni tarbiyalash va 
ularga taʼlim berish borasidagi majburiyatlarni 
bajarmaslik, jumladan farzandlarining oʻqish 
vaqtida kompyuter oʻyini klublariga, tungi 

vaqtlarda koʻngilochar (dam olish) joylarga 
borishiga yoʻl qoʻyib berish holatlari koʻpayib 
borayotganligi. Masalan, Chilonzor tumanida 
2024-yilning 8 oyida oʻtgan yilning mos davriga 
nisbatan bolalarni tarbiyalash va ularga taʼlim 
berish borasidagi majburiyatlarni bajarmaslik 
(MJtK 47-m.) 200 ta (30 %), voyaga yetmagan 
shaxsning koʻngilochar (dam olish) joylarda 

2
tungi vaqtda boʻlishiga yoʻl qoʻyish (MJtK 188 -
m.) 14ta (44 %) koʻp aniqlangan;

yoshlar bilan ishlash, ularning boʻsh vaqt-
larini mazmunli va manzilli tashkil etish, ularni 
kasb-hunarga yoʻnaltirish va ish bilan taʼminlash 
sohasidagi kamchiliklar hamda buning oqi-
batida uyushmagan yoshlar tarkibida muammoli 
va jinoyat sodir etishga moyil toifadagi shaxslar 
hissasining ortib borayot-ganligi. Buni Chilonzor 
tumanida qayd etilgan jami jinoyatlarning 461 
tasi (34 %) yoshlar tomonidan sodir etilgani 
hamda jami uyush-magan yoshlarning 240 
nafari ogʻir toifadagi yoshlar, 333 nafari jinoyat 
sodir etishga moyil yoshlar, 275 nafari ishsiz 
yoshlar va 201 nafari migratsiyadagi yoshlar 
ekanligida ham koʻrish mumkin;

jamiyatda kechayotgan globallashuv va 
“ommaviy madaniyat” taʼsiri kuchayib borishi 
jarayonida turli toifadagi shaxslar va guruhlar 
oʻrtasida yangi koʻrinishdagi ziddiyatlar, nizolar 
hamda ularni jinoiy yoʻl bilan hal qilishga intilish 
holatlari yuzaga kelayotganligi, qolaversa, 
gʻayriaxloqiy xulq-atvorli shaxslar aʼzo boʻlgan 
ijtimoiy kanallar orqali ularni aldab chaqirish va 
ularga nisbatan talonchilik jinoyatlari sodir 
qilishning yangicha mexanizmi shakllanayot-
ganligi. Masalan, 2024-yil 3-mart kuni uyushgan 
guruh tomonidan “Telegram” ijtimoiy tarmogʻi-
dagi “Toshkent tema” guruhi aʼzosi aldab 
chaqirilib, urib-doʻpposlanib, besoqolbozlik qilib 
kelganligi haqida majburan gapirtirib, telefonga 
videotasvirga tushirilib, uni Internet tarmogʻida 
tarqatmaslik evaziga 1.000 AQSH dollari 
tovlamachilik yoʻli bilan talab qilingan;

giyohvandlik vositalari va psixotrop mod-
dalarni, shuningdek kuchli taʼsir qiluvchi yoki 
zaharli moddalarni qonunga xilof ravishda 
egallash va muomalaga kiritish jinoyatlarining 
koʻpayib borayotganligi, unga tobelikning 
yuzaga kelishi oqibatida pulga boʻlgan ehtiyoj 
sababli shaxslarning oʻzgalar mulkini talon-toroj 
qilish bilan bogʻliq jinoyatlarni sodir etishga qoʻl 
urishi. Xususan, Chilonzor tumanida 2024-
yilning 8 oyida giyohvandlik vositalari va 



psixotrop moddalarning noqonuniy muomalasi 
bilan bogʻliq jinoyatlar oʻtgan yilning mos davriga 
nisbatan 6,7 %ga oʻsgan boʻlsa, kuchli taʼsir 
qiluvchi yoki zaharli moddalarni qonunga xilof 
ravishda egallash va muomalaga kiritish bilan 
bogʻliq 35 ta holat aniqlangan.

3. Tashkiliy-boshqaruv sohasidagi sabablar 
va shart-sharoitlar:

hududdagi jamoat joylarida jamoat tartibini 
saqlash uchun kuch va vositalarni taqsimlash 
boʻyicha kunlik qarorlarni tayyorlashdagi kam-
chiliklar, jinoyatlar, xususan, oʻgʻrilik, talonchilik 
va firibgarlik koʻp sodir etilishi ehtimoli yuqori 
boʻlgan yoʻnalishlarning patrul-post xizmati 
naryadlari tomonidan toʻliq qamrab olinmasligi;

odamlar gavjum jamoat joylarida yuqori 
darajadagi migratsion oqim (masalan, Toshkent 
shahar Chilonzor tumanida joylashgan “Abu 
Saxiy” bozori hududida haftaning tegishli kuniga 
qarab 10-18 ming, “Chilonzor” metro bekati 
atrofida 15-20 ming, “Xalqlar doʻstligi” saroyi 
atrofida 10-15 ming, shaharlararo qatnovchi 
avtobuslar avtovokzali va uning atrofida 6-7 
ming nafar yoʻlovchilarning harakatlanishi)ni 
tartibga solish va nazorat qilish sohasiga 
zamonaviy raqamli texnologiyalarning yetarli-
cha joriy etilmaganligi;

jinoiy-huquqiy statistikani yuritishda yirik 
koʻngilochar maskanlar va bozorlarda sodir 
etilgan jinoyatlarning mahalla hisobiga oʻtka-
zilgani oqibatida profilaktik chora-tadbirlar 
yoʻnalishi notoʻgʻri tanlanishi, shuningdek 
mazkur obyektlarda xavfsizlikni taʼminlash va 
huquqbuzarliklarning oldini olishga qaratilgan 
chora-tadbirlarning samaradorligi yetarli da-
rajada emasligi;

ichki ishlar organlari huquqbuzarliklar 
profilaktikasi xizmatlari tomonidan ilgari sudlan-
ganlar, shu jumladan ichki ishlar organlari 
maʼmuriy nazorati yoki profilaktik hisobida 
turgan shaxslar bilan olib borilayotgan profilaktik 
ishlardagi kamchiliklar oqibatida bu toifa 
shaxslar tomonidan qayta jinoyatlar sodir 
etilayotganligi. Masalan, Chilonzor tumanida 
2024-yilning 8 oyida qayd etilgan oʻgʻrilik 
jinoyatlarini sodir etgan jami 222 nafar 
shaxsning 43 nafari (19,4 %) ilgari sudlangan 
shaxslar boʻlib, ularning 18 nafari (8,1 %) jazo 
muddatini oʻtayotgan shaxslar hisoblanadi;

tergovchilar va surishtiruvchilar tomonidan 
yuritilgan jinoyat ishi yakuni boʻyicha jinoyatlarni 
keltirib chiqaruvchi sabablar va ularga imkon 

bergan shart-sharoitlar hamda ularni bartaraf 
etish yuzasidan tegishli organlar va muassasa-
larga taqdimnomalar kiritishdagi kamchiliklar, 
jumladan taqdimnomalar va ularning ijrosi 
yuzasidan kelib tushgan maʼlumotnomalar tahlili 
va hisobi yuritilmasligi, ayrim taqdimnomalarda 
jinoyatlarning asl sabablari va shart-sharoitlari 
chuqur aniqlanmasdan, yuzaki, shablon tarzida 
rasmiylashtirilishi, taqdimnoma jinoyat sabab va 
shart-sharoitlarini bartaraf etish uchun masʼul 
organ va muassasalarga emas, balki ularning 
yuqori turuvchi yoki umumiy rahbarlikni amalga 
oshiruvchi organlariga yuborilishi.

4. Viktimologik sabablar va shart-sharoitlar:
kishilarning pul, narsa, buyum va boshqa 

mulklarini saqlashda ehtiyotsizligi va beparvo-
likka yoʻl qoʻyishi, uylarning yoʻlaklari, savdo va 
xizmat koʻrsatish obyektlarida ularni saqlash 
uchun maxsus joylar tashkil etilmaganligi;

jabrlanuvchining noqonuniy maqsadlarini 
amalga oshirish, shuningdek savdo, xizmat 
koʻrsatish, taʼlim olish, davolanish va boshqa 
sohalarda muayyan maqsadga tez va navbatsiz 
erishish uchun boshqa kishi (firibgar)larga 
murojaat qilishi natijasida firibgarlikning 
qurboniga aylanishi;

ayrim shaxslarning uyali telefonini bir 
martalik foydalanish uchun soʻrab murojaat 
qilgan har qanday boshqa shaxslarga ishonib 
berishi hamda hushyorlikni yoʻqotishi, loqaydligi 
oqibatida talonchil ik qurboniga aylanib 
qolayotganligi. Binobarin, shu doirada tadqiqot 
olib borgan professor V.V. Veklenko va dotsent 
M.A. Bugera shaxslarga bunday vaziyatda 
boshqalar qanchalik talab qilinmasin telefonni 
vaqtincha foydalanishga bermaslikni, agar 
favqulodda qoʻngʻiroq qilish zarurati tugʻilsa ham 
uni oʻzlari qilishlarini tavsiya qiladilar [6];

velosiped, skuter, elektromoped va samo-
katni egalari tomonidan koʻp qavatli uylarning 
kirish yoʻlaklari, savdo va xizmat koʻrsatish 
obyektlari oldida qarorsiz, qulflamasdan 
qoldirishi oqibatida ularning oʻgʻirlanishi uchun 
sharoit yaratishi;

avtotransport vositalari egalarining trans-
port vositasini ochiq qoldirishi yoki qattiq char-
choq natijasida uxlab qolishi oqibatida undagi 
pul, buyum va qimmatbaho narsalar oʻgʻirla-
nishiga sharoit yaratib berishi.

Keltirilgan oʻzgalar mulkini talon-toroj qilish 
bilan bogʻliq jinoyatlarning sabablari va shart-
sharoitlari faqatgina Toshkent shahrining 

Chilonzor tumanigagina emas, poytaxtimizdagi 
boshqa tumanlar, qolaversa, mamlakatimizning 
viloyat markazlari va boshqa katta shaharlari 
uchun ham xosdir. Ularni bartaraf etish esa 
respublikamizdagi huquqbuzarliklar profilak-
tikasini amalga oshiruvchi organlar va muas-
sasalardan tizimli huquqiy, tashkiliy, amaliy va 
moddiy-texnik choralarni koʻrib borishni taqozo 
etadi.

Fikrimizcha, shaharlarda oʻzgalar mulkini 
talon-toroj qilish bilan bogʻliq jinoyatlarning 
oldini olish, ularni keltirib chiqaruvchi sabablar 
va sodir etilishiga imkon berayotgan shart-
sharoitlarini bartaraf etish uchun quyidagilarni 
amalga oshirish maqsadga muvofiq:

Birinchidan, jinoiy-huquqiy elektron statis-
tikani yuritish tartibini belgilovchi qonunchilik 
hujjatlari bilan oʻrnatilgan mahallalarda sodir 
etilgan jinoyatlarning hisobini yuritish tartibiga 
tegishli oʻzgartirish kiritib, jinoyatchilik statis-
tikasida mahalladagi jinoyatlarni quyidagicha 
ikkiga ajratib qayd etish tartibini joriy etish:

mahallaning aholi yashaydigan hududidagi 
jinoyatlar;

hududdagi istirohat bogʻlari, xiyobonlar, 
bozorlardagi jinoyatlar.

Shuningdek, boshqaruv qarorlarini qabul 
qilishga xizmat qiluvchi operativ tahlillarni 
amalga oshirish uchun jinoiy-huquqiy elektron 
statistikada har bir sodir etilgan jinoyat va uni 
sodir etgan shaxs boʻyicha koʻrsatilishi shart 
boʻlgan dastlabki maʼlumotlarni aniq belgilab 
berish lozim.

Ikkinchidan, jinoyatning sabablarini va 
uning sodir etilishiga imkon bergan shart-
sharoitlarni bartaraf qilish toʻgʻrisida taqdim-
noma kiritish tartibini belgilovchi qonunchilik 
hujjatlariga quyidagilarni nazarda tutuvchi 
qoʻshimchalar kiritish:

jinoyatning sabablari va uning sodir etili-
shiga imkon bergan shart-sharoitlarni bartaraf 
qilish toʻgʻrisida taqdimnomalar hamda ularning 
ijrosi yuzasidan kelib tushgan maʼlumotno-
malarning prokuratura, DXX, ichki ishlar organ-
lari, Milliy gvardiya boʻlinmalari tomonidan 
hisobini va tahlilini yuritish tartibi;

jinoyatning sabablarini va uning sodir 
etilishiga imkon bergan shart-sharoitlarni 
bartaraf qilish toʻgʻrisida taqdimnomalarni 
Oʻzbekiston Respublikasi Kriminologiya 
tadqiqot institutiga yuborish tartibi;

Oʻzbekiston Respublikasi Kriminologiya 
tadqiqot institutida jinoyatning sabablarini va 
sodir etilishiga imkon bergan shart-sharoitlarni 
bartaraf qilish toʻgʻrisida taqdimnomalarni 
oʻrganish, ilmiy tahlil qilish asosida tegishli 
takliflar va ilmiy xulosalar ishlab chiqish, ularni 
amaliyotga joriy etish uchun taqdim etish tartibi.

Uchinchidan, istirohat bogʻlari, xiyobonlar 
va bozorlarda huquqbuzarliklar profilaktikasini 
amalga oshiruvchi, ulardagi kriminogen vaziyat 
uchun bevosita javob beruvchi Oʻzbekiston 
Respublikasi Milliy gvardiyasi tizimiga kiruvchi 
“Milliy gvardiya profilaktika inspektori” lavozi-
mini joriy etish va faoliyatini yoʻlga qoʻyish.

Toʻrtinchidan, Oʻzbekiston Respublikasi 
Maʼmuriy javobgarlik toʻgʻrisidagi kodeksining 
248-moddasi 4-qismi 2-bandiga tegishli oʻzgar-

1
tishlar kiritib, profilaktika inspektoriga 159 -
modda (Fuqarolar oʻrtasida binoni, inshootni 
yoki ularning bir qismini, turar joyni ijaraga 
berish shartnomasining, tekin foydalanishga 
berish shartnomasining mavjud emasligi yoxud 
davlat soliq organlarida ijaraga berish shart-
nomasining majburiy hisobga qoʻyilishiga rioya 
etmaslik) va 164-modda (Savdo va maishiy 
xizmat koʻrsatish qoidalarini buzish)ning 
quyidagi qismlari boʻyicha maʼmuriy huquq-
buzarliklar toʻgʻrisidagi bayonnomani tuzish 
vakolatini berish:

birinchi qismi – savdo yoki xizmat koʻrsatish 
qoidalarini buzish;

ikkinchi qismi – savdo yoki xizmat koʻrsatish 
qoidalarini ancha miqdordagi qiymatda buzish;

uchinchi qismi – savdo yoki xizmat koʻr-
satish qoidalarini koʻp miqdordagi qiymatda 
buzish;

toʻrtinchi qismi – yonilgʻi-moylash material-
lari bilan, qoʻlda savdo qilish yoxud shaharlarda 
belgilanmagan joylarda qoʻlda savdo qilish;

oltinchi qismi – energetik ichimliklarni oʻn 
sakkiz yoshga toʻlmagan shaxslarga reali-
zatsiya qilish. 

Beshinchidan, jamoat xavfsizligini taʼmin-
lash sohasiga doir amaldagi  qonunchilik hujjat-
lariga maʼmuriy hududda quyidagi obyektlarga 
sifatli kuzatuv kameralarini oʻrnatish va ularni 
mahalla huquq-tartibot maskani (ichki ishlar 
organlari tayanch punkti) va tuman (shahar) 
ichki ishlar organlari faoliyatini muvofiqlashtirish 
boshqarmasi (ichki ishlar boshqarmasi, boʻlimi) 
navbatchilik qismlariga integratsiya qilishning 
majburiy tartibini belgilash:

umumiy ovqatlanish shoxobchalari;
savdo va xizmat koʻrsatish shoxobchalari;
tungi klublar;
choʻmilish havzalari;
odamlar gavjum boʻladigan va faol hara-

katlanuvchi jamoat joylari.
Oltinchidan, odamlar gavjum boʻladigan 

jamoat joylarida sifatli videokamera bilan 
jihozlangan zamonaviy dron orqali profilaktik-
kuzatishni yoʻlga qoʻyish, shuningdek “SOS” 
tezkor chaqiruv tugmalarini oʻrnatish.

Yettinchidan, sodir boʻlgan jinoyatni uning 
geolokatsiya nuqtasida belgilash, sodir etilgan 
jinoyat haqidagi zarur maʼlumotlarni  aks ettirish 
orqali “qaynoq nuqtalar” va kriminogen hudud-
larni aniqlash, bunday hududlarga kuch va 
vositalarni jalb etish imkonini beradigan tuman 

(shahar) ichki ishlar organlarining Tezkor 
boshqaruv markazlari faoliyatini yoʻlga qoʻyish 
va ularni maxsus dasturiy tizim bilan taʼminlash. 
Tuman (shahar) hududidagi ichki ishlar boʻlim 
(boʻlinma)lari va huquq-tartibot maskanlaridagi 
navbatchilik qismlarini ushbu Tezkor boshqaruv 
markazlari bilan, markazlarni esa Toshkent 
shahar IIBB va hududiy ichki ishlar organlaridagi 
mavjud Yagona tezkor boshqaruv markaziga 
integratsiyalash.

Oʻylaymizki, keltirilgan taklif va tavsiyalar 
kelgusida shaharlarda oʻzgalar mulkini talon-
toroj qilish bilan bogʻliq jinoyatlarning oldini 
olish, ularni keltirib chiqaruvchi sabablar va 
sodir etilishiga imkon berayotgan shart-
sharoitlarini bartaraf etishga muayyan darajada 
xizmat qiladi.

Annotatsiya. Mazkur maqolada iqtisodiy korrupsiya jinoyatlarining ayrim jihatlari hamda ushbu 
jinoyatlarning sodir etilishiga sabab boʻladigan omillar tahlil qilingan. Shuningdek, jinoyatlarning davlat 
iqtisodiyoti va jamiyat rivojiga salbiy taʼsiri va ularning oldini olish uchun amalga oshirilishi lozim boʻlgan 
chora-tadbirlar koʻrib chiqilgan. Korrupsiyaning latentligi, davlat mansabdor shaxslarining jinoyat sodir 
etishidagi omillar va yashirin iqtisodiyotga boʻlgan taʼsirlar haqidagi maʼlumotlar keltirilgan. 
Oʻzbekistonda korrupsiyaga qarshi kurash yoʻlidagi islohotlar va jinoyatchilikni kamaytirishga qaratilgan 
davlat siyosatiga alohida eʼtibor qaratilgan.

Kalit soʻzlar: iqtisodiy korrupsiya, yashirin iqtisodiyot, jinoyatchilik, davlat mansabdor shaxslari, 
korrupsiyaga qarshi kurash, Oʻzbekiston, korrupsiyaviy omillar, jinoyatchilik sabablari.

Abstract. This article analyzes various aspects of economic crimes related to corruption, along with the 
factors that contribute to their occurrence. The study evaluates the negative impact of these crimes on 
economic development and proposes preventive measures. Information on the latent nature of 
corruption crimes, the involvement of state officials, and the influence of the shadow economy is 
provided. Special attention is given to Uzbekistanʼs anti-corruption reforms and government policies 
aimed at reducing crime rates.

Keywords: economic corruption, shadow economy, crime, state officials, anti-corruption, Uzbekistan, 
corruption factors, crime causes.

H
ar qanday jamiyatda jinoyatchilik 
bozor munosabatlari va demokratik 
institutlarning shakllanishiga, bar-

cha sohalarning ijtimoiy rivojlanishiga toʻsqinlik 
qiluvchi illat sifatida qoralanadi. Bugungi kunda 
jamiyat iqtisodiyotiga putur yetkazuvchi jino-
yatlarning sodir etilishi oqibatida davlatga 
yetkazilayotgan zarar koʻlamining tobora ortib 
borayot-ganligi iqtisodiy jinoyatlar sabablari va 
sharoitlarini yanada kengroq oʻrganishni taqozo 
etmoqda. 

BMT maʼlumotlariga koʻra, dunyo boʻyicha 
har yili 1 trillion dollar pora berilar, 2,6 trillion dol-
lar esa talon-toroj qilinar ekan [7]. Oxirgi yillarda 
yuz bergan pandemiya sharoitida iqtisodiy 
jinoyatlarning ommaviy tus olganligi har qanday 
davlat va jamiyat rivojiga oʻta salbiy taʼsir qilgani 
yana bir bor oʻz tasdigʻini topdi. Iqtisodiy jinoyat-
larning korrupsiyaviy tus olishi davlatlarning 
inqiroziga yuz tutishi xavfini tugʻdira boshladi. 

BMT Bosh Assambleyasining 75-sessiyasi 
raisi Volkan Bozkirning fikriga koʻra, “iqtisodiy 
korrupsiya  pandemiya davrida asosiy himoya 

vositalari, qutqaruv uskunalari, zarur yordam va 
muhim xizmatlarning yetishmovchiligiga, 
minglab odamlarning olamdan oʻtishiga sabab 
boʻldi” [8]. 

Oʻzbekiston Respublikasi Prezidenti 
Sh.M.Mirziyoyev korrupsiyaviy xavf-xatarlarga 
munosib baho berar ekan, “bashariyat tarixiga 
nazar solsak, korrupsiya illati hatto eng qudratli 
va eng kuchli davlatlarni ham jar yoqasiga olib 
kelganiga va toʻliq parokanda qilganiga guvoh 
boʻlamiz” [6], deb taʼkidlaydi. 

Oʻzbekistonda  2023-yilda  mansabdor 
shaxslar tomonidan talon-toroj qilish jinoyatlari 
natijasida keltirilgan zarar miqdori 1 trln 546 mlrd 
soʻmni tashkil qilgan [3]. Korrupsiyani idrok etish 
indeksi (CPI) [2] da Oʻzbekiston 2023-yilda 
dunyoning 180 davlati orasida 121-oʻrinni 
egallagan. Ushbu maʼlumotlar respublikamizda 
iqtisodiy korrupsiya bilan bogʻliq ahvol jid-
diyligicha qolayotganligini koʻrsatadi. Shu bois, 
Prezidentimiz tomonidan qabul qilingan 
“Korrupsiyaga qarshi murosasiz munosabatda 
boʻlish muhitini yaratish, davlat va jamiyat 

boshqaruvida korrupsiyaviy omillarni keskin 
kamaytirish va bunda jamoatchilik ishtirokini 
kengaytirish chora-tadbirlari toʻgʻrisida”gi 
farmonda mamlakat rivojlanishining bugungi 
bosqichida iqtisodiy korrupsiya Oʻzbekiston 
davlati va jamiyati taraqqiyoti uchun jiddiy xavf-
xatarlardan biri ekanligi qayd etilgan [5]. 

Iqtisodiy korrupsiya  jinoyatlari yuqori 
darajadagi latent jinoyatlar hisoblanadi [12]. 
Turli hisob-kitoblarga koʻra korrupsiyaviy jino-
yatlarning latentligi 90% dan 99% gacha 
chegarada deb baholanadi. 

Qayd etilganlar iqtisodiy korrupsiya  jino-
yatlari jinoyatchilik boʻyicha ilmiy tadqiqot 
ishlarini kuchaytirish, ushbu turdagi jino-
yatchilikning sabablari va ularga imkon beruvchi 
shart-sharoitlarni aniqlash, bunday jinoyat-
larning oldini olish boʻyicha aniq chora-
tadbirlarni ishlab chiqishni taqozo etadi [13]. 

Iqtisodiy korrupsiyani oʻrganish jinoyatchilik 
sabablarini aniqlash va ularga qarshi kurashish 
imkoniyatlarini yaratadi. Oʻrganishlar natijalari 
shuni koʻrsatadiki, davlat tizimida faoliyat 
yuritadigan mansabdor shaxslarning sodir 
etadigan jinoyatlarining aksariyati davlat 
mablagʻlarini oʻzlashtirish, soliq yoki boshqa 
toʻlovlardan qochish bilan sodir eti l ishi 
kuzatiladi. Yashirin iqtisodiyot natijasida davlat 
byudjetiga kelib tushadigan mablagʻlardan 
mahrum boʻladi va bu iqtisodiy inqiroz xavfi 
kuchayishiga sabab boʻladi. 

Oʻtkazilgan soʻrovlar orqali olingan res-
pondentlarning javoblari tahlil qilinganda eng 
katta iqtisodiy jinoyatchilik: savdo sohasida – 
75%, qurilishda – 50%, sanoat ishlab chiqarish 
sohasida – 45% va qishloq xoʻjaligi sohasida – 
40% ni tashkil qilishi aniqlangan [10]. Yashirin 
iqtisodiyot yuqorida taʼkidlangan sohalardan 
tashqari taʼlim va sogʻliqni saqlash tizimlarida 
ham koʻp uchraydi. Ushbu sohalardagi iqtisodiy 
talon-toroj qilish jinoyatlari va yashirin iqtiso-
diyotning kattaligi sohalarning davlat byudjeti 
bilan bogʻliqligi va oylik maoshlarning pastligi 
bilan izohlanadi.

Yashirin iqtisodiyot jinoyatlari predmetlarini, 
asosan, mansabdor va mulkiy javobgar shaxs-
larga mulkka boʻlgan davlat vakolatlarining 
berilishi, turli xildagi moddiy boyliklarni 
boshqarish va tasarruf etish vakolatlarining 
berilishi, moliyaviy mablagʻlarning ishonib 
topshirilishi, norasmiy bozor munosabatlarining 
shakllanishi kabilar tashkil etadi. Mansabdorlik 
va mulkiy javobgarlik vakolatlariga ochkoʻzlik 

bilan qarash, xoʻjalarcha munosabatda boʻlish 
aldov yoki koʻzboʻyamachilik bilan davlat 
byudjeti mablagʻlarini yoki davlat byudjetiga 
tushishi lozim boʻlgan mablagʻlarni oʻzlash-
tirishga sabab boʻladi. 

Oʻzlashtirish ochiqdan-ochiq yoki yashirin, 
niqoblangan usullar bilan sodir etilishi aniq-
langan. Yashirin yoki niqoblangan usullarda 
sodir etish qalbaki hujjatlar rasmiylashtirilishi, 
bajarilmagan ishlarni bajarilgan qilib koʻrsatish, 
davlat xaridlarida haqiqiy narxlardan oshirib 
yozilishi va ortiq rasmiylashtirilgan mablagʻlarni 
oʻzlashtirib yuborish, sifati past boʻlgan buyum-
larning sifatini yuqori deb rasmiylashtirish orqali 
yuqori narxlardagi tovarlarga ajratilgan mab-
lagʻlarni oʻzlashtirib yuborish kabi harakatlar 
bilan sodir etilishi kuzatiladi.

Respublikasi Bosh prokuraturasining maʼlu-
motlariga koʻra, 2023-yilda 1804 ta jinoyat sodir 
etilib, 1778 nafar mansabdor shaxs, 2024-
yilning olti oyida 2525 ta jinoyat sodir etilib, 2389 
nafar mansabdor shaxs jinoiy javobgarlikka 
tortilgan. Ushbu jinoyatlar natijasida yetkazilgan 
zarar 879 mlrd soʻmni tashkil etib, shundan 750 
mlrd (85%) zarar undirilgan [1].

 Jamiyatda vujudga keladigan yashirin 
iqtisodiyotning zararlari koʻlamini aniqlash juda 
murakkab boʻlib, uning barcha sohalarini 
aniqlash va ularni bir butunlikda hisoblash 
birmuncha qiyinchilik tugʻdiradi. Yashirin 
iqtisodiyot koʻlamini davlatning iqtisodiy ahvoli 
qay darajada ekanligidan ham aniqlash 
mumkin. Davlat iqtisodiy inqirozining kuchayib 
borishi yashirin iqtisodiyotning kuchayib 
borayotganligidan dalolat beradi. 

Oxirgi yillarda iqtisodiy jinoyatlarning oldini 
olish borasida davlatimiz tomonidan bir qator 
jiddiy islohotlar amalga oshirilganligiga qara-
may, davlat mablagʻlarini talon-toroj qilish 
jinoyatlari koʻpayib borayotganligi hali bu borada 
muammolar  yetarli ekanligidan, bajarilishi 
kerak boʻlgan vazifalar koʻpligidan dalolatdir.

Jinoiy javobgarlikka tortilgan mansabdor 
shaxslarning mansab mavqelariga koʻra koʻrib 
chiqadigan boʻlsak, 2023-yilda ularning 14 
nafari respublika miqyosidagi lavozimlarda, 100 
nafari viloyatlar, 166 nafari tuman (shahar) 
miqyosida, 2024-yilning olti oyida 23 nafari res-
publika miqyosida, 223 nafari viloyat miqyosida, 
2143 nafar tuman (shahar) miqyosidagi man-
sabdorlik lavozimlarida “xizmat” qilishgan [4].

Oʻzbekistonda amalga oshirilayotgan 
islohotlar va sud-huquq tizimini liberallashti-

rishning pirovard maqsadi inson huquqlari va 
manfaatlari toʻla-toʻkis taʼminlanadigan huquqiy 
davlat va erkin fuqarolik jamiyatini barpo etishga 
qaratilgan ekan, jinoyatchilik, shu jumladan 
uning bir koʻrinishi boʻlgan iqtisodiy jinoyatlar 
ana shu maqsadga erishishda toʻsiq boʻlib 
qolaveradi. 

Taʼkidlash joizki, hozirgi jahon moliyaviy 
inqirozi yuz berayotgan bir sharoitda, mamlaka-
timizda korrupsiya va iqtisodiy jinoyatlarning 
oldini olish gʻoyat muhim vazifalardan biri boʻlib 
qolmoqda.

Iqtisodiy korrupsiya sabablari tahlil qilingan 
tadqiqotlarda  “oʻgʻrilik, talonchilik, bosqinchilik, 
tovlamachilik va firibgarlik jinoyatlariga xos 
umumiy sabablar jumlasiga: jamiyat taraqqiyo-
tidagi qarama-qarshiliklar, iqtisodiyot taraqqi-
yotidagi nomaqbul rivojlanishlar; turli tanazzul 
holatlari; jamiyatdagi ijtimoiy-maʼnaviy sohadagi 
kamchiliklar; tarbiyaviy ishlarning talab dara-
jasida emasligi; odamlarga toʻralarcha munosa-
batda boʻlish, tovar-moddiy boyliklarning yetish-
masligi, narx-navoning yuqoriligi, pulning qadr-
sizlanishi kabilar kiradi” [11], deb taʼkidlanadi.

Qasddan jinoyat sodir etuvchi har qanday 
shaxs jinoiy qilmishi orqali muayyan maqsadga 
erishishni koʻzlaydi, hatto jinoyat orqali siyosiy 
maqsadga erishiladi. Bu xususida 90 yillardan 
keyin ayrim sobiq shoʻrolar mamlakatlaridagi 

kriminogen  vaziyat  yuzasidan  rus  olimi 
V.N.Kudryavsev shunday deb yozgan: “Odam 
oʻldirish, odamlarni oʻgʻirlash, odamlarni sotib 
olish, terrorchilik, tuhmat qilish, hujjatlarni 
qalbakilashtirish va hokazo jinoyatlardan siyosiy 
maqsadga erishishning vositalari sifatida foy-
dalanish hozirgi davrdagi haqiqatdir” [9].

Iqtisodiy korrupsiyaga qarshi umumiy qora-
lash muhiti shakllanmaganligi iqtisodiy jinoyatlar 
sodir etilishiga, uning miqyosi yanada kengayib, 
odatlarga aylanib borishiga, oqibatda esa, iqti-
sodiy inqirozga va xavfsizlikka tahdid soluvchi 
real xavf manbaiga aylanishiga olib keladi. 

Respublikamizda iqtisodiy jinoyatlarning 
asosiy sabablari sifatida quyidagilarni koʻrsatish 
mumkin: 1) jamiyatda huquqiy ong va huquqiy 
madaniyat darajasining pastligi; 2) ayrim davlat 
xizmatchilari moliyaviy taʼminotining yetarli 
darajada emasligi; 3) davlat organlari va 
ularning mansabdor shaxslari faoliyati ustidan 
yetarlicha jamoatchil ik nazorati mavjud 
emasligi; 4) davlat hokimiyati va boshqaruv 
organlari faoliyatining lozim darajada ochiq va 
shaffof emasligi; 5) ortiqcha byurokratik toʻsiq va 
gʻovlarning mavjudligi; 6) davlat mablagʻlarining 
nazoratsizligi va iqtisodiy hisobotlarning 
yashiril ishi; 7) qonunchilikdagi qarama-
qarshiliklar, boʻshliqlar va boshqa omillar boʻlishi 
mumkin. 

OʻZBEKISTON RESPUBLIKASIDA JAMOAT XAVFSIZLIGINI 
TAʼMINLASHNING AYRIM OʻZIGA XOS KRIMINOLOGIK JIHATLARI

Ganiyev Sherzod Alisherovich
Oʻzbekiston Respublikasi IIV Tashkiliy departamenti boshligʻi oʻrinbosari, 
Axborot-tahlil boshqarmasi boshligʻi, yuridik fanlar doktori, dotsent

Annotatsiya. Mazkur maqolada Oʻzbekiston Respublikasi sharoitida jamoat xavfsizligini taʼminlash 
borasida kriminologik tadqiqotlarni oʻtkazishning dolzarbligi asoslantirilgan. Jumladan, koʻchalar va 
jamoat joylarida jinoyatlarning barvaqt oldini olish borasidagi faoliyatni amalga oshiruvchi ichki ishlar 
organlari boʻlinmalariga joriy etilayotgan zamonaviy vositalar va yangi ishlash usullari tahlil qilingan. 
Kalit soʻzlar: Kriminologiya fani, jamoat xavfsizligi, jamoat xavfsizligini taʼminlash, jamoat tartibini 
saqlash, jinoyatlarning barvaqt oldini olish.

Abstract. This article attempts to explain the relevance of criminological research in the field of ensuring 
public safety in the conditions of the Republic of Uzbekistan. Namely, new methods of work and modern 
means being introduced into the activities of departments of internal affairs bodies for the early 
prevention of crimes in public places and on the streets were analyzed.
Keywords: Science of criminology, public safety, ensuring public safety, ensuring public order, early 
crime prevention.

T
arixdan maʼlumki, jahon krimino-
logiyasi fan sifatida ilk bor 1885-yilda 
Rafaelle Garofalo tomonidan chop 

etilgan “Kriminologiya” kitobi asosida joriy 
etilgan [1] boʻlib, unda kriminologiya aynan 
jinoyatlarning tabiatini, yaʼni jinoyatlar sodir 
etilishining sabablari va jinoyatlar sodir etilishiga 
imkon bergan omillarni oʻrganishga ixtisos-
lashgan fan sifatida talqin qilingan.

Aytish joizki, oʻtgan davr ichida ushbu fan va 
uning metodikasi bir necha marotaba oʻzgarib, 
har bir jamiyatning oʻziga xos xususiyatlarga 
koʻra shakllanib kelgan. Bunda, muayyan hudud 
va jamiyatning shakllanishiga qarab, shu kunga 
qadar dunyoda vujudga kelgan huquq tizimlari 
(oilalari) anglo-sakson, romano-german (konti-
nental), islom, huquqiy odat [2] kabi toifalariga 
ajratiladi.

Buning kriminologiyaga boʻlgan ahamiyati 
shundaki, jinoyat – bu muayyan huquqni buzish, 
yaʼni qonun bilan jamiyat uchun majburiy etib 
belgilangan normalarga amal qilmaslik bilan 
bogʻliq xatti-harakat yoki harakatsizlik [3] – deb 
eʼtirof etilishidir.

Shuni alohida aytish kerakki, Oʻzbekiston 
Respublikasida demokratiya umuminsoniy 
prinsiplarga asoslanadi, ularga koʻra inson, 
uning hayoti, erkinligi, shaʼni, qadr-qimmati va 
boshqa ajralmas huquqlari oliy qadriyat 
hisoblanadi.

Oʻzbekiston Respublikasi Konstitutsiyasi-
ning 31-moddasiga koʻra, har bir inson shaxsiy 
hayotining daxlsizligi, shaxsiy va oilaviy sirga 
ega boʻlish, oʻz shaʼni va qadr-qimmatini himoya 
qilish huquqiga ega.

Har kim yozishmalari, telefon orqali soʻz-
lashuvlari, pochta, elektron va boshqa xabarlari 
sir saqlanishi huquqiga ega. Ushbu huquqning 
cheklanishiga faqat qonunga muvofiq va sud-
ning qaroriga asosan yoʻl qoʻyiladi.

Har kim oʻz shaxsiga doir maʼlumotlarning 
himoya qilinishi huquqiga, shuningdek notoʻgʻri 
maʼlumotlarning tuzatilishini, oʻzi toʻgʻrisida 
qonunga xilof yoʻl bilan toʻplangan yoki huquqiy 
asoslarga ega boʻlmay qolgan maʼlumotlarning 
yoʻq qilinishini talab qilish huquqiga ega.

Har kim uy-joy daxlsizligi huquqiga ega.
Hech kim uy-joyga unda yashovchi shaxs-

larning xohishiga qarshi kirishi mumkin emas. 
Uy-joyga kirishga, shuningdek unda olib 
qoʻyishni va koʻzdan kechirishni oʻtkazishga 
faqat qonunda nazarda tutilgan hollarda va 
tartibda yoʻl qoʻyiladi. Uy-joyda tintuv oʻtka-
zishga faqat qonunga muvofiq va sudning 
qaroriga asosan yoʻl qoʻyiladi [4].

Mazkur huquqlar davlat tomonidan toʻliq 
kafolatlanishi, ularni buzganlarga nisbatan 
qonuniy va muqarrar jazo taʼminlanishi – davlat 
organlarining asosiy vazifalaridan biri hisob-
lanadi. 

Shundan kelib chiqib, bugungi kunda bosh-
qa davlatlar kabi Oʻzbekiston Respublikasida 
ham jinoyat sifatida aynan Konstitutsiya va 
boshqa qonun hujjatlari bilan belgilangan tartib-
taomillarga rioya etmaslik yoki ularni qasddan 
buzish – qonunbuzilishi hisoblanadi va unga 
nisbatan jazo choralari (maʼmuriy yoki jinoiy) 
qoʻllaniladi.

Xususan, jinoiy qonunchiligimizda, bir qator 
qilmishlar uchun jinoiy javobgarlik belgilangan 
boʻlib, ular shaxsga qarshi, tinchlik va xavfsizlik-
ka qarshi, iqtisodiyot va ekologiya sohalaridagi, 
hokimiyat, boshqaruv va jamoat birlashmalari 
organlarining faoliyat tartibiga qarshi, jamoat 
xavfsizligi va jamoat tartibiga qarshi hamda 
harbiy xizmatni oʻtash tartibiga qarshi kabi 
toifalariga ajratiladi [5].

Xuddi shuningdek, fuqarolarning huquq va 
erkinliklariga, mulkka tajovuz qiluvchi, saylov 
(referendum) tashkil etish va oʻtkazish, aholi 
sogʻligʻini saqlash sohasidagi, ekologiya, atrof-
muhitni muhofaza qilish, sanoat, qurilish, issiqlik 
va elektr energiyasidan foydalanish, qishloq 
xoʻjaligi, veterinariya, sanitariya, transport, yoʻl 
xoʻjaligi, aloqa, kommunal xizmat, obodonlash-
tirish, savdo, tadbirkorlik, moliya sohalaridagi, 
shuningdek, odil sudlovga, jamoat tartibi yoki 
boshqaruvning belgilangan tartibiga tajovuz 
qiluvchi qilmishlar uchun maʼmuriy javobgarlik 
belgilangan [6].

Mazkur qilmishlar bir tomondan, Oʻzbekis-
ton sharoitida kriminologik tadqiqotlarning aniq 
yoʻnalishlarini belgilaydi, ikkinchi tomondan esa, 
ularning barvaqt oldini olish uchun masʼul davlat 
idoralari faoliyatini oʻrganish uchun asos boʻldi, 
deb oʻylaymiz.

Maʼlumki, Prezidentimiz Sh.M.Mirziyoyev 
tomonidan 2021-yilda ilk bor jamoat xavfsizligi 
sohasida mavjud xavf-xatarlar va ularni bartaraf 
etishga qaratilgan manzilli chora-tadbirlardan 
iborat Oʻzbekiston Respublikasida jamoat xavf-
sizligini taʼminlash konsepsiyasi qabul qilindi.

Mazkur Konsepsiya bilan Oʻzbekistonda 
jamoat xavfsizligini taʼminlash sohasidagi bir 
qator milliy manfaatlar belgilandi.

Xususan:
– jamiyatda ijtimoiy-siyosiy barqarorlikni 

taʼminlash;
– aholining huquqiy ongi va siyosiy-huquqiy 

madaniyatini, siyosiy hamda ijtimoiy faolligi, 
fuqarolik masʼuliyatini oshirish asosida 
mamlakatda huquqiy jamiyatni barpo etish va 
mustahkamlash;

– huquqiy demokratik davlat va kuchli 
fuqarolik jamiyatini qurish, davlat va jamiyat 
boshqaruvi tizimini mustahkamlash, davlat va 
jamiyat ishlarini boshqarishda jamoatchilik 
ishtirokini kengaytirish;

– mamlakatning ijtimoiy-siyosiy hayotida 
oʻzini oʻzi boshqarish organlari, nodavlat notijo-
rat tashkilotlar, ommaviy axborot vositalarining 
faol va bunyodkor rolini, jamiyat va davlatning 
oʻzaro hamkorligi samaradorligini oshirish;

– jamiyatda millatlararo va dinlararo muno-
sabatlarni, diniy bagʻrikenglik madaniyatini, 
doʻstlik, oʻzaro hamkorlik va gumanizmni har 
tomonlama mustahkamlash;

– dunyoda doimiy ravishda kechayotgan 
oʻzgarishlar va ular bilan bogʻliq real hamda 
ehtimoliy tahdidlar sharoitida jamiyatning oʻzli-
gini (tili, madaniyati, ijtimoiy tuzilishi, milliy oʻziga 
xosligi va dinini), yaʼni oʻzini oʻzi saqlab qolish 
qobiliyati va salohiyatini mustahkamlash [7].

Koʻrinib turibdiki, mazkur Farmon bilan 
belgilangan milliy manfaatlar jamoat xavfsiz-
ligini taʼminlash sohasida Oʻzbekiston Respub-
likasining Konstitutsiyasi bilan belgilangan 
huquq va majburiyatlarni toʻliq ifoda etish, 
davlatimizda koʻp millatlar, turli irq va dinga 
mansub boʻlgan aholi oʻrtasida har qanday 
ziddiyat va kelishmovchiliklarning barvaqt oldini 
olishga qaratilgan.

Bu orqali jamoat xavfsizligiga, milliy qadri-
yatlar, odamlarning oʻziga xos xususiyatlari va 
anʼanalariga, ijtimoiy, maʼnaviy va tarixiy taraq-
qiyotga tahdid solishi mumkin boʻlgan tajovuz-
kor harakatlar sodir etilishiga qarshi kurashish 
boʻyicha mustahkam poydevor yaratildi.

Shundan kelib chiqib, Oʻzbekiston Respub-
likasida jamoat xavfsizligini taʼminlash konsep-
siyasida ushbu sohada bir qator asosiy yoʻna-
lishlar belgilab berilgan, yaʼni:

– jamoat xavfsizligiga tahdidlarni bartaraf 
etish boʻyicha kompleks chora-tadbirlarni ishlab 
chiqish va amalga oshirish, shu jumladan keng 
qamrovli maqsadli dasturlarni qabul qilish va 
ularning ijrosini taʼminlash;

– jamiyatning qonunga xilof tajovuzlardan 
himoya qilinishini taʼminlash, shu jumladan 
bunday tajovuzlarning barvaqt oldini olish, 
ularning asosiy omillarini aniqlash va bartaraf 
etish;

– ijtimoiy va millatlararo nizolarning profilak-
tikasini amalga oshirish;

– har qanday koʻrinishdagi terroristik va 
ekstremistik faoliyatni aniqlash va unga chek 

qoʻyish, korrupsiya, giyohvand va psixotrop 
moddalar, qurol, oʻq-dori, portlovchi moddalar, 
noqonuniy migratsiya va odam savdosi hamda 
inson huquq va erkinliklariga qarshi qaratilgan 
jinoyat va huquqbuzarliklarga qarshi kurashish;

– ijtimoiy infratuzilmaning, shu jumladan 
turizm obyektlarining uzluksiz va xavfsiz faoliyat 
koʻrsatishini taʼminlash;

– transport infratuzilmasini, transport vosi-
talarining xavfsizlik standartlarini va yoʻl harakati 
qoidalarini takomillashtirish orqali yoʻl-transport 
hodisalari oqibatida yetkaziladigan zarar va 
oʻlim bilan bogʻliq holatlarning oldini olish;

– jinoyat sodir etishga moyil, maʼmuriy va 
probatsiya nazoratiga olingan hamda yot boʻl-
gan gʻoyalar taʼsiriga tushib adashgan shaxs-
larning ijtimoiylashuvi, shu jumladan ularni 
kasb-hunarga oʻqitish va tadbirkorlikka keng jalb 
qilish orqali ushbu toifadagi fuqarolar tomonidan 
qayta jinoyat sodir etilishiga yoʻl qoʻymaslik;

– aholi va hududlarni tabiiy va texnogen 
xususiyatli favqulodda vaziyatlardan himoya 
qilish, fuqaro muhofazasi, yongʻin xavfsizligini 
taʼminlashda aholining koʻnikmalarini shakl-
lantirish va doimiy takomillashtirib borish;

– voyaga yetmaganlar va yoshlarni Vatanga 
muhabbat, milliy va umuminsoniy qadriyatlarga 
hurmat ruhida tarbiyalash, terrorizm, ekstre-
mizm, zoʻravonlik va shafqatsizlik gʻoyalaridan 
himoyalashga yoʻnaltirilgan ishlarni amalga 
oshirish orqali ular orasida huquqbuzarliklarning 
oldini olish;

– jamoat tartibini saqlash, fuqarolar xavf-
sizligini taʼminlash hamda jinoyatchilikka qarshi 
kurashish sohasiga zamonaviy axborot-
kommunikatsiya texnologiyalari va tizimlarini 
keng joriy etish;

– jamoat xavfsizligini taʼminlashga jalb 
qilinadigan vakolatli davlat organlari kuch va 
vositalarining doimiy tayyorligini taʼminlash, 
tezkorligini oshirish, moddiy-texnik taʼminotini 
mustahkamlash, shuningdek, ularning shaxsiy 
tarkibini huquqiy va ijtimoiy himoyalash dara-
jasini oshirish shular jumlasidandir.

Mazkur yoʻnalishlar boʻyicha amalga oshiri-
lishi lozim boʻlgan chora-tadbirlar ijrosi uchun 10 
ta davlat idorasi, yaʼni Oʻzbekiston Respublikasi 
Vazirlar Mahkamasi, Ichki ishlar vazirligi, Milliy 
gvardiya, Favqulodda vaziyatlar vazirligi, Davlat 
xavfsizlik xizmati, Bosh prokuratura, Mahalla 
uyushmasi, Oila va xotin-qizlar qoʻmitasi, 
Raqamli texnologiyalar vazirligi, Sogʻliqni 

saqlash vazirligi hamda mahalliy dav-lat 
hokimiyati organlari masʼul etib belgilandi.

Shuningdek, jamoat xavfsizligini taʼmin-
lashning samarali tizimini joriy qilish boʻyicha 
aniq mexanizmlarni nazarda tutuvchi manzilli 
chora-tadbirlar dasturini tasdiqlash Vazirlar 
Mahkamasi, ushbu chora-tadbirlar ijrosini 
taʼminlash vazifasi esa Oʻzbekiston Respub-
likasi Prezidenti huzuridagi Xavfsizlik kengashi 
zimmasiga yuklatildi [7].

Mazkur mexanizm respublikamiz hududida 
jamoat xavfsizligini taʼminlash va ushbu sohada 
yuzaga kelishi mumkin boʻlgan qonunbuzilishi 
holatlarining barvaqt oldini olish hamda ularning 
salbiy oqibatlarini bartaraf etishga qaratildi.

Respublikamizda jamoat xavfsizligiga 
tahdid solishi mumkin boʻlgan har qanday 
hodisa yoki qonunbuzilishi holatlarining barvaqt 
aniqlash va ular boʻyicha qonuniy choralarini 
koʻrish aynan ichki ishlar organlarining asosiy 
vazifasi hisoblanadi.

Xususan, Oʻzbekiston Respublikasining 
“Ichki ishlar organlari toʻgʻrisida”gi qonuniga 
koʻra, jamoat tartibini saqlash va jamoat 
xavfsizligini taʼminlash – ichki ishlar organlari 
faoliyatining asosiy yoʻnalishlaridan biri etib 
belgilangan [8].

Shuningdek, soʻnggi sakkiz yil davomida 
ichki ishlar organlari sohasida amalga oshi-
rilayotgan islohotlarda alohida eʼtibor aynan 
jamoat xavfsizligini taʼminlashga qator zamo-
naviy ish uslublarini tatbiq etish hamda ushbu 
soha faoliyatini raqamlashtirish masalasiga 
qaratildi.

Jumladan:
– viloyatlarda jinoyatlar boʻyicha xabarlarni 

qayd qilishning “102” avtomatlashtirilgan tizimi 
joriy etildi;

– barcha vazirlik va idoralarga integratsi-
yalashgan maʼmuriy huquqbuzarliklar va yoʻl 
harakati qoidabuzarliklari boʻyicha bayon-
nomalarni elektron tarzda rasmiylashtirish 
amaliyoti yoʻlga qoʻyildi;

– koʻchalarda xavfsizlik holatini kuzatish 
uchun “Tezkor boshqaruv markazlari”, moni-
toring markazlari tashkil etilib, ularga jamoat 
joylarida oʻrnatilgan videokuzatuv moslamalari 
integratsiya qilindi;

– profilaktika inspektorlari, yoʻl-patrul, 
patrul-post xizmati xodimlari “bodikamera”, 
planshetlar, alkotester moslamalari bilan 
taʼminlandi;

– jamoat joylarida oʻtkir mast holatida 
boʻlgan shaxslarga tibbiy yordam koʻrsatish 
tizimi yaratildi;

– jamoat joylarida sovuq qurol olib yurish, 
oʻqotar ov va pnevmatik qurollarning aylanmasi 
qoidalariga amal qilmaslik uchun alohida 
javobgarlik belgilandi;

– respublikaning ayrim hududlarida otliq 
patrullar, barcha viloyat markazlarida esa avto, 
moto, elektroskuter patrullik yoʻnalishlari tashkil 
etildi.

Mazkur vositalardan samarali foydalangan 
holda jamoat tartibini ishonchli saqlash hamda 
ushbu faoliyat uchun bevosita masʼul sohaviy 
xizmatlarni muvofiqlashtirish maqsadida Ichki 
ishlar vazirligi tarkibida Jamoat xavfsizligi 
departamenti, hududiy ichki ishlar organlarida 
esa Jamoat xavfsizligi boʻlinmalari qaytadan 
tashkil etildi.

Departament va uning hududiy boʻlinmalari 
tarkibiga huquqbuzarliklar profilaktikasi, jamoat 
tartibini saqlash, yoʻl harakati xavfsizligi va 
probatsiya boʻlinmalari kiritildi [9].

Bevosita jamoat xavfsizligini taʼminlash 
sohasidagi asosiy xizmat faoliyatini, yaʼni 
koʻchalar va jamoat joylarida jamoat tartibini 
saqlash borasidagi kunlik xizmatni patrul-post 
naryadlari amalga oshirib kelmoqda.

Ular, asosan, viloyat markazlari, yirik 
shaharlar hamda aholi zich joylashgan tuman-
larda patrullik xizmat faoliyatini oʻtamoqda.

Shuningdek, Toshkent va Nukus shaharlari 
hamda viloyatlar markazlarida joylashgan 
xiyobonlar, istirohat bogʻlari va barcha bozor-
larda jamoat tartibini saqlash vazifasi Milliy 
gvardiya boʻlinmalarining vazifasi sifatida 
belgilangan [7].

Oʻz navbatida, mazkur boʻlinmalar joylash-
magan joylarda jamoat tartibini saqlash vazifasi 
bevosita profilaktika inspektorlarining zim-
masiga yuklatilgan boʻlib, ularga bu borada 
2018-yildan boshlab, jamoat tartibini saqlash 
boʻyicha yordamchilari hamda “Fidokor yoshlar” 
jamoatchilik patrul guruhlari yaqindan yordam 
koʻrsatib kelmoqda [10].

Shuni alohida taʼkidlash joizki, joriy yilning 
oʻzida, Davlatimiz rahbarining hududlarga 
boʻlgan tashriflari davomida jamoat tartibini 
saqlash faoliyatiga bir qator yangicha ishlash 
amaliyotlari joriy etilmoqda.

Misol uchun, yonma-yon joylashgan, krimi-
nogen vaziyati murakkab mahallalarni kichik 

hududlarga ajratgan holda, ularda yangicha ish 
uslublari orqali jamoat tartibini saqlash boʻyicha 
Namangan shahar tajribasi yaratildi [11].

Bunda, Namangan shahar hududi 15 ta 
mikrohududlarga ajratildi va har birida “pro-
filaktika bosh inspektori”, “profilaktika kichik 
inspektori” lavozimlari kiritilib, ularga hududda 
jamoat tartibini saqlash boʻyicha vazifalar 
belgilab berildi.

Shuningdek, Buxoro viloyatidagi mahal-
lalarning jamoat joylarida huquqbuzarliklarning 
oldini olish uchun kichik hajmdagi dronlardan 
foydalanish tajriba tariqasida yoʻlga qoʻyildi [12].

Mazkur tajriba natijasida profilaktika katta 
inspektorlari dronlardan foydalangan holda 
hududlardagi vaziyatni toʻliq nazorat qilish, olis 
joylar orqali mahalla hududiga kirib kelgan 
begona shaxslarni aniqlash va ular bilan 
profilaktik tadbirlarni amalga oshirish imkoniyati 
yaratildi.

Yana bir yangicha ishlash amaliyoti Jizzax 
viloyatida yaratilib, kriminogen jihatidan 
nisbatan ogʻir baholangan Jizzax shahar va 
Sharof Rashidov tumanlarida patrul-post xiz-
mati naryadlari bevosita tuman-shahar boshliq-
larining boʻysunuviga oʻtkazilib, “qizil” toifadagi 
mahallalarda profilaktika inspektorlari bilan 
yaqindan hamkorlikda xizmat qilishi yoʻlga 
qoʻyildi.

Mazkur tajribalar, qisqa fursatda bevosita 
kriminogen jihatdan ogʻir hududlarda vaziyatni 
jilovlash, jinoyatlarning barvaqt oldini olishda oʻz 
samarasini koʻrsatmoqda.

Mazkur misollar, har bir hududning oʻziga 
xos xususiyatlarini oʻrganish, jinoyatlar sodir 
etilishining asl sabablarini va kriminogen 
vaziyatga taʼsir koʻrsatuvchi omillarni aniqlash 
orqali mavjud kuch-vositalardan samarali 
foydalanish usullarini ishlab chiqish qanchalik 
muhim ekanligini yana bir bor isbotlamoqda.

Kriminogen jihatdan ogʻir hududlarni ilmiy 
tahlil asosida aniqlash va ularda jinoyatlarning 
barvaqt oldini olish boʻyicha samarali mexa-
nizmlarni joriy etish borasida tayanch krimi-
nologik tadqiqotlarni amalga oshirish juda 
muhim hisoblanadi.

Shu bilan birga, joylarning oʻziga xos 
xususiyatlarni inobatga olgan holda vujudga 
kelayotgan real tezkor va kriminogen vaziyatni 
hamda jinoyatchilik tendensiyalarini tahlil va 
prognoz qilish, jinoyatlar sodir etilishiga imkon 
yaratib berayotgan ijtimoiy, iqtisodiy, psixologik, 

viktimologik va boshqa omillarini aniqlash, 
shuningdek, ilmiy tadqiqotlar asosida krimi-
nogen vaziyatni barqarorlashtirishga qaratilgan 
manzilli chora-tadbirlarni muntazam ravishda 
ishlab chiqish zarurati mavjud.

Aynan mana shulardan kelib chiqib, joriy yil 
boshida Davlatimiz rahbari tomonidan Ichki 
ishlar vazirligi huzurida Oʻzbekiston Respub-
likasi Kriminologiya tadqiqot institutini tashkil 
etish boʻyicha qaror imzolandi [11].

Mazkur Institut bir qator muhim yoʻnalish-
larda tizimli kriminologik tadqiqotlarni olib borish 
va ularning natijalarini amaliyotga joriy etish 
uchun bevosita masʼul hisoblanadi.

Jumladan:
– jamoat xavfsizligini taʼminlash va jinoyat-

chilikka qarshi kurashish maqsadida “gʻoyadan 
amaliyotgacha” degan yangi tamoyil asosida 
ilmiy-amaliy tadqiqot loyihalarini bajarish orqali 
fanlararo bilimlarni qoʻllash tizimini yaratish;

– jinoyatchilik, shu jumladan latent jinoyat-
chilik tendensiyalarini tizimli ravishda tahlil va 
prognoz qilish, salbiy tendensiyalarni aniqlash 
va ularni bartaraf etish boʻyicha maqsadli chora-
tadbirlarni ishlab chiqish;

– jinoyatning asl omillarini kompleks ilmiy 
diagnoz asosida aniqlash va bartaraf etish 
chora-tadbirlari tizimini belgilash, kriminologik 
faoliyatga sunʼiy intellekt va zamonaviy raqamli 
texnologiyalarni joriy etib borish;

– yuridik, sotsiologik, psixologik, pedagogik, 
tibbiy, atrof-muhit, raqamli kriminologiya kabi 

zamonaviy tarmoqlarni rivojlantirish, taʼlim 
muassasalarida kriminologiya fanini tizimli oʻqi-
tish orqali yoshlarda jinoyatga nisbatan 
murosasiz munosabatni shakllantirish;

– zarur tashkiliy-huquqiy va tuzilmaviy 
asoslarni shakllantirgan holda jinoyatchilik 
omillari va uning salbiy tendensiyalari bartaraf 
etilganligini ilmiy baholash amaliyotini yoʻlga 
qoʻyish;

– rivojlangan xorijiy davlatlarning yetakchi 
ilmiy-tadqiqot muassasalari bilan manzilli 
hamkorlikni faollashtirish, qoʻshma kriminologik 
tadqiqotlarni amalga oshirishni yoʻlga qoʻyish 
hamda Oʻzbekiston kriminologiyasi jahon rey-
tinglarida munosib oʻrin egallashini taʼminlash.

Bu orqali esa, respublikamizda osoyishtalik 
muhitini yaratish, jamoat xavfsizligiga boʻlgan 
har qanday xavf-xatar va tahdidlarning barvaqt 
oldini olish, yangi jinoyat turlari va ularni sodir 
etish usullarini aniqlab, ularga qarshi kurashish 
boʻyicha preventiv mexanizmlarni ishlab chiqish 
imkoniyati yaratiladi.

Kelgusida, jamoat xavfsiziligi taʼminlash 
uchun masʼul hisoblangan davlat idoralari tomo-
nidan ushbu Institut bilan yaqindan hamkorlikni 
yoʻlga qoʻyish, oʻziga taalluqli boʻlgan yoʻna-
lishlar boʻyicha chuqur tadqiqotlarni oʻtkazib, 
jinoyatlar sodir etilishining asl sabablari va 
omillarni aniqlab, ularga barham berish uchun 
ilmiy asoslantirilgan chora-tadbirlarni ishlab 
chiqish juda muhim hisoblanadi.

A
n analysis of foreign experience 
shows a growing threat of crimina-
lization of young people, associated 

with various factors, as well as trends among 
young people, which in the era of information 
technology instantly spreads through social 
networks and has no borders.

In addition, recently in many countries of the 
world various informal youth movements have 
become “popular”, including those supporting 
and promoting criminal subculture, which are 
gradually beginning to penetrate into our 
country.

1
Juvenile crime  is one of the global 

problems of our time, the solution of which is of 
interest to the entire world community.

This fact is related to the fact that the 
determining role in the development of any state 
is youth.

In particular, an analysis of statistical data in 
Uzbekistan shows that as of January 1, 2024, by 
age group, the largest share of the population is 
occupied by 31-59 years old (35.8%, or 12 
million 893.6 thousand people).

Youth (14-30 years old) – 26.8%, or 9 mln. 
654.4 thousand, children aged 5-13 years – 
16.7%, or 6 mln. 31.2 thousand, children under 4 
years old – 11.6%, or 4 mln. 162.2 thousand and 
the population aged 60 years and older – 9.1%, 
or 3 mln. 283.5 thousand people [1].

Thus, crime among this category of the 
population is of great importance on the path of 
development of modern society and the 
implementation of planned reforms, including in 
the Republic of Uzbekistan.

Also, according to the Ministry of Internal 
Affairs of the Republic of Uzbekistan, the total 
number of registered crimes in January-
December 2023 in the country amounted to 
104,096 cases - of which 1,184 cases were 
registered by the Department of Public Safety in 
Transport of the Republic of Uzbekistan), a 
decrease, compared to the same period in 2022, 
amounted to 1.1%. The number of crimes for 
this period per 10 thousand people amounted to 
28.3 cases.

The number of juvenile offenders in 
January-December 2023 reached 3,559 
people, which is 4.0% of their total number. An 
analysis of offenders among these persons 
showed that girls accounted for 8.7% (314 
people). In January-December 2023, compared 
to the same period in 2022, the number of 
minors who committed crimes increased by 
15.6%, and in January-December 2021 - by 1.4 
times [2].

It should be noted that since 2017, large-
scale organizational and legal measures have 
been implemented in the Republic of Uzbe-
kistan to combat crime among minors and 
young people. 

ON SOME REASONS AND FACTORS OF CRIMINALIZATION OF MINORS

Abstract. The article reveals the reasons for the criminalization of minors. An analysis of the groups of 
criminalization of minors is carried out. Psychological factors of criminalization are considered. Based 
on the results of the analysis, some proposals were developed.
Key words: juvenile delinquency, psychological aspects, preventive measures.

Annotatsiya. Maqolada voyaga yetmaganlarning jinoyatchilikka tortilish sabablari ochib berilgan, 
hamda voyaga yetmaganlarni jinoyatchilikka tortuvchi guruhlar tahlil qilingan. Shunungdek, 
jinoiylashtirishning psixologik omillari oʻrganilib, tahlil natijalari asosida bir qator takliflar ilgari surilgan.

¹  A minor is a person who has not reached the age of eighteen years



46
O‘zKTI   |   Kriminologik faoliyat _ Ilmiy-amaliy jurnal   |   №1-2024

47
O‘zKTI   |   Kriminologik faoliyat _ Ilmiy-amaliy jurnal   |   №1-2024

KRIMINOLOGIK TAHLILKRIMINOLOGIK TAHLIL

Thus, in the new version of the Constitution 
of Uzbekistan, a number of norms are aimed at 
protecting the rights, freedoms and legitimate 
interests of young people. This supports the 
constitutional status of the state youth policy.

Currently, under the leadership of the 
President of the Republic of Uzbekistan Shavkat 
Miromonovich Mirziyoyev, systemic measures 
are being implemented in Uzbekistan aimed at 
nurturing a healthy and harmoniously deve-
loped society, forming patriotic youth, turning 
them into an active and dedicated participant in 
the large-scale reforms being carried out.

At the same time, the process of educating 
young people is subject to the influence of 
negative factors (including from outside, via the 
Internet, etc.), in this regard, it is necessary to 
determine the main causes of this negative 
phenomenon.

In particular, these are negative socio-
psychological determinants, including elements 
of economic, poli t ical, legal, everyday 
psychology at different levels of public con-
sciousness, as well as influence through social 
networks, creating prerequisites for committing 
crimes. 

Various life situations of a minor, his 
upbringing combine two opposite tendencies in 
their qualitative influence on the personality: 
they either positively influence it, contributing to 
the formation of positive qualities and legal 
culture; or make a person vulnerable to 
unfavorable external conditions and situations 
of a criminogenic nature.

The causes of crime are associated with the 
negative side of this contradiction - the 
conditions of unfavorable moral development of 
the individual. 

From the statistics presented above, it is 
clear that the problem of juvenile delinquency is 
acute in modern society. In this regard, scientific 
interest in the phenomenon of juvenile delin-
quency is extremely high, however, despite the 
research conducted in this area in the world, 
there is still no clear answer to a number of 
questions regarding the determinants of crimi-
nal behavior and the factors that determine it.

There is no consensus among scientists as 
to whether it is possible to predict criminal 
behavior of minors at earlier stages of develop-
ment, what measures of corrective influence on 
them should be.

In our opinion, this is primarily due to the 
complexity and versatility of the phenomenon 
under study, which requires a comprehensive 
and all-round study. It is impossible to reveal the 
essence of criminal behavior by explaining it 
only by bad heredity or low social status of 
parents. 

It is necessary to take into account both 
individual characteristics of the personality and 
the entire set of social and socio-psychological 
factors influencing it.

Recognition of the influence of social 
conditions and contradictions in the deve-
lopment of society on the nature of the moral 
formation of the individual is decisive in 
explaining the causes of the unlawful behavior 
of minors [3].

Among the variety of factors that, according 
to researchers, have the greatest influence on 
the criminal behavior of minors, social factors 
and individual psychological characteristics are 
currently considered to be of primary impor-
tance.

The influence of environmental factors on 
the development and formation of personality 
does not require proof, but in our opinion, social 
factors themselves cannot be the only cause of 
criminal behavior.

They act as the driving forces that influence 
the development and formation of personality, 
they can act as the basis for the formation of 
character.

Being formed by a certain environment, 
personal characteristics in interaction with a 
specific life situation determine the choice of the 
behavior option of the faithful or unlawful, the 
choice of its goals and means.

The science of criminal behavior, deve-
loping within the framework of criminology, is 
currently closely linked with psychology.

It is impossible to explain criminal behavior 
without taking into account psychological 
knowledge about motives, needs, value 
orientations, and personality traits.

It has long been an axiom in criminology that 
the cause of criminal behavior is the interaction 
between the environment and the individual [4].

Despite the conducted studies of juvenile 
criminal behavior, in our opinion, insufficient 
attention has so far been paid to the existing 
relationship between socio-psychological 
factors and characterological features.

Psychological interest in the study of the 
category of adolescents is due to the fact that 
during adolescence there is an active 
transformation of character.

According to A. E. Lichko: “Character is 
considered the basis of personality, it is formed 
mainly in adolescence, personality as a whole - 
already during adulthood” [5].

In adolescence, accentuations of character 
are clearly manifested. Which, in turn, according 
to some scientists, can act as prerequisites for 
criminal behavior in minors.

Thus, it is possible to conditionally divide 
persons involved and prone to criminalization 
into groups:

1. Primary criminalization group, "children 
from disadvantaged families and places of 
residence". Representatives of socially disad-
vantaged strata of the population, whose ideas 
about self-realization have little to do with 
education and a successful career. Their daily 
life is built around street communication in the 
company of peers. Typical companions of such 
companies are smoking, regular alcohol 
consumption, lack of a life goal. In combination 
with alcohol, the latter often encourages 
spontaneous offenses, usually theft or ag-
gressive actions towards peers. 

Everyday behavior and communication are 
constructed under the strong influence of 
criminal "concepts", usually transmitted by older 
and "experienced" "mentors". They are active 
consumers of criminal "romance".

2. The group of game criminalization, 
largely represented by criminalized "golden" 
youth. This group includes people from 
prosperous social strata, where parents are 
successful workers, and children have a 
promising future. A common problem of such 
families is the lack of time for communication 
between children and parents, a deficit of 
at tent ion, of ten prompting chi ldren to 
compensate for it through deviant forms of self-
affirmation. In this group, criminalization 
manifests itself primarily at the level of 
subcultural practices: slang, manner of 
communication, clothing, specific activity on 
social networks.

3. The group of stable criminalization, "real 
criminals". As a rule, for teenagers, a clash with 
law enforcement agencies and the fear of 
receiving a real punishment in the form of 

imprisonment becomes a social barrier, 
returning to normative behavior, in the presence 
of sufficient resources for resocialization in the 
form of family, social environment, study, work, 
positive life plans, etc. For others - a kind of 
criminal initiation, consolidating criminal identity 
and readiness to implement the corresponding 
deviant life strategies.

Taking into account the above, it is seen that 
in New Uzbekistan, under the leadership of the 
President, systematic work is being carried out 
to prevent crimes among young people, 
involving not only law enforcement agencies, 
but also civil society. 

At the same time, one of the main reasons 
for the spread of this phenomenon is the 
unemployment of a certain segment of young 
people, the low level of involvement of 
adolescents in state programs on youth policy, 
the low percentage of high-quality free clubs, 
youth theater, satirical societies, accessible 
sports sections based on schools, etc.

In this regard, in order to prevent the 
criminalization of young people and their 
involvement in destructive movements, it is 
proposed to:

1. Develop a new, modern program to 
involve schoolchildren in technical clubs, 
theater communities, etc. in their free time, 
based on schools.

2. In educational institutions, in the program 
of the subject "Fundamentals of State Law" for 
schoolchildren and for students of non-law 
universities, include topics on criminal 
destructive movements as socially dangerous, 
and explain the legal consequences of 
participating in these movements.

3. In order to inform and monitor the mood 
among young people and their tendency to 
criminalization:

- develop psychological tests using the 
profiling method, for use in schools and 
universities, making it possible to identify 
individuals prone to criminalization and joining a 
criminal subculture;

- include in the activities of psychologists of 
educational institutions the task of targeted 
identification of students who may be subject to 
criminal infection, and work with elements of 
correction with them;

- develop a mechanism for training school 
psychologists in criminal profiling methods.

MILLIY QONUNCHILIK HUJJATLARIDAGI JINOYATLARNING SABAB 
VA OMILLARINI ANIQLASHGA QARATILGAN NORMALAR TAHLILI

Kutbitdinov Gʻiyosiddin Xusniddinovich,
Oʻzbekiston Respublikasi Prezidenti Administratsiyasi huzuridagi 
Narkotiklarni nazorat qilish milliy markazi bosh ilmiy xodimi, 
mustaqil izlanuvchi

Annotatsiya. Ushbu maqolada jinoyatlarning sabab va omillarini aniqlash va ularni bartaraf etish 
faoliyatini tartibga soluvchi milliy qonunchilik hujjatlari normalari tahlil qilingan. Ushbu normativ-huquqiy 
hujjatlar miqyosi, yuridik kuchi va ularni qabul qiluvchi subyektlarning vakolat doirasiga qarab shartli 
ravishda tasniflangan.

Kalit soʻzlar: jinoyatchilik, huquqbuzarlik, profilaktika, jinoyatchilik sabab va sharoitlari, jinoyatchilik 
omillari, bartaraf etish, qarshi kurashish, taqdimnoma, tergov, surishtiruv, kriminologiya, tadqiqot.

Abstract. This article analyzes the norms of national legislative documents regulating the activities 
aimed at identifying and eliminating the causes and factors of crimes. These normative legal acts are 
conditionally classified based on their scope, legal force, and the authority of the entities that adopt 
them.
Keywords: crime, offense, causes and conditions of crime, factors of crime crime, elimination, fight, 
representation, inquiry, investigation, criminology, research.

M
amlakatimizda jinoyatchilik va 
huquqbuzarliklar profilaktikasini 
tartibga soluvchi oʻziga xos milliy 

qonunchilik bazasi shakllangan boʻlib, ama-
liyotdagi muammolar va toʻplangan tajribalar 
asosida takomillashib bormoqda .

Shu bilan birga, professor A.X.Rahmon-
qulovning fikricha, “...bugungi kunda jinoyat-
protsessual profilaktika faoliyatining qonunchilik 
asoslari toʻliq shakllantirilmaganligi jino-
yatlarning oldini olishda tergov apparati 
vositalaridan toʻlaqonli foydalanish imkoniyatini 
bermayotganligiga ham eʼtibor qaratilishi 
maqsadga muvofiq” [1]. 

Darhaqiqat, oʻtgan davr mobaynida jino-
yatlarning oldini olish va huquqbuzarliklar 
profilaktikasi faoliyatini samarali tashkil etish 
bilan bir qatorda, uni tartibga soluvchi normativ-
huquqiy hujjatlar bazasini takomillashtirib 
borishga ham alohida eʼtibor qaratilmoqda. 

Jinoyatlarning sabab va sharoitlarini 
aniqlash faoliyatini tartibga soluvchi normativ-
huquqiy hujjatlarni miqyosi, yuridik kuchi
va ularni qabul qiluvchi subyektlarning vakolat 
doirasiga qarab shartli ravishda quyidagicha 
tasniflash mumkin:

1. Oʻzbekiston Respublikasining Konsti-
tutsiyasi va qonunlari;

2. Oʻzbekiston Respublikasi Prezidentining 
farmon va qarorlari;

3. Oʻzbekiston Respublikasining Jinoyat-
protsessual kodeksi;

4. Ayrim vakolatli organlarga jinoyatlarning 
sabab va sharoitlarini aniqlash bilan bogʻliq 
vazifalarni yuklovchi va tartibini belgilab 
beruvchi qonun hujjatlari (“Huquqbuzarliklar 
profilaktikasi toʻgʻrisida”gi, “Prokuratura toʻgʻri-
sida”gi, “Ichki ishlar organlari toʻgʻrisida”gi, 
“Oʻzbekiston Respublikasi Davlat xavfsizlik xiz-
mati toʻgʻrisida”gi, “Oʻzbekiston Respublikasi 
Milliy gvardiyasi toʻgʻrisida”gi, “Davlat bojxona 
xizmati toʻgʻrisida”gi, “Korrupsiyaga qarshi ku-
rash toʻgʻrisida”gi qonunlar va tegishli normativ-
huquqiy hujjatlar);

5. Vazirlar Mahkamasining qarorlari va 
boshqa idoraviy hujjatlar.

Oʻzbekiston Respublikasining Konstitut-
siyasida bevosita dastlabki tergov organlarining 
jinoyatlarni profilaktika qilish faoliyati emas, 
balki umuminsoniy qadriyatlarni hurmat qilish, 
fuqarolarning munosib hayot kechirishlarini 
taʼminlash, fuqarolarning tinchligi va milliy 
totuvligini taʼminlashga qaratilgan rahbariy 
normalar joy olgan boʻlib, ularda jinoyatlarni 
oldini olishning umumiy shakli namoyon boʻladi.

Masalan, Konstitutsiyada yashash huquqi 
har bir insonning uzviy huquqi boʻlib, inson 
hayotiga suiqasd qilish eng ogʻir jinoyat ekanligi 
(24-modda) yoki har kim erkinlik va shaxsiy 
daxlsizlik huquqiga egaligi, hech kim qonunga 
asoslanmagan holda hibsga olinishi yoki 
qamoqda saqlanishi mumkin emasligi (25-
modda), jinoyat sodir etganlikda ayblanayotgan 
har bir shaxsning ishi sudda qonuniy tartibda, 
oshkora koʻrib chiqilib, uning aybi aniqlan-
maguncha u aybdor hisoblanmasligi, sudda 
ayblanayotgan shaxsga oʻzini himoya qilish 
uchun barcha sharoitlar taʼminlab berilishi, hech 
kim qiynoqqa solinishi, zoʻravonlikka, shafqatsiz 
yoki inson qadr-qimmatini kamsituvchi boshqa 
tarzdagi tazyiqqa duchor etilishi mumkin 
emasligi, hech kimda uning roziligisiz tibbiy yoki 
ilmiy tajribalar oʻtkazilishi mumkin emasligi (26-
modda), har kim oʻz shaʼni va obroʻsiga qilingan 
tajovuzlardan, shaxsiy hayotiga aralashishdan 
himoyalanish va turar joyi daxlsizligi huquqiga 
egaligi (27-modda) kabi normalar aks etgan [2]. 
Albatta, ushbu rahbariy qonunlar huquqni 
muhofaza qiluvchi organlar qatorida, tergov 
organlariga ham bevosita taalluqlidir. Chunki, 
ushbu qoidalarni harakatga keltiruvchi, aslida, 
dastlabki tergovni amalga oshiruvchi organlar 
hisoblanadi.

Huquqbuzarliklar profilaktikasiga doir Kon-
stitutsiya talablarini bajarishda vujudga keladi-
gan ijtimoiy munosabatlarni huquqiy tartibga 
solishda Jinoyat-protsessual kodeksi  [3] 
(keyingi oʻrinlarda – JPK) muhim oʻrin tutadi.

“JPK normalari: birinchidan, jinoyat ishlarini 
yuritishning jinoyat-protsessual qonunlarda 
belgilangan tartibda qonuniylikni mustah-
kamlashda; ikkinchidan, jinoyatlarning oldini 
olishda; uchinchidan, shaxs, davlat va jamiyat 
manfaatlarini himoya qilishda asos boʻlib xizmat 
qiladi. Xususan, jinoyat-protsessual qonun 
hujjatlarining vazifalari jinoyatlarni tez va toʻliq 
ochishdan, jinoyat sodir etgan har bir shaxsga 
adolatli jazo berilishi hamda aybi boʻlmagan 
hech bir shaxs javobgarlikka tortilmasligi va 
hukm qilinmasligi uchun aybdorlarni fosh 
etishdan hamda qonunning toʻgʻri tatbiq etilishini 
taʼminlashdan iborat” (2-modda).

Taʼkidlash joizki, JPKning VI boʻlimi 
bevosita jinoyatlarning oldini olish choralariga 
bagʻishlangan boʻlib, unda: jinoyat ishlarini 
yuritishda surishtiruvchi, tergovchi, prokuror va 
sud jinoyatning sabablarini va uning sodir 

etilishiga imkon bergan shart-sharoitlarni 
aniqlashlari shart ekanligi (296-modda); 
jinoyatning sabablarini va uning sodir etilishiga 
imkon bergan shart-sharoitlarni bartaraf qilish 
toʻgʻrisida surishtiruvchining, tergovchining, 
prokurorning taqdimnomasi (297-modda) va 
sudning xususiy ajrimi (298-modda) boʻlishi 
kerakligi; ushbu taqdimnoma va xususiy ajrim 
yuborilgan davlat organi, fuqarolarning oʻzini 
oʻzi boshqarish organi, jamoat birlashmalari, 
jamoa yoki mansabdor shaxs zarur choralarni 
koʻrishi va koʻrilgan choralarning natijalari 
toʻgʻrisida kechi bilan bir oylik muddat ichida 
tegishincha surishtiruvchini, tergovchini, proku-
rorni yoki sudni xabardor qilishi shart ekanligi 
(299-modda); jinoyatning oldini olish yoki uni 
fosh etishda yuksak onglilik, jasorat koʻrsatgan, 
ijtimoiy burchini namunali bajargan fuqaro 
toʻgʻrisida surishtiruvchi, tergovchi yoki prokuror 
taqdimnoma, sud esa xususiy ajrim chiqarish 
yoʻli bilan tegishli korxona, muassasa yoki 
tashkilot rahbariga va jamoasiga xabar qilishi 
mumkinligi (300-modda) koʻrsatilgan.

Jinoyat-protsessual normalar tahlili shuni 
koʻrsatadiki, yuqoridagilardan tashqari Jinoyat-
protsessual kodeksining boshqa moddalarida 
ham jinoyat ishini yuritish chogʻida jinoyatning 
kelib chiqish sabablarini, sodir etilishiga imkon 
bergan sharoitlarni aniqlash va ularni bartaraf 
etish, jinoyatlarning oldini olishga doir normalar 
belgilangan. Xususan:

– jinoyat ishlarini yuritishning jinoyat-
protsessual qonunlarda belgilangan tartibi 
jinoyatlarning oldini olishga yordam qilishi (2-
modda);

– jinoyatlarning oldini olish yuzasidan 
tergovchilarning oʻz vaqtida harakat qilishi 
tergov boshqarmasi, boʻlimi, boʻlinmasi, guru-
hining boshligʻi va uning oʻrinbosari tomonidan 
oʻz vakolatlari doirasida nazorat qilinishi (37-
modda);

– jinoyatning kelib chiqish sabablarini, sodir 
qilinishiga imkon bergan sharoitlarni aniqlash va 
ularni bartaraf etish choralarini ishlab chiqishda 
mutaxassis surishtiruvchiga, tergovchiga, 
prokurorga va sudga yordam berishi shartligi 
(70-modda);

– tergovchi jinoyatlarning oldini olish va 
ularni fosh etish uchun jamoatchilikni jalb qilishi, 
jamoat birlashmalariga, jamoalarga, aholiga 
jinoyat ishi uchun ahamiyatga molik maʼlumotlar 
haqida xabar qilishni, qidirilayotgan shaxslar va 

narsalar turgan joyni koʻrsatishni soʻrab mu-
rojaat qilishi (349-modda);

Jinoyatning sodir etilish sabablari va unga 
imkon bergan sharoitlarni aniqlashda surish-
tiruvchi, tergovchi, prokuror va sud oʻz vako-
latlari doirasida jamoatchilik yordamidan 
foydalanishi (21-modda);

– jinoyatning sabablariga va uning sodir 
etilishiga imkon bergan shart-sharoitlarga 
barham berish toʻgʻrisidagi surishtiruvchining, 
tergovchining, prokurorning taqdimnomasini 
yoki sudning xususiy ajrimini bajarmaganlik 
yoxud talab darajasida bajarmaganlik uchun 
korxonalar, muassasalar, tashkilotlarning 
rahbarlari qonunda nazarda tutilgan javob-
garlikka tortilishi (271-modda);

– ekspertning yoki ekspertlar komissiya-
sining xulosasida huquqbuzarliklar sabablari va 
uning sodir etilishiga imkon bergan shart-
sharoitlar, shuningdek ularni bartaraf etishga 
doir tashkiliy-texnikaviy tavsiyalar koʻrsatilgan 
boʻlishi (184-modda);

– prokuror yoki uning oʻrinbosari tergov-
chidan ayblov xulosasi bilan kelgan jinoyat ishini 
oʻrganib chiqishi va jinoyatning sabablari va 
uning sodir etilishiga imkon bergan shart-
sharoitlar aniqlangan-aniqlanmaganligini 
hamda ularga barham berish choralari koʻrilgan-
koʻrilmaganligini tekshirishi shartligi (384-
modda);

– ishni ayblov xulosasi bilan sudga yuborish 
va ayblov hukmi chiqarish uchun jinoyatning 
sabablari va maqsadlari isbotlangan boʻlishi 
(82-modda);

– sudda jinoyatga doir ishlarni koʻrishda 
jinoyatning sabablari va uning sodir etilishiga 
imkon bergan shart-sharoitlar haqida hamda 
ularni bartaraf etishga qaratilgan choralar 
xususida prokuror oʻz fikrini bildirishi (409-
modda);

– jinoyatning sabablari ayblov hukmining 
tavsif qismida koʻrsatilishi (467-modda).

Shuni qayd etish kerakki, Maʼmuriy javob-
garlik toʻgʻrisidagi kodeksning 196-moddasida 
huquqbuzarlik sabablari va shart-sharoitlarini 
bartaraf etish yuzasidan ichki ishlar organ-
larining yozma taqdimnomalarini bajarish 
choralarini koʻrmaganlik uchun javobgarlik 
belgilangan boʻlib, mansabdor shaxslarga 
bazaviy hisoblash miqdorining ikki baravaridan 
besh baravarigacha miqdorda jarima solishga 
sabab boʻladi [4].

Oʻzbekiston Respublikasida dastlabki ter-
govni amalga oshirish vakolatiga ega boʻlgan 
organlarning faoliyatini tartibga soluvchi 
qonunchilik normalarini oʻrganish quyidagilarni 
koʻrsatdi.

Jumladan, Oʻzbekiston Respublikasining 
2016-yil 16-sentyabrda qabul qilingan “Ichki 
ishlar organlari toʻgʻrisida”gi qonunining 2-mod-
dasida ichki ishlar organlarining asosiy va-
zifalaridan biri “...huquqbuzarliklarning oldini 
olish va profilaktikasidan iborat” [5] ekanligi 
huquqiy tartibga solingan. 

Mazkur Qonunning 16-moddasida kelti-
rilgan ichki ishlar organlarining majburiyatlari 
qatorida “...huquqbuzarliklar profilaktikasini 
amalga oshirishi, ularning sabablarini va sodir 
etilishiga imkon bergan shart-sharoitlarni 
aniqlashi hamda ularni bartaraf etish choralarini 
koʻrishi” shartligi belgilangan.

Shuningdek, “Prokuratura toʻgʻrisida”gi 
Oʻzbekiston Respublikasi qonunining 2-mod-
dasida prokuratura organlarining asosiy va-
zifalari qatorida toʻgʻridan-toʻgʻri “huquqbu-
zarliklarning oldini olish va profilaktika qilish” [6], 
25-moddasida prokurorning vakolatlari qatorida 
“fuqaroning huquq va erkinliklari buzilishining 
oldini olish va bartaraf etish”, 42-moddasida 
“...prokuror fuqarolarning qonun bilan qoʻriqlan-
adigan manfaatlariga, huquq va erkinliklariga, 
jamiyat hamda davlat manfaatlariga zarar 
yetkazishi mumkin boʻlgan gʻayriqonuniy xatti-
harakatlar tayyorlana-yotganligi xususida 
ishonchli maʼlumotlar mavjud boʻlganda 
huquqbuzarlikning oldini olish maqsadida 
mansabdor shaxslar va fuqarolarni qonunning 
buzilishiga yoʻl qoʻymaslik haqida yozma 
ravishda ogohlantiradi hamda huquqbuzarlik 
sodir etganlik uchun javobgarlikni tushuntiradi” 
deb tartibga solingan. 

 “Davlat xavfsizlik xizmati toʻgʻrisida”gi 
Oʻzbekiston Respublikasi qonunining 2-modda-
siga koʻra, Davlat xavfsizlik xizmatining asosiy 
vazifalaridan biri “Davlat xavfsizlik xizmatining 
vakolatiga kiritilgan huquqbuzarliklarning oldini 
olish, ularni aniqlash va ularga barham berish” 
dan iborat. Shu bilan birga, mazkur Qonunning 
24-moddasida Davlat xavfsizlik xizmatining 
majburiyatlari qatorida “huquqbuzarliklarning 
oldini olish, ularning sodir etilishiga imkon 
yaratgan sabablar va shart-sharoitlarni bartaraf 
etish choralarini koʻrish” belgilangan [7].

“Oʻzbekiston Respublikasining Milliy gvar-
diyasi toʻgʻrisida”gi qonunning 3-moddasida 
“huquqbuzarliklar profilaktikasini amalga oshi-
rish, shu jumladan mazkur huquqbuzarlik-
larning sodir etilishi sabablarini va ularga imkon 
berayotgan shart-sharoitlarni aniqlash, bartaraf 
etish” [8] Milliy gvardiyaning asosiy vazifalaridan 
biri sifatida belgilangan. Shuning-dek, mazkur 
Qonunning 27-moddasida Milliy gvardiyaning 
majburiyatlari qatorida “huquqbu-zarliklar 
profilaktikasini amalga oshirishi, ularning sodir 
etilishi sabablarini va ularga imkon bergan 
shart-sharoitlarni aniqlashi hamda ularni 
bartaraf etish boʻyicha choralar koʻrish” bel-
gilangan.

 “Davlat bojxona xizmati toʻgʻrisida”gi Oʻzbe-
kiston Respublikasi qonunining 4-moddasida 
bojxona organlarining vazifalari belgilangan 
boʻlib, “bojxona haqidagi qonun hujjatlari 
buzilishining, shu jumladan kontrabandaning 
oldini olish, uni aniqlash va ularga chek qoʻyish” 
[9] ushbu organlarning asosiy vazifalaridan 
hisoblanadi.

Yuqorida keltirilganlar huquqni muhofaza 
qiluvchi organlarning tarkibiy boʻlinmalari 
hisoblangan surishtiruv va tergov organlari 
oldiga jinoyatlarning oldini olish vazifasi aniq 
qoʻyilganligini tasdiqlaydi. Ushbu majburiyat 
JPKning “Jinoyat-protsessual qonunchiligining 
vazifalari” belgilangan 2-moddasining ikkinchi 
qismida “Jinoyat ishlarini yuritishning jinoyat-
protsessual qonunchilikda belgilangan tartibi 
qonuniylikni mustahkamlashga, jinoyatlarning 
oldini olishga, shaxs, davlat va jamiyat 
manfaatlarini himoya qilishga yordam qilmogʻi 
lozim” deb aniq tartibga solingan. Bundan kelib 
chiqqan holda JPKning oltinchi boʻlimi “Jinoyat-
larning oldini olish choralari” deb nomlangan va 
mazkur kodeksning 36-bobida aynan “Jinoyat-
larning oldini olish choralari” tartibga solingan. 
Keltirilganlar jinoyatlarning oldini olish surish-
tiruv va tergov organlarining asosiy vazifa-
laridan biri ekanligini tasdiqlaydi.

Oʻzbekiston Respublikasining 2014-yil 14-
mayda qabul qilingan “Huquqbuzarliklar profi-
laktikasi toʻgʻrisida”gi qonuni [10] huquqbu-
zarliklar profilaktikasi sohasidagi munosa-
batlarni kompleks tartibga soluvchi asosiy 
qonun hisoblanadi. Qonunda umumiy qoidalar, 
huquqbuzarliklar profilaktikasining asosiy 
vazifalari, asosiy prinsiplari, turlari, huquq-
buzarliklar profilaktikasini amalga oshiruvchi va 

unda ishtirok etuvchi organlar hamda muas-
sasalar, ularning vakolatlari belgilab berilgan. 
Qonunning 3-moddasida “huquqbuzarlik”, 
“huquqbuzarliklar profilaktikasi” kabi bir qator 
asosiy tushunchalarga huquqiy taʼrif berilgan 
boʻlib, bu orqali mazkur tushunchalarga 
nisbatan ushbu sohadagi xilma-xil yonda-
shuvlarga batamom chek qoʻydi.

Mazkur Qonunning 4-moddasiga asosan, 
huquqbuzarliklar profilaktikasining asosiy 
vazifalaridan biri “huquqbuzarliklarning sodir 
etilishi sabablarini va ularga imkon berayotgan 
shart-sharoitlarni aniqlash, oʻrganish, bartaraf 
etish chora-tadbirlarini koʻrish” hisoblanadi.

Shuningdek, qonunda huquqbuzarliklar 
profilaktikasini bevosita amalga oshiruvchi 
quyidagi davlat organlari va muassasalarining 
vakolatlari sifatida “huquqbuzarliklar profi-
laktikasini amalga oshirish, shu jumladan 
huquqbuzarliklarning sodir etilishi sabablarini va 
ularga imkon berayotgan shart-sharoitlarni 
aniqlash, bartaraf etish” belgilangan:

1) ichki ishlar organlari (10-modda);
2) prokuratura organlari (11-modda);
3) Davlat xavfsizlik xizmati organlari (12-

modda);
4) Oʻzbekiston Respublikasi Prezidenti 

davlat xavfsizlik xizmati organlari (121-modda);
5) Milliy gvardiya organlari (122-modda);
6) Korrupsiyaga qarshi kurashish agentligi 

(123-modda);
7) adliya organlari (13-modda);
8) bojxona organlari (14-modda);
9) soliq organlari (15-modda);
10) mehnat organlari (16-modda);
11) taʼlimni boshqarish organlari va taʼlim 

muassasalari (17-modda);
12) sogʻliqni saqlash tizimini boshqarish 

organlari va sogʻliqni saqlash muassasalari (18-
modda);

13) Ekologiya va atrof-muhitni muhofaza 
qilish davlat qoʻmitasi organlari (19-modda);

14) Yoshlar ishlari agentligi va uning 
hududiy boʻlinmalari (191-modda).

Shuningdek, mamlakatimizda voyaga yet-
maganlar oʻrtasida nazoratsizlik va huquqbu-
zarliklarning profilaktikasi sohasidagi muno-
sabatlar Oʻzbekiston Respublikasining 2010-yil 
29-sentyabrda qabul qilingan “Voyaga yet-
maganlar oʻrtasida nazoratsizlik va huquq-
buzarliklarning profilaktikasi toʻgʻrisida”gi qo-
nuni [11] bilan tartibga solingan.

Mazkur Qonunda ham “voyaga yet-
maganlar nazoratsizligi, qarovsizligi, ular 
tomonidan huquqbuzarliklar yoki boshqa 
gʻayriijtimoiy xatti-harakatlar sodir etilishining 
oldini olish, ularga imkon beradigan sabablar va 
shart-sharoitlarni aniqlash hamda bartaraf etish” 
aniq belgilab qoʻyilgan.

Oʻzbekiston Respublikasining 2000-yil 15-
dekabrda qabul qilingan “Terrorizmga qarshi 
kurash toʻgʻrisida”gi qonuni terrorizmga qarshi 
kurashish, xususan uning profilaktikasi boʻyicha 
faoliyatni tartibga soladi. Terrorizmga qarshi 
kurash boʻyicha masʼul davlat organlari ushbu 
Qonun asosida fuqarolarning sogʻligʻi, hayoti, 
mol-mulkini, ularning tinchligi va milliy totuv-ligini, 
davlatning suverenitet i  hamda hududiy 
yaxlitligini terrorizm xavfidan himoya qiluvchi 
subyekt sifatida oʻz vakolatlari doirasida 
terrorizmga qarshi kurash boʻyicha tegishli 
vazifalarni amalga oshiradilar (8-modda). 
Xususan: terrorchilik faoliyatining oldini olish, uni 
aniqlash, unga chek qoʻyish hamda oqibatlarini 
minimallashtirish boʻyicha chora-tadbirlarni 
amalga oshiradilar; alohida muhim, toifalangan 
va boshqa obyektlarning qoʻriq-lanishi va 
xavfsizligini taʼminlaydilar; tegishli davlat 
hokimiyati va boshqaruv organlariga terrorchilik 
faoliyatiga aloqador shaxslar, guruhlar va 
tashkilotlar toʻgʻrisida zarur axbo-rotlarni taqdim 
etadilar, shuningdek qonun hujjatlariga muvofiq 
boshqa vakolatlarni amalga oshiradilar (5, 10, 
15-moddalar) [12].

Shuni alohida qayd etish lozimki, tergov 
profilaktikasi doir normalar Davlat rahbarining 
normativ-huquqiy hujjatlarida belgilab berilgan. 
Xususan, Oʻzbekiston Respublikasi Prezidenti-
ning 2017-yil 18-apreldagi PQ–2898-son 
qarorining 1-ilovasi bilan Oʻzbekiston Respub-
likasi Ichki ishlar vazirligi huzuridagi Tergov 
departamenti toʻgʻrisidagi nizom tasdiqlangan 
boʻlib, uning 2-bobi 6-bandi 2-xatboshisida 
Tergov departamentining asosiy vazifalaridan 
biri sifatida “jinoyatlarni tergov qilish amaliyotini 
kompleks va tizimli tahlil qilish, shu jumladan 
jinoyatlarning sodir etilishi sabablari va bunga 
imkon yaratadigan shart-sharoitlarni aniqlash, 
shuningdek ularni bartaraf etish choralarini 
koʻrish” [13] nazarda tutilgan.

Tergov departamentiga ushbu vazifa 
doirasida quyidagi funksiyalarni amalga oshirish 
yuklatilgan:

– jinoyatlarning sodir etilishi sabablari va 
bunga imkon yaratadigan shart-sharoitlarni 
aniqlash, umumlashtirish va tahlil qilish, 
shuningdek ularni bartaraf etish boʻyicha 
kompleks chora-tadbirlarni ishlab chiqish;

– huquqbuzarliklar profilaktikasi boʻyicha 
profilaktik tadbirlarni tashkil etish va oʻtkazish, 
shu jumladan ommaviy axborot vositalari va 
fuqarolik jamiyati institutlari bilan hamkorlikni 
amalga oshirish.

Shuningdek, Nizomning 3-bobi 8-bandi 5-
xatboshisida Tergov departamentiga “davlat 
organlari va boshqa tashkilotlariga, mansabdor 
shaxslarga kiritiladigan jinoyatning sabablarini 
va uning sodir etilishiga imkon yaratadigan shart-
sharoitlarni bartaraf etish toʻgʻrisidagi ijro etilishi 
majburiy boʻlgan taqdimnomalarni tayyorlash” 
huquqi berilgan.

Oʻzbekiston Respublikasi Prezidentining 
2017-yil 14-martdagi PQ–2833-son qarorida [14] 
huquqbuzarliklarning samarali profilak-tikasini 
amalga oshirish davlat organlari, shu jumladan 
huquqni muhofaza qiluvchi, mahalliy ijroiya 
hokimiyati organlari, boshqa davlat tashkilotlari, 
shuningdek xoʻjalik boshqaruvi organlarining 
ustuvor vazifasi etib belgilandi.

Ushbu sohada davlat idoralari va tashki-
lotlari faoliyatining asosiy yoʻnalishlaridan biri 
“huquqni qoʻllash amaliyoti va qonunchilikni 
takomillashtirish choralarini ishlab chiqish 
hamda amalga oshirish orqali huquqbuzar-
liklarning, ayniqsa voyaga yetmaganlar va 
yoshlar oʻrtasida oldini olish hamda ularga chek 
qoʻyish, shuningdek ularning sodir etilish 
sabablari va shart-sharoitlarini aniqlash, tahlil 
qilish va bartaraf etish boʻyicha chora-tadbir-
larning samaradorligini oshirish” hisoblandi.

Oʻzbekiston Respublikasi Prezidentining 
2024-yil 15-yanvardagi PF–10-son Farmoniga 
muvofiq, mamlakatimizda Oʻzbekiston Respub-
likasi Kriminologiya tadqiqot instituti tashkil etilib, 
“... jinoyatchilik tendensiyalarini tizimli ravishda 
tahlil va prognoz qilish, uning ijtimoiy, iqtisodiy, 
psixologik, maʼnaviy-maʼrifiy, huquqiy, tibbiy va 
tashkiliy omillarini kompleks ilmiy diagnoz 
asosida aniqlash; jamoatchilik oʻrtasida shov-
shuvga sabab boʻlgan jinoyatlarning omillarini 
aniqlash va ularni bartaraf etish choralarini ishlab 
chiqishda belgilangan tartibda mutaxassis 
sifatida surishtiruv va dastlabki tergov organ-
lariga uslubiy koʻmaklashish” uning asosiy 
vazifasi etib belgilandi [15].

Bundan tashqari, Oʻzbekiston Respublikasi 
Vazirlar Mahkamasining “Kriminologik faoliyatni 
ilmiy taʼminlash chora-tadbirlari toʻgʻrisida” 
2024-yil 24-iyuldagi 445-son qarori bilan 
Oʻzbekiston Respublikasi Kriminologiya 
tadqiqot instituti toʻgʻrisidagi nizom, Krimino-
logiya sohasida ilmiy-amaliy tadqiqotlar 
oʻtkazish metodikasi tasdiqlandi [16].

Shuningdek, ayrim turdagi jinoyatlar 
boʻyicha ish yurituvini amalga oshirishda 
jinoyatlarning oldini olish va huquqbuzarliklar 
profilaktikasini amalga oshirish boʻyicha 

majburiyatlar Oʻzbekiston Respublikasi Oliy 
sudi Plenumining qarorlarida [17] ham 
keltirilgan.

Xulosa sifatida shuni taʼkidlash lozimki, 
milliy qonunchiligimizda jinoyatchilikka qarshi 
kurashuvchi vakolatli davlat organlarining 
asosiy vazifalaridan biri sifatida sodir etilgan 
jinoyatlarning sabab va omillarini aniqlash 
hamda bartaraf etish aniq belgilangan boʻlib, 
barcha zarur choralarni koʻrishni nazarda tutadi.

VOYAGA YETMAGANLARNING JINSIY ERKINLIGIGA QARSHI 
JINOYATLAR SODIR ETILISHINING SABAB VA SHAROITLARI: 
KRIMINOLOGIK TAHLIL

Kattaqulov Murodillo Qurbonboyevich
Oʻzbekiston Respublikasi Jamoat xavfsizligi
universiteti mustaqil izlanuvchisi

Annotatsiya. Maqola yoshlarning jinsiy erkinligiga qarshi qaratilgan jinoyatlar bilan bogʻliq muhim 
ijtimoiy muammolarni oʻrganishga bagʻishlangan. Ushbu jinoyatlar nafaqat jiddiy jinoiy harakat, balki 
barcha davlat va jamoat institutlarining diqqat markazida boʻlishi kerak boʻlgan oʻtkir ijtimoiy 
muammodir. Maqolada bunday jinoyatlarni sodir etilishiga olib keladigan sabab va sharoitlar toʻliq 
kriminologik tahlil qilingan. 

Kalit soʻzlar: jinoyatchilik, voyaga yetmaganlar, oʻsmirlar, jinsiy zoʻravonlik, jinsiy erkinlik va jinsiy 
daxlsizlik, sabab va shart-sharoitlar.

Abstract: The article is dedicated to exploring one of the pressing social issues related to crimes 
against the sexual freedom of minors. Violating their sexual freedom is not only a serious criminal 
offense but also a significant social problem that demands attention from all governmental and societal 
institutions. The article provides a detailed criminological analysis of the causes and conditions that 
contribute to such crimes. 

Keywords: crime, minors, teenagers, sexual violence, sexual freedom and integrity, causes and 
conditions.

S
oʻnggi  yillarda  Oʻzbekistonda 
fuqarolik jamiyatini shakllantirish va 
huquqiy davlatni barpo etishning 

zamonaviy bosqichi ayrim ijtimoiy meʼyorlarning 
sezilarli pasayishi va maʼnaviy qadriyatlarning 
susayishi tendensiyalari bilan tavsiflanmoqda. 
Bu, ayniqsa, Oʻzbekiston Internet segmentida 
va ayrim ommaviy axborot vositalarda porno-
grafik materiallarning deyarli cheksiz tarqalishi, 
bir jinsli munosabatlarning kamuflyajlangan 
targʻiboti va jinsiy muloqot sohasida haddan 
tashqari erkinlik bilan bogʻliq. Natijada, bu kabi 
holatlar jamiyatda jinsiy zoʻravonlikka nisbatan 
toqatlilik va viktimlik holatining oshishiga, 
natijada esa shaxsning jinsiy daxlsizligiga 
qarshi zoʻravonlik jinoyatlarining muqarrar 
ravishda oʻsishiga olib kelmoqda.

Kriminologiya fanining asosiy vazifalaridan 
biri jinoyatchilikning holati, dinamikasi va 
tuzilishini, jinoyat turlarining xususiyatlari va 
farqlarini oʻrganish, shuningdek, jinoyat-
chilikning sabablari va sharoitlarini aniqlashdir. 
Bu jinoyatchining shaxsini tahlil qilish va 
jinoyatchilikka qarshi kurashish choralarini 
ishlab chiqish uchun dastlabki bosqich 
hisoblanadi. Yosh bolalar va oʻsmirlarga 

nisbatan jinsiy tajovuzlarning sabab va sha-
roitlarini oʻrganish jinoyatlarga qarshi kurash 
choralarini ishlab chiqishning zarur sharti 
hisoblanadi. Bunday jinoyatlar sodir etilishiga 
sabab boʻluvchi omillarni bilish, jinoyatlarning 
oldini olish samaradorligini taʼminlash uchun 
muhimdir. Faqatgina yosh bolalar va oʻsmirlarga 
nisbatan jinsiy tajovuzlarni keltirib chiqaruvchi 
omillar tizimini oʻrganish emas, balki ularning 
jinsiy jinoiy tajovuz rivojlanishiga taʼsir etish 
mexanizmlarini ham ochib berish zarur.

Huquqshunoslikda jinoiy faoliyatni tahlil 
qilishda jinoiy xulq-atvorni belgilovchi tashqi 
(obyektiv) va ichki (subyektiv) sharoitlar 
farqlanadi[9]. Professor N.A.Belyayev taʼkidla-
ganidek, obyektiv sabablar jinoyatlarni bevosita 
emas, balki inson ongiga taʼsir etib, shaxsning 
antiijtimoiy xususiyatlarini shakllantiradi va 
aynan shu xususiyatlar jinoyatning bevosita 
sababchisi hisoblanadi. Shuning uchun 
jinoyatchilik sabablarini oʻrganish jinoyatchi 
shaxsi shakllangan sharoitlarni oʻrganishga, 
shu sharoitlarning ilmiy umumlashtirilishi va 
tahliliga bogʻliq boʻlishi lozim [2].

Professor N.A. Belyayevning jinoyatlar 
sabablari haqidagi nuqtayi nazarini inkor 

qilmasdan, bir qancha masalalarda mulohaza 
yuritish mumkin. Avvalo, u jinoyatlarning 
obyektiv sabablarini inson ongi orqali shakl-
lanadigan antiijtimoiy xususiyatlar orqali 
tushuntiradi, bu nazariya oʻzining asosli 
jihatlariga ega. Lekin, ushbu yondashuvda 
jinoyatchilikning sabablarini faqat shaxsga 
bogʻlash holati muammoni bir yoʻnalishda 
koʻrishga olib keladi. Jamiyatdagi ijtimoiy-
iqtisodiy, madaniy va boshqa omillar ham 
jinoyatchilikka katta taʼsir koʻrsatishi mumkin. 
Masalan, jinoyatchilikning asosiy sabablarini 
oʻrganishda faqat shaxsiy xususiyatlarga emas, 
balki jamiyatning umumiy vaziyatiga eʼtibor 
qaratish kerak. Ishsizlik, adolatsizlik yoki 
taʼlimga yetarlicha eʼtibor bermaslik kabi omillar 
jinoyatchilikka olib keluvchi sharoitlarni yaratadi. 
N.A.Belyayev taʼkidlagan shaxsning antiijtimoiy 
xususiyatlari ana shu ijtimoiy muammolardan 
ham kelib chiqishi mumkin.

Shuningdek, jinoyatchilik sabablarini 
oʻrganishda insonning ongiga taʼsir qiluvchi 
axloqiy, ruhiy va madaniy qadriyatlarning 
ahamiyatini inkor etib boʻlmaydi. Ammo bu 
omillarni oʻrganishda koʻpincha shaxsning 
mustaqil faoliyati emas, balki u yashaydigan 
muhit, tarbiyasi, atrofidagi insonlar bilan oʻzaro 
munosabati ham muhim ahamiyat kasb etadi.

Jinoyatchilik sabablari va jinoyatlar sodir 
etilishiga yordam beradigan sharoitlar muam-
mosi kriminologiyadagi asosiy masalalardan biri 
hisoblanadi. Darhaqiqat, avvalo sabablar va 
sharoitlar paydo boʻladi, keyin jinoyatlar sodir 
etiladi, jinoyat sodir etgan shaxsning shaxsiyati 
shakllanadi va profilaktika hamda kurash 
choralarini qoʻllash zarurati tugʻiladi – bularning 
barchasi kriminologiyaning tadqiqot sohasiga 
kiradi.

V.N.Kudryavsev va V.Ye. Eminovning fikrla-
riga koʻra, kriminologiyada jinoyatchilik sabab-
lari jamiyat hayotidagi hodisalar sifatida 
tushuniladi, ular nafaqat jinoyatchilikni keltirib 
chiqaradi, balki uning mavjudligini qoʻllab-
quvvatlaydi, oʻsishi yoki kamayishiga olib keladi. 
Shuningdek, jinoyat sodir etilishiga yordam 
beradigan sharoitlar ham ajratib koʻrsatiladi. Bu 
sharoitlar tabiiy, ijtimoiy va texnik omillar boʻlib, 
ular oʻzlari jinoyatni keltirib chiqarmaydi, lekin 
uning amalga oshishiga yordam beradi [5].

Jinsiy jinoyatlar sodir etilishiga sabab 
boʻluvchi omillar va shart-sharoitlarni tahlil 
qilishdan oldin, jinoyatchilik sabablarini 

oʻrganishda ilmiy yondashuvlarni ajratish 
maqsadga muvofiqdir.

Kriminolog olimlar jinoyatchilik sabablarini 
aniqlashda toʻrtta asosiy yondashuvni ilgari 
suradilar. 

Birinchi yondashuv "konditsionalistik" 
(shartli) deb ataladi va unda jinoyat sababi 
sifatida maʼlum bir natijani keltirib chiqaruvchi 
zarur va yetarli sharoitlar yoki natija yuzaga 
kelgan holatlar majmuasi tushuniladi [6]. Bu 
holatda jinoyatchilikka taʼsir etuvchi omillar yoki 
sharoitlar sabab sifatida emas, balki shartlar 
yoki taʼsir qiluvchi omillar sifatida qaraladi. 

Ikkinchi yondashuv – anʼanaviy, yaʼni 
jinoyatchilik sabablarini tashqi kuchli taʼsir 
sifatida taʼriflashga imkon beradi, bu taʼsir 
nafaqat jismoniy, balki uning turli shakllaridagi 
psixologik taʼsirni ham oʻz ichiga oladi [6]. Bu 
yondashuvga koʻra, jinoyatga olib keluvchi 
omillar faqat insonning ichki xususiyatlariga 
emas, balki uning atrofidagi jismoniy va 
psixologik muhitga ham bogʻliq. Ushbu nazariya 
jinoyatlar sabablarini insonning shaxsiy 
xususiyatlaridan tashqaridagi omillar, yaʼni 
jamiyatdagi iqtisodiy, madaniy va ijtimoiy shart-
sharoitlar bilan izohlaydi.

Bu yondashuvning afzalligi shundaki, u 
jinoyatchilikning keng qamrovli sabablarini 
koʻrish imkonini beradi. Masalan, tashqi taʼsirlar 
sifatida insonning mehnat sharoitlari, iqtisodiy 
imkoniyatlari, taʼlim olish darajasi va hatto 
ommaviy axborot vositalari orqali oladigan 
maʼlumotlari jinoyatchilikka taʼsir qiluvchi omillar 
sifatida koʻrib chiqilishi mumkin. Shu bilan birga, 
psixologik taʼsirlar, yaʼni insonni kuchli ruhiy 
bosimga yoki stress holatiga olib keladigan 
vaziyatlar ham jinoyatga olib keluvchi sabab-
lardan biri boʻlishi mumkin.

Uchinchi yondashuv "anʼanaviy-dialektik" 
deb ataladi va unda sabablar natijani keltirib 
chiqaruvchi barcha omillar sifatida tushuniladi. 
Bu yondashuvda sabab va natija oʻrtasidagi 
aloqalar chuqurroq tahlil qilinib, barcha omillar 
natijaga taʼsir qiluvchi elementlar sifatida koʻrib 
chiqiladi. Yaʼni, faqat bir yoki ikki sababga eʼtibor 
qaratish emas, balki keng qamrovli tahlil orqali 
natijani shakllantiruvchi turli xil omillarni 
inobatga olish muhim sanaladi. Bu yondashuv, 
jamiyatdagi yoki tabiiy jarayonlardagi murakkab 
munosabatlarni yaxshiroq tushunishga yordam 
beradi.

Toʻrtinchi yondashuv "interaksionistik" 
(oʻzaro taʼsir nuqtayi nazaridan sababiyatga 
yondashuv) deb ataladi. Unga koʻra, jinoiy xulq-
atvor va jinoyatchilik sabablari inson (odamlar) 
va muhit oʻrtasidagi oʻzaro taʼsir sifatida 
tushuniladi. Bunda ichki va tashqi sabablar 
ajratiladi, ular bir vaqtning oʻzida faoliyat 
koʻrsatuvchi tugunli omillar sifatida qaraladi[3]. 
Bu yondashuvga koʻra, jinoiy xulq-atvor va 
jinoyatchilik sabablari insonning shaxsiy 
xususiyatlari (ichki sabablar) va ularni oʻrab 
turgan ijtimoiy muhit (tashqi sabablar) oʻrta-
sidagi oʻzaro taʼsir natijasida shakllanadi. Bu 
yerda ichki va tashqi omillar bir-biri bilan uzviy 
bogʻliq boʻlib, ularni ajratish mumkin emas, 
chunki ular birgalikda ishlab, jinoiy xatti-
harakatlarning kelib chiqishiga sabab boʻladi. 
Interaksionistik yondashuv jinoyatchilikni 
murakkab ijtimoiy-ruhiy jarayon sifatida tushu-
nishga yordam beradi.  

Yosh bolalar va oʻsmirlarga nisbatan jinsiy 
tajovuzlarning sabablari va sharoitlari jinsiy 
munosabatlar sohasining oʻziga xos xususiyati 
bilan belgilanadi. Bu munosabatlarda, boshqa 
shaxslar oʻrtasidagi munosabatlardan farqli 
oʻlaroq, shaxsning xususiyatlari yaqqol namo-
yon boʻladi.

G.A.Yegoshina yosh bolalar va oʻsmirlarga 
nisbatan jinsiy jinoiy tajovuzlarning sabablari va 
sharoitlarini ijtimoiy, biologik va psixologik 
xususiyatlardan kelib chiqqan holda farqlash 
lozimligini taʼkidlagan [4].

Xususan, shaxsning biologik xususiyatlari 
uning jinsi, yoshi, temperamenti va har qanday 
patologik ogʻishlari bilan belgilanadi. Psixologik 
xususiyatlar tizimi esa shaxsning ruhiy jara-
yonlarining individual xususiyatlarini, yaʼni: 
xotira, his-hayajon, idrok, iroda, ehtiyoj, diqqat 
va hokazolarni oʻz ichiga oladi. Ularning oʻziga 
xosligi shundaki, ular insonda biologik tugʻma 
xususiyatlar rivojlanish jarayonida shakllanadi. 
Faqat ijtimoiy sharoitlarga bogʻliq xususiyatlar 
esa bilimlar, koʻnikmalar, malakalar, odatlar, 
istaklar, dunyoqarash, eʼtiqodlar va shu 
kabilardan iborat boʻlib, ularni shakllantirish 
uchun taʼlim olish zarur [4]. 

Fikrimizcha, bunda biologik va psixologik 
xususiyatlarning jinoyatga taʼsirini tushunish 
muhim boʻlsa-da, jinoyatning asosiy sabablari 
ijtimoiy sharoitlarda yotadi va ular jinoiy 
harakatlarning rivojlanishida katta ahamiyatga 
ega. Shuningdek, jinoyatlarning sabablarini 

tushunishda bu omillarni birgalikda tahlil qilish 
zarur deb oʻylaymiz.

Ye.A.Aliyevaning fikriga koʻra, jinoiy jinsiy 
xatti-harakatlarning shakllanishi va qayta 
tiklanishida quyidagi kriminogen omillar muhim 
ahamiyatga ega:  

– yaqinlar tomonidan bolalarga yetarlicha 
eʼtibor berilmasligi va oila tomonidan bolaning 
jinsiy xavfsizligini taʼminlashda zarur ishtirok 
etmaslik (mualliflar izohi: bu bolalarning oʻz 
xavfsizligi haqida yetarli maʼlumotga ega 
boʻlmasligiga va ehtimoliy tahdidlarga nisbatan 
zaif boʻlishiga sabab boʻlishi mumkin);

– Internet va ommaviy axborot vosita-
laridagi noxush (jumladan, pornografik yoki 
zoʻravonlik sahnalarini oʻz ichiga olgan) mate-
riallarga ochiq kirish imkoniyati (Bu kabi 
materiallar yoshlar ongiga salbiy taʼsir qilishi va 
ularning xatti-harakatlarini qonun chegarasidan 
chiqib ketishiga olib kelishi mumkin);  

– davlat organlari (jumladan, huquq-tartibot 
organlari) va muassasalarining (taʼlim, sogʻliqni 
saqlash, madaniyat, ijtimoiy himoya sohalarida) 
qoniqarsiz faoliyati (Bu muammolar davlat 
tomonidan nazorat va profilaktika ishlarining 
yetarli darajada olib borilmasligiga ishora qiladi);

– qonunchilikning mukammal emasligi 
(yaʼni jinoyatlarning profilaktikasi va jazo-
lanishini samarali tashkil qiluvchi qonun 
hujjatlarining yoʻqligi yoki zaifligi ham muhim 
kriminogen omillardan biri hisoblanadi. Qonun-
lardagi boʻshliqlar va zaifliklar jinoyatchilarning 
javobgarlikdan qochishlari yoki jinoyat sodir 
etishlariga koʻmaklashuvchi shart-sharoitlarni 
yaratishi mumkin) [1].

Bu borada M.A.Gorbachyov jinsiy jinoyat-
chilikning yuqori darajasini bir qator sabablar 
bilan izohlaydi, jumladan:

jamiyatda axloqiy qadriyatlarning keskin 
susayishi va ijtimoiy xulq-atvor standartlariga, 
shu jumladan jinsiy odobga boʻlgan talablar 
darajasining pasayishi (koʻplab tungi klublar va 
“koʻngilochar” muassasalarning mavjudligi, 
ularda alkogol ichimliklari, tamaki mahsulotlari, 
turli xil stimulyatorlar va baʼzan giyohvandlik 
moddalarining keng isteʼmol qilinishi);

yuqori darajadagi migratsiya, yaʼni yaqin va 
uzoq xorijdan keluvchi shaxslar oqimining 
ortishi, ularning etnik va psixologik jinsiy xulq-
atvor normalari koʻpincha mamlakatimizda 
qabul qilingan huquqiy normalar bilan mos 
kelmasligi [3].

Umuman olganda, kriminologik tadqiqotlar 
maʼlumotlariga koʻra, zoʻravonlik jinoyatchiligi 
oʻsishi va uning jamiyat uchun xavfliligi quyidagi 
omillar bilan belgilanadi:

avvalgi qadriyatlar va axloqiy tamoyillarni 
tubdan qayta baholash, pulning va moddiy 
omilning yagona qadriyat sifatida tobora omma 
ongida tan olinishi;  

axloq, maʼnaviylik va maʼnaviysizlik chega-
ralarining umumiy buzilishi;

aholi oʻrtasidagi ijtimoiy-iqtisodiy farqlanish 
va turmush darajasiga bogʻliq ravishda jami-
yatda ijtimoiy mojarolar koʻlami va darajasining 
ortishi;

aholi katta qismining hayot tarzi va ijtimoiy 
maqomi keskin oʻzgarishi, bunga bogʻliq 
ravishda maqsadlarga erishish uchun har 
qanday vositalarga yoʻnalishning kuchayishi [7].

Xorijiy kriminologiyada shaxsning biologik 
xususiyatlari psixologik xususiyatlar bilan birga, 
ayniqsa, voyaga yetmagan shaxslarga nisbatan 
jinsiy tajovuzlarning sabablari sifatida ham 
koʻrsatiladi [8].

Voyaga yetmaganlarga nisbatan sodir 
etilgan jinoiy zoʻravonlikka oid sud hukmlari 
tahlillari shuni koʻrsatmoqdaki, ushbu jino-
yatlarning 63 foizi yopiq hududda (jabrlanuvchi 
yoki ayblanuvchilarning uyida),  38 foizi ochiq 
joylarda (dala maydonlarida, tugallanmagan 
obyektlarda) va qolgan qismi boshqa joylarda 
(mashinada, liftda) sodir etilgan.

Sud hukmlari tahlillari voyaga yetmagan-
larga nisbatan sodir etilgan jinoyatlarning 
joylashuvi jinoyat shart-sharoitlariga bevosita 
bogʻliq ekanligini koʻrsatadi. Jinoyatlarning katta 
qismi yopiq hududlarda sodir etilganligi (63%) 
jinoyatchilarning oʻzlarini xavfsiz his qilgan-
liklari va fosh boʻlish ehtimoli kamligi bilan 
izohlanadi. Voyaga yetmaganlarning yopiq uy-
joylarda va boshqa binolarda jinoiy tahdidlarga 
duchor boʻlishi koʻpincha qurbon va jinoyatchi 
oʻrta-sidagi tanishlik yoki qarindoshlik aloqalari 
bilan bogʻliq. Bu holat jinoyatchilarga qurbon 
bilan bevosita muloqotda boʻlish imkonini beradi 
va qurbonlarni oʻzlarini himoyasiz his qilish 
holatiga tushiradi. Qarindoshlik va yaqin 
tanishlik jinoyatchiga ishonchni suiisteʼmol qilish 
imkonini yaratadi, bu esa jinoyatning yopiq 
joylarda sodir etilishini yanada osonlashtiradi. 

Shuningdek, ochiq joylarda sodir etilgan 
jinoyatlar (38%) jinoyatchilarning xavfsizlikka 
eʼtibor bermagan holatlarda sodir etilishini 

koʻrsatadi. Jinoyatning sharoiti va sodir etilish 
joyi jinoyatchi tomonidan rejalashtirilganligi va 
ularning oʻz qurbonlariga nisbatan qoʻllagan 
ehtiyotkorlik darajasiga bogʻliq.

Qolaversa, tahlillar asosida shahar va 
qishloq turmush tarziga xos xususiyatlar ham 
voyaga yetmaganlar va yosh bolalarga nisbatan 
sodir etilgan jinoiy zoʻravonliklarning sodir 
etilishi sharoitiga taʼsir qilishi oʻrganildi. 
Jumladan, shaharlarda ushbu jinoyatlar asosan 
yashash xonadonlarda (jabrlanuvchi yoki 
ayblanuvchining xonadonida), yotoqxonada, 
uyning podvalida yoki avtomobilda sodir etilgan. 
Qishloq hududlarida esa jinoyatlar koʻproq 
dalada, uy atrofidagi hududda, tashlandiq 
uylarda, yaylovlarda sodir etilgan. Bu sharoitlar 
shahar va qishloq turmushining oʻziga xos-
liklarini aks ettiradi, jinoyat sodir etuvchilarning 
jinoiy harakatlarini rejalashtirishda ularni 
qanday vositalardan foydalanishlarini bel-
gilaydi.

Tadqiqotimiz natijalari shuni koʻrsatadiki, 
jinoyatchilar koʻpincha odamsiz, xatarli hudud-
larni tanlaydilar, jabrlanuvchilar esa bunday 
joylarga yaqin yashashlari yoki aldanib qolishlari 
sababli qurbon boʻlishadi. Yosh bolalar koʻpin-
cha bu joylarga hech narsa boʻlmaydi, deb 
ishonib, oʻz ixtiyorlari bilan borishgan (aybla-
nuvchilar ularga muzqaymoq yoki shirinlik olib 
beraman deb aldashgan). 

Tadqiqot natijalariga koʻra, voyaga yetma-
ganlar va yosh bolalarga nisbatan sodir etilgan 
jinoiy zoʻravonliklar asosan yoz oylarida (48,4%) 
sodir boʻlgan. Kuz faslida bu koʻrsatkich 28,5%, 
bahorda 15,8%, qish oylarida esa 7,3%ni tashkil 
etgan. Jinoyatlarning qish faslida kamayishi 
hodisalarning asosan yopiq va yozgi ochiq 
hududlarda sodir etilishi bilan bogʻliq boʻlib, bu 
davrda, ayniqsa yozgi vaqtda qurbonlar va 
jinoyatchilar koʻproq tashqi muhitda, ochiq 
joylarda boʻlishlari ehtimoli yuqori ekanligini 
koʻrsatadi.

Koʻpincha voyaga yetmaganlar (bolalar)ga 
nisbatan jinsiy tajovuzlar sodir etilganda, 
jinoyatchilar bir vaqtning oʻzida jismoniy zoʻra-
vonlikni ham qoʻllaganlar. Sudlar tomonidan 
koʻrib chiqilgan jinoyat ishlarini oʻrganish 
natijalariga koʻra, yosh bolalar va oʻsmirlarga 
nisbatan jinsiy tajovuzlarning 75% holatida 
qurbonlarga ruhiy zoʻravonlik qoʻllangan 
(birovga aytsa oʻldirish bilan qoʻrqitib).

Umuman olganda, yosh bolalar va oʻsmir-
larga nisbatan jinsiy tajovuzlar sodir etilgan joy, 
vaqt, usul va sharoitlarni oʻrganish shuni 
koʻrsatdiki, huquqni muhofaza qiluvchi organlar, 
jamoat tashkilotlari, maktablar va jinoyat-
chilikning oldini olish bilan shugʻullanuvchi taʼlim 
muassasalari oʻsmirlar va yoshlar bilan, 
xususan, tuman markazlari va qishloq joylarida, 
ularning boʻsh vaqtlarida jinsiy tajovuzlarning 
oldini olish borasida ishlarni kuchaytirishlari 
zarur.

Jamoatchilik, yosh bolalar va oʻsmirlarning 
ota-onalari hamda ichki ishlar organlari 
xodimlari tomonidan ular eng koʻp tashrif 
buyuradigan joylar, xususan, boʻsh turgan 
xoʻjalik binolari, chordoqlar va podvallar qatʼiy 
nazoratda boʻlishi kerak. 18 yoshga toʻlmagan 
shaxslarning boʻsh vaqtlarini toʻgʻri tashkil qilish 
maqsadida yil davomida, ayniqsa, bahor-yoz-
kuz mavsumida ularning kechki vaqtlarida 
bandligini taʼminlash boʻyicha ishlarni olib borish 
muhim ahamiyatga ega.

VOYAGA YETMAGANLAR JINOYATCHILIGINING
KRIMINOLOGIK TAHLILI

Mirzatillayev Umid Izzatillayevich
Oʻzbekiston Respublikasi Kriminologiya tadqiqot instituti
yetakchi ilmiy xodimi, mustaqil izlanuvchi

Annotatsiya. Ushbu maqolada voyaga yetmaganlar tomonidan sodir etilayotgan jinoyatlarning statistik 
tahlili, ularning kriminologik jihatlari, voyaga yetmaganlar tomonidan sodir etilayotgan jinoyatlarning 
oldini olishda inspektor-psixologlarning roli, ularning vakolatlari, bu boradagi ilmiy qarashlar, xalqaro 
tajriba tahlil qilingan. Shuningdek, maqolada inspektor-psixologlarning voyaga yetmaganlar tomonidan 
sodir etiladigan jinoyatlarning oldini olishdagi vakolatlarini takomillashtirish yuzasidan takliflar berilgan.

Kalit soʻzlar: jinoyat, voyaga yetmaganlar, inspektor-psixolog, huquqbuzarlik, sud, prokuror, bolalar 
masalalari boʻyicha tuman (shahar) komissiyalari.

Abstract. This article analyzes the statistical analysis of crimes committed by minors, their 
criminological aspects, the role of inspector-psychologists in the prevention of crimes committed by 
minors (juveniles), their powers, scientific views on this matter, and international experience. In addition, 
the article contains suggestions for improving the powers of inspector-psychologists in the prevention of 
crimes committed by minors (juveniles).

Keywords: crime, minors (juveniles), inspector-psychologist, offense, court, prosecutor, district (city) 
commissions on childrenʼs issues.

V
oyaga yetmaganlar jinoyatlariga, 
ularni sodir etayotgan shaxslarga, 
ularda gʻayriijt imoiy xulq-atvor 

shakllanishi jarayoniga, ularning sabab va 
sharoitlariga, shuningdek barvaqt oldini olish 
masalalariga oid mavjud bilimlarni bugungi kun 
jinoyatchilikka qarshi kurash nazariyasi va 
amaliyotining ehtiyojlaridan kelib chiqib yan-
gilash, mavjud muammolarning ilmiy asos-
langan yechimlarini topish va profilaktik chora-
tadbirlar samaradorligini sifat jihatdan yangi 
bosqichga olib chiqish boʻyicha zarur tavsiya-
larni ishlab chiqish hamda ularni amaliyotga 
tatbiq etish davlat siyosati darajasidagi dolzarb 
masalalardir.

Shuni unutmaslik zarurki, voyaga yetma-
ganlar jinoyatlari profilaktikasiga doir samarali 
ilmiy-nazariy va amaliy tavsiyalarni yaratish, 
birinchidan, kriminologik ilmiy-nazariy bilimlarni 
tizimli ravishda boyitib borishni, ikkinchidan, 
mazkur bilimlar bilan amaliyotni qurollantirishni, 
uchinchidan, taʼlim-tarbiya tizimida nazariya va 
amaliyot uygʻunligini taʼminlashni taqozo etadi. 
Shu oʻrinda nazariya amaliyotning koʻzi 
ekanligini, amaliyot esa nazariya uchun asosiy 
muammolarni aniqlash maydoni ekanligini 

unutmasligimiz kerak. Bugungi kunda bir 
tomondan, amaliyotning nazariy bilimlarga 
yetarli asoslanmayotganligini, ikkinchi tomon-
dan esa, ayrim yoʻnalishlarda nazariyaning 
amaliyotdan orqada qolayotganligini kuzatish 
mumkin.

Voyaga yetmaganlar jinoyatchiligining 
barvaqt oldini olish bevosita bola huquqlarini 
himoya qilish boʻyicha davlat siyosati mazmun-
mohiyatida oʻz aksini topgan boʻlib, uning asosiy 
yoʻnalishlari quyidagilardan iborat:

bolaning huquqlari, erkinliklari va qonuniy 
manfaatlarini taʼminlash;

bolaning hayoti va sogʻligʻini muhofaza 
qilish;

bolaning kamsitilishiga yoʻl qoʻymaslik;
bolaning shaʼni va qadr-qimmatini himoya 

qilish;
bolalar huquqlari va imkoniyatlarining 

tengligini taʼminlash;
bola huquqlari kafolatlarining huquqiy 

asoslarini takomillashtirish;
bola huquqlarining kafolatlari toʻgʻrisidagi 

qonunchilikka rioya etilishini taʼminlash;
bola huquqlari, erkinliklari va qonuniy 

manfaatlarini taʼminlash hamda himoya qilish 

boʻyicha davlat organlari va ularning mansabdor 
shaxslari faoliyatining ochiqligi hamda oshko-
raligini taʼminlash;

bolalarning jismoniy, intellektual, maʼnaviy 
va axloqiy kamol topishiga koʻmaklashish;

bola huquqlarini himoya qilish sohasida 
faoliyatni amalga oshiruvchi kadrlar tayyorlash, 
ularning malakasini oshirish va ularni qayta 
tayyorlash;

bolalarda vatanparvarlik, fuqarolik, bagʻri-
kenglik va tinchliksevarlik tuygʻularini tarbi-
yalash;

bolani Oʻzbekiston xalqining tarixiy va milliy 
anʼanalari, maʼnaviy qadriyatlari hamda jahon 
madaniyati yutuqlari bilan tanishtirish;

bolaning shaxsini, uning ilmiy, texnikaviy va 
badiiy ijodkorligini rivojlantirish;

bolalar tashabbuslarini qoʻllab-quvvatlash;
bolada huquqiy ong va huquqiy mada-

niyatni shakllantirish;
bola huquqlarini taʼminlash maqsadida 

davlat organlari va nodavlat notijorat tashki-
lotlari oʻrtasida hamkorlik qilish;

bola huquqlarini himoya qilish sohasida 
faoliyatni amalga oshiruvchi xalqaro tashkilotlar 
bilan hamkorlikni rivojlantirish;

bolalarning ijtimoiy koʻnikmasiga, voyaga 
yetmaganlar oʻrtasida huquqbuzarliklarni 
kamaytirishga koʻmaklashish.

Voyaga yetmaganlar masalalari boʻyicha 
inspektor-psixologlar faoliyati obyektlarini 
qiyosiy tahlil qilib, quyidagicha xulosa qilish 
mumkin. Voyaga yetmaganlar masalalari 
boʻyicha inspektor-psixologlar faoliyatining 
obyektlar koʻlami kengligi sababli, ularni shartli 
ravishda quyidagicha tasniflagan holda tadqiq 
qilish maqsadga muvofiq: Jumladan:

a) jinoyat yoki huquqbuzarlik sodir etgan 
yoxud sodir etishga moyil boʻlgan voyaga 
yetmaganlar;

b) voyaga yetmaganlarga nisbatan jinoyat 
yoki huquqbuzarlik sodir etilgan yoxud sodir 
etilishi mumkin boʻlgan joylar (taʼlim muas-
sasalari (bogʻcha, maktab, texnikumlar) mehri-
bonlik uylari, xonadonlar, jamoat joylari 
(koʻchalar, internet klublar, kafe va barlar, 
qarovsiz qoldirilgan joylar va h.k.)

v) voyaga yetmaganlarga nisbatan jinoyat 
yoki huquqbuzarlik sodir etgan yoxud sodir 
etishi mumkin boʻlgan shaxslar (voyaga yet-
magan shaxs bilan birga yashovchilar (ota-
onasi, bobo-buvisi, qonuniy vakili, vasiy yoki 

homiysi), ular bilan yaqin muloqotda boʻluvchi 
axloqan buzuq shaxslar (jinoyat yoki huquq-
buzarlik sodir etishga jalb etuvchi shaxslar), 
ularga nisbatan jinoyat sodir etishga moyil 
boʻlgan shaxslar (pedofillar, giyohvandlar, 
fohishalar va h.k.).

Quyida ushbu tasnifning har biriga alohida 
toʻxtalamiz. 

Avvalo jinoyat yoki huquqbuzarlik sodir 
etgan yoxud sodir etishga moyil boʻlgan voyaga 
yetmaganlar haqida gapiradigan boʻlsak, hech 
bir bola onasining qornidan jinoyatchi boʻlib 
tugʻilmaydi. Voyaga yetmaganlarning jinoyat 
yoki huquqbuzarlik sodir etishiga davlat 
organlari favqulodda holat sifatida qarab, har bir 
jinoyat yoki huquqbuzarlikning sabab va shart-
sharoitini chuqur tahlil qilib borishi, tegishli 
choralarni koʻrishi zarur. Voyaga yetmaganlar 
jinoyatchiligini tahlil qilgan olimlardan A. Ketle 
jinoyatchilikning rivojlanish qonuniyatlarini 
tushuntirishga harakat qilib, “jinoyat sodir 
etishga moyillik odamning yoshi, jinsi, kasbi, 
maʼlumoti darajasi, yilning mavsumi va 
boshqalarga bogʻliq boʻladi” [1], degan xulosaga 
kelgan. 

N.A. Ramazonova voyaga yetmaganlar 
tomonidan sodir etilgan jinoyatlarni tergov qilish 
faoliyatini oʻrganib, “voyaga yetmaganlar 
tomonidan sodir etilgan jinoyatlar deganda, 
jinoyat qonunchiligida nazarda tutilgan jinoiy 
javobgarlikning minimal yoshi va mill iy 
qonunchilik asosida voyaga yetish yoshi sifatida 
tan olingan yoshga yetgunga qadar sodir etilgan 
jinoyatlar tushuniladi” [2], degan fikrni ilgari 
surgan. Biz, N.A. Ramazonovaning bu fikriga 
qoʻshilmaymiz, chunki unda voyaga yetma-
ganning aniq yosh chegarasi belgilanmagan.

Ya.V. Samiulina ayol jinsidagi voyaga 
yetmaganlar jinoyatchiligini oʻrganib, “voyaga 
yetmagan ayollarning jinoyati zamonaviy 
jinoyatchilikning oʻziga xos turi boʻlib, uning 
oʻziga xosligi kichik jinoyatchi shaxsining oʻziga 
xos xususiyatlari bilan belgilandi va miqdor va 
sifat koʻrsatkichlarga ega boʻlgan muayyan 
hududda maʼlum vaqt davomida 14 yoshdan 18 
yoshgacha boʻlgan ayollar tomonidan sodir 
etilgan barcha jinoyatlarning yigʻindisidir” [3] 
deydi. Fikrimizcha, ushbu taʼrif N.A. Rama-
zonovning fikriga nisbatan ancha mukammal, 
chunki amaldagi jinoyat qonunchiligimizda ham 
jinoyat subyekti yoshining eng kichik yoshi 
sifatida 14 yosh belgilangan. Shu bilan birga, 

shaxs 18 yoshdan boshlab toʻliq muomala 
layoqatiga ega boʻladi hamda oʻz xatti-
harakatiga oʻzi javob berishi qonunchiligimizda 
mustahkamlangan.

Statistika agentligi maʼlumotiga koʻra, 2023-
yili jinoyat sodir etgan 3599 nafar voyaga 
yetmaganlarning 82,6 foizi jinoiy javobgarlikka 
tortilgan. Ulardan 744 nafari 13–15 yosh, 2855 
nafari 16–17 yoshlilardir. Qizlarning ulushi 8,7 
foiz – 314 nafarni tashkil etgan [4].

Eng koʻp jinoyat sodir etgan voyaga 
yetmaganlar Fargʻona viloyatida qayd etilgan – 
700 nafar. Keyingi oʻrinlarda Toshkent – 545, 
Namangan viloyati – 451 va Toshkent viloyati – 
345 kishi. Eng past koʻrsatkichlar Jizzax – 54, 
Navoiy – 62 va Xorazm viloyatlarida – 66 kishi.

Jinoyat turlari boʻyicha voyaga yetma-
ganlarning aksariyati yoki 1602 nafari oʻgʻrilik 
(bir yil avval – 1581 nafar), 453 nafari bezorilik 
(284 nafar), 135 nafari firibgarlik (134 nafar), 
181 nafari talonchilik va bosqinchilik (162 nafar) 
sodir etgan, 104 nafari qasddan badanga ogʻir 
shikast yetkazish (74), 54 nafari nomusga tegish 
va nomusga tegishga urinish (46), 27 nafari 

tovlamachilik (16) 12 nafari esa qasddan odam 
oʻldirish va odam oʻldirishga urinish (10) 
jinoyatini sodir etgan.

57 nafar voyaga yetmaganlar giyohvandlik 
vositalarini ishlab chiqarish yoki sotish, 121 
nafari oʻlimga olib kelmaydigan yoʻl-transport 
hodisalari, 4 nafari qalbaki pul yoki qimmatli 
qogʻozlarni tayyorlash yoki sotish kabi jino-
yatlarni sodir etgan [5].

Jinoyat sodir etgan voyaga yetmaganlar 
gʻayriijtimoiy xulq-atvor va huquqbuzarlik sodir 
etishga moyilligi koʻrsatkichlari asosida tahlil 
qilinganda, ularning 18,7 foizi maktab ichki 
nazoratida turuvchilar, 14,3 foizi agressiv xulq-
atvorga ega boʻlganlar, 6,9 foizi muntazam 
ravishda dars qoldiruvchilar, 1,8 foizi muqad-
dam jinoyat sodir etganlar, 1,5 foizi profilaktik 
hibsda turuvchilar, 1,2 foizi probatsiya nazo-
ratida turuvchilar, 0,3 foizi ixtisoslashgan oʻquv-
tarbiya muassasasidan qaytganlar hissasiga 
toʻgʻri kelgan boʻlsa, qolgan 55,3 foizini 
moyillikning hech qanday belgisi boʻlmaganlar 
nazoratsiz qolganligi oqibatida jinoyat sodir 
etishgan.

Voyaga yetmaganlarga nisbatan jinoyat 
yoki huquqbuzarlik sodir etilgan yoxud sodir 
etilishi mumkin boʻlgan joylar ham inspektor-
psixologlar faoliyatining obyekti boʻlishi lozim. 
Negaki, bugungi kunda ijtimoiy tarmoqlar 
hamda ommaviy axborot vositalarida voyaga 
yetmaganlarga nisbatan sodir etilgan jinoyat 
yoki huquqbuzarliklar toʻgʻrisidagi maʼlumot-
larga har kuni koʻzimiz tushmoqda. Jumladan, 
Samarqand  viloyati  Kattaqoʻrgʻon  shahar 
Nurafshon mahallasida yashovchi 1992-yilda 
tugʻilgan ayol F.M. chet elda boʻlgan eri bilan 
oʻzaro kelishmovchilikka borib, eriga jahl qilib, 
voyaga yetmagan farzandiga nisbatan jismoniy 
kuch ishlatgan va uni qiynab, azoblagan. Holat 
yuzasidan IIB xodimlari tomonidan tekshiruv 
harakatlari olib borilib, ayolga nisbatan Jinoyat 
kodeksining 110-moddasi (Qiynash) 2-qismi “a” 
bandi hamda 112-moddasi (Oʻldirish yoki zoʻrlik 
ishlatish bilan qoʻrqitish) 1-qismi bilan jinoyat 
ishi qoʻzgʻatilgan [6].

Shunga oʻxshash yana bir holatda bir ayol 
oʻz bolalarini qiynayotgani aks etgan video 
tarqaldi. Samarqand viloyati IIB axborot 
xizmatining xabar berishicha, holat Kattaqoʻr-
gʻon tumanining “Andoqsoy” MFY, Andoqsoy 
qishlogʻida sodir boʻlgan. 2000-yilda tugʻilgan 
X.U. ayni damda Rossiyada boʻlgan eri bilan 
janjallashib, jahl ustida bolasini qiynab, tasvirga 
olib turmush oʻrtogʻiga yuborgan. Maʼlum 
qilinishicha, holat yuzasidan Kattaqoʻrgʻon 
tumani IIB huzuridagi tergov boʻlimi tomonidan 
Jinoyat kodeksining 110-moddasi 2-qismi “a” 
bandi (Voyaga yetmaganlarni qiynash) bilan 
jinoyat ishi qoʻzgʻatilgan [7].

Yuqoridagi har ikki holatda ham voyaga 
yetmaganlarga nisbatan sodir etilgan zoʻravon-
lik fuqarolarning yashash xonadonida sodir 
etilgan. Bu holatlar ijtimoiy tarmoqlarda yoki 

ommaviy axborot vositalarida yoritilgan boʻlib, 
yoritilmagan holatlar qanchaligi toʻgʻrisida aniq 
bir fikr bildirish qiyin. Chunki, odatda, bunday 
holatlar latentligicha qolib ketadi.

Shu nuqtayi nazardan, nazarimizda, 
voyaga yetmagan shaxslarni kelgusida tazyiq 
yoki zoʻravonlikka tushib qolmasligi uchun 
inspektor-psixologlarga voyaga yetmaganlar 
orasida tazyiq yoki zoʻravonlikka tushishi 
mumkin boʻlganlarni aniqlash, ularning ota-ona-
lari bilan manzilli ishlash, ota-onalariga hamda 
voyaga yetmaganlarni ijtimoiy, iqtisodiy va 
huquqiy himoya qilishda koʻmaklashish funk-
siyasini yuklash zarur deb hisoblaymiz. Tergov 
bilan bogʻliq hollarda esa voyaga yetmagan-
larga himoya orderi berish amaliyotini joriy etish 
taklifini ilgari suramiz.

Chunki, bugungi kunda inspektor-psixolog-
lar voyaga yetmaganlar tomonidan yoki ularga 
nisbatan sodir eti ladigan jinoyat yoxud 
huquqbuzarlikning olini olish bilan emas, balki 
sodir etilganidan keyin uning oqibati bilan 
shugʻullanmoqda. Bu esa juda kech boʻlib, 
voyaga yetmaganlarning psixologik rivojlani-
shiga qattiq salbiy taʼsir koʻrsatadi. Shu bois, 
nazarimizda, inspektor-psixologlar jinoyat yoki 
huquqbuzarlik keltirib chiqargan oqibat bilan 
emas, aksincha, ularni barvaqt oldini olish, 
voyaga yetmaganlarda vatanparvarlik ruhini 
kuchaytirish bilan shugʻullanganlari maqsadga 
muvofiq. 

Xulosa oʻrnida aytadigan boʻlsak, inspektor-
psixologlar faoliyatining obyektlarini tahlil qilish 
ular faoliyatining kelgusi istiqbollarini belgilab 
berish bilan birga, voyaga yetmaganlarning 
huquqlari hamda qonuniy manfaatlarini himoya 
qilishga, huquqbuzarliklar profilaktikasini toʻgʻri 
yoʻlga qoʻyishga xizmat qiladi.

KORRUPSIYA BILAN BOGʻLIQ JINOYATLARNI OLDINI OLISHNING 

Annotatsiya. Ushbu maqolada korrupsiya bilan bogʻliq jinoyatlarning sodir etilish sabablari va ushbu 
jinoyatlarni profilaktika qilish chora-tadbirlari tahlil etilgan. Shuningdek, aholi oʻrtasida oʻtkazilgan 
soʻrovlarga asosan korrupsiya bilan bogʻliq jinoyatlarining oldini olish uchun aholining huquqiy ongi va 
madaniyatini oshirish, maslahat kurslarini tashkil etib, profilaktika ishlarini doimiy ravishda olib borish 
zarurligi asoslab berilgan. Oʻtkazilgan tadqiqot natijasida bir qancha nazariy va amaliy takliflar ishlab 
chiqilgan.

Kalit soʻzlar: korrupsiya, pora, jinoyat, huquqbuzarlik, profilaktika, huquqiy ong, huquqiy madaniyat.

Abstract: This article analyzes the causes of corruption-related crimes and measures to prevent these 
crimes. Also, based on surveys conducted among the population, it is justified to increase the legal 
awareness and culture of the population in order to prevent corruption-related crimes, to organize 
regular consultation courses for them, and to carry out preventive work on a regular basis. As a result of 
the research, a number of theoretical and practical proposals were developed.

Keywords: corruption, bribery, crime, offense, prevention, legal awareness, legal culture.

B
ugun mamlakatimiz demokratik 
islohotlarni yanada chuqurlashtirish 
yoʻlidan sobitqadamlik bilan bor-

moqda. Barcha sohalardagi kabi jinoyatchilik va 
uning oldini olish mexanizmini  isloh qilish 
masalalari ham doimo Prezidentimizning eʼtibori 
markazida boʻlib kelmoqda. Tezkor zamon 
talablaridan kelib chiqib, davlatimiz rahbari 
Shavkat Mirziyoyev yangicha fikrlaydigan, 
masʼuliyatli, tashabbuskor, ilgʻor boshqaruv 
usullarini puxta oʻzlashtirgan, vatanparvar, halol 
kadrlarni tanlash va tayyorlash boʻyicha 
samarali tizim yaratilishini kechiktirib boʻlmas 
vazifa etib belgiladi [1].

Korrupsiya – bu jamiyatga juda katta putur 
yetkazadigan dahshatli vabo. U demokratiya va 
huquq ustuvorligi asoslarini yemiradi, inson 
huquqlarining buzilishiga olib keladi, iqtisodi-
yotning rivojlanishiga toʻsqinlik qiladi, hayot 
sifatini salbiylashtiradi va inson xavfsizligini 
tahdid ostiga soluvchi uyushgan jinoyatchilik, 
terrorizm va boshqa salbiy hodisalarning ildiz 
otib, ommalashib ketishiga sharoit yaratib 
beradi.

Korrupsiyaning ildizlari davlat xizmatini 
tashkil etishdagi nuqsonlarga va davlat xizmat-
chilarining oʻziga xos psixologiyasiga borib 

taqaladi. Bu korrupsiyaga qarshi, avvalo, 
maʼmuriy-huquqiy va tashkiliy-boshqaruv 
chora-tadbirlari koʻrish zarurligi taqozo etadi. 
Aynan korrupsiya jamiyatga oʻlchab boʻlmas 
darajada katta putur yetkazadi, chunki rivoj-
lanish uchun moʻljallangan mablagʻlarni oʻziga 
tortadi, aholiga asosiy xizmatlarni koʻrsatish 
imkonidan mahrum qiladi, tengsizlik va 
adolatsizlikning ildiz otishiga sabab boʻladi 
hamda xorijiy investitsiyalar va yordamning kirib 
kelishiga toʻsqinlik qiladi. 

Korrupsiyaga qarshi kurash muammosi 
zamonamizning eng dolzarb muammolaridan 
biri boʻlib, Oʻzbekiston Respublikasida davlat 
siyosatining ustuvor yoʻnalishidir. Korrupsiyaga 
qarshi kurashishda qonunchilikni takomil-
lashtirish, bu sohadagi taʼlimni rivojlantirish, 
fuqarolarning korrupsiyaga qarshi harakatlari 
uchun samarali tizimni yaratishdan iborat 
kompleks taʼsirini anglatadi va korrupsiyaning 
barcha koʻrinishlariga qarshi kurashish, korrup-
siyani rad etishning barcha koʻrinishlari 
yaratilishi – bu hokimiyat hamda jamiyat uchun 
muhim va dolzarb vazifa hisoblanadi.

Korrupsiyaga qarshi kurashda taʼlim tizimini 
yaratish va takomillashtirishdan koʻzlangan 
asosiy maqsad – davlat xizmati sohalaridagi 

kadrlarni korrupsiyaga qarshi kurash va ogohlik 
borasida oʻqitish, qayta tayyorlash, ularga zarur 
bilim va koʻnikmalarni berish, fuqarolik jamiyatini 
korrupsiyaga qarshi kurash borasida huquqiy, 
moddiy, axborot va boshqa resurslar bilan 
taʼminlashdan iborat.

Har qanday ijtimoiy-salbiy hodisaning yoki 
jinoyatchilikning, shu jumladan korrupsiyaning 
oldini olish va unga qarshi kurashda mazkur 
illatni vujudga keltiruvchi sabablar va unga 
imkon beruvchi shart-sharoitlarni oʻrganish, 
tahlil qilish, aniqlash muhim amaliy ahamiyat 
kasb etadi. Chunki aynan ushbu ijtimoiy-salbiy 
hodisani vujudga keltiruvchi sabablar va unga 
imkon beruvchi shart-sharoitlarni oʻrganish va 
aniqlash orqaligina korrupsiyaga qarshi sama-
rali kurash olib borish imkoniyati vujudga keladi. 

Korrupsiya va uni vujudga keltiruvchi 
muammolar oʻrtasida ikki tomonlama aloqa 
mavjud [2; 56 b.]. Bir tomondan, bu muammolar 
korrupsiyani kuchaytiradi, ularni yechish esa 
korrupsiya darajasini pasaytirishga koʻmak-
lashishi mumkin, boshqa tomondan, korrupsiya 
keng tarqalgani oʻtish davri muammolarini 
keskinlashtiradi, ularni yechishga xalaqit beradi. 
Bundan xulosa shuki, birinchidan, korrupsiyani 
faqat uni vujudga keltiruvchi muammolar va 
shart-sharoitlarni yechish yoʻli bilan kamaytirish 
va cheklash mumkin; ikkinchidan, bu muam-
molarni yechishga korrupsiyaga qarshi barcha 
yoʻnalishlarda qatʼiy va murosasiz kurash olib 
borish koʻmaklashadi. 

Korrupsiyaga yoʻl ochadigan omillar sira-
siga hokimiyat organlari tizimining murakkab-
ligi, taomillarining koʻpligi, davlat hokimiyati 
organlari apparatining faoliyati ustidan tashqi va 
ichki nazoratning yoʻqligi kabi holatlarni kiritish 
mumkin. Tashkiliy tushunmovchiliklarni fuqaro-
larning korrupsion xulq-atvorini ragʻbatlan-
tirishdan farqlash baʼzan juda qiyin kechadi. 
Taqiqlar, ruxsat berish taomillari sonining 
haddan tashqari koʻpligi, davlat hokimiyati 
organlari faoliyatiga jalb qilingan fuqarolarning 
manfaatlarini himoya qilish mexanizmi va 
huquqiy asoslarining yoʻqligi ham korrupsiyaga 
yoʻl ochadi [3].

Zotan, tarixiy tajriba va hozirgi amaliyot, shu 
jumladan baʼzi yangi mustaqil davlatlar 
amaliyoti korrupsiya va jinoyatchilik xavfsizlikka 
qanchalik tahdid solishini aniq tasavvur etish 
imkonini beradi. 

Bizningcha, kriminologiyaning asosiy 
qoidalariga tayanib, korrupsiyani vujudga 

keltiruvchi muammolarni shartli ravishda umu-
miy va xususiyga ajratish mumkin. 

Korrupsiyaning xususiy muammolari ildiz-
lari bilan shoʻro davriga borib taqaladigan 
muammolarning davomi hisoblanadi. Ularning 
ayrimlari oʻtish davri sharoitlari taʼsirida keskin-
lashgan. Oʻsha davrdagi sud tizimi samara-
dorligi darajasining pastligi, aholi huquqiy 
ongining rivojlanmagani, huquqni muhofaza 
qiluvchi organlar va ularning vakillari faqat 
“davlat manfaatlari” va “jamoat mulki”ni muho-
faza qilishga odatlangani shular jumlasidandir. 

Jinoyatchilik, shuningdek korrupsiya mu-
ammosiga doir maxsus kriminologik adabiyotlar 
tahlili korrupsiyani oʻzining tabiiy mahsuli 
sifatida belgilovchi sabablar va shart-sharoitlar 
(omillar)ning ayrim guruhlarini qayd etish 
imkonini beradi. Ijtimoiy hayot mazmuni yoki 
sohalariga koʻra bunday omillar qatoriga 
huquqiy, tashkiliy-boshqaruv, tarbiyaviy, mafku-
raviy, ijtimoiy-iqtisodiy va boshqa sabablar 
hamda shart-sharoitlar kiradi [4; 180 b]. 

Korrupsiyani belgilovchi huquqiy omillar 
qatoriga aksariyat mutaxassislar ayrim faoliyat 
sohalari huquqiy jihatdan lozim darajada 
tartibga solinmaganini va amaldagi qonun 
hujjatlaridagi mavjud kamchiliklarni kiritadilar. 
Ular orasida quyidagi kamchiliklar ayniqsa koʻp 
qayd etiladi:

davlat hokimiyati va boshqaruv organlari 
mansabdor shaxslarining xizmat vakolatlari 
lozim darajada tartibga solinmagani;

korrupsiyaning muayyan koʻrinishlari uchun 
javobgarlik toʻgʻrisidagi amaldagi qonun huj-
jatlari lozim darajada samarali emasligi;

muayyan siyosat subyektlari – davlat hoki-
miyati vakillari va bu lavozimlarga nomzodlarga 
jinoiy taʼqibdan immunitet huquqi berilganligi. 
Zero, bu javobgarlikdan har qanday tarzda ozod 
qilish mavjud xulq-atvor normalari buzilishiga 
sabab boʻladi, korrupsiya jinoyatchiligiga qarshi 
kurashning maqsadi – har bir jinoyat uchun va 
har qanday shaxsga, uning siyosiy maqomidan 
qatʼi nazar, jinoyat qonuni qoʻllanilishining 
muqarrarligiga ziddir.

Korrupsiyani belgilovchi tashkiliy-boshqa-
ruv omillari guruhi quyidagilarni oʻz ichiga oladi:

vakant oliy davlat lavozimlarini band etishga 
tanlovlar soni koʻp emasligi, professional 
xizmatchilar va siyosiy belgiga koʻra tayinla-
nadigan amaldorlar tizimining mavjudligi;

davlat xizmatining beqarorligi;
davlat hokimiyati organlarida tegishli 

lavozimni band etish uchun saylov yoki tanlov 
oʻtkazish jarayonida moliyaviy nazoratni amalga 
oshiruvchi maxsus mustaqil xizmatlar mavjud 
emasligi;

korrupsiyaga qarshi kurashda davlat organ-
lari faoliyatining samarali emasligi;

davlat hokimiyati organlarining vakillari va 
bu lavozimlarga nomzodlarning faoliyati va 
siyosiy munosabatlar sohasi ustidan davlat va 
jamiyat tomonidan ijtimoiy nazorat shakllari 
mavjud emasligi.

Korrupsiyani belgilovchi mafkuraviy va 
tarbiyaviy omillar qatoriga quyidagilarni kiritish 
mumkin:

korrupsiyaga qarshi qisqa muddatli kompa-
niyalarning oʻtkazilishi, zero ular aksariyat 
hollarda siyosiy maqsadlarni koʻzlab oʻtkaziladi 
va bu maqsadlarga erishish usullaridan biri 
hisoblanadi, chunki oʻz oldiga qoʻyilgan siyosiy 
maqsadlarga (tegishli lavozimni egallash yoki 
uni oʻzida saqlab qolish) erishgan shaxslar 
shundan keyin koʻpincha mazkur ijtimoiy hodi-
saga qarshi kurashning samaradorligini oshirish 
xususida bergan vaʼdalarini unutadilar;

ommaviy axborot vositalari aholini kor-
rupsiyaga qarshi ruhda tarbiyalash borasida 
lozim darajada ish olib bormayotgani. 

Korrupsiyaning ijtimoiy-iqtisodiy shart-
sharoitlari qatoriga quyidagilarni kiritish mum-
kin: davlat mulkini xususiylashtirish hamma 
joyda korrupsiyaning muhim manbai boʻlib 
xizmat qiladi; byudjet mablagʻlarini taqsimlash 
sohasi – korrupsionerlar uchun yana bir qulay 
zamin; eksklyuziv huquqlar berish (imtiyozlar, 
shu jumladan eksport va import, soliqlar 
boʻyicha imtiyozlar berish, litsenziyalash va 
hokazo) ham korrupsiyaga keng yoʻl ochadi; 
tijorat banklari bilan hamkorligi; huquqni 
muhofaza qiluvchi organlar va iqtisodiy 
jinoyatchilikning birikishi hamda korrupsiyaga 
qarshi kurashga jiddiy toʻsqinlik qiluvchi muhitni 
yaratishi.

Quyi darajadagi korrupsiya uchun shart-
sharoitlar. Quyi darajadagi korrupsiya undan 
pora oluvchigina emas, balki pora beruvchi ham 
foyda koʻrishi bilan ajralib turadi. Pora muayyan 
maishiy muammolarni hal qilishga koʻmak-
lashadi, shuningdek u ayrim mayda qonun-
buzarliklar, koʻrsatmalarni buzish imkoniyati 
uchun toʻlanadigan haq boʻlib xizmat qiladi. 

Quyi darajadagi korrupsiya oddiy fuqaro 
davlatga murojaat etish zarurati bilan toʻqnash 

keluvchi yoki aksincha, davlat fuqaroni tash-
vishga solish lozim deb hisoblovchi barcha 
sohalarga kirib boradi. 

Korrupsiyaning ijtimoiy-psixologik shart-
sharoitlariga toʻxtaladigan boʻlsak, jamiyatdagi 
kriminallashuv jarayonlari kishilar ruhiyatiga 
salbiy taʼsir koʻrsatadi, ularning huquqiy ongi 
buzilishiga sabab boʻladi. U bir-birini istisno 
etuvchi ikki jihat – huquqqa ijobiy va salbiy 
munosabatlarning chatishuvi bilan tavsiflanadi. 
Ayni bir subyektlar ongida bunday tendensi-
yalarning mavjudligi aholining turli guruhlari 
qadriyatlarga munosabatda toʻgʻri moʻljallarni 
yoʻqotganidan dalolat beradi. Huquqiy nigilizm – 
huquqqa salbiy munosabat, uning ijtimoiy 
munosabatlarni tartibga solishning samarali 
vositasi boʻlib xizmat qilish imkoniyatiga 
ishonchsizlik kuchayib boradi. 

Jamiyatda mavjud boʻlgan maʼnaviy-
psixologik muhit hokimiyat organlaridagi kor-
rupsiya darajasiga, hech shubhasiz, jiddiy taʼsir 
koʻrsatadi. Ayrim mansabdor fuqarolar oʻzlarini 
korrupsion qaror qabul qilish yoki qabul qilmas-
lik oʻrtasida yoʻl tanlashga majbur etadigan 
holatlarga ertami, kechmi albatta duch keladilar. 
Bunday holatlarga fuqarolar bilan bevosita 
aloqada ish olib boruvchi quyi va oʻrta boʻgʻin 
amaldorlari ayniqsa koʻp duch keladilar (turli 
litsenziyalar, ruxsatnomalar, maʼlumotnomalar 
berishda va hokazo). 

Bunday holatlarning paydo boʻlishi yuqorida 
aytib oʻtilgan korrupsiyani vujudga keltiruvchi 
muammolar va shart-sharoitlarga ham, ijtimoiy-
psixologik omillarga ham bogʻliqdir. Ularning 
tabiatini tushunish korrupsiyaga qarshi kura-
shish uchun nima qilish kerakligini aniqlashni 
osonlashtiradi. 

Individual darajada korrupsionerlarga xos 
boʻlgan quyidagi belgilarni qayd etish mumkin: 
gapga ustalik va tili achchiqlik; zimdan ish 
koʻrishga moyillik; pulga oʻchlik va davlat manfa-
atlarini (va oʻzga manfaatlarni) pulga sotishga 
tayyorlik; oʻz halovatini saqlashga intilish (bunga 
erishish uchun yuqori turuvchi mansabdor 
shaxslarni pora evaziga ogʻdirish); ertani oʻyla-
masdan yashash; yuqori martabali shaxslar 
bilan doʻstona aloqalarga egalik va bunday 
aloqalarni oʻrnatishga, ularning homiy-ligidan 
foydalanishga harakat qilish [4; 182-187 b]. 

Korrupsiya domiga ilingan shaxslar orasida 
xizmatni oʻtash bilan bogʻliq zarar uchun oʻziga 
xos “tovon” olish motivi ayniqsa keng tarqalgan. 

Umuman olganda, korrupsiyaga xos boʻlgan 
belgilar qatoriga quyidagilarni kiritish mumkin: 
subyektlar jamiyatda yuksak martaba va mav-
qega ega ekanligi; maqsadlarga erishishning 
puxta oʻylangan intellektual usullari va vositalari; 
jamiyatga yetkaziladigan ulkan moddiy va 
maʼnaviy zarar; oʻta yashirinlik va oʻzaro keli-
shuvga asoslanganlik.

Axloqiy immunitetning yoʻqolishiga asosan 
quyidagi omillar turtki beradi: yuqorida zikr 
etilgan beqarorlik hissi; xodimning malakasi va 
ishning masʼuliyat darajasiga mos kelmaydigan 
oz maosh (Jahon banki tomonidan oʻtkazilgan 
tadqiqot korrupsiyaning asosiy sababi amal-
dorlar maoshining ozligi ekanligini koʻrsatdi); 
xizmat pillapoyalari boʻylab koʻtarilishda adolat-
sizlik; boshliqlarning dagʻalligi yoki nokompe-
tentligi; korrupsiyaga qarshi qonun hujjatlari 
mavjud emasligi yoki ularning nomukammalligi; 
“yirik” korrupsionerlarning jazolanmasligi. 

Bularning barchasiga qarshi davlat xizmat-
lari tizimini tegishli tarzda oʻzgartirish va 
korrupsiyaga qarshi qonun hujjatlarini qabul 
qilish yoʻli bilan kurashish mumkin. 

Mutaxassislar oʻtish davrlarida korrupsion 
qarorlar baʼzan amaldor tomonidan yangi 
tizimga qarshi oʻziga xos “diversiya” – qoʻporuv-
chilik sifatida qaralishini qayd etadilar. Bunda 
oddiy poraxoʻr oʻzini “jinoiy tuzum”ga qarshi 
kurashchi sifatida tasavvur qiladi [4; 190-191 b] . 

Mansabdor shaxs korrupsion qaror qabul 
qilganidan keyingina emas, balki “chegaraviy” 
xususiyatga ega boʻlgan harakatlardan asta-
sekin jinoiy harakatlarga oʻtish natijasida ham 
korrupsiyachiga aylanishi mumkin. Boshqaruv-

ning, qarorlar qabul qilishning izchil texnolo-
giyalari qatʼiy yoʻlga qoʻyilmagani, vakolatlar 
doirasi va sohalari aniq emasligi, shuningdek 
davlat xizmati xodimining Kasb-odobi kodeksi 
yoʻqligi shaxslarni korrupsiya domiga ilinishini 
ayniqsa osonlashtiradi.

Oʻtish davri anʼanalar va madaniy andaza-
larning chatishuvi, kapitalning ayrim shakllari 
oʻzga shakllarga deyarli moneliksiz oʻtishi bilan 
tavsiflanadi. Korrupsiyaga yoʻl ochadigan 
omillardan biri – bu hokimiyat organlari tizimi-
ning murakkabligi, buyruqbozlik taomillarining 
koʻpligi, davlat hokimiyati organlari apparatining 
faoliyati ustidan tashqi va ichki nazoratning 
yoʻqligidir. Tashkiliy tushunmovchiliklarni fuqa-
rolarning korrupsion xulq-atvorini ragʻbatlan-
tirishdan farqlash baʼzan juda qiyin kechadi. 
Taqiqlar, ruxsat berish taomillari sonining 
haddan tashqari koʻpligi, davlat hokimiyati 
organlari faoliyatiga jalb qilingan fuqarolarning 
manfaatlarini himoya qilish mexanizmi va 
huquqiy asoslarining toʻliq emasligi ham 
korrupsiyaga yoʻl ochadi [5; 18 b].

Shunday qilib, quyidagi xulosalarga kelish 
mumkin: birinchisi,  korrupsiyani faqat uni vujud-
ga keltiruvchi muammolar va shart-sharoitlarni 
yechish yoʻli bilan kamaytirish va cheklash 
mumkin; ikkinchi,  bu muammolarni yechishga 
korrupsiyaga qarshi barcha yoʻnalishlarda qatʼiy 
kurash olib borish koʻmak-lashadi. 

 Korrupsiyani vujudga keltiruvchi sabab va 
shart-sharoitlarni lozim darajada oʻrganish yoʻli 
bilangina uni kamaytirish va cheklash boʻyicha 
muayyan chora-tadbirlarni belgilash va ishlab 
chiqish mumkin.

HOLATI VA ISTIQBOLLARI

Xujakulov Siyovush Baxtiyorovich,
Oʻzbekiston Respublikasi IIV boshqarma boshligʻi oʻrinbosari, 
yuridik fanlar doktori, professor

Annotatsiya. Maqolada Oʻzbekistonda kriminologiya fanining rivojlanish jarayonini, bu borada 
olimlarning qoʻshgan hissalarini yoritishga harakat qilingan hamda kriminologiyaning huquqbuzarliklar 
profilaktikasi va viktimologiya fanlari predmetlari bilan mutanosibligi haqida soʻz yuritilgan. 
Kriminologiyaning amaliy ahamiyatini, bu boradagi mavjud muammolar asoslab berilgan. Shuningdek, 
kriminologiyaning kelgusi rivoji boʻyicha ilmiy xulosa va tavsiyalari ilgari surilgan.  

Kalit soʻzlar: kriminologiya, fan, predmet, jinoyatchilik, jinoyatchilikning oldini olish, profilaktika, 
jinoyatchilikning sabab va shart-sharoitlari.

Abstract: The article tried to highlight the development process of Criminology in Uzbekistan, the 
contributions of scientists in this regard, and talked about the proportionality of criminology with the 
subjects of crime prevention and wiktimology. The practical importance of Criminology is based on the 
existing problems in this regard. Also, scientific conclusions and recommendations on the further 
development of criminology have been put forward.

Keywords: criminology, science, subject, crime, crime prevention, prevention, cause and conditions of 
crime.

Y
igirmanchi asrning 60 yillarida sobiq 
Ittifoq davlatlarida alohida mustaqil fan 
sifatida shakllana boshlagan krimino-

logiya dastlab 1974 yilda “Kriminologiya va ichki 
ishlar organlarining profilaktika faoliyatini 
boshqarish” nomli oʻquv kursi sifatida oʻqitila 
boshlangan. Soʻngra “Huquqbuzarliklarning 
oldini olishni tashkil etish”, “Huquqbuzar-
liklarning oldini olish”, keyinchalik “Krimino-
logiya va ijtimoiy profilaktika” deb nomlangan.

Mustaqillik yillarida Oʻzbekistonda krimino-
logiya fanining rivojlanishiga G.A. Avanesov, A.I. 
Alekseyev, S.B. Alimov, Y.M. Antonyan, M.M. 
Babayev, O.V. Borodin, A.A. Gersyepzon, A.I. 
Jalinskiy, Z.S. Zaripov, I.I. Karpes, V.N. 
Kudryavsyev, N.F. Kuznesova, A.N. Larkov, A.B. 
Saxarov, V.G.Tanasevich, A.S. Shlyapochnikov, 
A.M. Yakovlev, I. Ismailov, M. Usmanaliyev, 
Y.Karaketov, Q.R. Abdurasulova va boshqa bir 
qator olimlar oʻzlarining munosib hissalarini 
qoʻshdilar.

Maʼlumki, “jinoyatchilikning oldini olish” va 
“jinoyatdan jabrlanuvchi” bilan bogʻliq masalalar 
kriminologiya faning asosiy predmetlaridan 
boʻlib, uning muammolari “12.00.08 ‒ Jinoyat 
huquqi, Kriminologiya, Jinoyat-ijroiya huquqi 
ixtisosligi” doirasida tadqiq etib kelingan.

Kriminologiyada “jinoyatlarning oldini olish” 
jinoyatchilikka qarshi kurashning asosiy yoʻ-
nalishi boʻlishi kerakligi “aksioma”ga aylanib 
ulgurgan [13]. Rivojlangan mamlakatlarda 
“puxta oʻylangan profilaktika jinoyatlarning 
oqibatlarini bartaraf etishdan 10 barobar koʻp 
samaraliroq ekanligi” uzoq yillardan beri oʻz 
isbotini topib kelmoqda.

Bugungi kunda xorijlik kriminologlar nafaqat 
aniq kriminogen omillarning profilaktik taʼsiri, 
balki ijtimoiy hodisa sifatida muntazam izla-
nishlarni talab qiluvchi huquqbuzarliklarning 
oldini olish muammolariga tobora koʻproq eʼtibor 
qaratib [11, 95−106 b], ishlab chiqilgan jinoyat-
chilikka qarshi kurash nazariyalarini amaliyotga 
tatbiq etishga katta ahamiyat berishmoqda [6; 
558 b]. Shu bois uchinchi ming yillik boshlarida 
Amerika, Yevropa, Osiyoning iqtisodiy rivojlan-
gan yetakchi mamlakatlarida jinoyatchilikka 
qarshi kurashning nazariy va amaliy asoslari 
faol rivojlanmoqda [3, 115−121b].

Xorijiy ekspertlar uzoq yillardan buyon 
jinoyatchilikka qarshi kurashishning eng sama-
rali usullaridan biri faqatgina jinoyatchilikning 
kriminologik oldini olish boʻlishi mumkinligi 
haqida umumiy xulosaga kelishgan. Chunki 
ushbu yoʻl orqali noqonuniy xatti-harakatlarning 

manbasini aniqlash, bartaraf etish hamda 
yuzaga kelishi mumkin boʻlgan jinoyatlarning 
oldini olish, jinoyatlarning unchalik avj olmagan 
determinantlariga osonroq taʼsir qilish va uni 
bartaraf etish, turli vositalar orqali jinoiy 
niyatlarga barham berish, jinoyat oqibatlarini 
kamaytirish, jinoyatchilikka qarshi kurashish 
sohasida insonparvar va eng kam xarajatli 
usullarni qoʻllash asosida zarur natijalarga 
erishish, j inoiy jazolar va jinoiy sudlov 
mexanizmlarini minimallashtirishga erishish 
mumkin [6; 558 b].

Mazkur masalalar vaqt oʻtgan sayin yanada 
dolzarblashib, doirasining kengayishi hamda 
mavjud ijtimoiy zarurat sabab “Huquqbuzarliklar 
profilaktikasi” hamda “Viktimologiya” fanlari 
kriminologiyadan alohida fan sifatida ajralib 
chiqdi.

Biroq, oʻtgan davr mobaynida ushbu fan-
larning predmet doirasiga toʻliq aniqlik kiritilmay, 
hanuzgacha muammoli holatlar yuzaga kel-
moqda. 

Hozirda “huquqbuzarliklarning oldini olish”, 
“huquqbuzarliklar profilaktikasi” toʻgʻridan-toʻgʻri 
“Huquqbuzarliklar profilaktikasi” fanining 
predmeti hisoblanib, bu boradagi mavjud 
muammolar mazkur fan doirasida ilmiy tadqiq 
etib kelinadi. Eʼtiborli tomoni shundaki, Oʻzbe-
kiston Respublikasining 2014-yil 14-mayda 
qabul qilingan “Huquqbuzarliklar profilaktikasi 
toʻgʻrisida”gi qonunining 3-moddasida “huquq-
buzarlik” tushunchasiga “sodir etilganligi uchun 
maʼmuriy yoki jinoiy javobgarlik nazarda tutilgan 
aybli gʻayrihuquqiy qilmish (harakat yoki 
harakatsizlik)” deb taʼrif berilgan boʻlib, u oʻzida 
“jinoyat”ni ham qamrab oladi.

Demak, kriminologiya fani predmeti hisob-
langan “jinoyatlarning oldini olish” yoki “jinoyat-
lar profilaktikasi” huquqbuzarliklar profilaktikasi 
fani doirasida oʻz oʻrnini egallagan. Aniqroq qilib 
aytganda, “jinoyatlarning oldini olish” masalasi 
kriminologiya va viktimologiya fanlari predmeti 
tizimidan chiqarib tashlanmasdan, alohida 
mavzu sifatida oʻrganib kelinadi. Ushbu vazi-
yatda “jinoyatlarning oldini olish” va “jinoyatlar-
dan jabrlanuvchilar” masalalarining krimino-
logiya fani predmetlari doirasidan oʻrin olishi 
oddiy mantiqsizlikdir.

Natijada ushbu masalalar uchta fan pred-
meti sifatida takror va takror oʻrganilmoqda [19, 
17b; 14, 32b; 1,17b]. Bu esa har bir fanning 
nafaqat predmetlari muvofiqligini taʼminlash, 
balki  obyekti, maqsadi, vazifalari, funksiyalari 

kabi nazariy asoslarini ham kompleks tadqiq 
qilish zarurligini taqozo etadi.

Maʼlumki, fanning predmeti – u nimani va 
qaysi nuqtayi nazardan oʻrganadi, degan 
savolga javob beradi. Fanning rivoji aslida uning 
predmeti rivojiga bogʻliq boʻlib, buning uchun fan 
predmeti aniqlashtirilgan boʻlish lozim. Fan 
predmetining toʻgʻri belgilanishi esa, birinchi-
dan, ilmiy tadqiqot jarayonida fanning pred-
metini tadqiq etish va aniq ifodalashga imkon 
yaratadi; ikkinchidan, tadqiqot ishlarini olib 
borishda nazariy va metodologik jihatdan toʻgʻri 
yoʻnalishdan borishga yordam beradi; uchinchi-
dan, fanning maqsadi va vazifalarini aniq 
ifodalashda muhim omil hisoblanadi.

Garchi, kriminologiya sal kam yarim asrdan 
buyon fan sifatida rivojlanib kelayotgan boʻlsa-
da, bugungi kunda oʻz oʻrnini sekin-astalik bilan 
huquqbuzarliklar profilaktikasi faniga boʻshatib 
berayotgan, rivojlanishdan bir oz toʻxtagan, 
mavjud bilimlari nisbatan eskirgandek koʻrinadi. 
Shu bois kriminologik muammolarning aksari-
yatini hal qilishda huquqbuzarliklar profilak-
tikasidagi mavjud bilimlarga tayanib qolinyapti. 
Buni yaqin yillarda himoya qilingan doktorlik 
dissertatsiyalarda ham kuzatish mumkin [18, 
222–223 b; 5, 145−146 b; 10, 16−19 b; 17, 17b.].

Demak, ushbu jarayon huquqbuzarliklar 
profilaktikasi va viktimologiya fanlarini krimi-
nologiya fanidan ajralib chiqish zaruratini keltirib 
chiqargan. Bu tarzda xulosa qilishga sabab 
shundaki, Z. Zaripov va I. Ismailov tomonidan 
tayyorlangan Kriminologi darsligida [7, 63–72 b] 
fan predmeti aniq koʻrsatilmagan boʻlsa-da, 
ammo u oʻrganadigan quyidagi toʻrt guruhdagi 
ijtimoiy hodisalar sanab oʻtilgan: birinchisi, 
jinoyatchilik, uning mohiyati va qonuniyatlari; 
ikkinchisi, jinoyatchilikning determinantlari 
(sabab va shart-sharoitlari); uchinchisi, jino-
yatchi shaxs; toʻrtinchisi, jinoyatchilikning oldini 
olish muammolari. 

2006-yilda nashr qilingan Kriminologiya 
darsligida esa mazkur boʻshliq bartaraf etildi va 
darslikning 1-bobi “Kriminologiya fani, uning 
predmeti  va metodlari”ga bagʻishlandi. 
Darslikda fan predmetini aniqlashtirish asosiy 
muammolardan biri sifatida keltirilgan boʻlsa-da, 
predmetni belgilashda avvalgi yondashuvdan 
chetga chiqilmagan, aksincha predmet doirasini 
yanada toraytirib, kriminologiya fanining pred-
meti va tadqiqot obyekti sifatida “jinoyatchilik, 
jinoyatchining shaxsi, jinoyatchilikning sabab va 
sharoitlari” [7,12b] keltirilgan. Biroq, “krimino-

logiya fani nimani oʻrganadi?” degan savolga 
javob berishda yuqoridagilar bilan birga, “oldini 
olish choralari tizimi” ham kiritilib, bir oz 
tushunarsiz holat yuzaga kelgan. Eng qizigʻi, 
darslikning 19-bobi “Jinoyatlarning oldini 
olishda “viktimologiya” tushunchasi va uni ilmiy 
bilishning ahamiyati”ni yoritishga bagʻishlangan
boʻlsa-da, ammo fan predmetini belgilashda bu 
masalaga eʼtibor qaratilmagan [7, 372−384 b].

2015-yilda I. Ismailov, Q.R. Abdurasulova 
va I.Yu. Fazilov tomonidan tayyorlangan 
Kriminologiya (Umumiy qism) darsligining 1-bob 
1-paragrafi “Kriminologiya fanining tushun-
chasi, obyekti va predmeti” masalalariga 
bagʻishlangan [8, 272b]. Ammo bunda ham 
kriminologiya fanining predmetini belgilashda 
bir oz noaniqlikka yoʻl qoʻyilganligini koʻrish 
mumkin. Sababi mualliflar kriminologik ijtimoiy 
hodisalar fanning predmeti boʻlishini taʼkidlab, 
bu kabi hodisalar sifatida quyidagilarni sanab 
oʻtishgan:

1) jinoyatchilik; 2) jinoyatlarning sodir etilishi 
sabablari va ularga imkon berayotgan shart-
sharoitlar; 3) jinoyatchi shaxsi; 4) jabrlanuvchi 
shaxsi; 5) jinoyatchilik profilaktikasi.

Ushbu tizimda avvalgi darsliklarda yoʻl 
qoʻyilgan boʻshliqlarga barham berilib, fan 
predmeti doirasiga jabrlanuvchi shaxsi ham 
kiritilgan. Biroq, shu bilan birga, “jinoyatlarning 
oldini olish” tushunchasidan voz kechilib, “jino-
yatlar profilaktikasi” tushunchasi qoʻllanilgan. 
Mazkur yondashuvni 2014-yil 14 mayda qabul 
qilingan “Huquqbuzarliklar profilaktikasi toʻgʻri-
sida”gi Oʻzbekiston Respublikasi qonuni [16] 
bilan “oldini olish” tushunchasiga nisbatan 
“profilaktika” tushunchasiga ustuvorlik beril-
ganligini eʼtirof etish hamda qonun talablari va 
mazmuniga amal qilish deb talqin qilish mumkin. 
Biroq, “profilaktika” bu huquqbuzarliklar pro-
filaktikasi fani predmeti hisoblanadi, garchi 
“jinoyatlar profilaktikasi” boʻlsa ham. Chunki 
qonunning 3-moddasida “huquqbuzarlik” 
tushunchasi “sodir etilganligi uchun maʼmuriy 
yoki jinoiy javobgarlik nazarda tutilgan aybli 
gʻayrihuquqiy qilmish (harakat yoki harakat-
sizlik)” [16] ni qamrab oladi. Demak, mantiqan 
fikr yuritilsa, maʼmuriy huquqbuzarlik boʻladimi 
yoki jinoyatmi har ikkalasiga oid profilaktik 
masalalar huquqbuzarliklar profilaktikasi orqali 
oʻz yechimini topmogʻi lozim.

Bundan tashqari, mamlakatimizda ilk 
marotaba tayyorlanib, nashr qilingan “Viktimo-
logiya” darsligida (2021-yil) ham “jinoyatlarning 

viktimologik oldini olish” viktimologiya fanining 
predmeti ekanligi koʻrsatib oʻtilgan [2, 14 b]. Shu 
vaziyatda kriminologiya fani predmetidagi 
“jinoyatlarning oldini olish” hamda viktimologiya 
fani predmetidagi “jinoyatlarning viktimologik 
oldini olish”dan huquqbuzarliklar profilaktikasi 
fani predmeti oʻrtasidagi oʻzaro farqqa oydinlik 
kiritish zarurati mavjudligi koʻzga tashlanadi.

Bizning nazarimizda, “huquqbuzarliklar 
profilaktikasi” – bu faoliyat, “huquqbuzarlik-
larning oldini olish” esa ushbu faoliyatdan 
koʻzlangan maqsad va bu maqsad nafaqat 
“huquqbuzarliklar profilaktikasi”ning, balki 
tergov, tezkor-qidiruv, ekspert-kriminalistik, 
jinoiy jazolarni ijro etish (shu jumladan, 
probatsiya), jamoat tartibini saqlash, yoʻl 
harakati xavfsizligini taʼminlash kabi faoli-
yatlarning ham asosiy maqsadlaridan biridir. Bu 
borada professor E.X. Narbutayev jinoyat-
larning sabablari va shart-sharoitlarini aniqlash 
talabi jinoyat-protsyessual, tezkor-qidiruv va 
jinoiy-huquqiy jihatdan shartlanganligini taʼ-
kidlaydi. Olimning fikricha, jinoiy-huquqiy 
shartlanganlik qilmishni kvalifikatsiya qilish, 
tayinlanadigan jazo turi va miqdorini belgilab 
berishga xizmat qilishi, jinoyat-protsyessual 
shartlanganlik esa jinoyatning sabablari, 
shuningdek, jabrlanuvchi, ayblanuvchi, sud-
lanuvchi shaxsini tavsiflovchi holatlarning 
aniqlanishi ishni ayblov xulosasi bilan sudga 
yuborish va ayblov hukmi chiqarish uchun 
isbotlanishi lozim boʻlgan holatlar sirasiga 
kiritilganligi hamda tezkor-qidiruv jihatni 
jinoyatni tez va toʻliq ochish hamda aybdorni 
fosh etishga imkon berishi bilan izohlanadi [4, 
93b]. Bu esa yuqoridagi fikrimizni yanada 
asoslashga xizmat qiladi.

Shu nuqtayi nazardan, kriminologiya 
hamda viktimologiya fanlari “jinoyatlarning oldini 
olish” masalasiga jinoyat, jinoyat-protsyessual, 
jinoyat-ijroiya va tezkor-qidiruv huquqlari 
doirasida yondashishi, bu boradagi bilimlarni 
oʻrganishi va muammolarni tadqiq etishi lozim. 
Aks holda, ushbu fanlar predmetlarida 
tavtologiya (takrorlanish holati, bir fikrni boshqa 
soʻzlar bilan takrorlash) kuzatiladi. Viktimologiya 
haqida soʻz ketganda shuni ham taʼkidlash 
joizki, “viktimologiya” (lotin tilida “victima” – 
jabrlangan, jabrlanuvchi va “logos” – taʼlimot), 
yaʼni jabrlanuvchi (qurbon)lar toʻgʻrisidagi 
taʼlimot maʼnosini beradi. Viktimologiya, oʻz 
mazmuniga koʻra, nafaqat j inoyatchil ik 
natijasida jabrlanganlarga yetkazilgan zararni, 

balki baxtsiz hodisa, tabiiy ofat, urush, genosid, 
davlatning notoʻgʻri siyosati oqibatida yuzaga 
kelgan jabrlanishlarni ham oʻrganadi. Krimino-
logiyada esa ushbu tushuncha tor maʼnoda, 
yaʼni faqat jinoiy xatti-harakatlardan jabrlangan-
larga nisbatan qoʻllanilib kelingan [7, 372 b]. 
Keyinchalik viktimologiya kriminologiyadan 
alohida fan sifatida ajralib chiqqan.

Yuqoridagilarni inobatga olib, jinoyatdan 
jabrlanuvchilarni mustaqil fan sifatida oʻrga-
nuvchi viktimologiyani “Kriminal viktimologiya” 
deb nomlash talab etiladi. Shuningdek, krimino-
logiya fani predmeti doirasidan “jinoyatdan 
jabrlanuvchi”ni chiqarib tashlash maqsadga 
muvofiq boʻladi.

Kriminologiya fanida ham, kriminologik 
tadqiqotlarda ham fanning predmet doirasiga 
kiruvchi jinoyatchilik, jinoyatchi shaxsi, jinoyat-
larning sabab va shart-sharoitlari, jinoyatdan 
jabrlanuvchi, jinoyatlarning oldini olish masa-
lalari mohiyati asosan nazariy jihatdan ochib 
berilgan. Aniqroq qilib aytganda, mavjud 
muammolarning yechimi sifatida faqat ilmiy 
xulosalar qilish bilan cheklanib kelingan.

Misol uchun, jinoyatlarning sabab va shart-
sharoitlari, garchi amaliy ahamiyat kasb etsa-
da, haligacha  jinoyatlarning sabab va shart-
sharoitlarini aniqlash, hisobini yuritish, tahlilini 
olib borish, kriminologik tahlil va prognoz-
lashtirishda ushbu tahlillardan foydalanishning 
huquqiy mexanizmi hamda tashkiliy-taktik 
jihatlari amaliyotga joriy etilmagan.

Binobarin, Oʻzbekiston Respublikasi Ichki 
ishlar vazirligining 2017-yil 12-iyundagi 100-son 
buyrugʻi talabiga koʻra, jinoyatning sabablari va 
sodir etilishiga imkon berayotgan shart-
sharoitlarini sinchkovlik bilan oʻrganish, yoʻl 
qoʻyilgan qonun buzilishi holatlari yuzasidan 
masʼul shaxslar (fuqarolarning oʻzini oʻzi 
boshqarish organlari, korxona, tashkilot, muas-
sasa va boshqa davlat organlari mansabdor 
shaxslari)ni soʻroq qilish va ularning harakat-
lariga huquqiy baho berish qatʼiy belgilangan. 
Lekin mazkur buyruqning talabiga yetarlicha 
amal qilinmaydi hamda jinoyatning sabablari va 
sodir etilishiga imkon berayotgan shart-
sharoitlarni aniqlash maq-sadida soʻroq qilish 
tergov harakati deyarli oʻtkazilmaydi.

Aslini olganda bu borada amaliyotchilarni 
ayblash bir tomondan notoʻgʻri, chunki jinoyat 
protsyessi nazariyasining oʻzida ushbu masa-
laning ilmiy yechimi mavjud emas. Chunki, 
protsessualist olimlar jinoyatlarning sabablari va 

shart-sharoitlarini aniqlash talabi jinoyat-
protsyessual, tezkor-qidiruv va jinoiy-huquqiy 
jihatdan shartlanganligini taʼkidlab [4, 93b], 
mazkur talabning profilaktik shartlanishini 
nazardan chetda qoldirganlar. Shu bois 
“tergovchi jinoyat ishini yuritishda jinoyatning 
sabablari va sodir etilishiga imkon bergan shart-
sharoitlarni aniqlash maqsadida alohida tergov 
harakatlarini oʻtkazmaydi, ular oʻz-oʻzidan, 
tergov chogʻida shaxsni ayblash va hukm qilish 
uchun asos boʻlgan holatlarni isbot qilish 
mobaynida toʻliq yoki qisman aniqlanadi” [4, 
93b] deb tushunadilar.

Baʼzi bir protsyetssualistlar, tergovchi ishni 
tergov qilish jarayonida faqatgina sodir etilgan 
jinoyatning sababiy bogʻliqligini aniqlash bilan 
chegaralanib qolmasdan, muayyan turdagi 
jinoyatlarning kriminalistik tavsifi (xarakte-
ristikasi)da umumlashgan tipik sabablar va 
shart-sharoitlarini bilishi hamda mavjud maʼ-
lumotlardan yuzaga keladigan butun majmuani 
(jinoyatni sodir etgan shaxs ongida jinoyatning 
sodir etilishi uchun bevosita sabab boʻlgan 
jamiyatga qarshi koʻrsatmaning xarakteris-
tikasiga; jinoyat subyektining axloqiy shakl-
lanishi sharoitlariga; jinoyat sodir etilgan 
obyektiv vaziyatga oid maʼlumotlarni) aniqlashi 
kerak, deb hisoblashsa-da, ammo ushbu 
aniqlashda eʼtibor berilishi kerak boʻlgan 
holatlarga yetarlicha oydinlik kiritilmagan.

Shuning uchun ham kriminologiyaning 
sababiyat nazariyasiga oid ilmiy asoslangan 
bilimlariga tayanib, huquqbuzarliklarning 
sabablari va ularning sodir etilishiga imkon 
bergan shart-sharoitlarni aniqlashda quyidagi-
larga urgʻu berilishi maqsadga muvofiq:

birinchisi, huquqbuzarning shaxsi (ijtimoiy-
demografik, jinoiy-huquqiy, maʼnaviy-ruhiy va 
biofiziologik belgilari)ga; ikkinchisi, huquq-
buzarning tarbiyasi, oilasidagi muhit, ehtiyoji, 
manfaatlari, motivi, maqsadi, hayotda tanlagan 
yoʻliga; uchinchisi, huquqbuzarlik sodir etilgan 
vaqt, joy, shart-sharoit, huquqbuzarlikni sodir 
etish usuli va vositasiga; toʻrtinchisi, huquq-
buzarlik sodir etilgan vaqt va joyda huquqbuzar-
likning oldini olish lozim boʻlgan subyektlarning 
faoliyatiga; beshinchisi, huquqbuzarlikdan 
jabrlanuvchining shaxsi (ijtimoiy-demografik, 
jinoiy-huquqiy, maʼnaviy-ruhiy va biofiziologik 
belgilari), aybli yoki aybsiz viktimlik holatiga; 
oltinchisi, huquqbuzar va jabrlanuvchi oʻrtasi-
dagi aloqalar (yaqin qarindosh, qarindosh, 
quda-anda, qoʻshni, mahalladosh, hamkasb, 

sinfdosh, kursdosh, tanish, notanish kabilar) va 
munosabat (ziddiyatli, adovatlashgan kabilar) 
ga; yettinchisi, ota-onasining ilgari huquqbu-
zarlik sodir etgan-etmaganligi, sodir etgan 
boʻlsa, qaysi turdagi huquqbuzarlikni sodir 
etganligiga; sakkizinchisi, huquqbuzarlikni sodir 
etish mexanizmi va hokazolarga.

Qolaversa, Oʻzbekiston Respublikasi Bosh 
prokuraturasi, Oliy sudi, Davlat xavfsizlik 
xizmati, Ichki ishlar vazirligi, Davlat bojxona 
qoʻmitasining 2018-yil 30-dekabrdagi QK-83, 
08/UM-706-18, 1, 84, 01-02/22-77-son qarori 
bilan Elektron jinoiy-huquqiy statistika yagona 
axborot tizimini yuritish tartibi toʻgʻrisidagi nizom 
tasdiqlangan.

Unda, ushbu Nizom statistik kartoch-
kalarning elektron shakllarini tuzish orqali 
jinoyat ishlari, tergovga qadar tekshiruv 
materiallari, sud muhokamalari hamda jinoyat 
ishlari boʻyicha sud qarorlari ijrosi natijalari, 
jinoyat yoki ijtimoiy xavfli qilmish sodir etgan 
shaxslar va jabrlanuvchilar boʻyicha maʼ-
lumotlarning yagona hisobini yuritish tartibini 
belgilashi keltirib oʻtilgan.

Biroq, ushbu normativ-huquqiy hujjat 
predmetida ham, “hisob obyektlari” tizimida ham 
huquqbuzarlikning sabablari va sodir etilishiga 
imkon beruvchi sharoitlar oʻz aksini topmagan. 
Vaholanki, huquqbuzarliklarning tizimli sodir 
etilishiga doir sabab va shart-sharoitlarni 
aniqlash va ularni bartaraf etishda asosiy 
muammolardan biri – huquqbuzarlik holatlari 
boʻyicha ularning sabablari va sodir etilishiga 
imkon beruvchi sharoitlarni hisobga olishning 
markazlashgan tizimi yoʻqligi.

Xizmat taqozosi bilan Toshkent shahrida 
2017-yil davomida sodir etilgan oʻgʻrilik va 
firibgarlik jinoyatlarining sabablari va sodir 
etilishiga imkon bergan shart-sharoitlar haqida 
aniq tasavvurga ega boʻlish uchun oʻsha davrda 
Oʻzbekiston Respublikasi IIV Akademiyasida 
faoliyat yuritgan Ilmiy-amaliy tadqiqot markazi 
xodimlari tomonidan 388 ta oʻgʻrilik, 556 ta 
firibgarlik  jinoyati boʻyicha sudga yuborilgan 
ayblov xulosalari bittadan oʻrganib chiqilgan 
[15]. Agar shunga oʻxshash zarurat tugʻilsa, har 
bir jinoyat ishini bittadan oʻrganib chiqish va 
tahlil qilishga toʻgʻri keladi. 

Bordi-yu, muayyan jinoyatning respublika 
miqyosidagi mavjud sabab va sharoitlarini 
oʻrganish zarurati yuzaga kelsa, u holda bu 
vazifani bajarish uchun qancha vaqt, kuch va 
vosita sarflanishi zarurligini tasavvur qilish qiyin. 

Bu esa soʻz yuritilayotgan masalaning qanchalik 
muhimligini, qolaversa, huquqbuzarlik, xusu-
san, jinoyatlarning sabablari va ularning sodir 
etilishiga imkon berayotgan shart-sharoitlarni 
aniqlash, ular haqida haqiqiy (obyektiv) va ilmiy 
asoslangan tasavvurga ega boʻlishda juda katta 
qiyinchiliklar mavjudligini oydinlashtiradi. 
Natijada, huquqbuzarliklarning sabab va 
sharoitlarini aniqlash, qayd etish, bu borada 
maʼlumotlarning yagona markazlashgan 
hisobini yuritish, ushbu axborotlarni tahlil qilish 
hamda ulardan maqsadli foydalanish ama-
liyotini joriy etish masalasi yanada dolzarb-
lashadi.

Elektron jinoiy-huquqiy statistika yagona 
axborot tizimini yuritish tartibi toʻgʻrisidagi 
nizomning 3-bandida keltirilgan “birlamchi 
hisobga olish elektron statistik kartochka-
lari”dan “1-shakl – aniqlangan va sodir etilgan 
jinoyatlarni hisobga olish yagona elektron 
statistik kartochkasi”, “2-shakl – jinoyat sodir 
etgan shaxsni hisobga olish yagona elektron 
statistik kartochkasi” va “3-shakl – jinoyat ishi 
boʻyicha jabrlanuvchilarni hisobga olish yagona 
elektron statistik kartochkasi” mazmunan tahlil 
qilinganida hisobga olinadigan maʼlumotlar 
jinoyatning sabab va sharoiti nuqtayi nazarida 
shakllantirilmaganligi maʼlum boʻldi. Ushbu 
holat jinoyatlarning sabablari va ularning sodir 
etilishiga imkon berayotgan shart-sharoitlarni 
aniqlash imkoniyatini cheklaydi.

Mazkur vaziyatda kriminologiya fani bilim-
lariga tayanib, “1-shakl”, “2-shakl” va “3-shakl” 
elektron statistik kartochkalarining yangi 
shaklini amalga kiritishni zarur deb hisoblaymiz 
[9, 195 b].

Bu borada S.S. Niyozova oʻz tadqiqot ishida 
ichki ishlar organlarining jinoyatlar profilaktikasi 
boʻlimlarida sodir etilgan zoʻravonliklarning 
holatlari va undan jabrlangan shaxslar haqidagi 
“Maʼlumotlar bazasini” shakllantirish taklifini 
bildirgan, biroq ushbu maʼlumotlar bazasida 
hisobi yuritilishi nazarda tutilgan maʼlumotlar 
tizimi tahlil qilinganida, ularning aksariyati 
huquqbuzarliklarning sabab va sharoitlarini 
emas, aksincha ushbu yoʻnalishdagi faoliyat 
boʻyicha hisobdorlikni taʼminlashga qaratil-
ganligi maʼlum boʻldi [12, 266 b].

Bu esa mamlakatimizda sodir etilgan 
huquqbuzarliklar boʻyicha “Huquqbuzarlikning 
sabablari va sodir etilishiga imkon bergan shart-
sharoitlar”, “Jabrlanuvchilarning viktim xulq-
atvori” hamda “Huquqbuzarlik sodir etgan 

shaxslarning kriminal xulq-atvori”ga koʻra 
hisobini yuritish maqsadida “Е-Determinant” 
kompleks axborot-tahliliy tizimini yaratish 
zarurati mavjudligini koʻrsatadi.

Bundan tashqari, kriminologik bilim va 
koʻnikmalarning amaliy ahamiyatini oshirish 
zarur. Bugungi kunda ham amaliyotchilar, ham 
nazariyotchilar kriminologiyaga nisbatan 
huquqiy fanlar ichidagi “huquq falsafasi”dek 
munosabatda boʻlishadi. Ularning aksariyati 
kriminologiyaning amaliy ahamiyati haqida 
yetarlicha tasavvurga ega emas. Aslida ham 
shunday, yaʼni kriminologik bilim va koʻnik-
malarni amaliyotda qoʻllashga doir tizim mavjud 
emas.

Birgina misol, kriminologiya nazariyasida 
muayyan jinoyat turiga yoki maʼlum bir yoxud 
toifadagi jinoyatchi shaxs(lar)ga nisbatan 
kriminologik tavsif berilishi haqida koʻplab fikr-
mulohazalar bildiriladi. Qolaversa, “kriminologik 
tavsif berish” kriminologiyaning asosiy funksiya-
laridan biri ham hisoblanadi. Biroq, nazariyada 
“kriminologik tavsif berish”ning toʻlaqonli 
metodikasi mavjud emas. Aynan shuning uchun 
ham amaliyotda kriminologik tavsif berish 
amaliy ahamiyatga ega emas. Vaholanki, 
jinoyat turiga yoki jinoyatchi shaxsga nisbatan 
beriladigan kriminologik tavsif jinoyatlarning 
maxsus (huquqbuzarliklarning maxsus pro-
filaktikasi) va individual (huquqbuzarliklarning 
yakka tartibdagi profilaktikasi) kriminologik 
oldini olish chora-tadbirlarini ishlab chiqishda 
juda muhim ahamiyat kasb etadi. Masalan, 
jinoyat ishini tergov qilgan har bir tergovchi 
jinoyat ishini tamomlayotganda ayblanayotgan 
har bir shaxsga kriminologik tavsif berishi 
maqsadga muvofiq hisoblanadi.

Shu bois, mazkur amaliyotni amalda joriy 
etish va buning uchun, eng avvalo, kriminologik 
tavsif berishning metodikasini yaratish, 
xususan, tavsif berishning mezonlarini ishlab 
chiqish talab etiladi.

Bu kabi zaruratni, jinoyat sodir etgan yoki 
jinoyatdan jabrlanuvchi shaxsga nisbatan 
kelgusida jinoyat sodir etish yoxud jinoyatdan 
jabrlanish boʻyicha individual tashxis qoʻyish, 
shuningdek kriminologik prognozlash (ilmiy 
bashorat qilish) masalasida ham kuzatish 
mumkin. Aynan shuning uchun, bu kabi tushun-
chalar, real amaliy faoliyatda qoʻllanmasdan, 
faqatgina ilmiy yoki oʻquv manbalarida yoxud 
tashkiliy-huquqiy hujjatlarda tilga olinish bilan 
cheklanib kelinadi. 

Bunga misol tariqasida Oʻzbekiston 
Respublikasi Prezidentining 2018-yil 14-
fevraldagi “Toshkent shahrida jamoat tartibini 
saqlash, huquqbuzarliklar profilaktikasi va 
jinoyatchilikka qarshi kurashishning sifat 
jihatidan yangi tizimini joriy etish toʻgʻrisida”gi 
PQ-3528-son qarori 7-bandi bilan Toshkent 
shahri ichki ishlar organlari profilaktika ins-
pektorlari zimmasiga, qonun hujjatlarida 
nazarda tutilgan vazifalar bilan bir qatorda, 
qoʻshimcha vazifa sifatida yuklatilgan “birik-
tirilgan hududda istiqomat qiluvchi shaxslarni 
oʻrganish va kelgusida ularning har biriga 
gʻayriijtimoiy ѐki boshqa huquqqa xilof xulq-
atvor ehtimoli nuqtayi nazaridan individual 
tashxis qoʻyish hamda profilaktik ahamiyatga 
ega taʼsirchan choralarni koʻrish” vazifasi 
amalda bajarilmasdan qolayotganligini koʻr-
satish mumkin.

Vaholanki, ushbu vazifaning ijrosi shaxs-
larga kelgusida gʻayriijtimoiy yoki boshqa 
huquqqa xilof xulq-atvor ehtimoli nuqtayi 
nazaridan individual tashxis qoʻyish masalasini 
bevosita profilaktik hisobga olingan, oʻziga 
nisbatan maʼmuriy nazorat oʻrnatilgan va shartli 
hukm qilingan shaxslar bilan ishlashda ham 
inobatga olishni talab etadi. Aks holda bu 
toifadagi shaxslarga individual tashxis qoʻy-
masdan va individual tashxis asosida ishlab 
chiqilgan tizimli profilaktik chora-tadbirlarni 
amalga oshirmasdan ularni axloqan tuzatib va 
jamiyatga qaytarib boʻlmaydi. 

Yuqoridagilarni inobatga olib, kelgusida 
kriminologiya fanini rivojlantirish va mavqeiyini 
oshirish uchun quyidagi taklif va tavsiyalar ilgari 
suriladi:

birinchidan, XX asrning ikkinchi yarmida 
shakllanib, rivojlangan va kriminologiya fanining 
nazariy asoslari boyitilishiga juda katta hissa 
qoʻshgan hamda jinoyatlarning kelib chiqish 
sabablarini ilmiy asoslab bergan ijtimoiy, ijtimoiy 
psixologik, psixologik va ijtimoiy-biologik 
yoʻnalish nazariyalari doirasida amaliy va 
fundamental tadqiqotlar olib borish;

ikkinchidan, psixologiya va tibbiyot fanlari 
doirasida insondagi psixologik va biologik 
omillarning jinoyat sodir etilishidagi roli bilan 
bogʻliq holatlar boʻyicha ilmiy izlanishlar olib 
borish, bu borada samarali profilaktik chora-
tadbirlarni ishlab chiqish va amalga oshirilishiga 
doir ilmiy xulosa, taklif va tavsiyalar ishlab 
chiqishni yoʻlga qoʻyish;

uchinchidan, kriminologiyaning nazariy 
konsepsiyalarini rivojlantirishga yoʻnaltirilgan 
yangi ilmiy gʻoyalarni ilgari surish, ushbu 
gʻoyalarning himoya qilinishi va amaliyotga joriy 
etilishini taʼminlash uchun yuridik oliy taʼlim 
muassasalarida ilmiy maktablar yaratish cho-
ralarini koʻrish;

toʻrtinchidan, kriminologiyaning nazariy va 
amaliy muammolarini tadqiq etish, olingan 
bilimlarni amaliyotda qoʻllashga yoʻnaltirilgan 
fundamental va amaliy tadqiqotlar olib borish 
uchun  davlat buyurtmalarini shakllantirish va 
ushbu buyurtmalarning bajarilishi boʻyicha ilmiy 
loyihalarni ishlab chiqish;

beshinchidan, kriminologiya fani predme-
tidagi “jinoyatlarning oldini olish” hamda vikti-
mologiya fani predmetidagi “jinoyatlarning 
viktimologik oldini olish” bilan huquqbuzarliklar 
profilaktikasi fani predmeti oʻrtasidagi oʻzaro 
farqqa oydinlik kiritish;

oltinchidan, jinoyatdan jabrlanuvchilarni 
mustaqil fan sifatida oʻrganuvchi viktimologiyani 
“Kriminal viktimologiya” deb nomlash va krimi-
nologiya fani predmeti doirasidan “jinoyatdan 
jabrlanuvchi” masalasini chiqarib tashlash;

yettinchidan, “kriminologik tavsif berish”, 
“individual tashxis qoʻyish” hamda “kriminologik 
prognozlash”ning metodikasini ishlab chiqish va 
amaliyotga joriy etish.

TASHQI IQTISODIY FAOLIYAT SOHASIDAGI JINOYATLAR SODIR 
ETILISHINING SABABLARI, UNGA IMKON BERAYOTGAN 
SHART-SHAROITLAR VA OLDINI OLISH CHORALARI

Annotatsiya. Maqolada tashqi iqtisodiy faoliyat sohasidagi jinoyatlar tushunchasi, boshqa iqtisodiy 
jinoyatlar singari, ushbu sohadagi jinoyatlar mamlakatning iqtisodiy xavfsizligi tajovuz qilishi asoslari, 
ushbu sohadagi jinoyatchilik sabablari va sodir etilishiga imkon berayotgan shart-sharoitlar tahlil 
qilingan. Shuningdek, muallif tomonidan ushbu sohadagi jinoyatlarni oʻziga xos xususiyatlari eʼtiborga 
olinib, ilmiy taklif va mulohazalar keltirilgan. 

Kalit soʻzlar: Tashqi iqtisodiy faoliyat, qonun, huquqbuzarlik, jinoyat, soliq, bojxona toʻlovlari, yashirin 
iqtisodiyot, kontrabanda, huquqiy ong va huquqiy madaniyat.

Abstract: The article analyzes the concept of crimes in the field of foreign economic activity, the basis of 
crimes in this area, as well as other economic crimes, encroachment on the economic security of the 
country, the causes of crimes in this area, the conditions that contributed to the commission of these 
crimes. Also, the author, taking into account the specifics of crimes in this area, gives scientific 
suggestions and comments.

Keywords: Foreign economic activity, law, offense, crime, taxes, customs payments, shadow 
economy, smuggling, legal awareness and legal culture.

T
ashqi iqtisodiy faoliyat (TIF) sohasi 
huquqbuzarlarni noqonuniy yoʻllar 
bilan moʻmaygina daromad keltira 

olishi bilan qiziqtira olgan. Hozirgi vaqtda tashqi 
iqtisodiy faoliyat sohasidagi jinoyatlar eng 
intellektual, murakkab, professional, yuqori 
uyushgan va juda daromadli noqonuniy 
faoliyatdir. Bundan tashqari, ushbu sohadagi 
jinoyatlar eng moslashuvchan va ijtimoiy 
munosabatlarga tez kirishimlidir. Boshqa 
iqtisodiy jinoyatlar singari, ushbu sohadagi 
jinoyatlar mamlakatning iqtisodiy xavfsizligi 
asoslariga tajovuz qiladi. 

Amaldagi qonunchilik hujjatlarida TIF 
sohasidagi jinoyat tushunchasiga taʼrif beril-
magan. Unga tadqiqotlar va tahlillar asosida 
“Tashqi iqtisodiy faoliyat sohasidagi jinoyatlar – 
bu Jinoyat kodeksining tegishli moddalarida 
javobgarlik nazarda tutilgan tashqi iqtisodiy 
faoliyatni amalga oshirish tartibiga tajovuz 
qiluvchi transchegaraviy xarakterdagi maxsus 
usullarda gʻarazli maqsadlarda qasddan sodir 
etiladigan ijtimoiy xavfli qilmishlar” [2] deb taʼrif 
bersak, maqsadga muvofiq boʻladi.

Ilmiy-uslubiy adabiyotlar tahlili, ushbu 
sohadagi jinoyatlarni tergov qilish amaliyoti 
shuni koʻrsatadiki, tashqi iqtisodiy jinoiy faoliyat 

tarkibida uning belgilovchi turi, qoida tariqasida, 
bojxona chegarasi orqali tovarlar va boshqa 
qimmatliklar, ashyolarni noqonuniy olib oʻtish 
bilan bogʻliq operatsiyalar, yaʼni bojxona 
sohasidagi jinoyatlardir (Jinoyat kodeksining 
182, 184, 246 va boshqa moddalari).

Kriminologiya jinoyatchilik bilan bogʻliq 
boʻlgan ijtimoiy hodisa va jarayonlarning keng 
doirasini va ularning sodir boʻlish xususiyatini 
oʻrganadi. Bu fanning asosini jinoyatning 
mohiyati va shakli,  uning vujudga kelishi, 
mavjudligi va oʻzgarish qonuniyatlari; sabablari 
va boshqa determinantlar; jinoyat sodir 
etganlarning shaxsi; jinoyatlarning oldini olish 
chora-tadbirlari tizimi tashkil etadi [1].

Tashqi iqtisodiy faoliyat sohasidagi jinoyat-
chilik sabablari va shart-sharoitlari jinoyatning 
sodir etilishiga imkon berayotganligini aniqlash 
mazkur sohadagi jinoyatlarning oldini olishga 
xizmat qiladi.

Mazmun jihatidan jinoyat sodir etilishiga 
imkoniyat yaratuvchi holatlar kriminologiya 
darsliklarida, odatda, iqtisodiy, tashkiliy- 
boshqaruv, ijtimoiy, axloqiy-ruhiy, huquqiy va 
boshqa holatlarga ajratiladi. Ayni vaqtda TIF 
sohasidagi jinoyatlarning sodir etilishiga 
imkoniyat yaratadigan, jinoyatlarning oldini 

olishda hisobga olinishi lozim boʻlgan omillarni 
ajratish maqsadga muvofiqdir. Bular: maʼnaviy-
axloqiy; iqtisodiy; ijtimoiy; tashkiliy-boshqaruv; 
huquqiy tusdagi omillardir.

Tashqi iqtisodiy faoliyat sohasidagi jino-
yatlar sodir etilishini belgilovchi maʼnaviy-
axloqiy omillar (sabab) tizimi turlicha. 

Birinchidan, ayrim TIF subyektlarining boj-
xona sohasida yetarli bilimlarga ega emasligi. 
Bunday sharoitda qonunga xilof yoʻllar bilan 
boʻlsa ham yengil yoʻl bilan pul topib, boylik 
orttirishga intilish kuchayadi, fuqarolarning 
huquqiy ongi, madaniyati va xulq-atvori krimi-
nogen vaziyat taʼsiri ostida qoladi. 

Ikkinchidan, TIF subyektlari orasida huqu-
qiy nigilizmning tarqalganligi tufayli ayrim 
fuqarolar qonunlarda, jumladan Konstitutsiyada 
belgilab qoʻyilgan soliq yoki boshqa majburiy 
toʻlovlarni toʻlash kabi burchlarini bajarmaydilar. 
Huquqiy nigilizm nafaqat konstitutsiyaviy 
burchni bajarmaslik, balki mamlakatda oʻrna-
tilgan soliq va bojxona qonunchiligini rad etishda 
ham namoyon boʻladi.

Ayrim tadqiqotchilarning qayd etishicha, 
soliq sohasidagi jinoyatlarni sodir etishning 
asosiy sabablaridan biri shaxsdagi ijtimoiy-
axloqiy belgilarga bogʻliqdir. Bunda shaxs 
mamlakatda amal qilayotgan qonunlarni hurmat 
qilmaydi va unga rioya qilmaslik oqibatida soliq 
yoki boshqa majburiy toʻlovlarni toʻlashdan 
boʻyin tovlaydi [5]. 

Jamiyatda huquqiy ong va huquqiy mada-
niyatni yuksaltirib borish qonun ustuvorligini 
taʼminlash va qonuniylikni mustahkamlashning 
eng muhim shartlaridan biri hisoblanadi.

Taʼkidlash lozimki, 2024-yil 18-sentyabr 
kuni Oʻzbekiston Respublikasi Vazirlar Mah-
kamasining “2024-2025-yillarda jamiyatda 
huquqiy madaniyatni yuksaltirish boʻyicha 
chora-tadbirlar dasturini tasdiqlash toʻgʻri-
sida”dagi 588-son qarori qabul qilinib, u bilan 
quyidagilarni nazarda tutuvchi 2024-2025-yillar-
da jamiyatda huquqiy madaniyatni yuksaltirish 
boʻyicha chora-tadbirlar dasturi tasdiqlandi:

shaxs, davlat va jamiyatning oʻzaro muno-
sabatlarida aholining huquqiy madaniyatini 
yuksaltirish;

jamiyatda huquqiy madaniyatni yuksal-
tirishda huquqiy targʻibotning innovatsion 
usullarini joriy qilish;

aholining huquqiy madaniyatini yuksal-
tirishda ommaviy axborot vositalarining rolini 
kuchaytirish;

huquqiy madaniyatni yuksaltirishning ilmiy 
asoslarini tadqiq etish [6].

Shuningdek, Dasturda belgilangan chora-
tadbirlarning oʻz vaqtida, toʻliq va sifatli amalga 
oshirilishi hamda natijasi boʻyicha maʼlumotlar 
har chorak yakunida Adliya vazirligiga taqdim 
etib borilishi uchun tegishli davlat organlari va 
tashkilotlari rahbarlarining shaxsan javobgarligi 
belgilandi.

Yuqorida tadqiqotlarimiz natijasida TIF 
sohasidagi jinoyatlarning oʻziga xos xususi-
yatlari sifatida ularning eng intellektual, mu-
rakkab, professional, yuqori uyushgan va juda 
daromadli noqonuniy faoliyat ekanligi va unda 
davlat manfaatlariga katta zarar yetkazilishini 
taʼkidlab oʻtgandik.

Tashqi iqtisodiy faoliyat sohasidagi jino-
yatlar sodir etilishida imkoniyat yaratuvchi 
asosiy iqtisodiy omil sifatida mamlakatda 
“yashirin iqtisodiyot”ning mavjudligini koʻrsatib 
oʻtish mumkin.

“Yashirin iqtisodiyot” yoki ushbu noqonuniy 
(jinoiy) hodisa doimo huquqshunoslar, sotsi-
ologlar, kriminologlar, siyosatshunoslar, iqtisod-
chilar, huquq-tartibot idoralari vakillari va 
jamoatchilikning eʼtiborini tortib keladi. Tovar va 
xizmatlarni noqonuniy ishlab chiqarish, daro-
madni yashirish, hisobga olinmagan naqd pul 
aylanmasi, noqonuniy daromadlarni legal-
lashtirish, korrupsiya va xizmat lavozimlarini 
suiisteʼmol qilish va yashirin faoliyatning boshqa 
koʻrinishlari rasmiy iqtisodiyotning doimiy 
taʼqibchilaridir. Bojxona sohasidagi jinoyatlar 
ham “yashirin iqtisodiyot” koʻrinishlaridan biri 
hisoblanadi [2].

Tashqi iqtisodiy faoliyat sohasidagi jinoyat-
larning sodir etilishida imkoniyat yaratuvchi 
ijtimoiy omillar doirasi ham ancha keng. 
Xususan, iqtisodiyot sohasidagi jinoyatchi-
likning oʻsish surʼatlari jadallashuviga aholining 
daromadlar darajasiga koʻra tabaqalanishi 
ayniqsa kuchli taʼsir koʻrsatdi. Bunday taba-
qalanish jamiyatda ijtimoiy keskinlikni kuchay-
tiradi. 

Mazkur muammoning yana bir oʻziga xos 
xususiyati shundaki, TIF subyektining moddiy 
ahvoli qancha yomon boʻlsa, bojxona qonun-
chiligini buzish va bojxona toʻlovlarini toʻlashdan 
boʻyin tovlashga turtki beruvchi omillarning 
taʼsiri shuncha kuchli boʻladi. Jumladan, barcha 
bojxona majburiyatlarining bajarilishi jismoniy 
yoki yuridik shaxsning iqtisodiy holatini yomon-
lashtirishi, hatto uning tugatilishiga ham sabab 



KRIMINOLOGIK TADQIQOTKRIMINOLOGIK TADQIQOT

78
O‘zKTI   |   Kriminologik faoliyat _ Ilmiy-amaliy jurnal   |   №1-2024

79
O‘zKTI   |   Kriminologik faoliyat _ Ilmiy-amaliy jurnal   |   №1-2024

boʻlishi mumkin. Ayni shu sababli TIF subyekti 
bojxona qonunchiligini buzish va bojxona 
toʻlovlarini toʻlashdan boʻyin tovlashni hayot 
kechirishning yagona yoʻli, deb hisoblashi 
mumkin.

TIF subyektlariga bojxona qonunchiligini 
buzish va bojxona toʻlovlarni toʻlashdan boʻyin 
tovlash yoki boshqa gʻayriqonuniy harakatlarni 
sodir etish imkoniyatini beruvchi tashkiliy-
boshqaruv sohasidagi kamchilik (omil)lar 
orasida tadbirkorlik subyekti sifatida davlat 
roʻyxatidan oʻtkazish va tadbirkorlik faoliyati 
sohasidagi litsenziyalash va ruxsat berish tartib-
taomillari bilan bogʻlik kamchiliklar alohida oʻrin 
egallaydi.

Taʼkidlash lozimki, Jahon savdo tashkiloti, 
Jahon bojxona tashkiloti va boshqa xalqaro 
tashkilotlarning standartlari va tavsiyalarini 
milliy qonunchilikka implementatsiya qilish 
borasida amalga oshirilayotgan ishlar bojxona 
maʼmuriyatchiligini takomillashtirish va bojxona 
tartib-taomillarini soddalashtirishni talab etadi. 
Shu bilan birga, “qogʻozsiz va elektron bojxona” 
lozim darajada rivojlanmayapti, kontrabanda, 
kontrafakt mahsulotlarni olib oʻtish, korrupsiya, 
noqonuniy valyuta operatsiyalari va bojxona 
toʻlovlarini toʻlashdan boʻyin tovlashga qarshi 
kurashish bojxona maʼmuriyatchiligining zamo-
naviy va sinovdan oʻtkazilgan usullarini qoʻl-
lashni talab etmoqda.

Bu kabi kamchiliklarni bartaraf etish uchun 
tadbirkorlik subyekti sifatida roʻyxatdan oʻtka-
zish tartibini yanada soddalashtirish, ruxsat-
noma va litsenziyasiz faoliyat yuritishga qarshi 
kurash mexanizmi kuchaytirilishi lozim. Shunin-
gdek, bojxona maʼmuriyatchiligini isloh etish, 
bojxona organlari faoliyatini yanada takomil-
lashtirish hamda samaradorligini oshirish, 
“qogʻozsiz va elektron bojxona”ning mantiqiy 
davomi va rivojlanishi boʻlgan “raqamli boj-
xonani” shakllantirish, shu bilan birga bojxona 
ishi sohasidagi umumeʼtirof etilgan xalqaro 
norma va standartlarni milliy qonun-chilikka 
implementatsiya qilishni jadallashtirish lozim. 
Zero, tadbirkorlik subyektlarini roʻyxatdan 
oʻtkazish, ruxsatnomalar berishning soddalash-
tirilgan tartibi va bojxona maʼmuriyatchiligining 
zamonaviy va sinovdan oʻtgan usullarini qoʻllash 
kriminal faollik, bojxona qonunchiligi buzilishi, 
ayniqsa, soliqlar yoki boshqa majburiy toʻlov-
larni toʻlashdan boʻyin tovlashning kamayishida 
muhim ahamiyat kasb etadi.

TIF sohasidagi jinoyatlar miqdorining 
koʻpayishiga imkoniyat yaratuvchi huquqiy omil-
lardan biri amaldagi bojxonaga oid qonunchi-
likning kengligi, murakkabliligi va qonunchilikka 
doimiy ravishda kiritiluvchi oʻzgartirishlardir. 
Bojxona qonunchiligi juda keng qamrovli 
munosabatlarni tartibga solishi va murakkabligi 
bilan ajralib turadi. Soliq va bojxona sohasiga 
doir normativ-huquqiy baza yuzdan ortiq 
qonunlar, Prezident farmonlari, Hukumat 
qarorlari, soliq va bojxona idorala-rining 
yoʻriqnomalari va tushuntirishlarini oʻz ichiga 
oladi. Shu bilan birga, amaldagi bojxona 
qonunchiligiga doimiy ravishda kiritilayotgan 
oʻzgartirishlar qoʻshimcha qiyinchiliklar tugʻ-
diradi.

Aksariyat tadbirkorlarning fikriga koʻra, 
mavjud soliq va bojxona tizimi investitsi-
yalarning kelishiga toʻsqinlik qiladi, inflyatsiyani 
kuchaytiradi, soliqlar yoki boshqa majburiy 
toʻlovlarni toʻlashdan boʻyin tovlashga turtki 
beradi. Biroq, shunga qaramay, soliq va bojxona 
jinoyatchiligining axloqiy-psixologik omili koʻp 
jihatdan koʻrsatilgan holat bilan emas, balki 
aybdorning soliq va bojxona tizimiga salbiy 
munosabati, huquqiy madaniyat darajasining 
pastligi, tamagirlik niyatining kuchliligi bilan 
belgilanadi.

Ayrim tadqiqotchilar soliq va bojxona 
toʻlovlariga oid maʼlumotlarning aniq emasligi, 
havolaki hujjatlarning koʻpligi, jinoyatchi shaxsi-
ning professionallik darajasi va huquqiy nigilizmi 
mazkur sohadagi jinoyatlar sodir etilishining 
asosiy sabablari deb hisoblaydilar [4].

Soliq va bojxona qonunchiligining murak-
kabligi nafaqat bojxona qonunchiligini buzish 
yoki bojxona toʻlovlarini toʻlashdan qasddan 
boʻyin tovlashga, balki ularni toʻlashdan boʻyin 
tovlashni, shu bilan birga,  bojxona qonun-
chiligini buzishni xayoliga ham keltirmagan 
shaxslar tomonidan turli xatolarga yoʻl qoʻyi-
lishiga ham sabab boʻladi. Bojxona qonun-
chiligini buzish hollarining aksariyati TIF 
subyektlari davlat organlari tomonidan muttasil 
ravishda qabul qilinuvchi qonunchilikka oʻz-
gartirishlar va qoʻshimchalardan yaxshi xabar-
dor emasligi bilan ham bogʻliq.

Shunday qilib, soliq va bojxona qonunchi-
ligining kengligi va murakkabligi, soliq va 
bojxona huquqi normalari fuqarolar tomonidan 
ham, huquqshunoslar tomonidan ham keng 
talqin qilinishi, qonunda mazmuniga aniq taʼrif 

berilmagan atamalarning qoʻllanilganligi, 
huquqning turli tarmoqlarida belgilangan 
normativ qoidalarning oʻzaro muvofiq emasligi 
TIF bilan bogʻliq bojxona qonunchiligi buzilishi 
jinoyatlarining sodir etilishiga imkon beruvchi 
shart-sharoitlar hisoblanadi, biroq sanab 
oʻtilganlar shart-sharoitlarning ayrimlaridir.

Yuqoridagilarga qoʻshimcha qilib, bojxona 
qonunchiligi buzilishi jinoyatlarining sodir 
etilishiga quyidagi sabablarni ham keltirib 
oʻtishimiz mumkin:

huquqni muhofaza qiluvchi organlarda, 
shuningdek, bojxona organlari, banklar, birjalar, 
ekspert tashkilotlari va boshqa TIF bilan 
shugʻullanuvchi sohalarda davlat tomonidan 
nazorat qilish funksiyalariga ega amaldor 
shaxslar oʻrtasida nopok shaxslar mavjudligi va 
ularning xufiyona biznes vakillari bilan birlashib 
ketganligi;

bojxona organlarining zamonaviy texnika 
nazorati vositalari bilan yetarli darajada taʼ-
minlanmaganligi va chegaralarning texnik-
muhandislik jihatdan mustahkam emasligi;

huquqni muhofaza qiluvchi va davlat 
nazorat organlari oʻrtasida TIF  sohasida huquq-
buzarlikka qarshi kurashish masalalari boʻyicha 
oʻzaro mustahkam hamkorlik oʻrna-tilmaganligi;

tashqi iqtisodiy faoliyatni tartibga soluvchi 
nazorat organlari bilan mavjud boʻlgan ham-
korlikni belgilovchi meʼyoriy hujjatlarning 
mukammal emasligi va mavhumligi;

bojxona organlari tezkor (operativ) kuch-
larining TIF sohasida jinoyatchilikka qarshi 
kurashish uchun kasbiy tayyorgarligining 

sayozligi, ushbu yoʻnalishda informatsion-
operativ-iqtisodiy, tahliliy ishlarning past 
darajada tashkil etilganligi va malakali tezkor 
xodimlar apparati shakllantirilmaganligi va 
hokazolar [3].

Xulosa oʻrnida shuni taʼkidlash lozimki, 
tashqi iqtisodiy faoliyat sohasida ijtimoiy 
munosabatlarning kriminallashuvi keng qam-
rovli boʻlib, u ijtimoiy-iqtisodiy, siyosiy, huquqiy 
va madaniy sohalarni qamrab oladi. Xususan, 
bularning barchasiga puxta oʻylanmagan bozor 
islohotlari, noqulay investitsiya muhiti, kapi-
talning yetarli darajada himoyalan-maganligi, 
inflyatsiyaning yuqori darajasi, meʼyoriy-huqu-
qiy bazaning yetishmasligi (birinchi navbatda, 
tashqi savdoni davlat tomonidan tartibga solish 
toʻgʻrisidagi qonun hujjatlari, bojxona, soliq, 
valyuta qonunchiligi), tashqi iqtisodiy faoliyatda 
operatsiyalar ustidan davlat nazoratining 
pastligi, intellektual faoliyat natijalarining 
himoyasizligi, milliy valyutaning qadrsizlanishi 
va huquqiy ongning pastligini koʻrsatish 
mumkin.

Bugungi kunda iqtisodiy munosabatlar 
globallashuvi sharoitida tashqi iqtisodiy 
faoliyatning kriminallashuviga qarshi samarali 
davlat va umumiy ijtimoiy chora-tadbirlar ishlab 
chiqilmasa jinoiy tashqi iqtisodiy operatsiyalar 
va u bilan bogʻliq huquqbuzarliklar, xususan, 
korrupsion bitimlarning keng tarqalishi nafaqat 
iqtisodiyotda halokatli oʻzgarishlar tahdidini 
keltirib chiqaradi, balki Oʻzbekistonning milliy 
xavfsizligiga tahdid hisoblanadi.

Abstract: In the article the author reveals the positive experience of Uzbekistan in the field of 
counteracting the spread of terrorism, considers organizational and legal and systemic measures that 
contribute to the elimination of conditions for the spread of this negative phenomenon.

Аннотация: В статье автором раскрывается положительный опыт Узбекистана в сфере 
противодействия распространению терроризма, рассматриваются организационно-
правовые и системные меры, способствующие устранению условий распространения 
данного негативного явления.

A
n analysis of the situation in the world 
shows that modern terrorism is one 
of the most dangerous threats to the 

security and integrity of any state. The problem 
of combating terrorism remains relevant 
throughout the world. In 2023, deaths from 
terrorism increased by 22 per cent to 8,352 
deaths and are now at their highest level since 
2017 [1].

It should be noted that the measures taken 
by the international community to counter the 
spread of terrorism do not fully reduce the level 
of both global and regional terrorist threats, and 
do not keep pace with the evolving terrorist 
threats.

In addition, recently, international terrorist 
organizations have sought to actively participate 
in internal conflicts of independent states, which 
leads to the blurring of boundaries between 
international and domestic terrorism and 
increases their influence on the socio-political 
situation within some countries.

Terrorism is trying to demonstrate to society 
the impotence of governments of the world in 
countering terrorism and is pushing govern-
ment structures to change their policies [2].

In most cases, terrorist organizations focus 
their attention on young people, which poses 
threats to public and state security. The active 

force of international terrorist organizations and 
their personnel reserve are young people who, 
due to the circumstances (social, psychological, 
demographic, cultural,  etc.),  are most 
susceptible to ideological influence [3].

It should be noted that in conditions of 
religious disorientation, social insecurity, 
criminalization, corruption, declining incomes, 
low literacy, destructive ideas that come from 
outside, offering at first glance a simple solution 
to existing problems (financial, political, 
ideological, religious, etc.), sometimes find a 
response and support among some sections of 
the youth of different countries.

In this regard, I would like to note the 
positive experience of Uzbekistan.

Thus, the current legislation of the Republic 
of Uzbekistan in the field of combating terrorism 
is based on international legal experience and 
defines the basic principles, powers and 
measures to prevent the emergence of 
terrorism.

In particular, these are: the Constitution of 
the Republic of Uzbekistan, the Criminal Code 
(1994), the Laws "On Combating Terrorism" of 
December 15, 2000, "On Combating the 
Legalization of Proceeds from Crime, the 
Financing of Terrorism and the Financing of the 
Proliferation of Weapons of Mass Destruction" 

of August 26, 2004, "On Extremism" of July 30, 
2018, "The National Strategy of the Republic of 
Uzbekistan to Counter Extremism and Terrorism 
for 2021-2026" (DP-6255 of July 1, 2021), the 
Concept of Public Security of the Republic of 
Uzbekistan (DP-27 of November 29, 2021), 
"The Development Strategy of the New 
Uzbekistan for 2022-2026" (DP-60 of January 
28, 2022), "The Strategy "Uzbekistan - 2030" 
(DP-158 of September 11, 2023)  and a number 
of other regulatory legal acts adopted in this 
direction.

In our republic, the prevention of terrorist 
activity is carried out by implementing a set of 
political, socio-economic, legal and other 
preventive measures by state bodies, citizens' 
self-government bodies and public associa-
tions, as well as enterprises, institutions and 
organizations. Its ultimate goal is to ensure the 
safety of the individual, society and the state 
from terrorism.

It must be emphasized that among the CIS 
countries, the Criminal Code was the first to be 
adopted in the Republic of Uzbekistan, and even 
then, it included Article 155 “Terrorism”. Over the 
years of independence, the regulatory frame-
work in this area has been constantly improved 
in Uzbekistan.

In particular, Article 155 (terrorism), Article 
155-1 (Failure to report information and facts 
about terrorist acts being prepared or com-
mitted), Article 155-2 (Undergoing training, 
travel or movement for the purpose of carrying 
out terrorist activities) and Article 155-3 
(Financing of terrorism) and other changes and 
additions were revised and introduced into the 
Criminal Code of the Republic of Uzbekistan.

It should be noted that the Criminal Code of 
the Republic of Uzbekistan provides that a 
person involved in the preparation or financing 
of terrorism is obliged to actively inform the 
authorities or otherwise prevent the occurrence 
of serious consequences and the implemen-
tation of terrorist goals, otherwise criminal 
liability is provided.

In order to successfully organize a system 
to counter the terrorist threat and develop 
effective measures, it is necessary to identify the 
factors that influence modern terrorist threats.

In this regard, it is possible to conditionally 
identify the main factors that can contribute to  
emergence of terrorism in different countries.

Thus, the activities of parties, movements, 
fronts and organizations that resort to violence; 
criminal activity of criminal communities that has 
become widespread and is aimed at desta-
bilizing society; loss of state control over the 
country's economic and financial resources and 
arms trafficking; weakening of the security 
system for military facilities that are sources of 
weapons; worsening crime and the spread of 
legal nihilism; the emergence and development 
of mercenary institutions; the transition of many 
professionals from law enforcement and 
security agencies to criminal structures, the 
infiltration of foreign extremist terrorist orga-
nizations and religious sects into the country 
and their activities on its territory; the flow of 
refugees from countries with a low level of 
education and economic situation; the negative 
influence of the media that cultivate violence 
and create advertising for terrorists; lack of 
control over the dissemination of methods and 
means of terrorist activity through information 
networks, an unstable situation in border 
countries, and migration.

In addition, in recent years, a significant 
increase in poverty and unemployment due to 
the turbulent situation in some regions of the 
world has led to an intensification of the process 
of population migration and an increase in the 
number of labor migrants.

The President of Uzbekistan Shavkat 
Mirziyoyev emphasized: “At the same time, the 
unstable situation in some regions of the world 
leads to an increase in migration processes, and 
this, in turn, contributes to the spread of 
terrorism and extremism and their transfor-
mation into a global problem” [4].

It should be noted that these factors can 
contribute to the emergence of terrorism only 
when combined with numerous ethnopolitical, 
interfaith and other conflicts.

In some CIS countries and in particular in 
the Central Asian region, a significant increase 
in Islamization and radicalization of the 
population is being recorded. This is facilitated 
by the active recruitment of citizens into the 
ranks of terrorist organizations, primarily for 
participation in military operations in Syria, 
Afghanistan, for conducting sabotage and 
terrorist activities and organizing sleeper cells 
directly in the countries of residence. To achieve 
these goals, recruiters use such forms and 

were characterized by detachment from reality, 
a minimum of live broadcasts; online media 
reprinted meager press releases of government 
agencies and almost did not deal with their own 
content. At present, the situation has changed: 
journalists have begun to cover current and 
problematic issues from the real socio-political 
life of the country, materials include content 
about corruption, abuse of officials, critical 
materials are published. To protect the interests 
of journalists, the following were created: the 
Agency for the Development of Public Service 
under the President of the Republic of Uzbe-
kistan and the Public Foundation for Support 
and Development of National Mass Media.

Particularly noteworthy is the progress of 
Uzbekistan in the area of   ensuring religious 
freedom. At the initiative of the President of 
Uzbekistan, over 20 thousand citizens suspec-
ted of having ties to religious extremist groups 
have been removed from the special register” of 
law enforcement agencies. The practice of 
further maintaining such "lists" has been 
discontinued [5].

In addition, the Republic of Uzbekistan has 
accepted the obligations of the relevant UN 
Security Council resolution on the repatriation of 
its citizens from combat zones. More than 500 
citizens of Uzbekistan (mostly children and 
women) located at the points of military conflicts 
returned home from Syria and Iraq as part of 
Operation "Mekhr". With this humane act, 
Uzbekistan has set an example of mercy for the 
world community.

On September 19, 2017, at the 72nd 
session of the UN General Assembly, the 
President of Uzbekistan initiated the adoption of 
a special resolution "Enlightenment and 
Religious Tolerance", and in December 2018, 
UN member states supported the initiative and 
adopted this document. Thus, the President of 
Uzbekistan, based on an active position and 
leadership qualities, took important measures in 
the field of prevention and counteraction to the 
spread of extremism and terrorism.

 

methods as inciting religious and national 
intolerance; deological processing of citizens, 
including recently the active use of social 
networks and messengers; creation of a positive 
image of a terrorist; material interest.

It is possible to highlight the main measures 
that have proven their effectiveness in com-
bating and preventing terrorism.

In some CIS countries and in particular in 
the Central Asian region, a certain increase in 
Islamization and radicalization of the population 
is being recorded. This is facilitated by the active 
recruitment of citizens into the ranks of terrorist 
organizations, primarily for participation in 
military operations in Syria, Afghanistan, for 
conducting sabotage and terrorist activities and 
organizing sleeper cells directly in the countries 
of residence. To achieve these goals, recruiters 
use such forms and methods as inciting 
religious and national intolerance; ideological 
processing of citizens, including recently the 
active use of social networks and instant 
messengers; creation of a positive image of a 
terrorist; material interest, etc.

It is necessary to emphasize that since 
2017, under the leadership of The President 
Shavkat Mirziyoyev, there has been a sharp 
change in approaches to the fight against 
terrorism in Uzbekistan.

The reason is that the complex socio-
political situation in the world has necessitated 
the development of regular effective measures 
against such a phenomenon as terrorism.

At that time, international standards in the 
field of human rights began to be widely 
implemented in our country, while measures 
were actively taken to increase the legal 
awareness of citizens and civil servants.

In continuation of this work, an important 
condition for the formation of intolerance of the 
population, especially young people, to the 
destructive ideas of extremism and terrorism is 
social security, a high level of education, 
national self-awareness and the idea of 
  peaceful coexistence of religions.

At the initiative of the President of our 
country, the Center for Islamic Civilization in 
Uzbekistan, the International Islamic Academy 
of Uzbekistan, the International Research 
Centers of Imam al-Bukhari, Imam at-Termizi, 
Imam al-Maturidi were created.

Also, at the initiative of The Leader of 
Uzbekistan, a comprehensive system for 
combating corruption was defined. In particular, 
the Law "On Combating Corruption" was 
adopted, which for the first time defined clear 
legal foundations for activities in this area. An 
anti-corruption body responsible for developing 
a unified state policy in this area was created. In 
order to more effectively combat corruption and 
ensure transparency of the work of state bodies, 
the practice of publishing information on the 
income and expenditure of off-budget funds of 
state bodies, purchases of organizations with 
state participation, as well as data on state 
subsidies and grants was introduced. Thus, the 
President confirmed his firm commitment to 
ensuring maximum transparency of the 
activities of state institutions, which allows their 
activities to be under close public control.

Transformation is also seen in the field of 
education. In this area, President Shavkat 
Mirziyoyev noted: "Where there is no know-
ledge, there will be backwardness, ignorance 
and, of course, deviations from the right path."

In this regard, in a short period of time, the 
number of universities in Uzbekistan increased 
from almost 77 (2016) to 213 (2023), including 
more than 30 foreign and non-governmental 
institutes and universities. Leading universities 
from the United States, South Korea, Turkey, 
Italy, Russia and other countries opened their 
branches in Uzbekistan. Thus, these measures 
made it possible to increase the level of higher 
education coverage from 9 (2016) to 42 (2023) 
percent. Before this, the country occupied the 
lowest lines in the international ranking for this 
indicator. Thousands of young people got a 
chance to study at home and climb the social 
ladder. Thus, it became more difficult for 
external destructive elements to influence the 
minds of educated youth.

It is especially necessary to note the set of 
measures for the radical improvement of the 
health care system. In this series, reforms 
covered almost all areas: improvement of 
legislation, quality and accessibility of medical 
care, formation of an effective system of 
training, advanced training of medical workers, 
as well as development of medical science.

The situation with freedom of speech has 
changed radically. Thus, until 2017, the media 

VOYAGA YETMAGANLAR HUQUQ VA MANFAATLARINI HIMOYA 
QILISHNING KRIMINOLOGIK JIHATLARI

Ashurova Nilufar Oʻktamovna
Oʻzbekiston Respublikasi Jamoat xavfsizligi universiteti 
Jinoiy-huquqiy fanlar kafedrasi dotsenti, yuridik fanlar boʻyicha falsafa doktori (PhD)

Annotatsiya. Mazkur maqola voyaga yetmaganlarning huquq va manfaatlarini jinoiy-huquqiy himoya 
qilish masalalariga bagʻishlangan. Voyaga yetmaganlarga qarshi jinoyatlarning oldini olish va ularni 
himoya qilishning ahamiyatiga urgʻu berilgan. Shaxslar tomonidan sodir etilayotgan jinoyatlarning 
asosiy sabablari va ularning ijtimoiy-iqtisodiy omillari tahlil qilingan. Shuningdek, qonunchilikda voyaga 
yetmaganlarning huquqiy himoyasi masalalari ham muhokama qilingan.

Kalit soʻzlar: voyaga yetmaganlar, jinoyat-huquqiy himoya, jinoyatchilik, qonunchilik, ijtimoiy-iqtisodiy 
omillar.

Abstract: This article is dedicated to the issues of criminal law protection of the rights and interests of 
minors. Emphasis is placed on the prevention of crimes against minors and their protection. The main 
causes of crimes committed against minors and the socio-economic factors contributing to them are 
analyzed. Additionally, the legal protection of minors in legislation is discussed.

Keywords: minors, criminal law protection, crime, legislation, socio-economic factors.

M
amlakatimizda yoshlarga oid 
davlat siyosatining barcha yoʻna-
lishlarida voyaga yetmaganlarning 

huquqlari, qonuniy manfaatlarini muhofaza 
qilish, oilaga, yoshlarga, axloqqa qarshi 
jinoyatlarning oldini olishga qaratilgan keng 
qamrovli dasturiy tadbirlar izchil amalga 
oshirilmoqda. 2017–2021-yillarda Oʻzbekiston 
Respublikasini rivojlantirishning beshta ustuvor 
yoʻnalishi boʻyicha Harakatlar strategiyasida 
“jinoyat va jinoyat-protsessual qonunchiligini 
takomillashtirish va liberallashtirish, alohida 
jinoiy qilmishlarni dekriminallashtirish, jinoiy 
jazolar va ularni ijro etish tartibini insonpar-
varlashtirish; jinoyatchilikka qarshi kurashish va 
huquqbuzarliklarning oldini olish borasidagi 
faoliyatni muvofiqlashtirishning samaradorligini 
oshirish; diniy ekstremizm va terrorizmga, 
uyushgan jinoyatchilikning boshqa shakllariga 
qarshi kurashish boʻyicha tashkiliy-amaliy 
choralarni kuchaytirish; aholining huquqiy 
madaniyati va ongini yuksaltirish, bu borada 
davlat tuzilmalarining fuqarolik jamiyati insti-
tutlari, ommaviy axborot vositalari bilan oʻzaro 
samarali hamkorligini tashkil etish”[8] kabi 
muhim vazifalar belgilangan edi. 

Davlat tomonidan qabul qilinayotgan qonun 
va dasturlar oilani iqtisodiy, ijtimoiy va huquqiy 
jihatdan qoʻllab-quvvatlashga qaratilgan. Bun-

da, ayniqsa, voyaga yetmaganlarning huquq va 
manfaatlarini huquqiy himoya qilishga alohida 
eʼtibor qaratilmoqda. Chunki kelajak avlodning 
sogʻlom va barkamol rivojlanishi butun 
jamiyatning rivoji uchun asosiy omildir. Bugungi 
kunda mamlakatimizda yoshlarga koʻrsati-
layotgan eʼtibor va gʻamxoʻrlik natijasida yoshlar 
qalbida vatanga muhabbat, ota-onaga hurmat 
kabi olijanob qadriyatlar tobora mustahkamlanib 
bormoqda. Misol uchun, sotsiologik soʻrovda 
ishtirok etgan yoshlarning koʻpchiligi uchun “oila 
(52,6%), vatanga xizmat qilish va jamiyat uchun 
foydali ishlar qilish (81,2%) ustuvor qadriyatlar 
hisoblanadi”[7]. 

Voyaga yetmaganlarni huquqiy himoya 
qilish masalasi davlatning barqarorligi va 
rivojlanishi uchun hal qiluvchi ahamiyatga ega 
boʻlib, davlat bu yoʻnalishdagi saʼy-harakatlarni 
davom ettirishi va ularni yanada takomil-
lashtirishi zarur.

Voyaga yetmagan shaxslarga nisbatan 
sodir etilayotgan jinoyatlar nafaqat jamiyatning 
huquqiy t izimiga, balki uning maʼnaviy 
asoslariga ham jiddiy tahdid soladi. Bunday 
jinoyatlar nafaqat jabrlangan shaxslarga 
jismoniy yoki ruhiy zarar yetkazish, balki ular-
ning kelajakda shaxs sifatida rivojlanishiga ham 
salbiy taʼsir koʻrsatadi. Yosh avlodlarning 
barqaror va xavfsiz muhitda rivojlanishi jamiyat-

ning umumiy barqarorligi va ijtimoiy-iqtisodiy 
taraqqiyoti uchun juda muhimdir. Shu bois 
voyaga yetmagan shaxslarga nisbatan sodir 
etiladigan jinoyatlarning oldini olish, ularning 
huquq va manfaatlarini himoya qilish, davlatning 
ustuvor vazifalaridan biriga aylanishi lozim.

Kriminologiya nuqtayi nazaridan bunday 
jinoyatlarning xususiyati, sabablari va oqi-
batlarini chuqur oʻrganish jinoyatlarning oldini 
olishda muhim ahamiyat kasb etadi. Ilmiy 
tadqiqotlar shunga ishora qiladiki, voyaga 
yetmaganlarga nisbatan sodir etilgan jino-
yatlarning aksariyati psixologik, iqtisodiy yoki 
ijtimoiy omillar bilan bogʻliq. Bu yerda, ayniqsa, 
jamiyatdagi ijtimoiy tengsizlik, oilaviy muam-
molar, taʼlim va tarbiya sohasidagi kamchiliklar 
ham muhim omil sifatida koʻrib chiqilishi lozim. 
Shuningdek, jinoyatchilarning aksariyati 
yoshlarga taʼsir oʻtkazish uchun majburlov, 
tahdid yoki aldash kabi usullardan foydalanadi, 
bu esa ularning jinoyat qurboni boʻlishi ehti-
molini oshiradi.

“Huquqbuzarliklar sodir etilishiga imkoniyat 
yaratuvchi sabablar va omillar har qanday 
kriminologik tadqiqotda u yoki bu tarzda koʻrib 
chiqiladi, chunki u kriminologiyaning muhim 
muammolaridan biridir. Uni ilmiy oʻrganish 
nafaqat nazariy, balki amaliy ahamiyatga ham 
ega”[1]. Chunki huquqbuzarlikka olib keluvchi 
omillarni aniqlash orqali profilaktika ishlari 
samaraliroq amalga oshiriladi. Shu bois bu 
muammolarga eʼtibor qaratish jinoyatchilikka 
qarshi kurash strategiyasining ajralmas qismi 
boʻlishi zarur.

Jinoyatchilik sabablari va unga imkon 
bergan shart-sharoitlar ijtimoiy, yaʼni maishiy 
turmush bilan bogʻliq boʻlib, umumiy jinoyat-
chilikning sabablari va sharoitlari (umumiy 
sabablar), jinoyatlarning alohida turlari va 
guruhlari sabablari va sharoitlari (shaxsga 
qarshi jinoyatlar) hamda konkret jinoyatlarning 
sabablari va sharoitlari (voyaga yetmagan 
shaxsni gʻayriijtimoiy xatti-harakatlarga jalb 
qilish) sifatida oʻrganilishi zarur.

Darhaqiqat, jinoyatchilikka olib keladigan 
omillar nafaqat ijtimoiy va turmush sharoiti bilan 
chegaralanadi, balki ular shaxsiy psixologik 
xususiyatlar, taʼlim darajasi, huquqiy madaniyat, 
iqtisodiy vaziyatlar bilan ham bogʻliq boʻlishi 
mumkin.

Jinoyatchilikning umumiy sabablarini tushu-
nish va tahlil qilish kerak, lekin jinoyatlarning 
alohida turlariga xos sabablarni oʻrganish 

jarayonni oddiylashtirishga olib keladi. Har bir 
jinoyat turi oʻz sabab va shart-sharoitlariga ega 
boʻlib, ularning tahlilini har tomonlama, kom-
pleks usulda amalga oshirish zarur.

Shuningdek, muayyan jinoyatlarning sabab 
va shart-sharoitlarini oʻrganishda alohida 
shaxsning motivatsiyasi va uning shaxsiy 
omillari ham katta ahamiyat kasb etadi. 
Jinoyatlarning sabablari nafaqat tashqi 
sharoitlarga, balki ichki ruhiy-emotsional 
holatlar bilan ham bogʻliq boʻlishi mumkin.

Shu maʼnoda, biz A.I. Dolgovaning “jinoyat-
chilikning konkret sharoitlarda turfa xil koʻrinish 
va shakllardagi ildizini atroflicha tushuntira-
digan, umumiy, asosiy, boshlangʻich sababiyat 
mavjud emas”[5], degan fikriga toʻliq qoʻshi-
lamiz. Shaxs tomonidan jinoyat sodir qilinishi, 
atrof muhitning uning shaxs sifatida shakl-
lanishiga boʻlgan salbiy taʼsiri natijasidir.

Qilmishning ijtimoiy xavfliligi jinoyatning 
sifat koʻrsatkichi boʻlib, bu koʻrsatkich orqali 
jinoyatlarning qaysi biri ogʻir yoki qaysi biri 
yengilroq ekanligini hal qilib boʻlmaydi. Bu 
muammo jinoyatning miqdor koʻrsatkichi orqali, 
yaʼni ijtimoiy xavflilik darajasiga qarab tasniflash 
orqali hal qilinadi. A.V. Korneeva “jinoyatning 
miqdor koʻrsatkichlari uning ijtimoiy xavflilik 
darajasini belgilovchi mezonlar, yaʼni bir qator 
omillar: yetkazilgan zararning ogʻirligi, tajo-
vuzning oʻziga xos xususiyatlari (jinoyatning 
oxiriga yetkazilgan yoki yetkazilmaganligi, bir 
kishi yoki bir guruh shaxslar tomonidan sodir 
etilganligi, jinoyat sodir qilish usuli va h.k.), 
aybning xususiyati, jinoyat subyektining oʻziga 
xos xususiyatlari va hokazolar asosida aniq-
lanadi” [6], deb yozadi.

Shuni ham taʼkidlash oʻrinliki, oʻrganila-
yotgan jinoyatlarning bevosita sabablariga 
koʻpgina kriminologlar “oilaviy-maishiy soha, 
oʻqish va ishda taʼmagirlik-tekinxoʻrlik motiva-
tsiyasi shakllanishi; mastlik, giyohvandlik, qimor 
oʻyinlariga intilishda namoyon boʻladigan hordiq 
chiqarish va maishiy qiziqishlar, ehtiyojlar, 
odatlar deformatsiyasi; mikromuhitda isteʼmol 
qilish va egoistik hamda zoʻravonlik muhitini 
kiritishmoqda”[2].

Umuman olganda, voyaga yetmaganlar-
ning huquq va manfaatlarini jinoiy-huquqiy 
taʼminlash murakkab va koʻp qirrali jarayon 
boʻlib, buning uchun davlat, jamoat tashkilotlari 
va jamiyatning barcha qatlamlari hamkorlikda 
ish olib borishlari lozim. 

Jinoyatchilikka qarshi kurashda huquqiy 
siyosatning ahamiyati katta. Voyaga yetma-
ganlarning huquq va manfaatlarini himoya qilish 
nafaqat ijtimoiy adolatni, balki kelajak avlodning 
xavfsizligi va farovonligini taʼminlashdir. Voyaga 
yetmaganlarga qarshi jinoyatlar jamiyatning eng 
zaif qatlamiga taʼsir qiladi, shuning uchun bu 
boradagi huquqiy siyosat alohida eʼtiborni talab 
etadi.

Voyaga yetmagan shaxslar tomonidan 
sodir etiladigan jinoyatlarning 30%ga yaqini 
katta yoshdagilar taʼsirida sodir etilmoqda. 
Bunday jinoyatlarning aksariyatini oʻgʻrilik, ba-
danga turli darajada shikast yetkazish, firibgar-
lik, bosqinchilik, nomusga tegish jinoyatlari[3] 
tashkil qilishi uning ijtimoiy xavfliligini yanada 
oshiradi.

Ushbu yoʻnalishda oldimizdagi hal etilishi 
lozim boʻlgan vazifalar quyidagilardan iborat:

birinchidan, voyaga yetmaganlar javob-
garligi va jazo choralarini huquqiy nuqtayi 
nazardan tahlil qilish, voyaga yetmaganlarga 
nisbatan jinoyat uchun javobgarlikni huquqiy-
tarixiy jihatdan oʻrganish;

ikkinchidan, Oʻzbekistonda voyaga yetma-
ganlarga nisbatan sodir etilayotgan jino-
yatchilikning zamonaviy holati va tuzilishini 
oʻrganish;

uchinchidan, voyaga yetmaganlarga nis-
batan jinoyat sodir etuvchilarning shaxsini 
oʻrganish va ularning tipologik xususiyatlarini 
aniqlash;

toʻrtinchidan, Oʻzbekistonda voyaga yetma-
ganlarga nisbatan jinoyatchilik sabablarini tahlil 
qilish;

beshinchidan, xorijiy mamlakatlar qonun-
chiligida voyaga yetmaganlarga nisbatan 
jinoyatchilik uchun javobgarlik masalalarni 
oʻrganish;

oltinchidan, voyaga yetmaganlar javobgar-
ligini va voyaga yetmaganlarga nisbatan sodir 
etilgan jinoyat uchun javobgarlikning huquqiy 
meʼyorlarini takomillashtirish hamda qoʻllanishi 
boʻyicha nazariy va amaliy  taklif-tavsiyalar 
ishlab chiqish.

Voyaga yetmagan shaxslarning huquq va 
manfaatlarini huquqiy taʼminlash, kriminologiya 
nuqtayi nazaridan, jinoyatchilikning kelib chiqish 
omillarini oʻrganish va unga qarshi huquqiy 
mexanizmlarni ishlab chiqishga qaratilgan 
kompleks yondashuv hisoblanadi. Bu tizim 
voyaga yetmaganlarni himoya qilish va ularni 
jinoyatchilikdan saqlashga qaratilgan huquqiy 

normalar, institutlar va mexanizmlar majmuini 
oʻz ichiga oladi. Jinoiy-huquqiy taʼminlashning 
vazifalari quyidagilardan iborat:

voyaga yetmagan shaxslarni noqonuniy 
taʼqibdan himoya qilish: jinoyat jarayonlarida 
voyaga yetmaganlar koʻpincha jinoyatchi yoki 
qurbon sifatida ishtirok etadi. Voyaga yetma-
ganlar huquqni muhofaza qiluvchi organlarning 
yoki sud tizimining adolatsiz munosabatiga 
duch kelishi mumkin. Shu bois, ularni asossiz 
ayblash, jazolash yoki nohaq hibsga olish kabi 
holatlardan himoya qilish uchun maxsus 
huquqiy mexanizmlarni yaratish talab etiladi;

huquqbuzarliklarning oldini olish: krimi-
nologiya voyaga yetmaganlar oʻrtasida huquq-
buzarliklarning kelib chiqishiga taʼsir etuvchi 
omillarni chuqur tahlil qiladi. Bu omillar jamiyat-
dagi ijtimoiy-iqtisodiy tengsizlik, oilaviy muam-
molar, taʼlimdagi kamchiliklar va muhitdagi 
boshqa omillar boʻlishi mumkin. Shuning uchun 
jinoyatchilik profilaktikasi jamiyatdagi muhitni 
yaxshilashga, voyaga yetmaganlarning tarbi-
yasi, taʼlimi va ijtimoiy moslashuviga qaratilgan 
chora-tadbirlar orqali amalga oshirilishi zarur;

voyaga yetmagan shaxslarning reabili-
tatsiyasi: jinoyat sodir etgan voyaga yetmagan-
larning qayta ijtimoiylashuvi jinoyatchilikni 
kamaytirishning muhim omilidir. Kriminologiya 
jinoyat sodir etgan yoshlarning shaxsiy xusu-
siyatlari, ijtimoiy sharoitlari va psixologiyasini 
oʻrganib, ularning tuzalish jarayoniga yordam 
beradi. Reabilitatsiya choralari voyaga yetmag-
anlarga psixologik yordam koʻrsatish va ularni 
qayta tarbiyalash orqali jamiyatga qaytarishga 
qaratilgan boʻlishi kerak.

Kriminologik tahlillar shuni koʻrsatadiki, 
voyaga yetmagan shaxslarga nisbatan jinoiy-
huquqiy taʼminlashning samaradorligi, profi-
laktik va reabilitatsiya choralari bilan birgalikda 
amalga oshirilganda yanada yuqori boʻladi. 
Jamiyat va davlatning jinoyatchilikka qarshi 
kurash strategiyasi voyaga yetmaganlarni 
himoya qilish, ularning huquq va manfaatlarini 
taʼminlashga qaratilgan keng qamrovli mexa-
nizmlarni ishlab chiqishi lozim.

Umuman olganda, voyaga yetmaganlarga 
qarshi jinoyatlarni shartli ravishda ikki guruhga 
boʻlish mumkin: birinchisi, voyaga yetmagan 
shaxsning shaxsiy manfaatlari asosiy jinoyat 
obyekti hisoblangan jinoyatlar; ikkinchisi, voya-
ga yetmagan shaxsning shaxsiy manfaatlari 
qoʻshimcha jinoyat obyekti sifatida namoyon 
boʻladigan jinoyatlar. 

Birinchi guruh jinoyatlari orasida voyaga 
yetmaganlarga nisbatan jismoniy va ruhiy 
zoʻravonliklar, ularni ekspluatatsiya qilish, 
shuningdek, jinsiy erkinlik va jinsiy daxlsizlikka 
qarshi jinoyatlar kiradi. Masalan, Oʻzbekiston 
Respublikasi Jinoyat kodeksida 118-moddasi 
(Nomusga tegish), 128-moddasi (Oʻn olti 
yoshga toʻlmagan shaxs bilan jinsiy aloqa 
qilish), 129-moddasi (Oʻn olti yoshga toʻlmagan 
shaxsga nisbatan uyatsiz-buzuq harakatlar 
qilish) va hokazo. Ularda voyaga yetmaganning 
shaxsiy manfaatlari asosiy jinoyat obyekti 
hisoblanadi.

Ikkinchi guruh jinoyatlari esa voyaga yet-
maganlarning huquqlari va manfaatlarini 
qoʻshimcha jinoyat obyekti sifatida koʻrsatuvchi 
jinoyatlardan iborat. Bularga odam savdosi, 
giyohvandlik vositalarining noqonuniy savdosi, 
qoʻshmachilik qilish yoki fohishaxona saqlash 
(voyaga yetmaganni jalb qilgan holda) va 
boshqa jinoyatlar kiradi. Masalan, odam savdosi 
(Oʻzbekiston Respublikasi Jinoyat kodeksi 135-
moddasi) jinoyatida asosiy obyekt inson erkinligi 
boʻlsa-da, voyaga yetmaganning huquqlari va 
manfaatlari qoʻshimcha obyekt sifatida namo-
yon boʻladi. Giyohvandlik vositalarining noqo-
nuniy aylanmasi (Oʻzbekiston Respublikasi 
Jinoyat kodeksi 273-moddasi) ham shu kabi 
jinoyatlar turkumiga kiradi, chunki bu jinoyat-
larda voyaga yetmaganlarning salo-matligi va 
tarbiyasi qoʻshimcha jinoyat obyekti sifatida 
koʻrsatiladi.

Xorijiy davlatlarning jinoyat  qonunchiligida 
voyaga yetmaganlarni himoya qilishga qara-
tilgan normalar tahlili har doim ilmiy qiziqish 
uygʻotib kelgan. Xorijiy mamlakatlarda voyaga 
yetmaganlar huquq va manfaatlarini himoya 
qilish normalarining institutsionalizatsiyasi 
muammosi turlicha hal qilinadi: ularning katta 
qismi (Shveysariya, Ispaniya, Germaniya, 
Polsha, Qozogʻiston jinoyat kodekslari) oila va 
voyaga yetmaganlarga qarshi tajovuzlarga 
bagʻishlangan alohida bobni oʻz ichiga oladi, 
ayrimlarida esa (Xitoy, Gollandiya) bunday 
norma mavjud emas. Shunga qaramay, 
bolaning asosiy huquqlari har qanday holatda 
ham jinoiy-huquqiy himoya ostida boʻlib kelgan. 
Bolaning sogʻligʻiga, axloqiy va maʼnaviy 
rivojlanishiga zarar yetkazadigan axborot va 
targʻibotdan himoya qilish huquqi barcha xorijiy 
davlatlarda qonun bilan himoya qilinadigan eng 
muhim huquqdir.

Har bir davlatning jinoyat kodeksida voyaga 
yetmaganlarning huquqlarini himoya qilishga 
bagʻishlangan maxsus normalar mavjud. Masa-
lan, Oʻzbekiston, Qirgʻiziston, Qozogʻiston, 
Tojikiston kabi davlatlarda “Oila va yoshlarga 
qarshi” boblar mavjud boʻlib, bu mamlakatlar 
qonunchiligida voyaga yetmaganlarning 
manfaatlarini himoya qilishga alohida eʼtibor 
qaratilgan.

Ozarbayjonning Jinoyat kodeksida birinchi 
marta voyaga yetmaganlarni himoya qilish 
boʻyicha maxsus bob kiritilgani eʼtiborga 
molikdir. Unda voyaga yetmaganlarni jinoyat 
sodir etishga yoki fohishalik kabi harakatlarga 
jalb qilish kabi jinoyatlar uchun javobgarlik 
nazarda tutilgan. Shuningdek, voyaga yetma-
ganlar savdosi bilan bogʻliq jinoyatlar ham 
birinchi marta joriy etilgan boʻlib, bu davlatning 
voyaga yetmaganlarni turli maqsadlarda, 
jumladan, organlar transplantatsiyasi uchun 
savdoga qoʻyilishining oldini olishga boʻlgan 
jiddiy munosabatini anglatadi.

Ukraina va Fransiya qonunchiligida ham 
voyaga yetmaganlarning jinoiy faoliyatga jalb 
qilinishiga alohida eʼtibor qaratilgan. Ukrainada, 
masalan, voyaga yetmaganlarni ichkilikbozlikka 
yoki qimor oʻyinlariga jalb qilish uchun besh 
yilgacha ozodlikdan mahrum qilish jazosi 
belgilangan boʻlsa, Fransiyada bunday qilmish-
lar uchun yetti yillik qamoq jazosi va katta 
miqdordagi jarima tayinlanadi. Bu esa voyaga 
yetmaganlarni himoya qilish sohasidagi 
qonunchilikning jinoiy faoliyatga jalb qilish kabi 
holatlarga nisbatan qanchalik qatʼiy ekanligini 
anglatadi[9].

Oʻzbekiston va Gollandiya qonunchiligida 
voyaga yetmaganlarga zararli boʻlishi mumkin 
boʻlgan mahsulotlarni tarqatishga qarshi 
choralar belgilangan. Oʻzbekistonda zoʻravon-
likni yoki shafqatsizlikni targʻib qiluvchi mahsu-
lotlarni tarqatish uchun javobgarlik 2012-yilda 
kiritilgan boʻlsa, Gollandiyada bunday meʼyorlar 
2000-yildayoq mavjud boʻlgan[4].

Kriminologiya nuqtayi nazaridan qara-
ganda, voyaga yetmaganlarning jinoyatchi-
likdan himoya qilinishi jamiyatning kelajagini 
asrash maqsadida davlatlar tomonidan amalga 
oshirilayotgan muhim choralar hisoblanadi. 
Jinoyat qonunchiligida voyaga yetmaganlar 
savdosi, jinoyatga jalb qilish, ichkilikbozlikka 
yoki axloqsizlikka majbur qilish kabi jinoyatlar 
uchun javobgarlikni kuchaytirish orqali davlatlar 

voyaga yetmaganlarni jinoiy taʼsirdan himoya 
qilishga, ularning ijtimoiy xavfsizligini taʼ-
minlashga intilayotganini koʻrish mumkin. 
Bunday choralar nafaqat jinoyatni jazolash, 
balki jinoyatlarning oldini olish va profilaktikasi 
uchun ham muhim ahamiyat kasb etadi.

Davlat organlari va huquq-tartibot idoralari 
ushbu jinoyatlarga qarshi kurashishda oʻz 
vazifalarini jadallashtirishi, faqat jinoyatlarni 
aniqlash va jazo berish bilan cheklanmay, balki 
profilaktik choralarni qoʻllashga ham eʼtibor 
qaratishlari zarur. Profilaktik dasturlar orqali 
yoshlarning huquqiy bilimlarini boyitish, oila va 
maktab oʻrtasidagi aloqani mustahkamlash, 
ijtimoiy himoya tizimini kuchaytirish ham muhim 
omildir. Huquq-tartibot organlarining muvaf-

faqiyati nafaqat jinoyatlarni aniqlash, balki 
ularning oldini olish faoliyatiga ham bogʻliqdir. 

Xulosa oʻrnida aytish mumkinki, psixologik 
yordam, jamiyat va oila ichidagi tarbiyaviy ishlar 
voyaga yetmaganlarning jinoyat qurboni boʻlish 
ehtimolini kamaytirishda hal qiluvchi ahami-
yatga ega. Jinoyatchilikning kelib chiqish 
omillarini oʻrganish, ularga taʼsir qiluvchi ijtimoiy, 
iqtisodiy va madaniy omillarni tahlil qilish orqali 
huquq-tartibot organlari bunday jinoyatlarning 
oldini olishda samarali strategiyalarni ishlab 
chiqishlari mumkin. Shuningdek, davlat 
organlari voyaga yetmaganlarni himoya qilish 
uchun huquqiy asoslarni takomillashtirishlari va 
jinoyat sodir etgan shaxslarga nisbatan 
javobgarlikni kuchaytirishlari zarur. 

OʻZBEKISTONDA  OILAVIY KRIMINOLOGIYA VA UNING AHAMIYATI

Primkulova Feruza Amirkulovna 
Yuristlar malakasini oshirish markazi masʼul xodimi 

Annotatsiya. Maqolada oilaviy kriminologiyaning asosiy jihatlari oilaviy munosabatlar doirasida sodir 
etilgan jinoyatlarni oʻrganish va oldini olishga qaratilgan jinoyat huquqining ixtisoslashgan sohasi 
sifatida koʻrib chiqiladi. Tadqiqot oiladagi zoʻravonlik bilan bogʻliq odatiy jinoyatlar, ularning kriminologik 
xususiyatlari va ushbu sohadagi tergov va sud amaliyotlarini tahlil qilishga bagʻishlangan. 

Kalit soʻzlar: oilaviy kriminologiya, oiladagi zoʻravonlik, irsiy jinoyatchilik, kriminodeformatsiya, 
kriminogen omillar, huquqni qoʻllash amaliyoti.

Abstract: The article discusses the main aspects of family criminology as a specialized branch of 
criminal law focused on studying and preventing crimes committed within the framework of family 
relationships. The research is dedicated to analyzing common crimes related to domestic violence, their 
criminological characteristics, as well as the investigation and judicial practices in this field. 

criminogenic factors, law enforcement practices.

O
ila – jamiyat – davlat. Har bir 
mamlakatda shaxsning rivojlanishi, 
jamiyatga qoʻshilishi hamda oʻz 

oʻrnini topishi mazkur tamoyil asosida amalga 
oshadi. Farzand tugʻilib, voyaga yetib jami-
yatning bir boʻlagiga aylanguniga qadar oila 
davrasida boʻladi. Boshlangʻich taʼlim-tarbiya, 
komil inson gʻoyasi, kasb-hunar egallashga 
intilishi uchun barcha individual taʼlimotlar oilada 
shakllantiriladi. 

 Tan olish kerakki, mamlakatimizda 
soʻnggi vaqtlarda jinoyatlarning oldini olish 
boʻyicha koʻplab islohotlar amalga oshirilmoqda. 
Biroq, shunga qaramay maishiy zoʻravonlik, 
oilaviy munosabatlardan kelib chiqadigan 
jinoyatlar, voyaga yetmaganlarga nisbatan 
zoʻravonliklar birmuncha koʻpaydi.  

Oilada yuz berayotgan barcha salbiy 
holatlar, ularning sodir boʻlish motivi, ushbu 
holatlarni vujudga keltiradigan tub sabablarni 
oʻrganish muhim ahamiyat kasb etmoqda. Bu 
esa bugungi kunda oilaviy kriminologiyaning 
naqadar muhimligini koʻrsatadi. 

Oilaviy va maishiy munosabatlar koʻp qirrali 
boʻlib, oʻziga xos xususiyatlarga ega va normal 
jismoniy va axloqiy rivojlanishni, shaxsning 
hayoti va sogʻligʻini himoya qilishni taʼmin-
laydigan oilaviy va maishiy munosabatlarni oʻz 
ichiga oladi. Maishiy jinoyatlarga qotillik, 
qasddan sogʻliqqa ogʻir, oʻrtacha va yengil 
jarohat yetkazish, zoʻrlash, bezorilik, shunin-

gdek rashk, janjal va boshqa sabablarga koʻra 
sodir etilgan huquqbuzarliklar kiradi. Bundan 
tashqari, shaxsga nisbatan zoʻravonlik jinoyat-
lari, xususan, turar-joy binolari, kvartiralar, 
yotoqxonalarning kirish joylarida sodir etiladi.

Oilaviy kriminologiya (kriminofamilistika) — 
bu oilaviy munosabatlar asosida sodir etilgan 
jinoyatlarning oʻziga xos xususiyatlarini, birinchi 
navbatda, oiladagi zoʻravonlik deb ataladigan 
huquqbuzarliklarni, shuningdek, turli xil jinoiy 
faoliyat turlariga hissa qoʻshadigan oilaviy 
omillarni oʻrganadigan jinoiy tizimlar maktabi 
bilan bogʻliq kriminologiya sohasi. Uning 
doirasida oilaga taʼsir oʻtkazish orqali jinoyat-
chilikni jilovlash imkoniyatlari izlanmoqda. 

Oila kriminologiyasining asosiy tadqiqot 
yoʻnalishlari quyidagilardan iborat:

Oiladagi zoʻravonlik — oilaviy kriminologi-
yaning asosiy mavzularidan biri. Bunda oiladagi 
jismoniy, psixologik va iqtisodiy zoʻravonlik, 
shuningdek, qurbonlar va umuman jamiyat 
uchun uning sabablari va oqibatlari oʻrganiladi.

Irsiy jinoyatchilik, bunda jinoiy xatti-
harakatlar oilada avloddan-avlodga oʻtadigan 
holatlar bilan tekshiriladi. Bu oilaviy anʼanalar, 
tarbiya va ijtimoiy-iqtisodiy omillarning taʼsiri 
bilan bogʻliq.

Jinoyatchi shaxsini shakllantirishga oilaning 
taʼsiri deganda, oilaviy muhit (masalan, nizolar, 
bolalarning eʼtiborsizligi, ota-ona nazoratining 
yetishmasligi) bolalar va oʻsmirlarda antisotsial 

xatti-harakatlarning rivojlanishiga qanday hissa 
qoʻshishi mumkinligini oʻrganishga alohida 
eʼtibor beriladi.

Jinoiy tarixga ega oilalardagi bolalarning 
muammolari. Ota-onalardan biri yoki ikkalasi 
ham jinoyat sodir etgan oilalarda oʻsgan 
bolalarni jinoiy faoliyatga jalb qilish xavfi yuqori 
boʻladi. Oilaviy kriminologiya ushbu hodisaning 
oldini olish va bunday oilalar bilan ishlashni 
oʻrgatadi.

Oilaviy jinoyatchilikning oldini olishda 
oilaviy muhitda jinoyatchilikning oldini olishga 
qaratilgan dasturlar va chora-tadbirlar, shu 
jumladan ijtimoiy xizmatlarning aralashuvi, 
taʼlim dasturlari va huquqiy tashabbuslar koʻrib 
chiqiladi.

Oiladagi jinoiy subkulturalar, bunda oila 
jinoiy subkulturaning bir qismiga aylanishi 
mumkin boʻlgan holatlar (masalan, uyushgan 
jinoiy guruhlarda ishtirok etish) oʻrganiladi.

Oila kriminologiyasi jinoyatchilikka qarshi 
kurashish va sogʻlom oilaviy munosabatlarni 
saqlashga qaratilgan ijtimoiy-huquqiy chora-
tadbirlarni ishlab chiqish va takomillashtirishda 
muhim rol oʻynaydi.

Oilaviy kriminologiyaga oid birinchi ilmiy 
qarashlar 1976-yilda professor D.A. Shestakov 
tomonidan nashr etilgan maqolada aks ettirilgan 
boʻlib, unda oilaviy munosabatlar institutini 
kriminologik tavsifi keltirilgan. Bundan oldin 
oiladagi jinoyatlar maishiy jinoyatlar doirasidan 
ajratilmagan edi.

Professor Shestakov “oilaviy kriminologiya” 
tushunchasini kriminologiyaga alohida yoʻnalish 
sifatida kiritadi. Uning talqiniga koʻra,  oilaviy 
kriminologiya oila sharoitida yuzaga keladigan 
jinoiy va jamiyatning axloqiy, huquqiy yoki 
madaniy meʼyorlarini buzadigan xatti-harakat-
larni oʻrganish bilan shugʻullanadi. U oilani 
qonunga boʻysunadigan va noqonuniy xatti-
harakatlar shakllanadigan oʻziga xos ijtimoiy 
guruh sifatida belgilaydi. Oilani nafaqat jinoiy 
jarayonlarning qurboni yoki ishtirokchisi, balki 
jinoyatchi shaxsini shakllantirishning asosiy 
omillaridan biri deb biladi. Ajralish, zoʻravonlik va 
notoʻgʻri tarbiya kabi oilaviy nizolar jinoiy
xatti-harakatlarning katalizatoriga aylanishi 
mumkinligini oʻrganadi. Oiladagi nizolarni va 
ularning jinoiy harakatlarning yuzaga kelishiga 
taʼsirini batafsil tahlil qiladi. Oilaviy zoʻravonlik, 
bolalarga nisbatan zoʻravonlik va mulk masala-
lari bilan bogʻliq nizolar kabi huquqbuzarliklarga  

olib kelishi mumkin boʻlgan oilaviy nizolarning 
bir nechta turlarini sanab oʻtadi.

D.A. Shestakov tadqiqotlarida oilaning bola 
va oʻspirin shaxsini shakllantirishdagi ahami-
yatini taʼkidlaydi. U oilaviy muhit, ota-ona 
tarbiyasi va antisotsial meʼyorlarning uzatilishi 
jinoyatga moyil shaxsning shakllanishiga 
qanday olib kelishi mumkinligini batafsil 
oʻrganadi va zaif toifalarga nisbatan zoʻravon-
likning sabablari va oqibatlarini tahlil qiladi 
hamda ularni himoya qilish choralarini ishlab 
chiqish yoʻllarini taklif qiladi.

Bugungi kunda oilaviy kriminologiya 
umumiy kriminologiyaning bir boʻlagi, yaʼni ilmiy 
fan sifatida ommalashib bormoqda. Oilaviy 
kriminologiyaning predmeti quyidagi tarkibiy 
qismlarni oʻz ichiga oladi: 

1. Oilaviy nizolar natijasida yuzaga kelgan 
jinoyat.

2. Umuman jinoyatga taʼsir etuvchi oilaviy 
sohaning umumiy kriminogen omillari, ularning 
gʻayriijtimoiy taʼsir qilish mexanizmi.

3. Oilaviy kriminogen omillar va ularning 
xususiyatlari. Ushbu omillarning jinoiy xulq-
atvorning ayrim turlarini aniqlash jarayonida 
namoyon boʻlishi.

4. Oilaga taʼsir koʻrsatish orqali jamiyatning 
jinoyatga qarshi kurashishi (oilaviy munosa-
batlarni kriminologik tuzatish). 

Shuningdek, London Roehampton univer-
sitetining kriminologiya boʻyicha professori 
Amanda Xoltning “Oilaviy kriminologiyaga 
kirish” kitobida Shestakovning gʻoyalari olgʻa 
surilgan boʻlib, unga koʻra yagona tuzilishda 
nafaqat oila ichidagi jinoyatlar, balki oilaning 
shaxsni shakllantirishga kriminologik jihatdan 
muhim taʼsiri ham yoritilgan. Xoltning oʻz veb-
saytida bu usul haqli ravishda jinoyatchilik, jinoiy 
adolat va oilaviy hayot chorrahalarini tushu-
nishga konseptual yondashuv  sifatida qaraladi. 

Ushbu yoʻnalish oilaviy kriminogen xu-
susiyatlarni elementlarga ajratgan holda 
oʻrganishni talab qilingani bois, professor 
L.V.Serdyuk “Oiladagi zoʻravonlik. Kriminologik 
va jinoyat huquqi tahlili” monografiyasida 
oilaviy-maishiy zoʻravonlik: tushunchasi va 
umumiy tavsifi, oilaviy-maishiy zoʻravonlik bilan 
bogʻliq jinoyatlarning kriminologik xususiyatlari, 
jinoyat sodir etgan shaxslarning xususiyatlari: 
oiladagi zoʻravonlik va ularning tasnifi, oilaviy 
zoʻravonlik qurbonlarining xulq-atvor xususiyat-
lariga qarab ularning ijtimoiy-psixologik holatlari 
batafsil yoritilgan. 

Oila va jinoyatchilik oʻrtasidagi munosa-
batlar turli sohalarda, jumladan, kriminologiya, 
sotsiologiya va psixologiyada keng oʻrganilgan 
murakkab va koʻp qirrali hodisadir. Noqulay yoki 
disfunksional oilalardagi barcha odamlar jinoiy 
faoliyatga aralashmasligini tan olish muhim 
boʻlsa-da, tadqiqotlar shuni koʻrsatadiki, oila 
dinamikasi va ota-onalar shaxsning jinoiy xatti-
harakatlarga moyilligini shakllantirishda muhim 
rol oʻynashi mumkin.

Oilaning ijtimoiy-iqtisodiy holati bilvosita 
resurslardan foydalanish, taʼlim olish imkoni-
yatlari va yashash muhitiga taʼsir qilish orqali 
jinoyatchilikka taʼsir qilishi mumkin. Kam 
taʼminlangan oilalar oʻz farzandlarini qoʻllab-
quvvatlovchi va gʻamxoʻr muhitni taʼminlashda 
katta qiyinchiliklarga duch kelishlari, bu esa 
jinoiy faoliyatga jalb qilish xavfini oshirishi 
mumkin. 

Baʼzi tadqiqotlar shuni koʻrsatadiki, jinoiy 
xatti-harakatlar genetik, ekologik va orttirilgan 
omillarning kombinatsiyasi tufayli avloddan-
avlodga oʻtishi mumkin. Kelib chiqishi jinoiy 
boʻlgan oilalarda oʻsayotgan bolalar yoshli-
gidanoq qadriyatlar va munosabatlarga duchor 
boʻlishlari mumkin. Oila va jinoyatchilik 
oʻrtasidagi munosabatlar sababiy bogʻlanish va 
tengdoshlarning taʼsiri, jamoat xususiyatlari va 
individual xususiyatlar kabi koʻplab boshqa 
omillar ham jinoiy xatti-harakatlarga hissa 
qoʻshishini tan olish juda muhimdir. Biroq, oila 
bilan bogʻliq xavfli omillarni bartaraf etish va 
oilaning ijobiy dinamikasini ragʻbatlantirish 
odamlarning jinoiy faoliyatga jalb qilish 
ehtimolini sezilarli darajada kamaytirishga 
yordam beradi.

Shu oʻrinda mavzuga oid statistik maʼlumot-
larga eʼtibor qaratamiz.

Oʻzbekistonda 2023-yilda Jinoyat kodek-
sining 1261-moddasi (Oilaviy (maishiy) 
zoʻravonlik) bilan 203 nafar shaxs sudlangan. 
Ularning 59 nafariga ozodlikdan mahrum qilish 
jazosi, 144 nafariga esa ozodlikdan mahrum 
qilish bilan bogʻliq boʻlmagan jazo tayinlangan. 
Maʼmuriy javobgarlik toʻgʻrisidagi kodeksning 
592-moddasi (Oilaviy (maishiy) zoʻravonlik) 
bilan esa jami 8928 nafar shaxs maʼmuriy 
javobgarlikka tortilib, ularning 5229 nafariga 
jarima jazosi, 3699 nafariga esa maʼmuriy 
qamoq jazosi qoʻllangan. 

Yuqoridagi koʻrsatkichlar oilaviy kriminolo-
giya bilan ilmiy jihatdan chuqur va keng 
koʻlamda shugʻullanish lozimligi koʻrsatmoqda. 

Oilaviy-maishiy zoʻravonlik va oilaviy krimino-
logiyani mohiyatan bir-biriga bogʻlagan holda 
quyidagi yoʻnalishlarda tadqiqotlar olib borish 
muhim ahamiyat kasb etadi. Jumladan:

oiladagi jinoyatlarning holati, tuzilishi va 
dinamikasini oʻrganish; 

oiladagi jinoyatlar genezisining zamonaviy 
xususiyatlarini aniqlash;

Oʻzbekiston Respublikasida oilalarda jino-
yatlar sodir etilishining oʻziga xos xususiyatlarini 
tahlil qilish, oilaviy munosabatlarda zoʻravonlik 
jinoyatlari subyektlarining shaxsiy sifatlarini 
aniqlash;

huquqni muhofaza qilish organlarining 
amaliyotini oʻrganish va oiladagi jinoyatlarning 
oldini olish holatini baholash;

Oʻzbekiston Respublikasida ichki ishlar 
organlari tomonidan oiladagi jinoyatlarning 
oldini olish tizimini takomillashtirish boʻyicha 
aniq chora-tadbirlarni ishlab chiqish kabi tizimli 
ishlarni amalga oshirish zarurati tugʻilmoqda. 

Huquqni qoʻllash amaliyoti shuni koʻrsa-
tadiki, aynan oiladagi va uydagi odamlar 
oʻrtasida qoʻshnichilik, qarindoshlik munosa-
batlari mavjud boʻlgan munosabatlar sohasi turli 
xil nizolarga eng moyil hisoblanadi. Bu maishiy 
toifadagi kichik huquqbuzarlikdan tortib hayot va 
sogʻliqqa qarshi jinoyatlargacha boʻlishi 
mumkin. Oiladagi noqonuniy xatti-harakat-
larning aksariyati ochiq sharoitda sodir etiladi, 
ulardan oldin boshqalarga yaxshi maʼlum 
boʻlgan va harakatlarda namoyon boʻladigan 
uzoq muddatli nizolar kelib chiqadi. Bu esa 
huquqni muhofaza qilish organlari xodimlarining 
aralashuvi uchun huquqiy asos yaratadi. 

Oilaning kriminodeformatsiyasi (yoki kri-
minogen deformatsiya) ostida (lotincha "de-
formatio" – buzilish) oila aʼzolarining jinoiy xatti-
harakatlarini keltirib chiqaradigan oiladagi 
yaxlitlikni buzish sifatida tushuniladi. Har 
qanday jamiyat hayotidagi ijtimoiy gʻalayonlar 
davrida tarkibiy deformatsiyalar (toʻliq oilaning 
yoʻqligi) va funksional deformatsiyalar (oilaviy 
funksiyalarning buzilishi mavjudligi) alohida 
ahamiyatga ega.

Hozirgi kunda oilaviy muhit va uning 
shakllanishida, atrofdagi kriminogen vaziyat 
hamda keng miqyosda globallashuvni inobatga 
olgan holda, oilaviy kriminologiyaning ahamiyati 
yanada ortib bormoqda. Jamiyatda oilalarning 
kriminogen holatga naqadar aloqadorligi 
darajasini tahlil qilish uchun koʻplab samarali 
tadqiqotlar oʻtkazish davr talabidir.

ПРОФИЛАКТИКА КИБЕРПРЕСТУПНОСТИ: НЫНЕШНЕЕ СОСТОЯНИЕ  
И ПЕРСПЕКТИВЫ РАЗВИТИЯ 
на основе изучения национального и зарубежного законодательства

Рахманов Дмитрий Каландарович
Главный научный сотрудник Института парламентских исследований 
при Законодательной палате Олий Мажлиса Республики Узбекистан

Аннотация .  В статье рассматриваются актуальные вопросы обеспечения 
кибербезопасности в Республике Узбекистан и в ряде стран мира. Анализируется 
законодательная база Узбекистана в сфере кибербезопасности, проводится сравнительный 
анализ законодательной базы зарубежных стран, рассматриваются основные направления 
профилактики киберпреступности и предлагаются меры по совершенствованию системы 
обеспечения кибербезопасности в Узбекистане.
Ключевые слова: кибербезопасность, информационная безопасность, киберпрес-тупность, 
законодательство, Узбекистан, международный опыт, профилактика, критическая 
информационная инфраструктура.

Abstract. The article examines current issues of cybersecurity in the Republic of Uzbekistan and 
worldwide. It analyzes the legislative framework of Uzbekistan in the field of cybersecurity, including 
recently adopted legal acts. A comparative analysis of cybersecurity legislation in several foreign 
countries is conducted. The main directions of cybercrime prevention are considered, and measures to 
improve the cybersecurity system in Uzbekistan are proposed.
Keywords: cybersecurity, information security, cybercrime, legislation, Uzbekistan, international 
experience, prevention, critical information infrastructure.

П
ротиводействие использованию 
информационных сетей в целях 
совершения противоправных 

деяний, а также защита важнейших для 
государства и общества информационных 
инфраструктур от кибератак имеют ключе-
вое значение для внешней и внутренней 
безопасности нашей страны. Использование 
электронного информационного простран-
ства и средств интернет-коммуникаций 
преступными группами, специализирующи-
мися на вымогательстве, мошенничестве, 
кражах, совершении преступлений в сфере 
компьютерной информации, актуализирует 
необходимость принятия решительных мер 
противодействия, как в масштабах отдель-
ных государств, так и в рамках межгосудар-
ственного сотрудничества. 

Решение этой задачи предполагает 
совместную работу правоохранительных и 
иных государственных органов, выстраива-
ние оптимальной стратегии сотрудничества 
и обмена информацией на национальном и 
межгосударственном уровне, а также разра-
ботку и реализацию комплекса нормативно- 

правовых и организационных мер по проти-
водействию деятельности организованных 
преступных формирований и сообществ.

Необходимость совершенствования 
нормативно-правовой базы по вопросам 
обеспечения кибербезопасности в Респуб-
лике Узбекистан связана с возростающими в 
настоящее время вызовами, рисками и 
угрозами в киберпространстве, резким 
ростом киберпреступности, увеличением 
кибератак в сети, непредсказуемой дина-
микой развития киберпространства в мире.

Как известно, кибербезопасность – это 
один из разделов информационной без-
опасности, который изучает состояние 
защищенности интересов личности, общес-
тва и государства от внутренних и внешних 
угроз в киберпространстве. Однако сам 
термин «кибербезопасность» и его про-
изводные (киберпространство, кибер-
безопасность, кибератаки и т.д.) не имеют 
международно признанного юридического 
определения.

В связи с развитием современных 
технологий увеличилось и количество 

¹ Брифинг, посвященный теме: «Виды преступлений и способы защиты в сфере информационных технологий» 
//https://iibb.uz/ru/news/v-glavnom-upravlenii-vnutrennih-del-stolitsy-sostojalsja-brifing- 

²  Отчет о киберугрозах за 2023 год https://www.statista.com/study/134738/cyber-threat-report-2023/  

https://lex.uz/docs/%206600413

3 Противодействие преступлениям в сфере информационных технологий и безопасности в Республике Узбекистан на 
современном этапе. Журнал юридических исследований, том 4, № 4, 2019 // https://naukaru.ru/ru/nauka/author/76067/view  

КРИМИНОЛОГИЧЕСКАЯ ХАРАКТЕРИСТИКА ПРЕСТУПЛЕНИЙ 
СВЯЗАННЫХ С НЕЗАКОННЫМ ОБОРОТОМ 
ПИРОТЕХНИЧЕСКИХ ИЗДЕЛИЙ

Аннотация. В статье автор раскрывает результаты анализа, проведенного ведущими 
специалистами в области взрывотехнической экспертизы, проблемы связанные с 
предупреждением незаконного оборота пиротехнических изделий, которые представляются 
не только внутригосударственными и трансграничными, но и общемировыми, на основе 
статистических данных отмечает высокую динамику, уровень и масштаб распространения 
таких преступлений, обходные пути и попытки незаконного ввоза запрещённых 
пиротехнических изделий. 

Ключевые слова: общественная безопасность, пиротехника, пиротехнические изделия, 
пиротехнический состав, пиротехническая продукция, классификации пиротехнических 
изделий.

Abstract. In the article, the author reveals the results of an analysis conducted by leading specialists 
in the field of explosives expertise. The article addresses issues related to the prevention of illegal 
trafficking in pyrotechnic articles, which are not only national and cross-border but also global in nature. 
Based on statistical data, the author notes the high dynamics, level, and scale of the spread of such 
crimes, as well as circumvention methods and attempts to illegally import prohibited pyrotechnic 
articles. 

Keywords: public safety, pyrotechnics, pyrotechnic products, pyrotechnic composition, 
classification of pyrotechnic products.

Исаев Сардор Алишерович
Независимый соискатель, главный научный сотрудник Исследовательского 
института криминолгии Республики Узбекистан

К
риминология, как и любая наука, 
ставит и решает свои специфи-
ческие задачи, которые основаны 

как на внутренних потребностях и законо-
мерностях самой науки, так и на необхо-
димости использования ее результатов на 
практике. Развитие теоретической базы 
криминологии является приоритетным, пос-
кольку она имеет первостепенное значение 
для выработки научно обоснованных реко-
мендаций по предупреждению преступности 
и другим практическим вопросам. От ка-
чества и глубины разработки общих проблем 
криминологии зависит качество и полнота 
исследования частных вопросов науки. В 
связи с этим, одним из недостаточно изучен-
ных моментов науки криминологии является 
криминологическая характеристика преступ-
лений и личности преступника, занимаю-
щегося незаконным оборотом пиротехни-
ческих изделий.

В настоящее время проблема преду-
преждения незаконного оборота пиротех-
нических изделий является не только 

внутригосударственной и трансграничной, 
но и общемировой. Географическое распо-
ложение Республики Узбекистан, а также 
происходящие в стране социально-полити-
ческие реформы, связанные с созданием 
многочисленных преференций и удобств для 
населения, финансово-экономические 
процессы способствуют расширению пред-
посылок и возможностей незаконного 
оборота пиротехнических изделий. При этом 
функционирование рынка незаконного 
оборота пиротехнических изделий обуслов-
ливается усилением позиций организо-
ванной и транснациональной преступности, 
которая его активно эксплуатирует. Все чаще 
в мире пиротехнические изделия незаконно 
приобретаются криминальными группами. В 
результате чего незаконный оборот пиротех-
нических изделий выходит из-под контроля 
государства, что с неизбежностью отража-
ется в увеличении количества преступлений.

Статистические данные. По данным 
Агентства статистики, со ссылкой на отчёт 
Министерства внутренних дел Республики 

Узбекистан, наблюдается рост количества 
зарегистрированных преступлений за пос-
ледние пять лет (2019−2023 годы) в 2,3 раза. 
При этом преступления против обществен-
ной безопасности и общественного порядка 
составили 24%. За год было зарегис-
трировано 24 936 преступлений против 
общественной безопасности и обществен-
ного порядка, совершенных 24 841 чело-
веком. По сравнению с предыдущим годом 
отмечен небольшой рост этих показателей. 
По таким преступлениям, как причинение 
смерти по неосторожности отмечен неболь-
шой рост — в 1,3 раза [1]. Вместе с этим, 
качественно и количественно расширяются и 
виды преступлений, совершенные с исполь-
зованием различных видов пиротехнических 
изделий. 

Так, в ходе проведенных более чем 205 
тыс. оперативно-профилактических меро-
приятий и рейдов со стороны Министерства 
внутренних дел, Национальной гвардии, 
Налогового и Таможенного комитетов Рес-
публики Узбекистан в период с 2021-2023 
годы и за 2 месяца 2024 года было изъято 45 
млн 132 тысячи 866 пиротехнических изде-
лий на общую сумму более 28 млрд. сумов. 
При этом количество административных 

1
правонарушений по ст. 185  КоАО состав-
ляет – 4 956 (из них, связанных с использова-
нием – 2 792 (56,3%); хранением – 438(8,8%); 
перевозкой – 141(2,8%); вывозом – 1(0,02%); 
ввозом – 239(4,8%); сбытом пиротехнических 
изделий –1345 (27,1%), а количество прес-

1
туплений по ст.  250  УК составляет – 159 [2].

В основном попытки ввоза пиротехни-
ческих изделий осуществляются через 
Ферганскую долину и Самаркандскую обл. 
обходными путями и тропами, где нет 
таможенных постов, в личной и ручной клади 
в поездах международного сообщения, на 
личном автотранспорте и т.д., что обуслов-
лено отсутствием возможности проведения 
таможенного контроля. Пиротехника в 
основной своей массе производится на 
территории Китая и поступает в Узбекистан 
контрабандным путем через Казахстан, 
Кыргызстан, Таджикистан и Афганистан.

Масштаб распространения преступле-
ний в данной сфере обусловливает актуаль-
ность и значимость комплексных научных 
исследований в данной области, так как 
недостаточность таких исследований нега-

тивно влияет на совершенствование законо-
дательства, разработку и принятие необхо-
димых мер, направленных не только на 
предупреждение незаконного оборота пиро-
технических изделий, но и всей преступности 
в целом. При этом анализ юридической и 
научной литературы показывает, что только в 
некоторых публикациях напрямую рассмат-
ривались эти вопросы и делались попытки их 
систематизировать.

Материалы и методы. Вопросами крими-
нологической характеристики преступлений, 
связанных с незаконным оборотом пиро-
технических изделий занимались такие ис-
следователи, как В.И. Медведев, И.И. 
Бикеев, А.А. Гаджиметов, Д.Б. Демьяненко, 
А.А.  Шидловский,  М.А.  Юдина,  Б.В. 
Яцеленко, А.Г. Мусеибов и др.

Для начала необходимо определить, что 
следует понимать под понятием «кримино-
логическая характеристика», так как четкого 
определения данного понятия до настоя-
щего времени не разработано.

В.Б. Ястребов считает, что понятие 
криминологическая характеристика это 
совокупность признаков преступных деяний, 
необходимых для осуществления эффектив-
ной борьбы с ними [3, с. 15].

В словаре криминологических терминов 
И.М. Мацкевич глубже формулирует понятие 
криминологической характеристики, обозна-
чая ее как описание свойств, закономернос-
тей, фактов и последствий преступности 
(отдельного ее рода или вида), а также 
свойств личности преступника (отдельного 
ее типа) [4, с. 304]. Данная дефиниция в 
большей степени является криминологичес-
кой. В ней уже говорится о преступности, 
расшифровываются признаки, входящие в 
криминологическую характеристику.

Под криминологической характеристи-
кой преступлений, связанных с незаконным 
оборотом пиротехнических изделий следует 
понимать систематизированную совокуп-
ность общих и частных признаков, характе-
ризующих качественные и количественные 
стороны данного негативного социокультур-
ного явления, значимых для прогнозирова-
ния преступности и личности преступника, а 
также оказания предупредительного воздей-
ствия на них.

Г.С. Мелешко указывает, что возросший 
спрос на пиротехнику придает экономи-

ческий характер его незаконному обороту и 
способствует возникновению криминального 
рынка пиротехнических изделий, поскольку 
последние являются источником высоких 
преступных доходов [5, с. 178].

Обсуждение. До настоящего времени 
само юридическое понятие незаконного обо-
рота пиротехнических изделий, остается 
весьма спорным и противоречивым. Поэ-
тому, безусловно, сегодня при изучении 
данного явления основным вопросом, требу-
ющим разрешения, остается определение 
таких понятий, как «незаконное производ-
ство пиротехнических изделий», «незакон-
ное изготовление пиротехнических изде-
лий», «незаконное хранение пиротехни-
ческих изделий», «незаконная перевозка 
пиротехнических изделий», «незаконная 
пересылка пиротехнических изделий», «не-
законное использование пиротехнических 
изделий», «незаконный ввоз пиротех-
нических изделий», «незаконный вывоз 
пиротехнических изделий» и «незаконный 
сбыт пиротехнических изделий» и т.д. 
Думается, что при правильном определении 
этих понятий можно найти более эффек-
тивные пути решения рассматриваемой 
проблемы. 

При пристальном изучении этих элемен-
тов оказывается, что они недостаточно 
разработаны, нуждаются в уточнении, 
употребляются, исходя из общих представ-
лений о предмете исследования. Устранение 
подобных пробелов требует обращения к 
базисным категориям данной проблемы. 
Поэтому, для более полного и точного рас-
крытия значений вышеуказанных понятий 
обратимся к, сложившейся в последние 
годы, практике применения судами зако-
нодательства, предусматривающего ответ-
ственность за противоправные действия, 
связанные с незаконным оборотом. В част-
ности, к постановлениям Пленума Верхов-
ного суда Республики Узбекистан от 27 
февраля 1996 года № 3 «О судебной прак-
тике по делам о незаконном владении ору-
жием» [6] и от 28 апреля 2017 года № 12 «О 
судебной практике по уголовным делам, 
связанным с незаконным оборотом наркоти-
ческих средств, их аналогов и психотропных 
веществ» [7].

Результаты. Обобщая определения 
понятий, которые предусмотрены в нацио-

нальной судебной практике Республики 
Узбекистан, представляется возможным 
дать следующие авторские определения 
вышеуказанным понятиям:

незаконный оборот пиротехнических 
изделий – любые умышленные или неосто-
рожные действия, связанные с осуществле-
нием в глобальных масштабах незаконной 
коммерческой деятельности, включающей в 
себя импорт, экспорт, приобретение, про-
дажу, доставку, производство, изготовление, 
хранение, перевозку, пересылку, использо-
вание, ввоз в страну (вывоз из страны) или 
сбыт пиротехнических изделий, подпадаю-
щих под действие запретительных законода-
тельных актов о пиротехнических изделиях 
(т.е. это процесс связанный с производством 
и распространением пиротехнических изде-
лий в обществе, происходящий с нару-
шением установленных законодательством 
правил обращения с пиротехническими 
изделиями и проявляющийся в совершении 
действий, запрещенных законодательными 
актами);

незаконное изготовление пиротехничес-
ких изделий – любые умышленные или 
неосторожные действия, совершенные в 
нарушение законодательства, в результате 
которых создано либо получено одно или 
несколько готовых к использованию (при-
менению) в любом виде и форме пиро-
технических изделий. Также, под изготов-
лением пиротехнических изделий, влекущим 
уголовную ответственность, следует пони-
мать создание либо переделку пиротех-
нических изделий, в результате которых они 
приобрели определённые (пиротехнические) 
свойства. При этом действия, направленные 
на придание предмету пиротехнических 
свойств, если они не были доведены до 
конца по обстоятельствам, не зависящим от 
виновного, следует квалифицировать как 
покушение на незаконное хранение пиро-
технических изделий;

незаконное производство пиротехни-
ческих изделий – совершенные в нарушение 
законодательства любые умышленные или 
неосторожные действия, направленные на 
серийное получение пиротехнических изде-
лий (например, с использованием специаль-
ного оборудования, производство пиротех-
нических изделий в приспособленном для 
этих целей помещении, производство их 

партиями, в расфасованном виде и т.д.). То 
есть, деятельность, результатом которой 
является производство пиротехнического 
изделия или изменение характеристик пиро-
технического изделия перед его использова-
нием. Подготовка пиротехнического изделия 
непосредственно перед его использованием 
в фейерверке не считается производством;

незаконное хранение пиротехнических 
изделий – любые умышленные или неосто-
рожные действия, связанные с нахождением 
пиротехнических изделий без соответству-
ющего разрешения во владении виновного, в 
том числе для личного использования или 
применения (содержание при себе, в поме-
щении, тайнике, в транспортных средствах и 
др. местах). При этом не имеет значения, в 
течение какого времени лицо незаконно 
хранило эти изделия;

незаконная перевозка пиротехнических 
изделий – любые умышленные или неосто-
рожные действия, связанные с переме-
щением пиротехнических изделий из одного 
места в другое, в том числе в пределах 
одного населенного пункта, совершенные с 
использованием любого вида транспорта 
или другого объекта, применяемого в виде 
перевозочного средства, а также в наруше-
ние установленного законодательством по-
рядка перевозки таких изделий уполномо-
ченными лицами, юридических лиц, име-
ющих лицензию на такой вид деятельности;

незаконная пересылка пиротехнических 
изделий – любые умышленные действия 
лица, направленные на их перемещение в 
почтовых отправлениях, посылках или ба-
гаже с использованием средств почтовой 
связи, воздушного или другого вида транс-
порта, а также через другого лица без его 
непосредственного участия в нарушение по-
рядка, установленного законодательством;

незаконное использование пиротехни-
ческих изделий – любые действия, совер-
шенные в нарушение правил и порядка, 
установленных законодательством для 
законного оборота указанными изделиями, 
средствами или устройствами;

незаконный ввоз (вывоз), транзит пиро-
технических изделий – перемещение пиро-
технических изделий через таможенную 
границу Республики Узбекистан в нарушение 
порядка, установленного законодатель-
ством;

незаконный сбыт пиротехнических из-
делий – любые способы их возмездной либо 
безвозмездной передачи или распростра-
нения (продажа, дарение, мена, уплата 
долга, дача взаймы и пр.) другому лицу. При 
этом сама передача лицом изделий, сред-
ств, устройств может быть осуществлена 
непосредственно либо иным способом (на-
пример, путем сообщения о месте их хра-
нения, проведения закладки в обусловлен-
ном месте);

незаконное распространение пиротех-
нической изделий – любые умышленные или 
неосторожные действия, совершенные в 
нарушение законодательства, связанные с 
незаконной транспортировкой, хранением, 
покупкой, продажей и использованием 
пиротехнических изделий.

Специфика преступлений, связанных с 
незаконным оборотом пиротехнических 
изделий состоит в том, что они не только 
сами по себе представляют большую 
общественную опасность, но и способны 
стимулировать рост различных видов тяжких 
преступлений. Пиротехнические изделия 
могут считаться наступательным оружием, 
если лицо, носящее их, намеревается ис-
пользовать их именно так. Некоторые из этих 
изделий обладают специфичными качес-
твами, свойственными оружию, боепри-
пасам, взрывчатым веществам и взрывным 
устройствам. 

В.И. Медведев и В.А. Драгунов в своих 
исследованиях отметили, что пиротехничес-
кие изделия тоже используются в качестве 
«орудия совершения убийства» [8, с. 100]. В 
качестве примера они указали, что в 2021 
году в России для осуществления убийств в 
241 случае (34,8%) использовались комби-
нированные пиротехнические изделия [9, с. 
64].

В.И. Медведев отмечает, что пиротехни-
ческие изделия и составы являются одним из 
основных объектов взрывотехнической 
экспертизы. При этом анализ материалов 
экспертной практики показывает, что пиро-
технические изделия составляют от 50 до 
80% от общего количества объектов взрыво-
технической экспертизы, а количество 
экспертиз и исследований пиротехнических 
изделий составляет 15–26% от общего коли-
чества. Кроме того, по данным Европейского 
правоохранительного агентства «The Euro-

pean law enforcement agency Europol», в 2022 
году организованная преступность исполь-
зовала пиротехнические изделия при атаке 
на банкоматы в Германии и Нидерландах 
[10], нападении на сотрудников полиции в 
Шотландии.

Вместе с тем, в мире наблюдается тен-
денция роста количества фактов переделки 
пиротехнических изделий под комбиниро-
ванные, после которой во много раз увеличи-
вается их убойная сила и, соответственно, 
тяжкие последствия таких преступлений. В 
качестве примера можно привести случай, 
когда в 2021 году в Янгиюльском районе 
Ташкентской области во время мероприятия, 
проводимого сотрудниками уголовного ро-
зыска был задержан гражданин, изготавли-
вавший самодельные пиротехнические 
устройства. В ходе следствия были изъяты 
более 100 кусков клеевых (сантехнических) 
труб и несколько емкостей с химикатами, 
использовавшиеся для изготовления ком-
бинированного изделия, утюги и другие 
предметы  [11].

Преступления, связанные с незаконным 
оборотом пиротехнических изделий можно 
классифицировать на следующие группы: 
преступления, основная цель которых на-
правлена на извлечение доходов; преступ-
ления, выступающие как способ причинения 
телесных повреждений различной тяжести, 
умышленное уничтожение чужого иму-
щества, террористический акт; контрабанда 
и др.

Согласно действующему законодатель-
ству Республики Узбекистан за незаконный 
оборот пиротехнических изделий предусмот-

1рена административная (ст. 185  КоАО) и 
1уголовная ответственность (ст. 250  УК).

Незаконный оборот пиротехнических 
изделий существенно повышает общест-
венную опасность и имеет значительные 
особенности, поэтому правильная квалифи-
кация этих преступлений имеет большое 
значение для охраны общественного поряд-
ка и обеспечения безопасности граждан, 
предупреждения совершения тяжких прес-
туплений.

Объектами незаконного оборота пиро-
технических изделий выступают, как прави-
ло, собственность, предпринимательская 
деятельность, таможенные правила, 
общественный порядок и общественная 

безопасность, а также здоровье и жизнь 
граждан. Объективная сторона характе-
ризуется нарушением правил обращения с 
источниками повышенной опасности. До-
полнительный (факультативный) объект – 
здоровье или жизнь человека. Предметом 
специальных отношений, определяемых как 
порядок обращения, являются специфи-
ческие источники повышенной опасности: 
пиротехнические изделия – предметы, обла-
дающие рядом специальных признаков и 
способные причинить вред при отсутствии 
должного контроля за их использованием. 
Субъект преступления – физические (насе-
ление, граждане) или юридические лица, 
занимающиеся незаконным оборотом пиро-
технических изделий, в отношении которых 
осуществляются контрольные и надзорные 
полномочия субъектами предупреждения. 
Субъективная сторона преступления — это 
внутреннее психическое отношение лица к 
совершаемому им общественно опасному 
деянию (вина, мотив, цель и эмоциональное 
состояние лица).

При этом важным элементом кримино-
логической характеристики преступлений, 
связанных с использованием пиротехни-
ческих изделий является время осущест-
вления указанного вида преступлений. Н.Г. 
Семенова указывает, что в отрезок времени с 
22 часов до 02 часов происходит наиболее 
частое использование взрывных устройств и 
пиротехники. Затем, с довольно близкими 
количественными показателями следуют 
периоды времени с 02 до 06, с 10 до 14 и с 18 
до 22 часов [12, с. 465].

Таким образом, в ночное и вечернее 
время совершается основное количество 
всех преступлений, связанных с незаконным 
оборотом пиротехнических изделий, ввиду 
отсутствия свидетелей, достаточным коли-
чеством времени для провоза, проноса, 
доставки, а также применения изделия в 
качестве оружия, с целью совершения актов 
насилия или запугивания. 

Вместе с тем, организованная преступ-
ность, специализирующаяся на незаконном 
обороте пиротехнических изделий, исполь-
зует современные технологии, которые 
затрудняют поиск преступников. В част-
ности, осуществляется торговля пиротех-
ническими изделиями через Интернет. 
Незаконный рынок постоянно совершен-

ствуется и пополняется новыми видами 
пиротехнических изделий, идет обучение по 
обращению с пиротехникой в сети Интернет, 
а методы борьбы с незаконным оборотом 
пиротехнических изделий отстают от уровня 
его технологизации.

В заключение хочется отметить, что роль 
незаконного оборота пиротехнических изде-
лий в общей системе организованной пре-
ступности в Республике Узбекистан не осла-
бевает. Повышается уровень взаимодей-
ствия лиц, задействованных в сфере неза-
конного оборота пиротехнических изделий, с 
организованными преступными формирова-
ниями. Преступные объединения стремятся 
получить доступ к рынку пиротехнических 
изделий, используют в своих целях сеть 
Интернет.

На основании вышеизложенного можно 
сделать вывод о том, что криминологическая 
характеристика преступлений, связанных с 
незаконным оборотом пиротехнических 
изделий, имеет следующие особенности:

1. наличие экономических факторов 
играет ключевую роль в привлечении людей 
к незаконному обороту пиротехнических 
изделий; 

2. незаконный оборот пиротехнических 
изделий, нарушает установленные нормы и 
правила национального законодательства;

3. пиротехнические изделия могут быть 
крайне опасными, особенно в неопытных 
руках;

4. незаконный оборот пиротехнических 
изделий может создавать сложные сети 
преступности и иметь связь с другими фор-
мами преступности, такими как контрабанда, 
незаконная торговля взрывчатыми вещес-
твами и т.д.;

5. преступники используют различные 
методы сбыта, включая продажу через 
Интернет, контрабанду через границу, а 
также продажу из теневых магазинов или на 
рынках.

В этой связи, в качестве важного направ-
ления системного противодействия и пред-
упреждения незаконного оборота пиротех-
нических изделий, предлагается – усилить 
(усовершенствовать) юридическую основу, 
например:

1. Необходимо разработать более эф-
фективные средства воздействия на прес-
тупность, связанную с незаконным оборотом 
пиротехнических изделий, качественно 
перестроить систему профилактической 
работы в соответствии с требованиями 
Законов Республики Узбекистан «О про-
филактике правонарушений» и «Об опе-
ративно-розыскной деятельности».

2. Учитывая международный опыт зару-
1бежных стран, в административном (ст. 185  

КоАО) и уголовном законодательстве 
1(ст. 250  УК) ответственность за деяния, 

связанные с незаконным оборотом пиро-
технических изделий предусмотреть исходя 
из количества (единиц) пиротехнических 
изделий, а не стоимости изделий. При этом 
указать определения таких понятий, как 
«малое количество» или «крупный размер».

3. В целях повышения эффективности 
деятельности правоохранительных органов, 
целесообразно создание межведомствен-
ного информационного банка данных, вклю-
чающего сведения: об изъятых пиротехни-
ческих изделиях; о лицах, привлеченных к 
ответственности за незаконный оборот пиро-
технических изделий; о каналах и источниках 
поступления пиротехники в нелегальный 
оборот.

XAVFSIZ TURIZMNI TAʼMINLASHNING KRIMINOLOGIK MUAMMOLARI

Gulyamov Qahramon Davronovich
Oʻzbekiston Respublikasi Jamoat xavfsizligi 
universiteti mustaqil izlanuvchisi

Annotatsiya. Mazkur maqola turizm sohasida xavfsizlikni taʼminlashning kriminologik muammolariga 
bagʻishlangan boʻlib, unda turizmning barqaror rivojlanishi uchun xavfsizlikni taʼminlash zarurligi, turizm 
infratuzilmasini rivojlantirishda xavfsizlik asosiy omillardan biri ekanligi taʼkidlanadi. Turizm sohasidagi 
jinoyatchilikning turlari, kelib chiqish sabablari va ularga qarshi kurashish borasidagi profilaktika 
choralari tahlil qilinadi.

Kalit soʻzlar: xavfsiz turizm, jinoyatchilik, kriminologiya, jamoat xavfsizligi, profilaktika, qonunchilik.

Abstract. This article is dedicated to the criminological issues of ensuring safety in the tourism industry. 
It highlights the need for security to enable sustainable tourism development and emphasizes safety as 
a critical factor in the development of tourism infrastructure. The article analyzes various forms of crime 
in tourism, their causes, and preventive measures.

Keywords: safe tourism, crime, criminology, public safety, prevention, legislation.

B
ugungi kunda turizm dunyodagi eng 
tez rivojlanayotgan sohalardan 
biriga aylanib ulgurdi, ammo turizm-

ning barqaror rivojlanishi xavfsizlikni taʼmin-
lashsiz amalga oshishi mushkul. Shu nuqtayi 
nazardan, turizm bilan bogʻliq xavfsizlik muam-
molari nafaqat ijtimoiy, balki kriminologik 
tadqiqotlarning ham muhim yoʻnalishlaridan 
biriga aylandi. Turizm sohasidagi jinoyatchilik 
tahdidlari mamlakatning jozibadorligiga salbiy 
taʼsir koʻrsatib, turizm infratuzilmasini rivojlan-
tirishni qiyinlashtiradi.

Jahonda turizm sohasidagi normalarning 
qiyosiy tahlili, turizmning huquqiy tartibga 
solinishi, xalqaro turizm huquqini rivojlantirish, 
turistlarga sifatli xizmat koʻrsatishni takomil-
lashtirish sohalarida tadqiqotlar amalga 
oshirilmoqda. Shu bilan birga, turizm obyekt-
larida jamoat xavfsizligini taʼminlash, huquqni 
muhofaza qiluvchi organlarning xavfsiz turizmni 
taʼminlash sohasidagi faoliyati yoʻnalishlari va 
ularning oʻziga xos xususiyatlari, xavfsiz 
turizmni taʼminlashga masʼul davlat organ-
larining hamkorligini kuchaytirish, sohadagi 
normativ-huquqiy hujjatlarni takomillashtirish 
hamda tashkiliy chora-tadbirlarni rivojlantirish 
bilan bogʻliq ilmiy tadqiqotlar olib borish dolzarb 
ahamiyat kasb etmoqda.

Oʻzbekistonda ham xavfsizlik turizmning 
rivojlanishi uchun muhim omillardan biri ekanligi 
tan olinib, bu  sohani rivojlantirishda xavfsizlikni 

taʼminlash uchun bir qator chora-tadbirlar 
amalga oshir i l ib kel inmoqda. Masalan, 
Oʻzbekistonning sayyohlik potensialini oshirish 
maqsadida hukumat tomonidan qonunchilik 
bazasini mustahkamlash, xavfsizlik infratu-
zilmasini rivojlantirish, mahalliy aholi va 
sayyohlar oʻrtasida xavfsizlik boʻyicha axborot 
targʻibot ishlarini olib borish kabi ishlar shular 
jumlasidandir. Jahon iqtisodiy forumi (JEF) 
hisobotida xabar berilishicha, 2024-yilgi 
umumiy reytingda Oʻzbekiston 78-oʻrinni egal-
lagan. 2019-yildan buyon mamlakatimiz  16 po-
gʻonaga koʻtarilgan. Reytingga jami 119 mam-
lakat kiritilgan. JEF mutaxassislari 2019-     
2024 yillar uchun atrof-muhit, siyosat, infratu-
zilma va xizmatlar, resurslar va barqaror 
rivojlanish boʻyicha maʼlumotlarni tahlil qilish-
gan[13].

Oʻzbekiston Respublikasining 2019-yil 18-
iyuldagi “Turizm toʻgʻrisida”gi qonunining asosiy 
prinsiplaridan biri ham “turistlarning, ekskur-
santlarning va turizm sohasi subyektlarining 
huquqlari, erkinliklari, qonuniy manfaatlarini 
hamda xavfsizligini himoya qilish ustuvorligi” [5] 
sifatida mustahkamlanganligining oʻzi ham 
tadqiq etilayotgan mavzuning dolzarbligidan 
dalolatdir.

Kriminologiya jinoyatchilikning kelib chiqish 
sabablari va uning oldini olish yoʻllarini oʻrga-
nuvchi fan sifatida, turizm sohasidagi jino-
yatlarni ham aniqlaydi va ularga qarshi samarali 

choralar ishlab chiqishni maqsad qiladi. Jinoyat-
chilikni kriminologik tahlil qilish orqali jamiyat-
dagi turli xavfli omillar va jinoyatchilikning 
xususiyatlari oʻrganiladi, shuningdek, jino-
yatchilikning oldini olish va bartaraf qilish 
usullari ishlab chiqiladi. Turizm sohasidagi 
xavfsizlik muammolari ham mana shu jarayon-
lardan istisno emas.

Turizm va xavfsizlik oʻzaro bogʻliq va bir-
birini toʻldiruvchi hodisalar sifatida qayd etiladi. 
Jahon turizm tashkiloti tomonidan 2001-yil 27-
sentyabrda qabul qilingan "Tinchlik va turizm" 
Seul deklaratsiyasida turistlarning xavfsizligi va 
himoyasi Jahon turizm tashkiloti aʼzosi boʻlgan 
har bir mamlakatda ustuvor vazifa boʻlishi 
kerakligi qayd etilgan [10].

Oʻzbek tilining izohli lugʻatida “xavfsizlik – 
xavf-xatarning yoʻqligi; xavf boʻlmagan holat”[7] 
sifatida taʼriflangan boʻlsa, rus tili izohli lugʻatida 
"xavfsiz" atamasi "xavf tugʻdirmaydigan, tah-
diddan xoli" degan maʼnoni bildiradi [2]. 

Rossiya Federatsiyasining “Turistik faoli-
yatning asoslari toʻgʻrisida”gi qonuniga koʻra, 
turizm xavfsizligi – bu turistlar va ularning mol-
mulki xavfsizligini taʼminlash, sayohatlar vaqtida 
atrof-muhitga, jamiyatning moddiy va maʼnaviy 
boyliklariga hamda davlat xavfsizligiga zarar 
yetkazmaslikni oʻz ichiga oladi [11]. Bu norma 
nafaqat turistlarning shaxsiy xavfsizligini, balki 
ularning atrofidagi muhitni va jamiyatning 
umumiy manfaatlarini ham himoya qilishni 
nazarda tutadi. Qirgʻiziston Respublikasi qo-
nunida “Xavfsiz turizm deganda, sayohat 
vaqtida turistlarning shaxsiy xavfsizligi va 
ularning mol-mulki xavfsizligi tushuniladi”[3]. Bu 
yerda turistlarning shaxsiy xavfsizligi va mol-
mulki himoyasiga urgʻu berilgan boʻlib, atrof-
muhit va davlat xavfsizligiga uncha eʼtibor 
qaratilmagan. Belarus Respublikasining qo-
nunida ham “turizm sohasida xavfsizlik” 
tushunchasi turistlar va ekskursiyachilarning 
hayoti, sogʻligʻi va mulki saqlanishini, turistik 
sayohatlar davomida atrof-muhitga ziyon 
yetkazmaslikni, ishtirokchilar va turizm faoliyati 
subyektlarini axborot bilan taʼminlashni hamda 
ishtirokchilarning huquqlari, erkinliklari va 
qonuniy manfaatlarini himoya qilishni anglatadi 
[4]. Belarus Respublikasida xavfsiz turizmni 
taʼminlash koʻp qirrali yondashuvni koʻzda 
tutgan.

“Turizm xavfsizligi” tushunchasi turli dav-
latlarda turlicha talqin qilinganini koʻrish 
mumkin. Rossiya va Belarus qonunlarida 

“xavfsizlik tushunchasi” keng qamrovli boʻlib, 
turistlarning shaxsiy xavfsizligidan tashqari, 
atrof-muhit va davlat xavfsizligiga ham alohida 
eʼtibor qaratilgan. Qirgʻiziston qonunida esa 
asosiy urgʻu turistlarning shaxsiy xavfsizligi va 
ularning mol-mulki himoyasiga qaratilgan. 

M.B.Sharuyeva taʼkidlaganidek, turizm 
xavfsizligi turizm sohasidagi huquqiy munosa-
batlarda ishtirok etayotganlar, yaʼni turope-
ratorlar (turagentlar), Rossiya Federatsiyasi 
fuqarolari, xorijiy fuqarolar va fuqaroligi boʻl-
magan shaxslarning dam olish huquqini amalga 
oshirishda xavfsizligini taʼminlashni anglatadi 
[15]. Bu yondashuv turizm jarayonining turli 
ishtirokchilari huquq va manfaatlarini himoya 
qilish, huquqiy tartibga solish va turistlar 
huquqlarini himoya qilishning ahamiyatiga urgʻu 
beradi.

Ye.L.Pisarevskiyning fikricha, turizm xavf-
sizligi turizm sohasini ichki va tashqi tahdid-
lardan himoya qilish boʻyicha dinamik holat 
boʻlib, uning mavjudligi va barqaror rivojlanishini 
taʼminlaydi[8]. Bu taʼrifda xavfsizlikning kengroq 
kontekstiga, jumladan turizm sohasiga taʼsir 
koʻrsatishi mumkin boʻlgan iqtisodiy, ijtimoiy va 
siyosiy jihatlarga urgʻu beriladi.

S.R. Tursunova oʻz tadqiqotida xavfsiz 
turizmni turistlarning hayoti, sogʻligʻi, mol-mulki 
xavfsizligi, shuningdek, sayohat paytida jami-
yatning maʼnaviy, moddiy va milliy qadriyat-
lariga, atrof-muhitga, jamiyat va davlat xavf-
sizligiga yetkazilishi mumkin boʻlgan zarar-
larning oldini olish va bartaraf etish holati sifatida 
tushunadi [12]. Bunda xavfsizlikka turizm 
faoliyatining turli jihatlarini qamrab oluvchi 
kompleks yondashuvning zarurati taʼkidlanadi.

Yuqoridagi har uchala taʼrifda turizm 
xavfsizligining turli jihatlari taʼkidlanadi va ular 
bir-birini toʻldiradi. M.B.Sharuyeva huquqiy jihat-
lariga, Ye.L. Pisarevskiy tahdidlardan himoya va 
barqaror rivojlanishga, S.R.Tursunova esa 
turistlar va jamiyat xavfsizligini kompleks 
himoya qilishga urgʻu beradi. Bu yondashuvlar 
birgalikda turizm xavfsizligiga nisbatan toʻliq 
tushuncha hosil qiladi va bu sohada strate-
giyalar va siyosatlar ishlab chiqishda eʼtiborga 
olish mumkin.

Sayyohlarning xavfsizlik masalasiga boʻl-
gan eʼtiborning tarixiy jihatlarini huquqshunos 
S.R. Tursunova “Xavfsiz turizmni taʼminlashning 
maʼmuriy-huquqiy choralarini takomillashtirish” 
nomli dissertatsiyasida batafsil tadqiq etgan 
boʻlib, unga koʻra qadimgi Rimda sayyohlarga 

qoʻriqchilar, gidlar va ekskursiya tushuntiruv-
chilari tomonidan turli xil pullik xizmatlar taklif 
qilingan. Ular, avvalo, alohida shaxslarning 
hamda sayyohlar guruhlarining xavfsizligini taʼ-
minlashgan[2], qolaversa, sayyohlarga yordam 
berishgan, ularning hayoti va sogʻligʻini noqo-
nuniy hujumlardan himoya qilishgan. Shu tariqa, 
turistlarning xavfsizligini taʼminlashga oid 
birinchi tartibotlar Rim huquqi tarixiga borib 
taqaladi [12].

Sayohatning boshlangʻich davrlarida turist-
larning shaxsiy xavfsizligini taʼminlash aha-
miyatlidir. Chunki, bu davrda turistlar yangi 
ijtimoiy-psixologik muhit, geografik sharoit va 
vaqtinchalik boʻlib turgan mamlakatning (joy-
ning) gidrometeorologik xususiyatlariga mosla-
shish davrini boshdan kechirishadi.

Turizm xavfsizligi turizm sohasining muvaf-
faqiyatli rivojlanishi uchun muhim omildir va bu 
orqali quyidagilarga erishish mumkin: 

· turistlarni jalb qilish: turistlar oʻzlarini 
xavfsiz his qiladigan yoʻnalishlarni tanlaydilar;

· turistlarning qoniqishini oshirish: xavfsiz-
lik sayohatdagi qulaylik va quvonchni oshiradi, 
bu esa ijobiy fikrlar va tavsiyalarni ragʻbat-
lantiradi;

· mamlakat imijini mustahkamlash: xavf-
sizlik mamlakatning turistik yoʻnalish sifatida 
ijobiy imijini shakllantirishda muhim omildir;

· investitsiyalarni ragʻbatlantirish: xavf-
sizlik investorlarni jalb qiladi, ular turizm 
infratuzilmasini rivojlantirish uchun mablagʻ 
sarflashga tayyor;

· turistik resurslarni saqlash: xavfsizlik 
tabiiy va madaniy resurslarni saqlashga yordam 
beradi, bu esa turizmning barqaror rivojlanishi 
uchun muhim omildir.

Turizmning rivojlanishiga turli omillar taʼsir 
koʻrsatadi. Jumladan raqobat, axborot texnolo-
giyalari, avia tashuvlar, turoperatorlik xizmatlari, 
mamlakatdagi siyosiy va ijtimoiy holat hamda 
umumiy xavfsizlik darajasining oshishi va 
hokazo. Biroq, shuni alohida taʼkidlash joizki, 
turistik tashkilotlar oʻz faoliyati bilan bogʻliq 
xavfsizlik masalalarini davlatning yordamisiz 
mustaqil ravishda hal eta olmaydilar [9].

Sayohatda turistlar xavfsizligiga taʼsir etuv-
chi asosiy omillar quyidagilarni oʻz ichiga oladi:

turistlar boʻladigan joyning geografik va 
tabiiy xususiyatlari (dengiz, togʻ, choʻl hududlari, 
iqlim, oʻziga xos hayvonlar va hasharotlar 
mavjudligi va h.k.);

vaqtinchalik boʻlish joyining madaniy va 

ijtimoiy muhiti, mahalliy ovqatning oʻziga xosligi, 
til, madaniy, diniy va etnik anʼanalar va hokazo;

turizm turlarining oʻziga xosliklari (ekstremal 
turizm, sport-sogʻlomlashtirish turizmi va bosh-
qalar);

koʻrsatilayotgan xizmatlarning sifat va 
xavfsizlik darajasi;

turistlar (ekskursantlar) shaxsiy xavfsizlik 
qoidalariga rioya qilishlari, jumladan vaqtin-
chalik boʻlish mamlakatining (joyining) qonun-
lari, qoidalari va anʼanalari (madaniy, diniy va 
b.), sanitariya-epidemiologiya normalari va 
maxsus koʻrsatmalar, davlat organlari, Favqu-
lodda vaziyatlar vazirligi maxsus xizmatlari, 
gidlar va yoʻlboshchi-instruktorlar koʻrsatmalari 
hamda shaxsiy himoya vositalaridan foyda-
lanishlari.

Shularni inobatga olgan holda, xavfsiz 
turizmni taʼminlash deganda, sayohat qilish 
jarayonida turistlar va mahalliy aholi uchun xavf-
xatarsiz muhit yaratish va ushbu muhitni 
saqlash, jinoyatchilik darajasini pasaytirish, 
sanitar-gigiyenik normalarga rioya qilish, tibbiy 
yordamni tez va samarali koʻrsatish hamda 
tabiiy ofatlarga tayyorgarlik koʻrish maqsadida 
davlat siyosati darajasida amalga oshirilishi 
kerak boʻlgan chora-tadbirlar majmuasini 
tushunish lozim. 

Turizm sohasidagi jinoyatchilik xavflilik 
darajasiga koʻra turli toifalarga boʻlinadi. 
Umumiy jinoyatlar, yaʼni turistlarga nisbatan 
amalga oshiriladigan oʻgʻirlik, firibgarlik va 
zoʻravonlik kabi jinoyatlar turizm sohasida keng 
tarqalgan [14]. Bu jinoyatlar turistlarning hu-
quqlari va xavfsizligiga salbiy taʼsir koʻrsatadi. 
Shuningdek, turizmning jadal rivojlanishi nati-
jasida mamlakatdagi infratuzilmaga ham bosim 
tushadi, bu esa jinoyatchilikning yoshlar va 
ishsizlar oʻrtasida kengayishiga olib kelishi 
mumkin.

Jinoyatchilikning turizm sohasida qanday 
tarzda sodir etilishi va uning sabablari krimino-
logiyaning asosiy tadqiqot mavzularidan biri 
hisoblanadi. Kriminologiya nazariyasiga koʻra, 
har bir jinoyatning oʻz sabablari bor, ularni 
tushunish va tahlil qilish jinoyatlarning oldini 
olishda muhim oʻrin tutadi. Turistlarga nisbatan 
sodir etiladigan jinoyatlarning sabablari 
quyidagi omillar bilan bogʻliq boʻlishi mumkin:

1. Mehnat migratsiyasi va ishsizlik. Bu omil 
turistlarga nisbatan oʻgʻirlik va qalloblik kabi 
jinoyatlarni koʻpaytiradi. Jinoyatchilar oʻziga ish 
topolmagan yoki qonuniy yoʻl bilan pul ishlay 



KRIMINOLOGIK TADQIQOTKRIMINOLOGIK TADQIQOT

112
O‘zKTI   |   Kriminologik faoliyat _ Ilmiy-amaliy jurnal   |   №1-2024

113
O‘zKTI   |   Kriminologik faoliyat _ Ilmiy-amaliy jurnal   |   №1-2024

olmagan taqdirda, jinoyat qilishga moyil 
boʻladilar.

2. Qonunchilikdagi boʻshliqlar va huquqiy 
tizimning zaifligi. Turizm sohasidagi qonunlar 
zaif yoki amalga oshirilishi qiyin boʻlganda, 
jinoyatchilar bu imkoniyatdan foydalanib, 
jinoyatni amalga oshirish imkoniyatiga ega 
boʻladi. Kriminologiya nazariyasiga koʻra, qo-
nunchilikdagi boʻshliqlar va tizimning zaifligi 
jinoyatlarning koʻpayishiga olib keladi.

3. Ijtimoiy nazoratning yetishmasligi yoki 
kuchsizligi jinoyatchilikni koʻpaytiradi. Bu 
holatda turistlarga nisbatan jinoyatlar sodir 
etilishi xavfi yuqori boʻladi, chunki jamiyat va 
huquq-tartibot organlari tomonidan nazorat yoʻq 
yoki zaif boʻladi.

Kriminologiya nuqtayi nazaridan qara-
ganda, jinoyatchilikka qarshi kurashishda jamo-
atchilikning ishtiroki juda muhimdir. Turistlar 
xavfsizligini taʼminlashda jamoatchilik va 
fuqarolarning hamkorligi turizm sohasida 
jinoyatlarni kamaytirishning samarali usulidir. 

Oʻzbekistonda turizm rivojlanishi bilan birga, bu 
sohaga jamoatchilik ishtiroki va faoliyati ham 
kuchaytirilmoqda. Buning uchun turizm obyekt-
larida jamoatchilik nazoratini kuchaytirish, turli 
dasturlar orqali fuqarolarning turistlarga yordam 
berishga qaratilgan tashabbuslarini ragʻbat-
lantirish lozim.

Umuman olganda, turizm sohasida xavf-
sizlikni taʼminlash masalasi Oʻzbekistonning 
xalqaro imiji va iqtisodiy rivojlanishi uchun 
muhim ahamiyatga ega. Mamlakatda turizm 
sohasidagi jinoyatchilikka qarshi kurashish 
uchun samarali huquqiy mexanizmlar va 
profilaktik chora-tadbirlar ishlab chiqilishi zarur, 
shuningdek, xalqaro tajribani oʻrganish va 
ulardan foydalanish muhimdir. Davlatning bu 
sohadagi siyosati va jamoatchilikning faol 
ishtiroki turistlar xavfsizligini taʼminlashning 
asosiy omillari boʻlib xizmat qiladi. Xavfsiz 
turizmni taʼminlash mamlakatning iqtisodiy 
salohiyatini oshirishga ham hissa qoʻshadi.  

Kriminologiya tadqiqot instituti ilmiy xodimi

Annotatsiya. Maqolada zamonaviy kriminologik bilimlar va tadqiqotlarning jinoyatchilikka qarshi 
kurashish va uning oldini olish borasida mamlakatimiz va dunyo hamjamiyatida tutgan oʻrni haqida fikr-
mulohazalar bildirilgan, shuningdek, progressiv taraqqiyot bosqichida kompleks bilimlardan 
foydalangan holda jinoyatchilikni ilmiy jihatdan oʻrganish orqali kriminogen vaziyat barqarorligini 
taʼminlashning oʻziga xos xususiyatlari ilmiy asoslantirilgan taʼrif, taklif, tavsiyalar ishlab chiqish orqali 
tadqiq etilgan.

Kalit soʻzlar: kriminologik faoliyat, kriminologik bilimlar, zamonaviy kriminologiya, jinoyatchilikni ilmiy 
tadqiq qilish, jinoyatchilik omillari, ilmiy tahlil, ilmiy prognoz va diagnoz.

Abstract. The article presents opinions on the role of modern criminological knowledge and research in 
combating and preventing crime in our country and the world community, as well as the specific features 
of ensuring the stability of the criminogenic situation through the scientific study of crime using complex 
knowledge at the stage of progressive development, by developing scientifically substantiated 
definitions, proposals, and recommendations.

Keywords: criminological activity, criminological knowledge, modern criminology, scientific research of 
crime, crime factors, scientific analysis, scientific forecast and diagnosis.in tourism, their causes, and 
preventive measures.

D
unyo miqyosida jinoyatchilikning 
umumiy tushunchasi va koʻrinishi 
asta-sekin shakllangan boʻlib, koʻp-

gina kriminolog olimlar oʻz tadqiqotlarida jino-
yatchilik, jinoyat sodir etgan shaxs, jinoyat sodir 
etish sabablari kabi mavzularga alohida 
toʻxtalganlar. Jinoyatchilikka qarshi kurashish 
uchun uni bilish va anglash, tushunish zarur 
boʻlgani sababli, ushbu muammo bilan shugʻul-
lanish zarurati hamda uning hosilasi sifatida 
“kriminologiya” fani yuzaga keldi.

Kriminologiya oʻz maqsadiga koʻra, jinoyat-
chilik, uning sabab va shart-sharoitlari, jino-
yatchi shaxsi, jinoyatlar profilaktikasining 
mohiyati, xususiyati va qonuniyatlarini oʻrga-
nish, jinoyatchilikning alohida turlari hamda 
yoʻnalishlariga kriminologik tavsif berish, 
jinoyatlar profilaktikasi samaradorligini oshirish 
choralarini ishlab chiqish hamda huquqbu-
zarliklar profilaktikasi amaliyotini ilmiy taklif va 
tavsiyalar bilan taʼminlovchi ijtimoiy-huquqiy fan 
hisoblanadi. Kriminologik bilimlarning zarurligi 
shundaki, ular nafaqat huquqbuzarliklar profi-
laktikasi, balki, umumiy maʼnoda, jinoyatchilikka 
qarshi kurashish amaliyoti subyektlarining fao-
liyatida asosiy qoʻllanma boʻlib xizmat qiladi [1].

Jinoyatchilikni ilmiy-nazariy jihatdan oʻrga-
nish oʻziga xos ijtimoiy-huquqiy yondashuvni 
talab etadi. Jinoyatchilik ijtimoiy hayotdagi 
mavjud yashash qoidalarining, jamiyat qonun-
chiligida qayd etilgan talablarning buzilishida 
namoyon boʻladi. Shuning uchun ham jino-
yatchilikni ilmiy-nazariy jihatdan bilish, amaliy 
jihatdan uni keltirib chiqaruvchi sabablarni oʻz 
vaqtida aniqlash hamda bartaraf etishga zamin 
yaratadi. Shuningdek, jinoyatchilikni nazariy 
jihatdan tahlil etish davlatning huquqni mu-
hofaza qilish hamda huquq-tartibotini amalga 
oshirish faoliyatini toʻgʻri yoʻnalishda tashkil 
etish va shu orqali jamiyat aʼzolarining huquq-
larini taʼminlashning eng maʼqul yoʻllarini 
belgilash imkoniyatini yuzaga keltiradi. Jamiyat 
taraqqiyotida, shu jumladan jinoyatchilikka 
qarshi kurashni tashkil etishda fan-texnika 
yutuqlarini rad etish, ushbu muammoga yuzaki 
qarash ish samarasining hamda kuch va 
vositalarni qoʻllash unumining kamayishiga olib 
kelishini unutmaslik darkor [2]. 

Kriminologiya fani oldida nafaqat jinoyat-
chilikning ayrim muammolari, balki uning 
sabablari, profilaktika subyektlarining tizimi, 
ularning vazifalari hamda taʼsir koʻrsatish chora-

tadbirlariga doir nuqtayi nazarlarni yangilash va 
asoslash kabi metodologik xususiyatga ega 
boʻlgan muhim vazifalar yuzaga kelmoqda, 
oʻtish davrida iqtisodiyot sohasidagi gʻayri-
ijtimoiy hodisalarning turli omillarini aniqlash va 
atroflicha tahlil qilish zarurati tugʻilmoqda. Havo, 
suv, oʻrmon va yer resurslari, oʻsimlik va 
hayvonot dunyosi, aholining sogʻligʻi va yashash 
qobiliyatini saqlash sohalarida ekologik ji-
noyatchilik sabablari hamda uning oldini 
olishning kriminologik tahlili muhim vazifa boʻlib 
qolmoqda. 

Ayniqsa, jinoyatlarning sodir etilishiga taʼsir 
koʻrsatayotgan kompleks omillarni ilmiy yonda-
shuv asosida aniqlash tizimi yoʻlga qoʻyil-
maganligi soʻnggi yillarda jinoyatlarning barvaqt 
oldini olish va ularning omillarini oʻrganish bora-
sidagi kamchiliklarning koʻpayishiga olib keldi.

Respublikamiz jinoyatchilik tendensiyasida 
soʻnggi besh yilda firibgarlik, oʻgʻirlik, qasddan 
badanga shikast yetkazish, giyohvandlik mod-
dalarini qonunga xilof aylanmasi va kiber-
jinoyatlar salmogʻi sezilardi darajada yuqori 
boʻlgan boʻlsa-da, ularning sabablari kompleks 
ilmiy tadqiq etilmaganligi mazkur muammoning 
yanada rivojlanishiga zamin yaratdi. Jinoyat-
chilikni kompleks tahlil qilishning yillar da-
vomidagi anʼanaviy shakli yaqin, oʻrta va uzoq 
muddatda uning yangi turlari yuzaga kelishini 
ilmiy prognoz qilish imkonini bermagan, 
shuningdek, jinoyatlarning sabablarini aniqlash 
va bartaraf etish faoliyatiga zamonaviy raqamli 
texnologiyalar va sunʼiy intellekt joriy etilmagan.

Bugungi kunda jinoyat oqibatlari bilan 
kurashishni emas, balki jinoyatchilikning asl 
sabablarini aniqlash va ularni oʻz vaqtida 
bartaraf etish orqali barvaqt oldini olishni 
ustuvor maqsadga aylantirish dolzarb ahamiyat 
kasb etmoqda. Shu bilan birga, respublikada 
kuzatilayotgan jinoyatchilik tendensiyalarini 
tahlil va prognoz qilish, jinoyatchilik omillarini 
ilmiy diagnoz qilish, qonunchilik va huquqni 
qoʻllash amaliyotini takomillashtirish orqali 
ularni bartaraf etish, shuningdek, ilmiy tadqi-
qotlarni huquq-tartibot amaliyotidagi muam-
molarning manzilli hal etilishiga yoʻnaltirish 
mexanizmlarini tubdan isloh qilish zarurati 
yuzaga kelgan.

Oʻzbekiston Respublikasining “Ilm-fan va 
ilmiy faoliyat toʻgʻrisida”gi, “Huquqbuzarliklar 
profilaktikasi toʻgʻrisida”gi qonunlarida va 
Oʻzbekiston Respublikasi Jamoat xavfsizligi 

konsepsiyasida belgilangan vazifalar ijrosini 
tashkil etish, shuningdek, jamoat xavfsizligini 
taʼminlash va jinoyatchilikka qarshi kurashish 
sohasini ilmiy tadqiq qilish boʻyicha faoliyatni 
sifat jihatidan yangi bosqichga koʻtarish hamda 
jinoyatlarning omillarini oʻz vaqtida bartaraf etish 
orqali ularni barvaqt oldini olish tizimi nati-
jadorligini oshirish maqsadida Davlatimiz 
rahbarining 2024-yil 15-yanvardagi “Jamoat 
xavfsizligini taʼminlash va jinoyatchilikka qarshi 
kurashish sohasini ilmiy tadqiq qilish faoliyatini 
sifat jihatidan yangi bosqichga koʻtarish chora-
tadbirlari toʻgʻrisida” PF-10-son Farmoni aso-
sida Oʻzbekiston Respublikasi Kriminologiya 
tadqiqot instituti tashkil etilib, uning faoliyatining 
asosiy yoʻnalishlari belgilandi [3].

Unga koʻra, respublikadagi kriminogen 
vaziyatga oid chuqur tadqiqotlarni amalga 
oshirish, jinoyatchilik tendensiyalarini tizimli 
ravishda tahlil va prognoz qilish, jinoyatchilik 
omillari – uning sodir etilishiga imkon bergan 
omillarini kompleks ilmiy diagnoz asosida 
aniqlash, hududlar kesimida kriminogen vazi-
yatni barqarorlashtirish choralarining sama-
radorligini ilmiy jihatdan baholash, shuningdek, 
ilmiy tahlil, prognoz va diagnoz xulosalariga 
asoslangan holda, qonunchilik va huquqni 
qoʻllash amaliyotini takomillashtirish orqali 
jinoyatchilik omillarini bartaraf etish choralarini 
ishlab chiqish, ilmiy-amaliy tadqiqot loyihalarini 
bajarish orqali kriminologik faoliyat amaliyotida 
mavjud muammolarni hal etish boʻyicha ilmiy 
asoslangan kompleks yechimlarni ishlab 
chiqish, ilmiy ishlanmalarni amaliyotga joriy 
etish boʻyicha zarur chora-tadbirlarni tashkil 
etish, jamoatchilik oʻrtasida shov-shuvga sabab 
boʻlgan jinoyatlarning omillarini aniqlash va 
ularni bartaraf etish choralarini ishlab chiqishda 
belgilangan tartibda mutaxassis sifatida 
surishtiruv va dastlabki tergov organlariga 
uslubiy koʻmaklashish, jahon krimi-nologiyasi va 
xorijiy davlatlar kriminologik faoliyat toʻgʻrisidagi 
qonunchiligining ilgʻor tajribalarini doimiy 
oʻrganish hamda uning natijalarini Oʻzbekiston 
Respublikasi sharoitlarida joriy etish boʻyicha 
taklif va tavsiyalarni ishlab chiqish, krimi-
nologiya sohasi boʻyicha mustaqil izlanuvchilik 
shaklida oliy malakali ilmiy kadrlarni tayyorlash, 
talabgorlarni belgilangan tartibda ilmiy darajalar 
va ilmiy unvonlarga taqdim etish Kriminologiya 
tadqiqot instituti faoliyatining asosiy yoʻnalishlari 
sifatida belgilandi. 

Mazkur muassasa bevosita xorijiy davlat-
larning tajribalarini oʻrganish asosida tashkil 
etildi. Jumladan, Avstraliya, AQSH, Buyuk 
Britaniya, Vengriya, Germaniya, Irlandiya, 
Ispaniya, Kanada, Koreya, Latviya, Niderlan-
diya, Ozarbayjon, Rossiya, Tailand, Fransiya, 
Xitoy, Yaponiya, Hindiston kabi mamlakatlarda 
jinoyat omillarini ilmiy oʻrganishga ixtisos-
lashtirilgan kriminologiya institutlari faoliyati 
oʻrganildi.

Xususan, AQSH va Yaponiyadagi ilmiy 
tashkilotlarda jinoyat omillari va jinoyatchining 
shaxsiyati sunʼiy intellekt texnologiyasi yorda-
mida tahlil etilib, ilmiy prognoz qilinadi va shu 
asosda zudlik bilan zarur boshqaruv qarorlari 
ishlab chiqiladi. Buyuk Britaniya Kriminologiya 
institutida mulkiy, zoʻravonlik, shahvoniy va 
ekstremizmga oid jinoyatlar omillarini oʻrga-
nishga ixtisoslashtirilgan markazlar tashkil 
etilgan. Koreya Respublikasi Kriminologiya va 
adolat instituti kiberjinoyatlar va jinoyatchilikning 
boshqa xavfli turlarining sabablarini aniqlash va 
ularni bartaraf etish boʻyicha politsiya organlari 
bilan uzviy hamkorlikda faoliyat koʻrsatadi. 
Ozarbayjon Sud ekspertizasi, kriminalistika va 
kriminologiya muammolari ilmiy-tadqiqot 
instituti tarkibidagi 14 maxsus markaz tomo-
nidan huquqbuzarliklar profilaktikasi subyektlari 
uchun asoslangan tavsiyalar ishlab chiqiladi.

Umuman, xorijiy davlatlarda kriminologiya 
institutlarining tadqiqotlarini amaliyotga joriy 
qilish, jinoyatlarning asosiy omillarini aniqlash 
va barvaqt bartaraf etish orqali jinoyatchilik 
koʻrsatkichini oʻrtacha 35-55 foizgacha kamay-
tirishga erishilgan.

Oʻzbekiston Respublikasi Kriminologiya 
tadqiqot instituti jinoyatchilikka qarshi kurashish 
va uning oldini olish faoliyatini ilmiy tadqiq 
qilishga ixtisoslashtirilgan Markaziy Osiyodagi 
yagona hamda kriminologik tadqiqotlar oʻtka-
zish orqali jinoyatchilikka qarshi kurashish 
hamda uning oldini olishning kompleks chora-
tadbirlarini amalga oshirish boʻyicha maxsus 
vakolatlarga ega zamonaviy ilmiy tadqiqot 
muassasasi hisoblanadi.

Oʻzbekiston Respublikasi Prezidentining 
2024-yil 15-yanvardagi PF-10-son Farmoni 
ijrosini taʼminlash maqsadida mamlakatimiz 
rahbarining “Kriminologiya sohasida ilmiy-
amaliy tadqiqot ishlarini tashkil etish chora-
tadbirlari toʻgʻrisida”gi PQ–22-son qarori qabul 
qilindi. Mazkur qarorda, Oʻzbekiston Respub-

likasi Kriminologiya tadqiqot instituti faoliyatini 
samarali tashkil etish boʻyicha “Yoʻl xaritasi”, 
2024 – 2030-yillarda Oʻzbekiston Respublikasi 
Kriminologiya tadqiqot institutini rivojlanti-
rishning maqsadli koʻrsatkichlari, kriminologiya 
sohasida tashabbus va buyurtma asosidagi 
ilmiy-amaliy tadqiqot loyihalarini amalga 
oshirish sxemasi, Kriminologiya tadqiqot insti-
tutida bajarilgan tadqiqotlar natijalari boʻyicha 
ilmiy nashrlarni davriy ravishda chop etish 
sxemasi tasdiqlandi [4].

Shuningdek, Vazirlar Mahkamasining 2024-
yil 24-iyuldagi “Kriminologik faoliyatni ilmiy 
taʼminlash chora-tadbirlari toʻgʻrisida” 445-son 
qarori bilan Kriminologiya instituti faoliyatining 
asosiy yoʻnalishlari, vazifalari, funksiyalari, 
huquqlari va majburiyatlari, institut faoliyatini 
tashkil etish, mulki va moliyaviy mablagʻlari, 
xodim va xizmatchilarining ilmiy faoliyatini 
baholash tartibi, kriminologiya sohasida ilmiy-
amaliy tadqiqotlar oʻtkazish metodikasi, kri-
minologiya sohasida dissertatsiya tadqiqotlari 
bajarilishini tashkil etish, kriminologiya sohasida 
tashabbus va buyurtma asosidagi ilmiy-amaliy 
tadqiqot loyihalarini bajarish, institutning ilmiy 
takliflari boʻyicha huquq-buzarliklar profilak-
tikasini bevosita amalga oshiruvchi organlar 
tomonidan zarur chora-tadbirlarni amalga 
oshirishga oid zarur qoidalar belgilandi [5]. 

Mazkur kompleks chora-tadbirlar mamlaka-
timizda kriminologiya sohasi, xususan, jinoyat-
chilikka qarshi kurashish va uning oldini olish 
faoliyatini tom maʼnoda yangi davrga, zamo-
naviy kriminologiyaning muhim taraqqiyot bos-
qichiga olib chiqdi, desak hech mubolagʻa 
boʻlmaydi.

Shu oʻrinda, zamonaviy kriminologiya ha-
qida fikr bildirishni joiz deb bildik. Ayrim manba-
larda, zamonaviy kriminologiya maʼlum odam-
larni boshqalarga qaraganda koʻproq jinoyat 
sodir etishga majbur qiladigan psixologik va 
sotsiologik taʼsirlarni chuqurroq oʻrganishga 
intiluvchi fan tarmogʻi ekanligi haqida fikr 
yuritiladi [6]. 

Boshqa manbalarda esa, zamonaviy krimi-
nologiya jinoyatchilar va jinoiy xulq-atvorni 
oʻrganuvchi, faktlarni aniqlash, tahlil qilish, 
texnik va boshqaruv rejasi maqsadlarini yaratish 
hamda ushbu maqsadlarni amalga oshirish 
uchun loyihalarni ishlab chiqishni oʻz ichiga 
oladigan fan sifatida eʼtirof etilishi maʼlum boʻldi 
[7].

taranglik holatlarining yuzaga kelish omillarini 
tizimli tahlil qilish, ularni bartaraf etish boʻyicha 
takliflar ishlab chiqish, ilmiy-amaliy tadqiqot 
loyihalarini bajarish orqali kriminologik faoliyat 
amaliyotida mavjud muammolarni hal etish 
boʻyicha ilmiy asoslangan kompleks yechimlarni 
ishlab chiqish, kriminologiya sohasida ilmiy tad-
qiqotlarni tashkil etish hamda ilmiy ishlan-
malarni kriminologik faoliyat amaliyotiga joriy 
etish, shuningdek, ushbu sohada ilmiy izlanish-
lar olib borgan tadqiqotchilarni belgilangan 
tartibda ilmiy darajalar va ilmiy unvonlarga 
taqdim etish, kriminologiya sohasida xalqaro va 
xorijiy tashkilotlar, ilmiy-tadqiqot muassasalari 
bilan ilmiy hamkorlikni samarali tashkil etish, 
shuningdek, qoʻshma ilmiy-amaliy tadqiqotlarni 
amalga oshirish, yaqin, oʻrta va uzoq muddatda 
jinoyatchilik tendensiyalarida kuzatilishi mumkin 
boʻlgan oʻzgarishlarni ilmiy metodlar asosida 
prognoz qilish kabi muhim vazifalarni tizimli va 
muntazam amalga oshirish orqali mamla-
katimizni jinoyatchilik koʻrsatkichi past darajada 
boʻlgan davlatlar qatoriga kirishiga oʻzining katta 
hissasini qoʻshadi.

Yuqoridagi ilmiy-amaliy tahlillarimiz, tadqi-
qotlarimiz, xorijiy va milliy kriminologik ilmiy, 
oʻquv va uslubiy adabiyotlarni oʻrganish na-
tijalari, shuningdek, mamlakatimiz kriminologik 
tizimini yanada rivojlantirish, milliy krimino-
logiyani ilgʻor xorijiy tajribalar asosida yanada 
rivojlantirish maqsadida bir qator ilmiy taʼrif, 
tasnif va ilmiy takliflar ishlab chiqdik.

I. Oʻzbekiston kriminologiyasining nazariy 
asoslarini shakllantirish boʻyicha quyidagi ilmiy 
taʼriflar ishlab chiqildi.

1) zamonaviy kriminologiya – progressiv 
ilm-fan taraqqiyoti davrida jinoyatchilikka qarshi 
kurashish, transchegaraviy va transmilliy 
jinoyatlar, giyohvandlik vositalari bilan qonunga 
xilof ravishda muomala qilishning yangicha 
koʻrinishlari, uyushgan jinoyatchilik, kiber-
jinoyatlar hamda barcha turdagi jinoyatlarning 
raqamli koʻrinishlarini ilgʻor tajribalar va bilimlar 
hamda zamonaviy texnologiyalardan maqsadli 
foydalanish orqali ilmiy jihatdan aniqlash va 
ularning oldini olishga qaratilgan kompleks 
chora-tadbirlar majmui.

2) kriminologik faoliyat – jamoat xavfsizligi 
tarmogʻining mustaqil sohasi (faoliyati turi) 
boʻlib, jamiyat manfaatlarini jinoyatchilikning 
barcha salbiy tendensiyalari va omillariga doir 
tahdidlardan muhofaza qilishga qaratilgan 

kompleks chora-tadbirlar tizimi. Kriminologik 
faoliyatning maqsadi jamiyat manfaatlarini 
jinoyatchilikka doir tahdidlardan muhofaza qilish 
orqali shaxs-jamiyat-davlatning demokratik 
qadriyatlarini hamda ularning rivojlanishini 
taʼminlashdan iborat.

II. Oʻzbekiston kriminologiyasining nazariy 
asoslarini shakllantirish boʻyicha quyidagi ilmiy 
tasniflar ishlab chiqildi.

1) mamlakatimiz hududida kriminologiya 
fanining bugungi kungacha boʻlgan shakllanish 
va rivojlanish jarayonlarni tahlil qilish asosida 
milliy kriminologiyani quyidagi uch bosqichga 
ajratishni lozim: 1-bosqich – “Sovet kriminolo-
giyasi”, 2-bosqich – “Oʻzbekiston kriminolo-
giyasi”, 3-bosqich –  Yangi Oʻzbekiston zamo-
naviy kriminologiyasi”;

2) kompleks jinoyatchilik tendensiyalarini, 
mazmun-mohiyati va ahamiyatidan kelib chiqib, 
quyidagilardan tashkil topgan degan xulosaga 
keldik: jinoyatchilik holati, jinoyatchilik tuzilishi, 
jinoyatchilik darajasi, jinoyatchilik geografiyasi.

3) jinoyatchilikning kompleks omillarini 
quyidagi turkumlarga ajratish orqali tasniflash 
maqsadga muvofiq: jinoyatlarning ijtimoiy, 
iqtisodiy, psixologik, maʼnaviy-maʼrifiy, huquqiy, 
tibbiy, tashkiliy, madaniy omillar.

III. Oʻzbekiston kriminologiyasining nazariy 
asoslarini shakllantirish boʻyicha quyidagi ilmiy 
takliflar ishlab chiqildi.

1) kriminologiya va huquqbuzarliklar pro-
filaktikasi fanlari boʻyicha maqsadlarning oʻzaro 
umumiyligi, mavzular doirasi, fan tarmogʻining 
obyekti va predmeti, amalga oshiriladigan 
tadqiqotlar hamda chora-tadbirlarning nisbatan 
oʻxshashligini inobatga olib, Oliy malakali ilmiy 
va ilmiy-pedagog kadrlar ixtisosliklari roʻyxa-
tining yuridik fanlar tarmogʻi-da “12.00.14 – 
Huquqbuzarliklar profilaktikasi. Jamoat xavf-
sizligini taʼminlash. Probatsiya faoliyati” ixti-
sosligidan “Huquqbuzarliklar profilaktikasi”ni 
chiqarish hamda uning ixtisoslik pasportidagi  
zarur qoidalarni “12.00.15 – Kriminologiya” 
ixtisosligiga kiritish orqali yagona “12.00.15 – 
Kriminologiya” ixtisosligi asosida ilmiy faoliyat 
olib borish maqsadga muvofiq;

2) kriminologiya sohasini ayrim turdagi 
maxsus bilimlarga ega oliy maʼlumotli kadrlar 
bilan jamlash hamda kriminologiya ixtisosligi 
boʻyicha ilmiy daraja beriladigan fan tarmoq-
larini yanada rivojlantirish maqsadida, krimi-
nologiyaning ixtisoslik predmetiga – geografiya, 

Fikrimizcha, mazkur taʼriflar muayyan dara-
jada zamonaviy kriminologiyaning mazmun-
mohiyatini toʻliq tushunishga yetarli darajada 
xizmat qilmaydi. Shu sababli. ilmiy izlanish, 
xorijiy va milliy kriminologik manbalarni tahlil 
qilishimiz davomida zamonaviy kriminologiya 
tushunchasiga mualliflik taʼrifini ishlab chiqdik. 
Mazkur ilmiy ishlanmamizning xulosa qismida 
zamonaviy kriminologiya tushunchasiga mual-
liflik taʼrifini beramiz.

Bugungi kunda kriminologiya muhim ij-
timoiy, iqtisodiy va texnologik oʻzgarishlar 
natijasida shakllangan tez rivojlanayotgan 
dunyoda harakat qilmoqda. Ushbu trans-
formatsiya anʼanaviy kriminologik tuzilmalarni 
shubha ostiga qoʻyadi va jinoyatlarning oldini 
olishda yangi yondashuvlarni talab qiladi. 
Ijtimoiy va iqtisodiy munosabatlardagi chuqur 
oʻzgarishlar, texnologik yutuqlar va yangila-
nishlarning madaniy xilma-xilligi kriminologiya 
uchun jiddiy muammolarni keltirib chiqarmoqda. 
Ushbu oʻzgarishlar kriminologiyadan jinoyat-
larning oldini olish va ularga qarshi kurashishda 
dolzarb va samarali chora-tadbirlar, ayniqsa 
zamonaviy bilimlar asosida moslashishni talab 
qiladi.

Zamonaviy kriminologiya aksiologik (nor-
mativ) va ontologik (sotsiologik) yondashuvlar-
ning yaqinlashishi bilan tavsiflanadi hamda 
sinergetik gʻoyalar va fanlararo bilimlar prinsi-
pining integratsiyalashuvi davrida yangi para-
digmalar sifatida paydo boʻlib, jinoyatlarning 
sabablari va oldini olish boʻyicha innovatsion 
istiqbollarga erishishni oʻz oldiga muhim vazifa 
sifatida qoʻyadi. Koʻplab mamlakatlardagi 
kriminologiya tarmogʻi boshqa jinoiy-huquqiy 
fanlar bilan solishtirganda faqatgina cheklangan 
tadqiqot faoliyati bilan bogʻliq boʻlib, innovatsion 
bilimlarning globallashuvi jarayoni rivojlanish 
inqirozini boshidan kechirmoqda. Bu esa maz-
kur fanni ilmiy, huquqiy, uslubiy takomil-
lashtirishga hamda kriminologik tadqiqotlarga 
davlat munosabatini oʻzgartirishga turtki 
bermoqda. 

Shunday xulosaga kelish mumkinki, kri-
minologiyaning kelajagi sunʼiy intellekt, katta 
maʼlumotlar bazasi va biotexnologiya kabi 
texnologiyalar integratsiyasi orqali shakllanadi. 
Ushbu innovatsiyalar jinoyatchilikning oldini 
olish va unga qarshi kurashishda samarali 
usullarni shakllantiradi, jinoyatlarni oʻrganish va 
ularni kamaytirishda yangicha vositalarni taklif 
etadi.

Shunday usullar orqali, bundan tashqari 
yangi nazariy paradigmalar, metodologiyalar va 
texnologik yutuqlarni oʻzlashtirish orqali  krimi-
nologiya tobora murakkablashib borayotgan 
dunyoda jinoyatchilik va uning oldini olish 
boʻyicha ilgʻor va muhim boʻlgan tadqiqot 
natijalarini taqdim etishda davom etishi mumkin.

Murakkab jinoyatchilik muammolarini hal 
qilish uchun fanlararo bilimlar va xalqaro 
qoʻshma kriminologik tadqiqotlarning ahamiyati 
tobora ortib bormoqda. Yangi kriminologik 
maktablarning paydo boʻlishi, neokriminologiya, 
raqamli kriminologiya va neyrokriminologiya 
kabi yangi yondashuvlar paydo boʻlib, zamo-
naviy jinoiy tahdidlar va ularning ijtimoiy taʼsirini 
bartaraf etish zarurligini aks ettirmoqda. Mazkur 
jarayonlar esa kriminologiyaning muhim instituti 
hisoblangan kriminologik tadqiqotlarni yangi 
bosqichga olib chiqishga xizmat qilishi zarur. 

Kriminologik tadqiqotlar raqamlashtirish, 
metodologik yutuqlar, siyosat hamda boshqaruv 
sohalaridagi oʻzgarishlar tufayli tobora shakl-
lanmoqda. Ushbu tendensiyalar jinoyatchi-
likning yangi shakllariga va jamiyatdagi oʻz-
garishlarga kengroq moslashish zarurligini 
taqozo etadi, fanlararo yondashuvlar va in-
novatsion metodologiyalarning muhimligini 
taʼkidlaydi. Kriminologiya rivojlanishda davom 
etar ekan, u jinoyat va huquq-tartibot sohasining 
kelajakdagi muammolarini samarali hal qilish 
uchun ushbu tendensiyalarni birlashtirishi 
kerak.

Aynan ushbu davrda, yaʼni insonlar oʻrnini 
robotlar, gʻoyalar oʻrnini texnikalar, xodimlar 
ishini sunʼiy intellekt texnologiyalari egallashni 
boshlagan, jinoyatchilikni aniqlash va oldini 
olish imkonini sezilarli darajada kamaytirishga 
hissa qoʻshayotgan raqamli texnologiyalar 
davrida mamlakatimizda zamonaviy krimi-
nologiya sohasiga ixtisoslashtirilgan muas-
sasani tashkil etilganligi juda muhim va zarur 
qadam boʻldi.

Bu borada Kriminologiya tadqiqot instituti 
jinoyatchilik tendensiyalarini ilmiy metodlar 
orqali kompleks aniqlash, tizimlashtirish va 
uning salbiy tendensiyalarini bartaraf etish b, 
jinoyatchilik omillarini ilmiy metodlar orqali 
kompleks aniqlash, tizimlashtirish va ularni 
bartaraf etish, kriminologik tadqiqotlar nati-
jalarini tahlil qilish, kriminologik faoliyat tizimini 
takomillashtirish boʻyicha takliflar ishlab chiqish, 
aholining eʼtiroziga sabab boʻlayotgan ijtimoiy  

biologiya, penologiya, siyosatshunoslik kabi 
tarmoqlarni kiritish maqsadga muvofiq;

3) kompleks tadqiqotlar oʻtkazish orqali 
kriminologiyaning zamonaviy huquqiy institut-
larini yaratish va Oʻzbekiston Respublikasi 
qonunchilik tarmoqlarining Umumhuquqiy klas-
sifikatoriga kiritish;

4) rivojlangan xorijiy ilmiy va taʼlim tashki-
lotlarining ilgʻor tajribasidan foydalangan holda 
ilmiy faoliyat bilan shugʻullanuvchi milliy tashki-
lotlarimizda amalga oshiriladigan chora-
tadbirlarning aniq belgilanganligi, tizimli tahlil va 
ish samaradorligini progressiv oshirishga 
qaratilgan, uning tashkil etilishidan koʻzlangan 
asosiy natijani namoyon qilishga xizmat 
qiladigan – asosiy ilmiy missiyasini hamda u 
asosida faoliyat yuritish tartibini belgilash lozim.

5) bevosita kriminologik faoliyat bilan 
shugʻullanuvchi xorijiy hamda milliy ilmiy va oliy 
taʼlim muassasalari xodimlari oʻrtasida zamo-
naviy progressiv raqobat muhitini yaratish 
maqsadida “The best international crimi-
nologist” (Eng yaxshi xalqaro kriminolog), “The 
best young criminologist” (Eng yaxshi yosh 
kriminolog tadqiqotchi) tanlovlarini oʻtkazish;

6) oliy taʼlim muassasalarining yuridik fanlar 
mutaxassisligida tahsil olayotgan talaba-
kursantlar oʻrtasida Kriminologiya tadqiqot 
instituti, Oliy taʼlim, fan va innovatsiyalar 
vazirligi, tegishli mutasaddi vazirlik va idoralar 
bilan hamkorlikda har yili “Kriminologiya 
fani”dan fan olimpiadasini tizimli yoʻlga qoʻyish 
hamda olimpiada gʻoliblarni ragʻbatlantirish 
choralarini koʻrish kerak. Shuningdek, gʻolib-
larga kriminologiya sohasida buyurtma va 
tashabbus asosidagi ilmiy-amaliy tadqiqotlarda 
stajyor-tadqiqotchi sifatida ishtirok etish imko-
niyatini berish har tomonlama oʻzining ijobiy 
natijasini beradi;

7) kriminologiya sohasida xorijiy ilmiy va oliy 
taʼlim muassasalari bilan oʻzaro strategik funda-
mental ilmiy-amaliy tadqiqot loyihasi sifatida 
xalqaro Internet sayti sifatida “Jahon kriminolo-
giya kutubxonasi” xalqaro maʼlumotlar bazasini 
yaratish zarur. Bu xorijiy mamlakatlar bilan 
doimiy ravishda ilmiy manbalar bilan  oʻzaro 
hamkorlik qilish jarayonlarini sifat jihatdan yangi 
bosqichga olib chiqishga xizmat qiladi;

8) kriminologik tadqiqotlar oʻtkazish jara-
yonini yanada sifatli hamda samarali amalga 
oshirish maqsadida Oʻzbekiston Respublikasi 
Prezidentining 2024-yil 15-yanvardagi PQ-22-

son qarori 4-i lovasi bilan tasdiqlangan 
“Kriminologiya sohasida tashabbus asosidagi 
ilmiy-amaliy tadqiqot loyihalarini amalga 
oshirish sxemasi”ning 2-bosqichiga Oliy taʼlim, 
fan va innovatsiyalar vazirligi tomonidan 
tashabbus asosidagi ilmiy-amaliy tadqiqot 
loyihalarini soddalashtirilgan tartibda koʻrib 
chiqish hamda keyingi bosqichga tavsiya etish 
jarayoni qoʻshish, oʻylaymizki oʻzining ijobiy 
natijasini beradi;

9) oliy maʼlumotli yuridik kadrlar tayyor-
lashni amalga oshiruvchi taʼlim muassasalari 
oʻquv rejasiga “Oʻzbekiston kriminologiyasi” 
yoki “Milliy kriminologiya”fanini kiritish asosida 
kelajak avlodda jinoyatchilikka qarshi kurashish 
va uning oldini olish boʻyicha puxta nazariy 
hamda amaliy bilimlarni shakllantirishga 
erishish lozim;

10) yuridik (shu jumladan, milliy gʻoya, 
maʼnaviyat asoslari va huquq taʼlimi) taʼlim 
yoʻnalishlari boʻyicha kadrlar tayyorlaydigan oliy 
(shu jumladan, harbiy, harbiylashtirilgan) taʼlim 
muassasalarida amaldagi shtat birliklarini 
maqbullashtirish hisobidan “Kriminologiya 
kafedrasi” faoliyatini yoʻlga qoʻyish;

11) yuridik (shu jumladan, milliy gʻoya, 
maʼnaviyat asoslari va huquq taʼlimi) taʼlim 
yoʻnalishlari boʻyicha kadrlar tayyorlaydigan oliy 
(shu jumladan, harbiy, harbiylashtirilgan) taʼlim 
muassasalarida kriminologiya fanini Oʻzbekis-
ton Respublikasi Kriminologiya kengashi 
tomonidan tasdiqlangan (tavsiya etilgan) oʻquv 
dasturi va darslik boʻyicha yagona yondashuv 
asosida oʻqitilishini yoʻlga qoʻyish;

12) 2030-yilga qadar tuman (shahar)lar 
ichki ishlar organlarida bevosita jinoyat 
omillarini kompleks ilmiy tahlil qilish va prognoz 
qilish bilan shugʻullanuvchi kriminolog la-
vozimini kiritish (tahlil bilan shugʻullanuvchi 
shtatlarni maqbullashtirish hisobidan amaldagi 
pul taʼminoti doirasida). Tuman (shahar)lar ichki 
ishlar organlari kriminologlari zimmasiga barcha 
tashkilot, muassasa va korxonalarda aniq pred-
metli kriminologik va viktimologik tushuntirish-
ogohlantirish tadbirlarini amalga oshirish 
vazifasini yuklash;

13) Kriminologiya tadqiqot instituti tuzil-
masida bosqichma-bosqich Kriminologik 
faoliyatga sunʼiy intellekt texnologiyalarini joriy 
etish ofisi, Raqamli kriminologiya ofisi tarkibiy 
boʻlinmalarni tashkil etish.

Oʻylaymizki, tadqiqotimiz davomida ishlab 
chiqilgan ilmiy taklif, tasnif va asoslantirilgan 
takliflarimiz milliy kriminologiyani zamonaviy 
yondashuvlar asosida takomillashtirishga, 

jinoyatchilikka qarshi kurashish va uning oldini 
olishga, zamonaviy kriminologiyaning ilgʻor 
gʻoyalarni mamlakatimizda joriy etishga oʻzining 
ijobiy hissasini qoʻshadi.

KRIMINOLOGIYA VA FUQAROLIK HUQUQI

Kuldashev Nuriddin Abduganiyevich
Oʻzbekiston Respublikasi IIV Akademiyasi Fuqaroviy huquqiy fanlar kafedrasi boshligʻi, 
yuridik fanlar doktori, professor

Annotatsiya. Ushbu maqolada kriminologiya va fuqarolik huquqining predmeti, vazifasi hamda 
ularning oʻzaro bogʻliqligi qiyosiy tahlil qilingan. Shuningdek, huquqbuzarliklarning oldini olish va unga 
qarshi kurashda fuqarolik huquqining oʻrni hamda ahamiyati yoritib berilgan. 

Kalit soʻzlar: kriminologiya, fuqarolik huquqi, deliktologiya, delikt, huquqbuzarliklar profilaktikasi.

Abstract. This article provides a comparative analysis of the subject, functions and interrelation of 
criminology and civil law. It also highlights the role and importance of civil law in preventing and 
combating offenses.

Keywords: criminology, civil law, delictology, tort, crime prevention.

B
ugungi dunyoda ijtimoiy munosa-
batlarning oʻta tez surʼatlarda  rivoj-
lanishi va murakkablashuvi mazkur 

munosabatlarni kompleks huquqiy tartibga 
solish zaruratini taqozo etmoqda. Taʼkidlаsh 
joizki, mamlakatning bozor iqtisodiyotiga oʻtishi 
jamiyatning nafaqat iqtisodiy, balki boshqa 
sohalariga ham oʻz taʼsir koʻrsatmay qolmadi. 
Ayniqsa, jinoyatchilik, huquqbuzarliklarning 
yangi-yangi turlari, koʻrinishlari paydo boʻlmoq-
daki, bu huquqni muhofaza qiluvchi organlar 
oldiga jiddiy vazifalarni qoʻymoqda. Shu bois, 
huquq-buzarliklarga qarshi kurashish va uning 
oldini olishda nafaqat kriminologiya, balki 
fuqarolik huquqi institutlarining ham foyda-
lanilmagan barcha imkoniyatlarini safarbar  
etish davr talabidir. Oʻzbekiston Respublikasi 
Prezidenti taʼbiri bilan aytganda, “Yangi Oʻzbe-
kistonda qonun ustuvor, jinoyatga jazo muqarrar 
boʻlishi shart. Va, albatta, shunday boʻladi” [1]. 

Jamiyatda shaxslar oʻrtasida vujudga kela-
yotgan har qanday turdagi ijtimoiy munosa-
batlarda mulkiy va shaxsiy manfaatlar ustu-
vorligining ortib borishi pirovardida shaxsga 
qarshi va iqtisodiyot sohasidagi huquqbuzar-
liklarni huquqiy tartibga solishda bozor shart-
sharoitlariga muvaffaqiyatli moslashgan fu-
qarolik huquqiga ehtiyoj sezilmoqda. Zero, 
huquqbuzarliklarning eng xavfli shakli boʻlgan 
jinoyatchilikning kelib chiqish sabablari va 
omillarida ham mulkiy manfaatdorlik yuqori 
ekanligini kuzatish mumkin. Jumladan, iqtisodiy, 
mulkiy, oilaviy, tadbirkorlik sohasidagi nizolar 

koʻp hollarda huquqiy ahamiyatga ega boʻlib, 
baʼzida ular kriminologik xususiyat kasb etadi. 
Yaʼni, mazkur nizolar oqibatida yuqorida 
keltirilgan muayyan huquqbuzarlik turi sodir 
etilishi mumkin. Masalan, fuqarolar oʻrtasidagi 
qarz munosabatlaridek koʻringan mulkiy mu-
nosabatlar baʼzida firibgarlik jinoyatini, bir 
roʻzgʻor asosida birgalikda yashayotgan shaxs 
yoki oila aʼzolari oʻrtasidagi nizolar esa, odatda, 
turmushdagi kelishmovchilikdek koʻrinsa-da, 
oilaviy (maishiy) zoʻravonlik huquqbuzarligini 
keltirib chiqarishi mumkin. Mazkur mulkiy va 
oilaviy nizolarni oʻz vaqtida qonuniy hal qilish 
orqali esa sodir etilishi mumkin boʻlgan 
huquqbuzarliklarning oldini olishga yoki barvaqt 
toʻxtatishga erishish mumkin. 

Maʼlumki, iqtisodiy, mulkiy va oila-turmush 
sohasidagi huquqbuzarliklardan jabrlangan-
larning huquqlarini himoya qilishda fuqaroviy-
huquqiy himoya usullari universallik kasb etadi. 
Zero, akademik H. Rahmonqulov taʼkidlaga-
nidek, fuqarolik huquqi “mulkiy munosabatlarda 
huquqni himoya qilishning eng mos va qulay 
usuli” [2], hisoblanadi.

Har qanday huquq sohasini huquq tarmogʻi 
yoki fan sohasi sifatida eʼtirof etish uchun, 
avvalo, u oʻz predmetiga ega boʻlishi kerak. 
Chunonchi, jamiyatdagi ijtimoiy munosabatlar-
ga taʼsir koʻrsatish va uni huquqiy tartibga solish 
huquq tarmogʻi sifatida uning vazifasi boʻlsa, oʻz 
metodlari orqali oʻzining predmeti hisoblangan 
ijtimoiy munosabatlarni oʻrganish, taʼriflash, 
tushuntirish, tahlil qilish kabilar esa fan sifatida 

uning asosiy vazifasidir. Aynan shuning uchun 
ham barcha huquq tarmoqlari va huquqiy fanlar 
oʻrtasida oʻzaro aloqadorlik va mustahkam 
bogʻliqlik mavjud. Bu borada kriminologiya fani 
ustuvorlik kasb etadi.

Fuqarolik huquqi fuqarolik muomalasi 
ishtirokchilarining huquqiy maqomini, mulkiy 
huquqlar va boshqa mulk bilan bogʻliq huquq-
larning vujudga kelishi va amalga oshirish 
tartibini, intellektual faoliyat natijalariga nisbatan 
mutlaq huquqlarni, shartnomaviy va boshqa 
majburiyatlarni, shuningdek mulkiy va boshqa 
shaxsiy nomulkiy munosabatlarni belgilaydi va 
tartibga soladi. Bundan tashqari, fuqarolik 
huquqi tadbirkorlik faoliyati bilan shugʻul-
lanuvchi shaxslar oʻrtasidagi munosabatlarni 
ham tartibga soladi. Insonning shaxsiy huquq va 
erkinliklari hamda boshqa nomoddiy neʼmatlari 
ham fuqarolik qonunchiligi bilan himoyalanadi 
va tartibga solinadi. Fuqarolik huquqi huquq 
sohasining asosiy, muhim va ajralmas qismi 
hisoblanadi.

Fuqarolik huquqi ayni vaqtda moliya, bank, 
soliq, tadbirkorlik, mualliflik, oila huquqi kabi 
huquq sohalarining asosi ham hisoblanadi. 
Chunki, mazkur huquq sohalari tartibga so-
ladigan munosabatlar negizida mulk yoki mulk 
bilan bogʻliq iqtisodiy munosabatlar yotadi. 
Fuqarolar va yuridik shaxslar faoliyatining turli 
nizoli va kriminogen tomonlari ham bevosita 
fuqarolik huquqi bilan bogʻliq. Xususan, 
jamiyatdagi mulkka, shaxsga va boshqa ijtimoiy 
munosabatlarga qarshi jinoyatlar bevosita 
fuqarolik huquqbuzarliklari bilan bogʻlangan. 
Masalan, bugungi kunda sodir etilayotgan 
jinoyatlarning 70–80 foizi mulkiy xususiyatga 
ega boʻlib, ularning sodir etilishi asosan 
fuqarolik huquqi subyektlarining mulki yoki 
mulkiy huquqlarini buzish orqali namoyon 
boʻlmoqda. Mazkur gʻayriqonuniy yoki huquqqa 
xilof harakat (harakatsizlik)lar oqibatida esa 
yuridik va jismoniy shaxslarning mulkiy yoki 
shaxsiy nomulkiy huquqlariga zarar yetmoqda. 

Maʼlumki, gʻayriqonuniy yoki huquqqa xilof 
harakat (harakatsizlik) kriminologiya va jinoyat 
huquqi bilan chambarchas bogʻliq boʻlgan 
kompleks fan – deliktologiyaning asosiy 
predmetini tashkil etadi. Nisbatan yangi boʻlgan 
“Deliktologiya” fani huquqbuzarliklar haqidagi 
fandir. Huquqbuzarlikning jinoiy, maʼmuriy turlari 
bilan birga, fuqaroviy turlari ham mavjud va bu 
sivilistikada “delikt javobgarliklar” deb nom-

lanadi. “Delikt” lotincha “deliktum” soʻzidan 
olingan boʻlib, “buzish”, “ayb” kabi maʼnolarni 
anglatadi [3]. Yuridik adabiyotlarda, jumladan 
sivilistikada buni huquqshunoslar “zarar 
yetkazishdan kelib chiqadigan majburiyatlar”, 
“delikt majburiyatlar”, “huquqbuzarlikdan kelib 
chiqadigan majburiyatlar”, “shartnomasiz 
majburiyatlar”, “nojoiz (man etilgan) hara-
katlardan kelib chiqqan majburiyatlar” [4], deb 
ham ataydilar. 

MDH davlatlari, jumladan Ozarbayjon 
Respublikasi Fuqarolik kodeksining 59-bobi 
“Fuqaroviy huquqbuzarlik (deliktlar)” [5], Mol-
dova Respublikasi Fuqarolik kodeksining 1398-
moddasi “Delikt javobgarlikning umumiy asos-
lari va shartlari” [6] deb nomlangan. Oʻzbekiston 
Respublikasi Fuqarolik kodeksida “delikt” ibo-
rasi uchramasa-da, Kodeksning 57-bobi “Zarar 
yetkazishdan kelib chiqadigan majburiyatlar” 
deb nomlanib, buni sivilistlar leksikonida 
“deliktlar” deb ham atashadi.

Fuqarolik huquqining “Zarar yetkazishdan 
kelib chiqadigan majburiyatlar”, yaʼni delikt 
institutining vazifasi kriminologiya bilan bevosita 
bogʻliq. Masalan, Fuqarolik kodeksining 986-
moddasi “Zarar yetkazishning oldini olish” deb 
nomlanib, unda “kelgusida zarar yetkazilishi 
xavfi borligi bunday xavfni yuzaga keltiradigan 
faoliyatni taqiqlash toʻgʻrisida daʼvo qoʻzgʻatish-
ga asos boʻlishi mumkin”ligi nazarda tutilgan. 
Yaʼni, qonunda har qanday shaxs tomonidan 
har qanday xavf-xatarning oldini olish maq-
sadida tegishli idora yoki sudga murojaat etish 
huquqi mavjudligi belgilangan. Bu esa nafaqat 
zarar yetkazishning, balki muayyan huquqbu-
zarlikning oldi olinishiga ham xizmat qilishi 
mumkin. 

Demak, fuqarolik huquqining delikt instituti 
nafaqat yetkazilgan zararning toʻliq hajmda 
qoplanishini, balki jamiyatda subyektlarning 
gʻayriqonuniy harakatlar qilmasligini, qonun-
chilikka rioya qilishni, fuqarolarning hayoti, 
sogʻligʻi va boshqa manfaatlariga, shuningdek, 
jismoniy va yuridik shaxslarning mol-mulkiga 
nisbatan ehtiyotkorona munosabatda boʻlishni 
taʼminlaydi hamda jamiyatda turli huquqbu-
zarliklarning oldini olishga xizmat qiladi. Shu 
jihatlari bilan fuqarolik huquqining delikt instituti 
bajaradigan vazifa profilaktik xususiyatga ham 
egadir.

Professor Q.R. Abdurasulova taʼkidlaga-
nidek, kriminologiya fani oldida nafaqat jino-

yatchilikning ayrim muammolari, uning hozirgi 
bosqichdagi baʼzi bir sabablari, profilaktika 
subyektlari tizimi, ularning vazifalari hamda 
taʼsir koʻrsatish chora-tadbirlariga doir nuqtayi 
nazarlarni yangilash va asoslash kabi me-
todologik xususiyatga ega boʻlgan muhim vazi-
falar, balki oʻtish davri iqtisodiyoti sohasidagi 
gʻayriijtimoiy hodisalarning turli omillarini aniq-
lash va atroflicha tahlil qilish zarurati ham 
tugʻilmoqda. Jumladan, tashqi iqtisodiy faoliyat, 
investitsiyalar, xoʻjalik yuritishning davlat va 
xususiy sektorlari, aksiyadorlik jamiyatlari, 
tijorat tuzilmalari, kichik qoʻshma korxonalar, 
moliya, kredit, soliq va boshqa sohalarda 
jinoyatchilikning oldini olish muammolari, ay-
niqsa, muhim ahamiyat kasb etayotir [7]. 
Shunga koʻra, fuqarolik huquqi, xususan, delikt 
majburiyatlar institutiga oid ilmiy tadqiqotlarning 
natijalari koʻplab huquqbuzarliklarning, ayniqsa, 
iqtisodiyot, oila va shaxsga qaratilgan jino-
yatlarning sabablarini tushunishda va uning 
profilaktikasida, barvaqt oldini olishda katta 
ahamiyatga ega. 

Shu oʻrinda taʼkidlash kerakki, oila huquqi 
fuqarolik huquqidan ajralib chiqqan mustaqil fan 
va huquq tarmogʻi boʻlib, fuqaroviy-huquqiy 
munosabatlar oila huquqi bilan chambarchas 
bogʻliq. Oilada er-xotin oʻrtasidagi turli salbiy 
munosabatlar, ota-ona yoki ularning oʻrnini 
bosuvchi shaxslarning bolalarni oʻqitish va tar-
biyalash borasidagi majburiyatlarini bajar-
masliklari, erta nikoh, nikohni tugatish va 
ajrimlar, toʻliq boʻlmagan oilalar, oilaviy (maishiy) 
nizolar, bolalarga nisbatan mulkiy yoki boshqa 
turdagi zoʻravonliklar, ota-ona qaramogʻidan 
mahrum boʻlgan va qarovsiz bolalar kabi nizolar 
oila huquqi bilan birga kriminologiyaning ham u 
yoki bu darajadagi tadqiqot predmeti hisob-
lanadi.

Maʼlumki, Oʻzbekiston Respublikasining 
2023-yil 11-apreldagi OʻRQ-829-son qonuniga 
asosan, Maʼmuriy javobgarlik toʻgʻrisidagi 
kodeksga (592-modda. Oilaviy (maishiy) 
zoʻravonlik) va Jinoyat kodeksiga (1261-modda. 
Oilaviy (maishiy) zoʻravonlik) qoʻshimcha 
moddalar, yaʼni yangi huquqbuzarlik turi kiritildi. 
Unga koʻra, “xotiniga (eriga), sobiq xotiniga 
(sobiq eriga), bir roʻzgʻor asosida birgalikda 
yashayotgan shaxsga yoki umumiy farzandga 
ega boʻlgan shaxsga nisbatan sodir etilgan 
mulk, taʼlim olish, sogʻliqni saqlash va (yoki) 
mehnatga oid huquqini amalga oshirishga 

toʻsqinlik qilish, mol-mulkiga va shaxsiy 
ashyolariga qasddan shikast yetkazish, xuddi 
shuningdek, ushbu shaxslar sogʻligʻining 
yomonlashuviga olib kelgan tarzda ularning 
shaʼni va qadr-qimmatini tahqirlash, ularni qoʻr-
qitish, yaqin qarindoshlaridan ajratib qoʻyish” 
kabi gʻayriqonuniy harakat (harakatsizlik) 
maʼmuriy yoki jinoiy javoblikni keltirib chiqaradi. 
Fuqarolarning oila qonunchiligiga rioya qilishini 
taʼminlash esa mazkur oilaviy (maishiy) 
huquqbuzarliklarning oldini olishga xizmat 
qiladi.

Yuqorida taʼkidlanganlardan kelib chiqib, 
kriminologiya va fuqarolik huquqining oʻzaro 
bogʻliqligi borasida quyidagilarni bayon qilish 
mumkin:

birinchidan, iqtisodiyot sohasidagi huquq-
buzarliklarning sabablari va omillarining yaxlit 
manzarasini berish, mazkur huquqbuzarlik-
larning oldini olish tizimining umumiy konsepsi-
yasini ishlab chiqish va amalga oshirish 
fuqarolik huquqisiz mumkin emas;

ikkinchidan, shaxsga qarshi jinoyatlar 
insonning hayoti, sogʻligʻi, jinsiy erkinligi kabi 
ajralmas huquqlariga qaratilgan boʻlib, bunday 
huquqbuzarliklar oqibatida har doim shaxsga 
maʼnaviy zarar yetadi va uni qoplash masalasi 
vujudga keladi. Maʼnaviy zarar esa, fuqarolik 
huquqining eng muhim institutlaridan biri 
hisoblanadi; 

uchinchidan, oilaga, yoshlarga va axloqqa 
qarshi huquqbuzarliklarning kriminologik tavsifi 
hamda uning oldini olish kabi masalalar 
kriminologiyaning muhim yoʻnalishlari hisobla-
nadi. Shunga koʻra  iqtisodiy sharoitlar, oiladagi 
muhit, bolalar manfaatlari, oila aʼzolarining 
oʻzaro munosabatlari kabi jihatlar oila huquqi 
nuqtayi nazaridan oʻrganilishi lozim;

toʻrtinchidan, fuqarolik huquqining alohida 
obyektlari, masalan, shartnoma va bitimlar 
(qarz, kredit, oldi-sotdi va h.k.), mulk huquqi, 
majburiyatlar huquqi, delikt, maʼnaviy zarar va 
shu kabilar qoidalariga qatʼiy rioya etilishini 
taʼminlash iqtisodiy sohadagi, xususan, 
firibgarlik, talonchilik, oʻgʻirlik kabi jinoyatlarning 
barvaqt oldini olishga xizmat qiladi;

beshinchidan, fuqarolik huquqining tarbiya-
viy funksiyasi kriminologiya bilan chambarchas 
bogʻliq boʻlib, bunda soha vakillarining ham-
korligida aholi oʻrtasida tushuntirishlar berish, 
huquqiy targʻibotlar oʻtkazish, oʻquv mashgʻu-
lotlarini tashkil etish kabilar orqali fuqarolarning 

huquqiy savodxonligini oshirishga hamda 
ularning huquqbuzarlik qurboniga aylanib 
qolishining oldini olishga erishish mumkin.

Xulosa qilib aytganda, har qanday huquq 
sohasi huquqbuzarlikning barvaqt oldini olish 
yoki unga qarshi kurashishga koʻmaklashish 
orqali kriminologiya bilan bevosita bogʻliq. Zero, 
huquq-tartibotni saqlash hamda mustahkam-

lash, huquqbuzarliklarni aniqlash, ularga bar-
ham berish, shuningdek huquqbuzarliklarning 
sodir etilishi sabablari va ularga imkon 
berayotgan shart-sharoitlarni aniqlash, bartaraf 
etish birgina kriminologiya emas, balki kom-
pleks huquq tarmoqlari imkoniyatlaridan 
foydalanishni taqozo etadi.

I
nson huquqlari va qonuniy manfaatlarini 
roʻyobga chiqarish hamda himoya qilish 
har bir demokratik huquqiy davlatning 

asosiy vazifalaridan biri hisoblanadi. Bunda 
davlat organlari, tashkilot va muassasalarning 
qonunchilikda nazarda tutilgan vakolatlari bilan 
bir qatorda, jamoatchilik bilan hamkorlik ishlarini 
tashkil qilishlari juda muhimdir.

Bu borada huquqni muhofaza qilish or-
ganlari, jumladan ichki ishlar organlarining 
jinoyatchilikning oldini olishda, oʻz faoliyati 
xususiyatlaridan kelib chiqib, jamoatchilik bilan 
hamkorligi masalasi davlat va jamiyat uchun 
dolzarb ahamiyat kasb etadi. Chunki, ichki ishlar 
organlarining oʻziga xos vakolatlari ijtimoiy 
hayotning barcha sohalariga tatbiq etilishi hech 
kimga sir emas [7]. 

XX asrning ikkinchi yarmi, asosan, 80–90-
yillarda koʻpgina davlatlarda politsiya tizimi 
tubdan isloh qilindi. “Qoralovchi” tuzilmadan 
aholi bilan yaqindan muloqotda boʻladigan, 
ularning manfaati yoʻlida xizmat qiladigan 
ijtimoiy yoʻnaltirilgan “community policing” 
(politsiya aholi xizmatida) gʻoyasi asosida 
faoliyat yurituvchi organ sifatida oʻzgartishga 

qaratilgan islohotlar amalga oshirildi. Politsiya 
tizimidagi ushbu oʻzgarishlar, avvalo, ularning 
ishlash usuli va vositalari, mazmuni va 
mohiyatini tubdan qayta koʻrib chiqib, fuqaro va 
fuqarolik jamiyati institutlari bilan hamkorlikda 
jinoyatchilikning oldini olishga yoʻnaltirilgan 
faoliyatga aylantirildi.

Xususan, AQSH, Yaponiya, Gʻarbiy Yevro-
pa, Osiyoning ayrim davlatlarida oʻsha davr-
larda avj olgan jinoyatchilik, ommaviy tartibsizlik 
politsiya organlari tomonidan “inqirozli” choralar, 
xususan, qonuniy choralarni kuchaytirish, 
politsiya xodimlarining sonini koʻpaytirish, ular-
ning ijtimoiy kafolatlarini yanada kengaytirish, 
ommaviy axborot vositalari orqali politsiyaning 
obroʻsini koʻtaruvchi targʻibot ishlarini amalga 
oshirish choralari yetarli darajada samara 
bermadi. Aholi oʻrtasida esa bunday choralar 
aksincha taʼsir koʻrsatib, ularga nisbatan 
norozilik va ishonchsizlik kayfiyatini vujudga 
keltirdi.

“Community policing” gʻoyasi jamoat tarti-
bini saqlash organlarining faoliyatini tubdan 
yangilashga qaratilgan eng ilgʻor nazariya va 
amaliyotni mujassam etganligi bois, uni oʻz 

tajribasida qoʻllagan davlatlarning jamiyatga 
integratsiyalashuvi oson kechdi. Politsiya 
organlari faoliyati faqat jinoyatchilik bilan 
kurashishdan iborat boʻlib qolmasdan, avvalo, 
aholi bilan yaqindan hamkorlik qilish orqali 
jinoyatlar profilaktikasi, jinoyatlarning oldini 
olishga qaratildi.

Sherikchilik doktrinasiga tayangan politsiya 
tizimida kasbiy tayyorgarlik masalasi ham 
tubdan qayta koʻrib chiqildi. Xususan, AQSH, 
Yaponiya va Yevropa davlatlarining politsiya 
akademiyalarida politsiya xodimlarini tay-
yorlashda har xil kategoriyadagi fuqarolar 
(jabrlanuvchi, guvoh, aqli noraso, giyohvand va 
boshqalar) bilan professional muloqot qilishni 
oʻrgatadigan zamonaviy ijtimoiy-psixologik 
dasturlar joriy etildi [2]. Keyinchalik bu amaliyot 
quyidagi samarali natijalarga, jumladan qayta 
murojaatlarning va politsiya kasbida stress 
holatlarining kamayishiga, aholining politsiyaga 
ishonchi hamda politsiya bilan hamkorlik qilish 
istagining ortishiga olib keldi [3].

“Community policing” gʻoyasi asosida isloh 
qilish turli davlatlarda turlicha kechdi. Buning 
sababi milliy urf-odatlar, huquqiy tizim va davlat 
boshqaruvi, jinoyatchilikka qarshi kurashishda 
politsiya organlarining faoliyat strategiyasi va 

taktikalaridagi oʻziga xos xususiyatlardir. Quyida 
ayrim davlatlarning “community policing” 
gʻoyasi asosida amalga oshirgan islohotlariga 
toʻxtalib oʻtamiz.

AQSH: ijtimoiy yoʻnaltirilgan yondashuv. 
AQSH politsiya tizimi uch pogʻonali (mahalliy, 
shtatlar, federal) boʻlib, xodimlarning asosiy 
qismi (60 foizi) mahalliy politsiya tarkibida 
shakllantirilgan va aholi bilan oʻzaro hamkorligi 
ushbu tizimning asosini tashkil qiladi[4]. Oʻtgan 
asrning 90-yillarida AQSHda jinoyatchilikka 
qarshi kurashish uchun mavjud barcha in-
novatsion resurslar jalb qilingan. Xususan, 
birinchidan, aholi bilan hamkorlikda ish olib 
boradigan ijtimoiy yoʻnaltirilgan xizmatga 
aylantirildi, ikkinchidan, aholi bilan hamkorlikda 
“yumshoq” ijtimoiy yoʻnaltirilgan faoliyat bilan bir 
qatorda, alohida turdagi jinoyatlarga qarshi 
murosasiz kurashish orqali jinoyatlarning oldini 
olish, uchinchidan, ommaviy axborot vositalar-
da ushbu doktrina aholi oʻrtasida “huquqbuzar-
likni bartaraf etish, jinoyat uchun jazo muqarrar” 
degan fikrning shakllanishiga qaratilgan.

AQSHning Adliya statistik byurosi (BJS) 
maʼlumotiga koʻra, olib borilgan islohotlar 
natijasida oxirgi 10-15 yilda jinoyatlar soni 
kamayganini kuzatish mumkin [9]. 

Shvetsiya: muammoviy yoʻnaltirilgan yon-
dashuv. Jinoyatlarning oldini olishda Yevropa 
Ittifoqi davlatlarida “Community policing” 
konsepsiyasiga asoslangan politsiya faoliyati 
Shvetsiya tajribasida samarali amalga oshi-
rilganini koʻrishimiz mumkin. Ushbu konsep-
siyani joriy qilish uchun aholi bilan faol hamkorlik 
talab etilar edi. Shu bois, xodimlarni profes-

sionalligi va ijtimoiy-psixologik jihatlariga katta 
eʼtibor qaratilgan. Ushbu jihatlar oʻz ichiga 
quyidagilarni qamrab oladi: oliy maʼlumot, 
kadrlarni sifatli tanlash, etika standartlarini 
yaxshi oʻzlashtirgan boʻlishi hamda inson huquq 
va erkinliklarini hurmat qilishi (chunki “qonunni 
hurmat qilish fuqaroni hurmat qilishdan bosh-
lanadi”) kabi talablar shular jumlasidandir. 

*100 ming odam hisobida

*200 ming odam hisobida

Politsiya xodimlarining intellektual salohiyatini 
oshirish, ish haqlarini koʻtarish orqali imijiga 
taʼsir qilib, ijtimoiy maqomi (obroʻsi) koʻtarilishiga 
erishildi. Aynan Skandinaviya davlatlarida 
“xodimlarning taʼlim indeksi hamda madaniyat 
va maʼrifat darajasi yuqori boʻlsa, ularning 
kasbiy faoliyati samarasi koʻtarilib boradi”, 
degan qonuniyat asosida islohotlar olib borildi. 

Shvetsiya politsiyasi faoliyati tajribasida 
muammoviy-yoʻnaltirilgan yondashuv “problem-
oriented policing” aholining politsiyaga murojaat 
qilish sabablari va salbiy faktlarni bartaraf 
qilishga qaratilgan. Jinoyatchilik va uning oldini 

olish boʻyicha Shvetsiya milliy kengashi (BRA) 
maʼlumotiga koʻra, globallashuv jarayonida 
statistik maʼlumotlar sifatida yangi turdagi 
jinoyatlar holati kiritilganligini kuzatishimiz 
mumkin. Xususan, plastik karta, onlayn kredit 
(oldi-sotdi), internet-xarassment bilan bogʻliq 
jinoyatlar shular jumlasidandir. Shu bois, aholi 
oʻrtasida jinoyatning jabrlanuvchilariga aylanib 
qolish ehtimoli oʻtgan yillarga nisbatan koʻ-
paygani bilan, jinoyat odil sudlovga nisbatan 
(politsiya, prokuratura, sud, JIEM va probatsiya 
xizmati) ishonch pasaymaganini koʻrish 
mumkin. 

Fransiya: “xavfsizlik uchun hamkorlik” dok-
trinasi. Oʻtgan asrning 90-yillarda Yevropa 
Ittifoqining boshqa davlatlari kabi Fransiyada 
ham aholi bilan hamkorlik qilish prinsiplariga 
tayangan jamoat tartibini taʼminlashda yangicha 
yondashuv konsepsiyasi asosida islohotlar 
amalga oshirildi. “Community policing” gʻoyasi 
“yaqin politsiya” (police de proximit) fransuz 
talqinida amalga oshirildi. Bunda, politsiya 
faoliyati ijtimoiy xizmat koʻrinishida aholiga 
xavfsizlikni taʼminlash sohasida xizmatlar 
koʻrsata boshladi. Natijada politsiya faqat 
jinoyatchilikka qarshi kurashuvchi, balki tartib va 
tinchlikni taʼminlovchi organ sifatida namoyon 
boʻldi[5]. “Yaqin politsiya” gʻoyasini amalga 
oshirish mexanizmlari 1997–2002-yillar orali-

gʻida “Xavfsizlik toʻgʻrisida”gi qonunda oʻz aksini 
topgan edi. Milliy politsiya va jandarmeriyani 
boshqarishni muvofiq-lashtirishni ham oʻz ichiga 
olgan bu gʻoya politsiya va aholi oʻrtasida yetarli 
darajada qoʻllab-quvvatlanmadi va islohotlar 
oxirgi nuqtasiga yetmasdan qolgan. 2002-yildan 
boshlab Fransiya hukumati yana anʼanaviy 
“qattiq politsiya” va “aniq natija” rejimiga oʻtib 
olgan edi. Darhaqiqat, ushbu davrda qotillik 
jinoyatlarining ochilish statistikasi ancha 
yaxshilandi (2007-yilda 88 foizni tashkil etgan). 
Ammo, aholi va politsiya oʻrtasida katta jarlik 
yana paydo boʻlgan. Demak, ushbu rejim 
vaqtincha samara berish mumkinligini yana bir 
bor isbotladi.

2008-yildan boshlab fuqaro va politsiya 
oʻrtasida “oʻzaro ishonch shartnomasi” oʻrna-
tishga qaratilgan islohotlar boshlandi. Aholi bilan 
politsiya oʻrtasida “ijtimoiy masofa” yaqin-
lashgani bilan mamlakatda jinoyatchilik holati, 
yaʼni statistikasi katta oʻzgarishga uchramadi. 

2018-yildan boshlangan “Partenariat pour 
la sécurité”, yaʼni “Xavfsizlik uchun hamkorlik” 
yangi turdagi politsiya tizimi fuqarolik jamiyati va 
politsiyaning birgalikda “xavfsizlikni yaratish”ini 
nazarda tutadi. Bunda jamoat xavfsizligini 
taʼminlash nafaqat politsiya organlarining 
majburiyati, shuningdek jamoatchilikning ham 
zimmasidadir. 2021-yilda mamlakatda huquq-
tartibotni saqlab qolish boʻyicha politsiya tuzil-
malarining huquqiy, tashkiliy va texnik imkoni-
yatlarini kengaytirishga qaratilgan “Erkinlikni 

saqlab qolish uchun umumxavfsizlik toʻgʻri-
sida”gi qonun qabul qilindi. Mazkur qonun ikkita 
muhim masalani qamrab oldi. Birinchidan, 
fuqarolarning erkinliklarini saqlagan holda Milliy 
politsiya va jandarmeriyaning tezkor kuzatuvi 
uchun zamonaviy texnik vositalardan foyda-
lanish boʻyicha vakolatlari kengaytirildi, ikkin-
chidan, “xavfsizlikni yaratish” uchun politsiya 
tuzilmalariga fuqarolik jamiyatini jalb etish 
imkoniyati berildi va bu asosan mahalliy po-
litsiya faoliyatida kengdan foydalanildi [1].

Fransiya Ichki ishlar vazirligi maʼlumotlariga 
koʻra, mamlakatda 2016–2022-yillar davomida  
har 1000 kishiga 48 ta  jinoyat va huquqbuzarlik 
toʻgʻri kelishi koʻrsatgichi yetti yil davomida 
saqlanib qolingan. Bundan 2020-yildagi 
pandemiya  davri  istisnodir [11].

Yaponiya: zamonaviy texnologiyalarni joriy 
qilish va asrlar davomidagi anʼanalar. Jino-
yatchilik darajasi yuqori boʻlmagan ushbu 
davlatda politsiya faqat Hukumatga boʻysu-
nuvchi idora hisoblanib, poytaxt va prefek-
turalarda okrug va tuman politsiyalari polit-
siyaning anʼanaviy tizimi “statsionar budka” 
(“Koban”)lardan tashkil topgan. Masalan, 
Tokioda mavjud 110 politsiya boʻlinmalarining 
har biri 10–15ta “Koban”lardan iborat va 
birlamchi-mahalliy darajada jamoat tartibini 

saqlash vazifasini bajaradi [3]. Har bir politsiya 
boʻlinmasida “Aholi bilan aloqani taʼminlash 
kengashi” faoliyat yuritadi. Jamoat tashkilotlari, 
mahalliy oʻzini oʻzi boshqarish organlari, katta 
turar joy majmualari maʼmuriyati, volontyorlar 
guruhlarining vakillari ushbu kengashlarning 
aʼzolari sifatida faoliyat yuritadi. 

Ijtimoiy nazoratning norasmiy shakllarini 
qoʻllash, ijtimoiy foydali xulq-atvor stereotiplarini 
shakllantirishda oila siyosatiga eʼtibor qaratish, 
jamoatchilik tomonidan jinoyatchilarni resotsiali-

zatsiyalash boʻyicha maxsus choralarni koʻrish 
kabi ishlar ijtimoiy yoʻnaltirilgan yapon politsiya 
tizimini yuqori darajaga koʻtaruvchi omillardan 
hisoblanadi.

Milliy politsiya agentligining maʼlumotlariga 
koʻra, oxirgi olti yil davomidagi jinoyatchilik 
darajasi 75 yil ichidagi eng past koʻrsatgich 
hisoblanadi[11].

Oʻzbekiston: ijtimoiy yoʻnaltirilgan yon-
dashuv. 2017–2021-yillarda Oʻzbekiston Res-
publikasini rivojlantirishning beshta ustuvor 
yoʻnalishi boʻyicha Harakatlar strategiyasi ham-
da 2022–2026-yillarga moʻljallangan Yangi 
Oʻzbekistonning taraqqiyot strategiyasi doira-
sida ichki ishlar organlarini aholining ishonchli 
himoyachisi sifatida xalqchil professional 
tuzilmaga aylantirish, ularning fuqarolar, jamoat 
tashkilotlari hamda keng jamoatchilik bilan 
yaqin hamkorlikda, oʻzaro ishonch va hamji-
hatlik ruhida ishlashini taʼminlash, mahallalar, 
aholi turar joylari va butun yurtimizda qonun 
ustuvorligi, tinchlik-osoyishtalikni yanada mus-
tahkamlash asosiy maqsadlar qatorida bel-
gilandi.

Bunda asosiy urgʻu ichki ishlar organlarini 
aholiga oʻz vaqtida va sifatli yordam koʻrsa-
tadigan, har bir xodimi tomonidan “Xalq 
manfaatlariga xizmat qilish”ni oʻz xizmat burchi 
deb biladigan ijtimoiy yoʻnaltirilgan professional 
tuzilmaga aylantirishga qaratilgan keng qam-
rovli ishlarga qaratildi.

Shu bilan birga, ichki ishlar organlari xodim-
larining kasbiy madaniyat va xizmat intizomi 
talablari qayta ishlab chiqildi. Endilikda, ichki 
ishlar organlari xodimlarini “Inson qadri uchun” 
tamoyili asosida davlatning yuksak maʼnaviy-
axloqiy fazilatlarga ega, oʻz burchiga sodiq, 
vatanparvar va xalqparvar vakili etib tarbiyalash 
orqali aholining ishonchiga erishish, tizimda 
sodir etilishi mumkin boʻlgan nojoʻya xatti-
harakatlar, suiisteʼmolchilik va korrupsiya 
holatlarining barvaqt oldini olish, huquq-tartibot 
tizimi obroʻsiga salbiy taʼsir koʻrsatuvchi nizoli 
vaziyatlarni yuzaga keltirmaslik bosh maqsadga 
aylantirildi.

Maʼnaviy-maʼrifiy ishlar “taʼlim muassasa-
sidan – xizmatning oxiriga qadar” tamoyili 
asosida tizimli va uzluksiz tashkil etildi. 2023-yil 
1-sentyabrdan boshlab huquqbuzarliklar 
profilaktikasi, yoʻl-patrul va patrul-post xizmati 
boʻlinmalari xodimlarini “Fuqarolar bilan ishlash 
moduli” boʻyicha uzluksiz oʻqitish amaliyoti 
yoʻlga qoʻyildi.

Tizimda jamoatchilik bilan hamkorlik aso-
san ichki ishlar organlarining tayanch punktlari 
tomonidan amalga oshiriladi. “Ichki ishlar 
organlari toʻgʻrisida”gi qonunning 15-moddasiga 
muvofiq, ichki ishlar organlarining tayanch 
punktlari tumanlar va shaharlar ichki ishlar 
boshqarmalari (boʻlimlari)ning ichki ishlar 
organlarining jamoatchilik bilan hamkorligini 
taʼminlash maqsadida tashkil etiladigan hamda 
qishloqlar, ovullar va mahallalarda jamoat tartibi 
saqlanishini, fuqarolar xavfsizligini, huquqbu-
zarliklar profilaktikasini, jinoyatchilikka qarshi 
kurashishni bevosita taʼminlaydigan asosiy quyi 
boʻgʻini [6] hisoblanadi.

Shu bilan birga, tizimda jamoatchilik bilan 
hamkorlik masalasi jamoatchilik nazorati mexa-
nizmlari orqali amalga oshiriladi. Oʻzbekiston 
Respublikasi Prezidentining 2023-yil 20-yan-
vardagi PQ–10-son qarori bilan Ichki ishlar 
vazirligi va uning hududiy boʻlinmalarida ja-
moatchilik asosida doimiy faoliyat yurituvchi 
maslahat-kengash organi hisoblangan, soha 
olimlari, faxriylari va jurnalistlardan iborat 
jamoatchilik kengashlarini tuzish vakolati berildi. 
Jamoatchilik kengashlarining asosiy vazifalari 
sifatida:

ichki ishlar organlari faoliyatida qonunchilik 
hujjatlari talablariga rioya etilishi ustidan 
jamoatchilik nazoratini amalga oshirish, soha 
boʻyicha ijtimoiy fikrni oʻrganish va tizimli 
monitoring olib borish;

ichki ishlar organlari faoliyatini tartibga 
soluvchi qonunchilik hujjatlari loyihalarini ishlab 
chiqish jarayonida ijtimoiy fikr va jamiyat 
manfaatlari hisobga olinishini taʼminlash 
choralarini koʻrish;

ichki ishlar organlari faoliyatidagi korrupsiya 
holatlari boʻyicha Internet va ijtimoiy tarmoq-
larda eʼlon qilingan xabarlarni batafsil oʻrganish 
va natijalarini keng jamoatchilikka yetkazish etib 
belgilandi[8].

Umuman olganda, xorijiy davlatlarida polit-
siya tizimi islohotlari ularni “krizis”, “qoralovchi” 
tizimdan “ijtimoiy yoʻnaltirilgan” tizimga aylan-
tirgani turli mamlakatda turli xil tendensiyalarga 
ega ekanligini koʻrishimiz mumkin. Bunda, 
huquqbuzarliklar profilaktikasi va jinoyatlarning 
oldini olish – ijtimoiy yoʻnaltirilgan politsiya 
tizimining asosiy vazifasi ekanligi yaqqol koʻzga 
tashlanadi. Politsiya faoliyatining taktikasi 
jamoatchilik bilan birga jamoat tartibini saqlash 
va jinoyatchilikka qarshi kurashishga qaratilgan 
boʻlib, natijasi jinoyatlarning umumiy koʻr-

satgichiga ijobiy taʼsir qilganligi yaqqol koʻzga 
tashlanadi. 

Biroq, axborot texnologiyalari va Inter-
netdan foydalangan holda sodir etilayotgan 
jinoyatlar soni koʻpayotganligini kuzatish 
mumkin. Bunday jinoyatlarning oldini olish 
uchun politsiya organlarining boshqa tash-
kilotlar bilan hamkorligi masalasini oʻrganib 
chiqish kerak boʻladi.

Jinoyatchilikning oldini olishda ichki ishlar 
organlarining jamoatchilik bilan hamkorligi 
masalasida rivojlangan davlatlarning tajribasi 
tahlili natijasida quyidagi xulosaga kelishimiz 
mumkin:

birinchidan, bugungi kunda jamiyat (aholi) 
huquqni muhofaza qiluvchi organlardan faoliyati 
davomida yoki vakolatlarini amalga oshirishda, 
avvalo, inson huquqlarini himoya qilish va 
erkinliklarini taʼminlab berishni, yaʼni “qonunni 
hurmat qilish – fuqaroni hurmat qilish”dan 
boshlanishini kutadi;

ikkinchidan, dunyoda politsiya tuzilmalarida 
amalga oshirilayotgan islohotlar ularni “qora-
lovchi”, “krizis” tuzilmadan aholi bilan yaqindan 
muloqotda boʻladigan, ularning manfaati yoʻlida 
xizmat qiladigan ijtimoiy yoʻnaltirilgan “com-
munity policing” (politsiya aholi xizmatida) 
gʻoyasi asosida faoliyat yurituvchi organ sifatida 
qayta shakllantiradi;

uchinchidan, davlatda “xavfsizlikni yaratish” 
uchun politsiya tuzilmalariga fuqarolik jamiyatini 
jalb etish imkoniyati berildi. Buning uchun asosiy 
kuch (xodimlar) politsiyaning quyi pogʻonasiga 
berildi;

toʻrtinchidan, jinoyatlarning oldini olish – 
ular bilan kurashishning eng ilgʻor usuli. Shu 
bois, jinoyatlar profilaktikasining huquqiy va  
tashkiliy mexanizmlarini rivojlantirishga qara-
tilgan qonunchilik va amaliyotda katta oʻzgar-
tishlar roʻy berdi;

beshinchidan, jamoat monitoringi mexa-
nizmlaridan keng foydalanildi. Xususan, po-
litsiya va uning xodimlarini jamoat tomonidan 
baholash tizimi yoʻlga quyilganligi, avvalo, 
amalga oshirilayotgan islohotlar samaradorligini 
obyektiv baholash imkonini berdi;

oltinchidan, politsiya faoliyatida jamoatchilik 
fikrini oʻrganish politsiya organlari imijini koʻta-
rishda foydalaniladi. Politsiya va jamoatchi-
likning hamkorligi operativ ravishda muam-
molarni aniqlash va joyda hal qilishga xizmat 
qiladi.

Oʻzbekiston Respublikasi ichki ishlar organ-
lari tizimida 2016-yildan boshlangan islohotlar 
uni ijtimoiy yoʻnaltirilgan tuzilmaga aylantirishga 
qaratilgan boʻlib, koʻplab harakatlar amalga 
oshirilmoqda. Bu borada xalqaro standartlar va 
ilgʻor xorijiy qonunchilik hamda amaliyoti 
boʻyicha tajribalar tadqiq qilinganligi maʼlum. 
Asosiysi, endilikda davlat ehtiyojlari bilan bir 
qatorda, jamiyatning manfaatlarini himoya qilish 
tizim faoliyatining bosh maqsadiga aylantirildi. 
Shu bilan birga, ichki ishlar organlari faoliyatida 
aholi, jamoatchilik bilan yaqindan hamkorlik turli 
shakllarda (rasmiy va norasmiy) amalga oshi-
rilishi ichki ishlar organlari faoliyati samara-
dorligini oshirishga xizmat qiladi

Foydalanilgan manbalar 

JINOYATLARNING OLDINI OLISH VA UNGA QARSHI KURASHISHDA 
TEZKOR-QIDIRUV FAOLIYATINING OʻRNI VA AHAMIYATI

Yuldashev Muhammadkarim 
Oʻzbekiston Respublikasi IIV Bosh boshqarma boshligʻi oʻrinbosari, 
yuridik fanlar nomzodi

Annotatsiya. Maqolada jinoyatlarning oldini olish va unga qarshi kurashishda tezkor-qidiruv 
faoliyatining oʻrni va ahamiyati, ushbu faoliyatni amalga oshiruvchi organlar strategiyasini mukammal 
prognozlash, koʻzlangan maqsadga erishish uchun olib boriladigan kurashning muayyan sharoitga mos 
yoʻl va vositalari, shakl va usullari taktikasini takomillashtirib borish haqida ilmiy-nazariy fikrlar 
bildirilgan.

Kalit soʻzlar: tezkor-qidiruv faoliyati, tezkor-qidiruv faoliyatining strategiyasi va taktikasi, oshkora va 
nooshkora usullar uygʻunligi prinsipi, tezkor-qidiruv faoliyatini amalga oshirishda foydalaniladigan kuch, 
vosita va metodlar.  

Abstract. The article provides scientific-theoretical opinions on the role and importance of operational-
search activities in the prevention and fight against crimes, excellent forecasting of the strategy of the 
bodies carrying out this activity, improving the tactics of ways and Means, forms and methods of the 
struggle to achieve the intended goal in accordance with certain conditions.

Key words: fast-search activity, strategy and tactics of fast-search activity, principle of combination of 

fast-search activities.

D
unyo boʻyicha har yili 437 ming 
kishining qasddan oʻldirilayotgan-
ligi, birgina odam savdosidan 3 

milliondan ortiq kishi jabrlanayotganligi, 
korrupsiya natijasida rivojlanayotgan davlatlar 
oʻrtacha 1,26 trillion, Yevropa Ittifoqi mamlakat-
lari esa 132 million AQSH dollari miqdorida zarar 
koʻrayotganligi, har kuni 1 millionga yaqin shaxs 
zararli odatlari sabab kiberjinoyatchilikdan 
jabrlanayotganligi jinoyatlarning oldini olish, 
sodir etilgan jinoyatlarni tez va toʻliq ochish 
muammolari jahon miqyosida nihoyat darajada  
dolzarb masala ekanligini koʻrsatadi.

Binobarin, davlatning huquqni muhofaza 
qiluvchi organlari tomonidan amalga oshirib 
boriladigan tezkor-qidiruv faoliyati ijtimoiy-
huquqiy munosabatlarga bevosita taʼsir koʻr-
satganligi bois, ushbu faoliyat mavhum, tushu-
narsiz boʻlishi aslo mumkin emas. Aksincha, 
doimo aniq, ilmiy asoslangan, voqelikka mos va 
samarali boʻlmogʻi lozim.

Huquqshunos olimlar A.K. Zakurlayev va 
Yu.S. Pulatovning taʼkidlashicha, «tezkor-
qidiruv faoliyati, ilmiy bilimlar sohasi sifatida, 
huquqni muhofaza qilish organlari tezkor 
boʻlinmalarining jinoyatchilikka qarshi kurashish 
amaliyotini teran tahlil qilish natijasi hisoblanadi. 

U doimiy ravishda rivojlanib boradi. Uni tashkil 
etuvchi qoidalar jamiyatdagi oʻzgarishlar, qonun 
hujjatlarining rivojlanishi, ilmiy-texnika taraq-
qiyoti munosabati bilan uning koʻpgina qoidalari 
qayta koʻrilishi taʼsirida yangilanadi, unda tabiiy 
oʻzgarishlar yuz beradi» [6, 9 b].

Tezkor-qidiruv faoliyatini amalga oshiruvchi 
davlat organlarining jinoyatlarning oldini olish va 
unga qarshi kurashishdagi oʻrni va ahamiyatini 
yanada kengroq ochib berish maqsadida 
quyidagilar kompleks tarzda tadqiq etilishi va 
rivojlantirilishi talab etiladi:

birinchidan, tegishli hudud yoki mamlakat 
miqyosida mavjud kriminogen vaziyatni chuqur 
tahlil qilgan holda muayyan masala va muam-
molarning nazariy va amaliy jihatlarini oʻrganish, 
natijalarini umumlashtirish hamda xulosalar 
chiqarish;

ikkinchidan, davlatning tezkor-qidiruv faoli-
yatini amalga oshiruvchi boʻlinmalari tomonidan 
jinoyatchilikka qarshi kurashishdagi istiqbolli 
vazifalarni hal etishda ustuvor boʻlgan omillar va 
vositalarni aniqlash;

uchinchidan, huquqni muhofaza qiluvchi 
organlar faoliyati samaradorligini oshirish 
yoʻllarini belgilash, bunda erishiladigan sa-
maradorlik tezkor-qidiruv faoliyatini amalga 

oshiruvchi barcha subyektlar faoliyatiga ham 
bevosita taʼsir qilishini yoki aksincha boʻlishini 
ham nazarda tutish;

toʻrtinchidan, jinoyatchilikning oldini va 
unga qarshi kurashishda tezkor-qidiruv faoliya-
tini amalga oshiruvchi organlar strategiyasini 
mukammal ilmiy-nazariy prognozlash, koʻzlan-
gan maqsadga erishish uchun olib boriladigan 
kurashning muayyan sharoitga mos yoʻl va 
vositalari, shakl va usullari taktikasini takomil-
lashtirib borish. 

Shu oʻrinda, “strategiya” va “taktika” tushun-
chalarining oʻzaro farqi, aloqadorligi yoki oʻx-
shashligi nimada? “Bu tushunchalar ayni bir 
masalaning ikki xil ifodalanishimi yoki aksincha, 
ikki xil masalaning bir ifodada tushunishmi?”, 
degan tabiiy savollar tugʻiladi. Ushbu tushun-
chalarning mazmun-mohiyatini ochish uchun 
ayrim tarixiy shaxs va olimlarning bu boradagi 
fikr-mulohazalarini tahlil qilamiz.

Qadimgi Xitoy harbiy nazariyotchisi Sun Szi 
taʼrifi bilan aytganda: “Taktikasiz strategiya – bu 
gʻalabaga juda sekinlik bilan boradigan yoʻl. 
Strategiyasiz taktika – bu magʻlubiyatdan oldingi 
behuda urinish” [12]. Eʼtirof etish lozimki, ushbu 
soʻzlarning etimologik (haqiqiy) maʼnosi harbiy 
soha bilan bogʻliq boʻlib, yunoncha “strategiya” 
qoʻshinni boshlab boraman [13, 573 b]  degan 
maʼnoni, “taktika” qoʻshin tuzish yoki sarflash 
mahorati [13, 573 b]  degan maʼnoni anglatadi. 
Shunga qaramasdan, soʻnggi oʻn yilliklarda 
ushbu tushunchalar kundalik hayotimizda 
tobora koʻp qoʻllanila boshlandiki, hatto sport, 
biznes, psixologiya, huquq va shu kabi boshqa 
sohalarda ham oddiy holga aylandi. 

Oʻtgan asrning ikkinchi yarmida huquq-
shunos olim A.G. Lekar tomonidan “taktika” 
tushunchasining quyidagi ikki xil mazmuni ochib 
berilgan:

birinchisi, taktika – muayyan kuch, vosita, 
metod va usullar majmuasidan qatʼiy tartib va 
aniqlik bilan samarali foydalanish imkoniyatini 
bersa;

ikkinchisi, jinoyatchilikka qarshi muvaffa-
qiyatli kurash sanʼati sifatida zarur tadbirlarni 
oʻtkazishda foydalaniladigan metod va usullarni 
doimiy takomillashtirib borish imkoniyatini 
yaratadi [8, 19 b]. 

Xuddi shunga oʻxshash fikr V.V. Polovka 
tomonidan ham bildiriladi, yaʼni “taktika” tushun-
chasining semantik (maʼnoga oid) tahlili uni ikki 
xil maʼnoda qoʻllanilishini koʻrsatadi: birinchisi, 
biror-bir faoliyatni muvaffaqiyatli idora etish 

sanʼati; ikkinchisi, biror-bir faoliyatni amalga 
oshirish uchun foydalaniladigan muayyan 
sharoitga mos yoʻl va vositalar, shakl va usullar 
[10, 153 b; 3, 12 b].

Qadimgi Xitoy harbiy nazariyotchisining 
“sekinlik bilan boradigan yoʻl” va “magʻlu-
biyatdan oldingi behuda urinish”, shuningdek 
yuqoridagi ikki olimning “qatʼiy tartib va aniqlik 
bilan samarali foydalanish imkoniyati” yoki 
“biror-bir faoliyatni muvaffaqiyatli idora etish 
sanʼati”  degan fikrlari, nazarimizda, amaliyotda 
ushbu ikki tushuncha oʻzaro va uzviy aloqada 
boʻlgandagina samarali natija berishi mumkin-
ligini koʻrsatadi. Yana shuni qoʻshimcha 
ravishda taʼkidlash joizki, muayyan maqsadga 
erishish uchun qoʻllanilgan taktika samarali 
natija bermasa, toʻgʻri va istiqbolli rejalash-
tirilgan deb hisoblangan strategiya doirasida 
boshqa taktik harakatlarni amalga oshirish 
mumkin boʻladi.

Yuqoridagi fikr-mulohazalarni eʼtiborga olib, 
shuningdek maxsus adabiyotlar tahlili asosida 
“strategiya” va “taktika” tushunchalari borasida 
quyidagi xulosalarni chiqarish mumkin:

birinchidan, taktika – bu aniq harakat yoki 
bir necha aniq harakatlar majmui boʻlib, 
muayyan sohada, faoliyatda, yoʻnalishda eng 
yaxshi natijaga erishish uchun yuzaga kelgan 
shart-sharoitni inobatga olgan holda mavjud 
imkoniyatlar (kuch, vosita va metodlar)dan 
maqsadga muvofiq holda foydalanishdir. 
Strategiya esa – toʻgʻri va istiqbolli rejalar 
yoʻnalishi;

ikkinchidan, strategiya bir necha taktika-
lardan iborat boʻlishi mumkin, shu bois, bir 
strategiya doirasida ikki yoki undan koʻp 
taktikalarni qoʻllash imkoni mavjud; 

uchinchidan, taktikada muddatdan ham koʻ-
ra, muayyan shart-sharoit, imkoniyat va sa-
marali natija muhimdir, strategiya esa mamlakat 
va uning muhim tarmoqlarini bir-uch yil (qisqa) 
yoki uch-besh yil (oʻrta) muddatga yoxud besh 
yil (uzoq) muddatdan koʻp boʻlgan istiqbolli 
rivojlantirishning eng asosiy yoʻnalishlarini 
belgilaydi, shuningdek maqsad va ustuvor 
yoʻnalishlar, uzoq muddatli rejalashtirish, 
muqobil yechimlarni baholash, samaradorlikni 
anglash, eng maqbul variantni tanlash kabi 
boshqaruvni amalga oshirishning ratsional 
(oqilona) rasmiy modellarini yuzaga keltiradi. 

Demak, biror-bir faoliyat sohasida boshqa-
ruvni toʻgʻri va istiqbolli rejalashtirishni strategiya 
sifatida [13, 573b; 8, 772b], koʻzlangan 

maqsadga erishish uchun olib boriladigan 
kurashning muayyan sharoitga mos yoʻl va 
vositalari, metod va shakllarini esa taktika 
sifatida tushunish mumkin. 

Tezkor-qidiruv faoliyatining strategiyasi va 
taktikasini oʻrganish hamda tahlil qilish, oʻz 
navbatida, respublikamizda huquqni muhofaza 
qiluvchi organlar faoliyatini takomillashtirish 
uchun dolzarbdir. Zero, davlatning samarali 
faoliyat koʻrsatishi uchun mamlakat miqyosida 
muayyan yoʻnalishda ishlab chiqiladigan strate-
giya va unga hamohang ravishda qoʻllani-
ladigan taktika konseptual ahamiyatga ega.

Hozirgi kunda olimlar tomonidan tezkor-
qidiruv taktikasining nazariy qoidalarini oʻr-
ganish uchun bir-biridan mustaqil boʻlgan 
quyidagi ikki asosiy yoʻnalish koʻproq eʼtirof 
etilmoqda [4, 26 b].

Birinchi yoʻnalish – jinoyatlarni fosh etishda 
foydalaniladigan kuch, vosita va metodlarni 
taʼminlab borish. Ushbu yoʻnalishga kiradigan 
tezkor-qidiruv vaziyat, tezkor-qidiruv versiyasi 
(taxmini), tezkor taktik bashorat (prognoz) va 
rejalashtirish, strategik va taktik qarorlarni ishlab 
chiqish hamda qabul qilishning, taktik operat-
siya va tezkor kombinatsiyalar nazariyasining, 
tezkor-qidiruv faoliyatini amalga oshiruvchi 
organlarning oʻzaro, shu jumladan ushbu 
subyektlarni maʼmuriy-huquqiy, jinoiy-huquqiy, 
jinoyat-protsessual, jinoyat-ijroiya faoliyatni olib 
boradigan davlat organlari bilan hamkorligining 
tashkiliy-taktik va umumiy qoidalari kabi 
masalalar hozirgi kunda muhim ahamiyat kasb 
etmoqda.

Ikkinchi yoʻnalish – jinoyatlarni fosh etishda 
foydalaniladigan kuch, vosita va metodlarni 
takomillashtirish maqsadida tezkor-qidiruv 
taktikasi muammolarining nazariy jihatlarini 
oʻrganish. Unga quyidagilarni kiritish mumkin: 
maxfiylik asosida koʻmaklashish istagini bil-
dirgan shaxslarni tezkor-qidiruv faoliyatini 
amalga oshiruvchi organlar bilan pulli yoki bepul 
hamkorlikka tayyorlash va jalb etish taktikasi; 
fuqarolar bilan tezkor aloqani oʻrnatishga 
qaratilgan ishonchli munosabatlarni taʼminlash 
va oʻtkazishning tashkiliy-taktik asoslari; 
nooshkora xodimni yoki maxfiylik asosida 
koʻmaklashuvchi shaxsni jinoiy-kriminogen 
muhitga yoki tezkor ahamiyatga ega boʻlgan 
obyektga kiritish va u bilan doimiy aloqani 
saqlash taktikasi; nooshkora xodimlar tomo-
nidan tezkor texnikani qoʻllashning tashkiliy-
taktik asoslari va boshqalar. 

Tezkor-qidiruv taktikasida dolzarb ahamiyat 
kasb etadigan hamda jinoyatlarni fosh etishga 
mutanosib deb hisoblanadigan kuch, vosita va 
metodlar nimalardan iborat, degan savol tezkor-
qidiruv nazariyasida muhim hisoblanadi. 

Maxsus yuridik adabiyotlar tahlilidan kelib 
chiqib, birinchidan, tezkor-qidiruv faoliyatini 
tashkil etish va amalga oshirishga bevosita 
masʼul boʻlgan tezkor apparat va uning man-
sabdor shaxslarini (xodimlarini yoki shaxsiy 
tarkibini), shuningdek tezkor-qidiruv faoliyatini 
amalga oshiruvchi organlarga maxfiylik asosida 
koʻmaklashayotgan shaxslarni tezkor-qidiruv 
faoliyatini amalga oshirishda foydalaniladigan 
kuch sifatida talqin etish mumkin. 

Ikkinchidan, jinoyatlarning oldini olish, 
ularni aniqlash va fosh etish uchun foydala-
niladigan tezkor (maxsus) texnika hamda tezkor 
hisob ishlari, shu jumladan xizmat hayvon (it, 
ot)lari [2] tezkor-qidiruv faoliyatini amalga 
oshirishda foydalaniladigan vositalardir. 

Uchinchidan, jinoyatlarning oldini olish va 
fosh etish uchun ahamiyatli boʻlgan holatlarni 
oʻrganish, shuningdek jinoyatlarni tayyorlash va 
sodir etishga daxldor shaxslarni aniqlash maq-
sadida tezkor-qidiruv faoliyati amaliyotida 
qoʻllashda foydalaniladigan maxsus usullar 
tezkor-qidiruv faoliyatining metodlari hisob-
lanadi.   

Jinoyatlarning oldini olish va unga qarshi 
kurashishda foydalaniladigan kuch, vosita va 
metodlar, albatta, qonuniylik va qonun ustuvor-
ligiga tayanishi shart. Zotan, mamlakatimizda 
qonun ustuvorligini mustahkamlash, inson 
huquq va erkinliklarini ishonchli himoya qilishga 
qaratilgan sud-huquq tizimini izchil demokrat-
lashtirish, huquqiy taʼlim va targʻibotni tubdan 
yaxshilashga yoʻnaltirilgan keng koʻlamli chora-
tadbirlar amalga oshirilayotgan islohotlarning 
asosiy mazmun va mohiyatini tashkil etadi. 

Davlatimiz rahbari Shavkat Mirziyoyev 
taʼkidlaganidek, «biz oʻz faoliyatimizda qonun 
ustuvorligi, tartib-intizom, inson huquq va 
erkinliklarini taʼminlashga alohida eʼtibor be-
ramiz. Yurtimizda barpo etilayotgan huquqiy-
demokratik davlatda adolatsizlik boʻlishiga hech 
qachon yoʻl qoʻymaymiz» [1, 22 b]. 

Zero, ushbu ishlarning pirovard natijasi 
fuqarolarimizning siyosiy, ijtimoiy-iqtisodiy 
faolligi va huquqiy madaniyatini yuksaltirishga, 
bozor islohotlari va iqtisodiyotni liberallash-
tirishni taʼminlashga xizmat qiladi. Binobarin, 
amalga oshirilayotgan har qanday islohot yoki 

faoliyat turining huquqiy asoslari pishiq va puxta 
qilib yaratilsagina koʻzlangan maqsadga oson 
erishiladi.

Bu narsa, Oʻzbekiston Respublikasining 
Konstitutsiyasida ham oʻz ifodasini topganligi 
muhim ahamiyat kasb etadi. Asosiy qonuni-
mizning 27-moddasida har kim erkinlik va 
shaxsiy daxlsizlik huquqqa egaligi, hech kim 
qonunga asoslanmagan holda hibsga olinishi, 
ushlab turilishi, qamoqqa olinishi, qamoqda 
saqlanishi yoki uning ozodligi boshqacha tarzda 
cheklanishi mumkin emasligi belgilangan, 31-
moddaga muvofiq har bir inson shaxsiy hayo-
tining daxlsizligi, shaxsiy va oilaviy sirga ega 
boʻlish, oʻz shaʼni va qadr-qimmatini himoya 
qilish huquqiga egaligi mustahkamlandi.

Oʻzbekiston Respublikasi Jinoyat-protses-
sual kodeksining 81-moddasiga muvofiq, 
qonunda belgilangan talablarga rioya etilgan 
holda oʻtkazilgan tezkor-qidiruv tadbirlarining 
natijalari ushbu Kodeks normalariga muvofiq 
tekshirilganidan va baholanganidan soʻng 
jinoyat ishi boʻyicha dalillar deb eʼtirof etilishi 
huquqni qoʻllash amaliyotida muhim ahamiyat 
kasb etadi. Chunki Oʻzbekiston Respublikasi 
Jinoyat kodeksining 9 va 10-moddalari bilan 
mustahkamlab qoʻyilgan ayb uchun javobgarlik 
va javobgarlikning muqarrarligi prinsiplarini 
dastlabki tergov yoki sud organlari tomonidan 
taʼminlanishida tezkor-qidiruv tadbirlari natija-
sida olingan dalillar ishni toʻgʻri hal etishda 
oʻzining ijobiy taʼsirini koʻrsatadi. 

Mazkur masalada B.Z. Zakirov va V.G. 
Karimovning fikrlari quyidagicha: «...tezkor-
qidiruv faoliyati natijalaridan jinoyat protsessida 
foydalanish uchun ular uch bosqich (dalillarni 
toʻplash, tekshirish va baholash bosqichlari)dan 
oʻtishlari lozim. Ushbu masalalar Oʻzbekiston 
Respublikasi Jinoyat-protsessual kodeksining
87, 94 va 95-moddalarida oʻz ifodasini topgan» 
[5, 26 b].

Ayni vaqtda, yana shu narsani unutmaslik 
kerakki, tezkor-qidiruv faoliyati natijalarini 
surishtiruv organi, tergovchi yoki prokurorga 
taqdim etish quyidagi hollarda qatʼiyan taqiq-
lanadi:

1) tezkor-qidiruv faoliyati natijalaridan 
tergov harakatlari yoki sud muhokamasida 
foydalanilganda tezkor-qidiruv faoliyatida 
ishtirok etgan subyektlar xavfsizligini taʼminlash 
imkoniyati boʻlmaganda;

2) tezkor-qidiruv faoliyati natijalaridan 
tergov harakatlari yoki sud muhokamasida 

foydalanilganda tezkor-qidiruv tadbirlarini oʻt-
kazishda foydalanilayotgan yoki foydala-nilgan 
kuchlar, vositalar, usullar, manbalar, tezkor-
qidiruv faoliyatini amalga oshiruvchi or-
ganlarning shtatdagi oshkor qilinmaydigan 
shaxslarning oshkor boʻlib qolish xavfi mavjud 
boʻlganda [11, 44 b; 7, 89‒93 b].

“Tezkor-qidiruv faoliyati toʻgʻrisida”gi Oʻzbe-
kiston Respublikasi qonunining 9-moddasida 
koʻrsatib oʻtilgan oshkora va nooshkora usullar 
uygʻunligi prinsipi tezkor-qidiruv faoliyatini 
amalga oshiruvchi organlar tomonidan foydala-
nishini, bunday usullarning alohida xususiyati 
faoliyatning shart-sharoitlaridan kelib chiqqan 
holda belgilanishini hamda jinoyatchilikka 
qarshi kurashishda ushbu organlarning turli 
kuchlaridan, vositalaridan va tezkor-qidiruv 
tadbirlaridan foydalanishga kompleks yonda-
shish zarurligini koʻzda tutadi.

Hayotiy tajriba shuni koʻrsatadiki, jinoiy 
javobgarlikni kuchaytirish yoki jinoyat-protses-
sual vositalarini faol qoʻllash orqaligina jinoyat-
chilikka qarshi kurashishning oʻzi yetarli emas. 
Shu bois, jinoyatchilikka qarshi kurashishni 
samarali tashkil etishga faqat tezkor-qidiruv 
tadbirlari va tergov harakatlarining uygʻunligi 
bilan erishilishi mumkin, yaʼni jinoyat sodir 
etayotgan shaxslarning yashirin, niqoblangan 
va uyushgan harakatlariga nisbatan shunga 
mos boʻlgan yashirin tavsifdagi choralarni qarshi 
qoʻyish lozimki, ushbu choralar jinoiy qilmish-
larni oʻz vaqtida, tezkor yoʻllar bilan oldini olish 
va fosh etish imkonini bersin. Tezkor-qidiruv 
faoliyati aynan shunday keng maxsus choralar 
tizimiga egadir.

Xulosa oʻrnida aytish mumkinki, jinoyat-
larning oldini olish va unga qarshi kurashishda 
davlatning vakolatli organlari tomonidan amalga 
oshiriladigan tezkor-qidiruv faoliyatining oʻrni va 
ahamiyati kattadir. Shu bois, nazarimizda, 
davlatning tezkor-qidiruv faoliyati sohasidagi 
amaliyoti:

birinchidan, inson huquqlari va davlat suve-
reniteti gʻoyalariga mos kelishi;

ikkinchidan, demokratiya va ijtimoiy adolat 
prinsiplariga javob berishi;

uchinchidan, xalqaro huquqning umum 
eʼtirof etilgan qoidalari ustunligini tan olishi;

toʻrtinchidan, insonparvar demokratik huquqiy 
davlat barpo etish maqsadlariga zid boʻlmasligi;

beshinchidan, fuqarolar tinchligi va milliy 
totuvligini taʼminlash kabi umuminsoniy qad-
riyatlarga xos boʻlishi zarur. 

Foydalanilgan manbalar 

МЕЖДУНАРОДНОЕ СОТРУДНИЧЕСТВО – НЕОБХОДИМОЕ УСЛОВИЕ 
ЭФФЕКТИВНОСТИ ОБЕСПЕЧЕНИЯ КИБЕРБЕЗОПАСНОСТИ 
НА НАЦИОНАЛЬНОМ УРОВНЕ

Аннотация. В статье описыавется международное сотрудничество как необходимое 
условие эффективности обеспечения кибербезопасности на национальном уровне. В 
частности констатируется состояние киберпреступности и её криминальные проявления, 
приводится соответствующая статистика, причинённый ущерб, методы и разновидности 
кибератак, программы-вымогатели, которые представляют серьезную угрозу как для 
отдельных лиц, так и для организаций в целом.

Ключевые слова: киберпреступность, кибербезопасность, фишинг, Интернет,  
организованная преступность.

Abstract. The article describes international cooperation as a necessary condition for the effectiveness 
of ensuring cybersecurity at the national level. In particular, the state of cybercrime and its criminal 
manifestations are noted, along with relevant statistics, the damage caused, methods and types of 
cyberattacks, and ransomware, which pose a serious threat both to individuals and organizations as a 
whole.

Keywords: cybercrime, cybersecurity, phishing, Internet, organized crimeprevention, socially oriented 
activities.

 

¹  Фишинг – вид интернет мошенничества, целью которого является получение доступа к конфиденциальным данным 
пользователя - логинам и паролям. Это достигается посредством проведения массовой рассылки электронных писем от 
имени популярных брендов, а также личных сообщений внутри различных серверов (например, от имени банков или 
внутри социальных сетей).

ПЕРЕДОВОЙ ОПЫТ КРИМИНОЛОГИЧЕСКОГО ПРОГНОЗИРОВАНИЯ 
ПРЕСТУПНОСТИ В МИРОВОЙ КРИМИНОЛОГИИ

Аннотация. В статье рассматривается понятие и сущность геоинформационных 
технологий, роль и значение использования их в криминологическом прогнозировании 
преступности, также существующие достоинства, пробелы и недостатки в применении 
зарубежного опыта в практике прогнозирования преступности нашей страны, этапы и 
требования к использованию данных методов, опыт зарубежных стран.
Ключевые слова: преступность, геоинформационные технологии, прогнозирование 
преступности, аналитические и прогностические модели.

Abstract. The article examines the concept and essence of geoinformation technologies, the role and 
importance of their use in criminological forecasting of crime, in addition, the existing advantages, gaps 
and disadvantages in applying foreign experience of countries in the practice of forecasting crime in our 
country, the stages and requirements for the use of these methods, the experience of foreign countries.
Keywords: crime, geoinformation technologies, crime forecasting, analytical and predictive models.

KRIMINOGEN VAZIYAT OGʻIR MAHALLALARDA JINOYATCHILIKNI 
JILOVLASHDA XORIJIY MAMLAKATLAR TAJRIBASI

Alimov Muhammadjon Islomiddin oʻgʻli
Oʻzbekiston Respublikasi Jamoat xavfsizligi universiteti dotsenti, 
yuridik fanlari boʻyicha falsafa doktori (PhD), dotsent

Annotatsiya. Mazkur maqolada Toshkent shahri misolida kriminogen vaziyat ogʻir mahallalarda sodir 
etilayotgan jinoyatlarni ilmiy asoslangan holda tahlil qilish orqali mazkur jinoyatlarning kelib chiqish 
sabablari va sodir etish omillarini oʻrganib, ularni bartaraf etish boʻyicha asoslantirilgan taklif va 
tavsiyalar berilgan.  

Kalit soʻzlar: jinoyat, material, tergov, surishtiruv, omillar, tahlil va taklif.

Abstract. In this article, based on the example of the city of Tashkent, reasonable proposals and 
recommendations were formulated to eliminate these crimes by studying the causes and factors of 
these crimes through a scientifically based analysis of crimes committed in areas with a severe criminal 
situation. 

Keywords: crime, material, investigation, inquiry, factors, analysis and assumption.

O
ʻzbekiston bugun har bir sohada 
rivojlanib, oʻzining taraqqiyot yoʻlida 
tobora yuksalib, yuqori natijalarga 

erishib kelmoqda. Soʻnggi yilda amalga 
oshirilgan keng qamrovli islohotlar mamla-
katimiz ravnaqi va xalqimiz farovonligiga xizmat 
qilib, jahon hamjamiyati tomonidan yuksak 
eʼtirof etilmoqda. 

Shuni alohida taʼkidlash joizki, Preziden-
timiz Shavkat Miromonovich Mirziyoyev prezi-
dentlik lavozimiga kelgan ilk kunlardanoq 
mamlakatimizda xavfsizlikni taʼminlash, tinchlik 
va osoyishtalikni mustahkamlash, fuqarolarning 
huquqlari, erkinliklari va qonuniy manfaatlarini 
ishonchli himoya qilish masalalariga alohida 
eʼtibor qaratdi. Bu borada mahallaning xalq 
manfaatlariga xizmat qiladigan xalqchil tu-
zilmaga aylantirish ustuvor maqsad etib bel-
gilandi.

Oʻzini oʻzi boshqarishning noyob tizimi 
boʻlgan bu idoraning nufuzini oshirish, uni 
chinakam xalq vijdoniga aylantirish, huquq
va vakolatlarini kengaytirish, moddiy-texnik 
bazasi va kadrlar salohiyatini mustahkamlash 
borasida keyingi yillarda ulkan ishlar amalga 
oshirilmoqda.

Bu ishlar, avvalo, bandlikni taʼminlash, 
ijtimoiy himoyaga muhtoj oilalar, xotin-qizlar, 
yoshlar, nuroniy otaxon va onaxonlarimizga 
manzilli yordam koʻrsatish, fuqarolarni zamo-
naviy kasb-hunar va tadbirkorlikka oʻqitish, 
kambagʻallikni qisqartirish hamda maʼnaviy-

maʼrifiy tadbirlar bilan uygʻun holda olib borila-
yotgani diqqatga sazovordir.

Eʼtibor qaratadigan boʻlsak, yangi tahrirdagi 
Konstitutsiyamizning 127-moddasida mahalla 
institutiga alohida tavsiflangan, yaʼni fuqaro-
larning oʻzini oʻzi boshqarish organlari davlat 
hokimiyati organlari tizimiga kirmaydi hamda 
mahalliy ahamiyatga molik masalalarni fuqa-
rolarning manfaatlaridan, rivojlanishning tarixiy 
oʻziga xos xususiyatlaridan, shuningdek milliy 
qadriyatlardan, mahalliy urf-odatlar va anʼan-
alardan kelib chiqqan holda, qonunga muvofiq 
mustaqil ravishda hal etishga haqliligi belgilab 
qoʻyildi.

2022 — 2026-yillarga moʻljallangan Yangi 
Oʻzbekiston taraqqiyot strategiyasining birinchi 
maqsadida, mahalla instituti faoliyatining 
samaradorligini oshirish, uni jamoatchilik 
boshqaruvi va nazoratining tayanch boʻgʻiniga 
aylantirish muhim vazifa sifatida belgilab berildi. 
Shundan kelib chiqib, hududlardagi ijtimoiy-
iqtisodiy muammolarni joyida hal etish 
maqsadida mahallalar vakolatlarini kengay-
tirish, ularning moliyaviy mustaqilligini kuchay-
tirish, fuqarolarning oʻz mahallasi hayotidagi 
ishtirokini hamda davlat organlari va mahallalar 
oʻrtasida toʻgʻridan-toʻgʻri aloqani taʼminlash, 
mahallalarda aholi bilan ishlashga qaratilgan 
jarayonlarni raqamlashtirish kabi ustuvor 
yoʻnalishlarda keng amaliy ishlar olib boril-
moqda. 

Mahallalarda “Obod va xavfsiz mahalla” 
tamoyili asosidagi ishlar Oʻzbekiston Respub-
likasining “Fuqarolarning oʻzini oʻzi boshqarish 
organlari toʻgʻrisida” 2013-yil 22-apreldagi 350-
son[1] hamda “Huquqbuzarliklar profilaktikasi 
toʻgʻrisida” 2014-yil 14-maydagi 371-son qonun-
lari[2], Oʻzbekiston Respublikasi Prezidentining 
“Jamiyatda ijtimoiy-maʼnaviy muhitni sogʻlom-
lashtirish, mahalla institutini yanada qoʻllab-
quvvatlash hamda oila va xotin-qizlar bilan 
ishlash tizimini yangi darajaga olib chiqish 
chora-tadbirlari toʻgʻrisida” 2020-yil 18-fev-
raldagi PF-5938-son farmoni[3] va boshqa 
qonunchilik hujjatlari ijrosini taʼminlash boʻyicha 
tizimli ishlar amalga oshirilmoqda. 

Alohida taʼkidlab oʻtish lozimki, 2023-yil 30-
martda tegishli davlat organlarining qoʻshma 
qarori qabul qilinib, mazkur qaror asosida 
alohida yoʻriqnoma ishlab chiqildi. Ushbu 
yoʻriqnomada “Obod va xavfsiz mahalla” ta-
moyili asosida respublika mahallalarida 
huquqbuzarlik sodir etishga moyil yoxud 
huquqbuzarlikdan jabrlanish ehtimoli yuqori 
boʻlgan shaxslar, yaʼni ijtimoiy profilaktika 
obyekti boʻlgan shaxslar bilan kunlik, yakka 
tartibda ishlash boʻyicha manzilli chora-
tadbirlarni amalga oshirish tartibi belgilab 
qoʻyildi.

Oʻzbekiston Respublikasi Prezidentining 
“Mahalla institutining jamiyatdagi rolini tubdan 
oshirish va uning aholi muammolarini hal 
etishda birinchi boʻgʻin sifatida ishlashini taʼmin-
lashga qaratilgan chora-tadbirlar toʻgʻrisida” 
2023-yil 21-dekabrdagi PF-209-son farmoni [4], 
shuningdek, “Oʻzbekiston mahal-lalari uyush-
masi faoliyatini yoʻlga qoʻyish va mahallalarda 
boshqaruv tizimini takomillash-tirishga oid 
qoʻshimcha chora-tadbirlar toʻgʻrisida” 2023-yil 
21-dekabrdagi 402-son [5] hamda Vazirlar 
Mahkamasining “Mahallalar faoliyatini tartibga 
solishga doir normativ-huquqiy hujjatlarni 
tasdiqlash toʻgʻrisida” 2024-yil 13-iyundagi 334-
son qarorlarida [6] mahalla-larni qoʻllab-quv-
vatlashni yanada takomillash-tirish, mahallabay 
ishlashga masʼul boʻlgan shaxslar faoliyatini 
samarali tashkil etish va ularning hamkorligini 
taʼminlash hamda Oʻzbekiston Respublikasi 
Konstitut-siyasining 127-moddasiga [7] muvofiq 
fuqaro-larning oʻzini oʻzi boshqarish organlari 
faoliyatini amalga oshirishi uchun zarur shart-
sharoitlar yaratish, ularga qonunda belgilangan 
vakolatlarini amalga oshirishda koʻmaklashish 
maqsadi nazarda tutiladi.

Darhaqiqat, hozirgi kunda mahallaning xalq 
bilan davlat oʻrtasidagi “koʻprik” vazifasini 
amalga oshiruvchi mustaqil va xalqchil tu-
zilmaga aylantirish borasida “mahalla yet-
tiligi”ning oʻrni va roli muhim hisoblanadi. Shu 
maqsadda ham oxirgi yillarda “mahalla yettiligi” 
faoliyatini har tomonlama tashkiliy, moddiy 
qoʻllab-quvvatlashga alohida eʼtibor qaratil-
moqda. Shu nuqtayi nazardan ham “mahalla 
yettiligi” faoliyatini muvofiqlashtirish, funksiya va 
vazifalarini kengaytirish muhim maqsadlardan 
biri sanaladi.

Yuqorida keltirilgan normativ-huquqiy 
hujjatlar ijrosini taʼminlagan holda hududlardagi 
kriminogen vaziyatni barqarorlashtirish maq-
sadida mahallalarda bir qator ishlar amalga 
oshirilmoqda. Biroq, amaliy tadbirlar olib 
borilishiga qaramasdan, bir qator jinoyatlarning 
sodir etilishi jilovlanmasdan qolmoqda. 

Masalan, mamlakatimizda oʻgʻirlangan 
mobil qurilmalardan foydalanishni va ularning 
qayta sotilishini cheklash maqsadida “UZIMEI” 
tizimi yoʻlga qoʻyilgan, lekin mazkur tizimda 
fuqarolarning mustaqil ravishda tizim orqali 
yoʻqolgan uyali aloqa telefonlarini bloklash 
imkoniyatlari mavjud emas. Mazkur masalaning 
amaliy yechimi sifatida fuqarolarga mustaqil 
ravishda “UZIMEI” tizimi orqali telefonni 
bloklashi uchun ruxsat (dostup) berilishi maq-
sadga muvofiq.

Mazkur masalada Avstraliyada oʻgʻirlangan 
telefonlardagi maʼlumotlardan foydalanishni 
cheklash maqsadida “IMEI Blocking” (oʻgʻirlan-
gan telefonlarni tarmoqdan bloklash tizimi)dan 
[8], Hindistonda “Central Equipment Identity 
Register” (CEIR) (oʻgʻirlangan telefonlarni 
bloklash uchun markazlashgan tizim)[9]dan 
fuqarolar oʻzlari mustaqil ravishda uyali aloqa 
vositalarini bloklashda foyda-lanishadi.

Hozirda mamlakatimizda shahar sharoitida 
koʻp qavatli uylar mavjud boʻlgan mahallalarda 
velosiped (skuter, moped) oʻgʻirliklarining oldini 
olish uchun velosiped (moped, skuter)larni 
onlayn tarzda roʻyxatga oluvchi  “Velosmart” 
dasturini yaratish, ushbu dastur orqali velo-
sipedlarni onlayn roʻyxatga olish, ularga 
xavfsizlik belgilarini berish tizimini yoʻlga qoʻyish 
maqsadga muvofiq.

Mazkur jinoyat yuzasidan xorijiy tajriba 
oʻrganilganida Niderlandiyada “Stop Fietsdief-
stal” dasturi [10], Germaniyada “Fahrradpass” 
(velosipedlarni raqamli roʻyxatga olish va 
kuzatish) tizimi[11], Buyuk Britaniyada “Bike 

Register” (milliy velosiped maʼlumotlar bazasi) 
[12], Shveysariyada “Velofinder” (velosipedlarni 
roʻyxatga olish va kuzatish uchun milliy onlayn 
platforma)[13], Kanadada “Project 529” (xalqaro 
miqyosda velosipedlarni roʻyxatga olish va 
kuzatish tizimi)[14], Singapurda “Bicycles 
Security Label” (har bir velosipedga noyob 
xavfsizlik belgisini oʻrnatish tizimi)[15], AQSHda 
“Bike Index” (xalqaro miqyosda velosipedlarni 
roʻyxatga olish tizimi)[16], San-Fransisko 
shahrida “S.A.F.E Bikes” dasturi (velosiped 
egalarini roʻyxatga olish va oʻqitish) orqali 
roʻyxatga olish tizimi yoʻlga qoʻyilgan.

Yaponiyada velosipedlarni majburiy roʻyxat-
ga olish tizimiva velosiped egalariga maxsus 
litsenziya berish amaliyoti mavjud.

Yuqorida oʻrganilgan xorijiy davlatlar tajriba-
sidan kelib chiqib, mamlakatimizda ham fuqaro-
larga va velosiped savdosi bilan shugʻul-
lanuvchi tadbirkorlarga ularni majburiy roʻyxat-
dan oʻtkazish boʻyicha majburiyat yuklash, 
shuningdek,  koʻp qavatli turar joy binolari 
yaqinida, jamoat transporti bekatlari yaqinida, 
taʼlim muassasalari atrofida, yirik savdo markaz-

lari oldida, dam olish va koʻngilochar maskanlar 
hududida, davlat muassasalari atrofida velo-
siped (skuter, moped)lar uchun doimiy nazorat 
qilinadigan alohida xavfsiz saqlash joylarini 
tashkil qilish lozim.

Niderlandiyada Amsterdam markaziy vok-
zalida 7 mingta velosipedga moʻljallangan koʻp 
qavatli turargoh mavjud, Daniyada avtomat-
lashtirilgan velosiped turargohi, Germaniyada 
temiryoʻl stansiyalarida maxsus velosiped 
turargohlari (Bike & Ride), Yaponiyada avtomat-
lashtirilgan yerosti velosiped turargohlari, 
Fransiyada Velib tizimi orqali velosiped ijarasi va 
turargohlar tarmogʻi, Ispaniyada velosiped 
ijarasi va turargohlar tizimi, Kanadada qishda 
ham foydalanish mumkin boʻlgan velosiped 
yoʻlaklari va turargohlar tashkil etilgan.

Yuqorida keltirilgan xorijiy mamlakatlar 
tajribasiga tayangan holda mamlakatimizda 
ham kriminogen vaziyat ogʻir hududlarda 
oʻgʻirlik, talonchilik va boshqa mulkiy jinoyatlarni 
chuqur tahlil qilgan holda ular sodir etilganidan 
soʻng emas, balki sodir etilishidan oldin barvaqt 
profilaktikasini tashkil etish maqsadga muvofiq.

ОСОБЕННОСТИ ИСПОЛЬЗОВАНИЯ МЕЖДУНАРОДНОГО ОПЫТА         
В АЛГОРИТМЕ ПРЕДУПРЕЖДЕНИЯ ПРЕСТУПЛЕНИЙ ПРОТИВ 
ОБЩЕСТВЕННОГО ПОРЯДКА

Таджиев Азамат Алибайевич
старший преподаватель кафедры предварительного следствия и 
криминалистики Академии МВД Республики Узбекистан, подполковник 

Аннотация. В статье рассматриваются особенности использования международного 
опыта в алгоритме предупреждения преступлений против общественного порядка, включая 
хулиганство и незаконную организацию азартных и других, основанных на риске игр. Особое 
внимание уделено алгоритму действий сотрудников следственных органов в применении 
современных информационно-коммуникационных технологий. 
Ключевые слова: алгоритм действий следственных органов, международный опыт, 
преступления против общественного порядка, информационные технологии, криминология, 
предупреждение преступлений, цифровая криминология, хулиганство, азартные игры.

Abstract: The article examines the features of using international experience in the algorithm for 
preventing crimes against public order, including hooliganism and illegal organization of gambling and 
other risk-based games. Special attention is paid to the algorithm of actions of investigative officers in 
the application of modern information and communication technologies. 
Keywords: the algorithm of actions of investigative authorities, international experience, crimes against 
public order, information technology, criminology, crime prevention, digital criminology, hooliganism, 
gambling.

SPORTDAGI KORRUPSIYAGA (PORAXOʻRLIKKA) QARSHI KURASH 
VA UNING UCHUN JAVOBGARLIK BOʻYICHA XORIJ TAJRIBASI

Oblakulov Davlat Oltinboyevich
Oʻzbekiston Respublikasi Huquqni muhofaza qilish Akademiyasi 
oʻqituvchisi, mustaqil izlanuvchi

Annotatsiya. Mazkur maqolada aynan sport sohasida korrupsiyaning eng xavfli koʻrinishlaridan biri 
boʻlgan poraxoʻrlik uchun javobgarlik boʻyicha xorijiy davlatlar tajribasi oʻrganilgan. Olingan natijalar 
asosida mamlakatimiz qonunchiligiga sport sohasida poraxoʻrlik uchun javobgarlikni joriy qilish boʻyicha 
taklif va xulosalar ishlab chiqilgan.

Kalit soʻzlar: sport musobaqalarini manipulyatsiya qilish, korrupsiya, pora evaziga ogʻdirib olish, doping. 

Abstract. This article examines the experience of foreign countries in prosecuting bribery, one of the 
most dangerous forms of corruption in sports. On the basis of the obtained results, the author has 
developed proposals and conclusions on the introduction of responsibility for bribery in the field of sports 
into the country 's legislation .

Key words: manipulation of sports competitions, corruption, bribery, and doping

H
isob-kitoblarga koʻra, dunyoda 800 
milliondan 1,2 milliardgacha odam 
havaskor yoki professional darajada 

sport bilan shugʻullanadi, sportdan tushadigan 
yillik daromad esa 145 milliard AQSH dollariga 
baholanmoqda[1].

Qayd qilganimizdek, jahonda soʻnggi oʻn 
yilliklarda sport sohasi firibgarlik, poraxoʻrlik, 
tovlamachilik, sport natijalarini manipulyatsiya 
qilish kabi korrupsiya shakllariga hamda doping 
muammosiga duch keldi. Bu esa, sportdagi 
korrupsiya mojarolarining koʻpayishi xalqaro 
hamjamiyat tomonidan mavjud korrupsiya 
xavflariga eʼtiborni kuchayishiga olib keldi.

Jumladan, 2014-yilda Yevropa Kengashi 
tomonidan Shveysariyaning Maglingen shah-
rida Sport musobaqalarini manipulyatsiya 
qilishga qarshi konvensiya (Maglingen kon-
vensiyasi) qabul qilingan. 

Mazkur Konvensiyaning 3-moddasida 
“sport musobaqalarini manipulyatsiya qilish — 
oʻzi yoki boshqalar uchun ortiqcha ustunlikka 
erishish maqsadida sport musobaqasining 
oldindan aytib boʻlmaydigan (faraz qilib 
boʻlmaydigan) xususiyatini toʻliq yoki qisman 
yoʻq qilish uchun sport musobaqasining nati-
jasini yoki uning borishini qasddan oʻzgar-
tirishga qaratilgan harakat yoki harakatsizlik” 
deb taʼrif berilgan[2].

2016-yilda “Transparency International” 
tomonidan nashr etilgan “Global Corruption 

Report: Sport”, yaʼni Sportdagi korrupsiya 
toʻgʻrisida xalqaro maxsus hisobot xalqaro ham-
jamiyatni va mutaxassislar eʼtiborini tortdi[3]. 

Shuningdek, 2021-yil  9-yanvarda BMT 
tarixida sportdagi korrupsiya toʻgʻrisida birinchi 
xalqaro hisobot nashr etildi va u BMT Bosh 
Assambleyasining korrupsiyaga qarshi kurash 
boʻyicha birinchi maxsus sessiyasida qabul 
qilindi.

Zamonaviy tadqiqotlarni oʻrganish asosida 
sport sohasidagi eng koʻp tarqalgan huquq-
buzarliklarni uch guruhga ajratish mumkin: 
birinchisi, sport  musobaqalari paytida jamoat 
tartibini buzishga qaratilgan huquqbuzarliklar; 
ikkinchisi, sport sohasidagi korrupsiya; uchin-
chisi, sportda doping bilan bogʻliq huquq-
buzarliklar [4].

Sportdagi korrupsiya,  musobaqalarni 
manipulyatsiya qilish, doping va zoʻravonlik (har 
qanday turdagi) sport uchun asosiy tahdid-
lardan hisoblanadi.

Zero, sport  musobaqalari  bilan  bogʻliq  
korrupsiyaning  xavfi  davlat  va jamiyat  uchun  
yetkazilgan  moddiy  zarar  va  ishtirokchilar  
uchun  teng imkoniyatlarga  asoslangan  sport  
musobaqalarining  nufuziga  putur  yetkazish 
bilan belgilanadi[5, 460 b].

Sportning korrupsiya xavfi eng koʻp yuqori 
boʻlgan sohasi futbol boʻlib, bu haqda  FIFA 
eksperti janob Gautier Aubert futbol korrupsiya 
xavfi yuqori sohadir, chunki oʻyinning keng 

geografiyasi va kompaniyalaridagi katta ga-
rovlar tikish tufayli bu yerda son-sanoqsiz 
manipulyatsiyalar boʻlishi mumkin, deb taʼ-
kidlaydi  [6].

Bizga maʼlumki, korrupsiya – har qanday 
davlatning siyosiy tuzilishi, iqtisodiy-ijtimoiy 
rivojlanish darajasidan qatʼi nazar, butun 
dunyoda global muammo hisoblanadi. Shuning 
uchun korrupsiyaga qarshi kurashish har 
qanday davlat uchun ustuvor  vazifa hisob-
lanadi. Shu sababli xorijiy davlatlar jinoyat 
qonunchiligida sport sohasidagi korrupsiya 
uchun javobgarlik belgilangan normalarni 
oʻrganish alohida dolzarblik kasb etadi.

Akademik A.X.Saidov taʼkidlaganidek, 
“qiyosiy-huquqiy tadqiq etish, bir tomondan, 
chet elda asosiy muammoni hal qilishda oʻzini 
oqlagan foydali omillarning barchasini aniq-
lashga koʻmaklashsa, boshqa tomondan xorij 
tajribasining salbiy tomonlarini, u yoki bu 
huquqiy yechimlarning samarali emasligini 
hisobga olish uchun imkon yaratadi [7]. 

BMTning Narkotik va jinoyatchilik boʻyicha 
boshqarmasi tahlillariga koʻra, 2021-yil holatiga 
koʻra, sport musobaqalari natijalariga turli 
shakllarda qonunga xilof  ravishda  taʼsir  
koʻrsatganlik  uchun  45  ta  mamlakat  
yurisdiksiyasi (jumladan,  AQSH,  Argentina,  
Armaniston,  Avstraliya,  Braziliya,  Ozarbayjon, 
Xitoy, Fransiya, Gruziya, Germaniya, Italiya, 
Yaponiya, Qirgʻiziston, Latviya, Litva, Janubiy 
Koreya, Moldova, Portugaliya, Rossiya, 
Turkiya, Belarus, Tojikiston va Ukraina) qo-
nunchiligida jinoiy javobgarlik choralari belgi-
langan [5, 460 b].

Quyida biz ayrim xorijiy davlatlar jinoyat 
qonunchiligida sportdagi korrupsiya uchun 
javobgarlikning qiyosiy-huquqiy tahlilini koʻrib 
chiqamiz.

1. Italiya jinoyat qonunchiligida sportdagi 
korrupsiya va poraxoʻrlik uchun javobgarlik boʻ-
yicha maxsus (§ 48.1.50 – Legge 13 dicembre 
1989, n. 401. “Interventi nel settore del giuoco e 
delle scommesse clandestini e tutela della 
correttezza nello svolgimento di manifestazioni 
sportive” (Qimor oʻyinlariga aralashish va 
noqonuniy pul tikish va sport tadbirlarida 
adolatni himoya qilish) qonun qabul qilingan[8].

Mazkur Qonunning  “Sport musobaqalarida 
firibgarlik” deb nomlangan 1-moddasiga koʻra, 
Italiya milliy Olimpiya qoʻmitasi (CONI), ot 
zotlarini koʻpaytirish boʻyicha Italiya Ittifoqi 

(UNIRE) tomonidan tan olingan federatsiyalar 
tomonidan tashkil qilingan sport musobaqalari 
ishtirokchilariga musobaqa natijalariga taʼsir 
koʻrsatish uchun pul yoki har qanday afzalliklarni 
taklif yoki vaʼda qilgan har qanday kishi yoki 
davlat tomonidan tan olingan boshqa sport 
tashkilotlari ularning aʼzo jamiyatlari yoki xuddi 
shu maqsadga erishishga qaratilgan boshqa 
firibgarlik harakatlarini sodir etganlik uchun ikki 
yildan olti yilgacha ozodlikdan mahrum qilish va 
1000 dan 4000 yevrogacha jarima bilan jazo-
lanishi belgilangan.

Mazkur moddaning 2-qismiga koʻra, pul 
yoki har qanday noqonuniy afzallikni qabul 
qilgan yoki uning vaʼdasini qabul qilgan tanlov 
ishtirokchisiga ham xuddi shunday javobgarlik 
nazarda tutilgan.

Umuman, Italiya jinoyat qonunchiligida 
sport sohasidagi jinoyatlarni  uch turi, yaʼni 1) 
sportdagi korrupsiya;  2) sport musobaqalari 
paytidagi jamoat tartibiga qarshi jinoyatlar;  
3)sportda doping uchun javobgarlik nazarda 
tutilgan.

2. Germaniya Federativ Respublikasi ji-
noyat qonunchiligini tahlil qiladigan boʻlsak, 
Germaniyada sport sohasidagi korrupsiya 
jinoyatlariga qarshi kurash alohida dolzarblik 
kasb etganligini koʻrishimiz mumkin.

Xususan, GFR jinoyat qonunchiligi 265c§-
moddasida  sportdagi qimor oʻyinlariga asos-
langan firibgarlik uchun, 265d§-moddasida 
professional sport musobaqalarini manipulyat-
siya qilish uchun javobgarlik belgilangan [9].

GFR JKning 265d-moddasida professional 
sport musobaqalarini manipulyatsiya qilish 
uchun javobgarlikni nazarda tutilgan.

3. Fransiya JKning 1-boʻlimi “Davlat 
(jamoat) funksiyasini bajarmaydigan shaxslar-
ning passiv va faol korrupsiyasi” deb nomlanib, 
445-1-1-moddasiga koʻra, sport musobaqalari 
natijasini oʻzgartirishga yoki sport musobaqa-
larining adolatli oʻtishiga harakat yoki hara-
katsizligi orqali taʼsir qilish uchun musobaqa 
ishtirokchilariga oʻzi yoki uchinchi shaxslarning 
manfaati uchun pora, yaʼni moddiy yoki har 
qanday noqonuniy afzalliklarni vaʼda qilgan yoki 
taklif qilgan, taqdim qilgan har qanday shaxsga 
nisbatan JKning 445-1-moddasida koʻrsatilgan 
besh yilga ozodlikdan mahrum qilish yoki  jarima 
bilan jazolanishi belgilangan [10].

Fransiya JKning 445-2-1-moddasiga koʻra, 
sport musobaqasining har qanday ishtirokchisi 

sport musobaqalarini normal va adolatli oʻt-
kazilishiga yoki natijasini oʻzgartirishga taʼsir 
qilish uchun pora, yaʼni moddiy yoki har qanday 
noqonuniy afzalliklarni oʻzi yoki boshqalar 
uchun qabul qilganligi JKning 445-2-moddasida 
koʻrsatilgan, yaʼni besh yil muddatga ozodlikdan 
mahrum qilish yoki jarima bilan jazolanadi.  
Jinoyatni takroran, yaʼni ikkinchi marotaba sodir 
qilinishi ogʻirlashtiruvchi holat hisoblanib, jazo 
ogʻirroq tayinlanishi uchun asos boʻladi.

Fransiya jinoyat qonunchiligida sport soha-
sidagi korrupsiyani ikki guruhi, yaʼni:

a) sportdagi korrupsiya uchun javobgarlikni 
nazarda tutuvchi umumiy normalar;

b) sport tadbirlari ishtirokchilarining pora-
xoʻrligi uchun javobgarlikni nazarda tutuvchi 
maxsus normalar nazarda tutilgan.

4. AQSHda sportdagi poraxoʻrlikka qarshi 
kurashish uchun 1964-yilda “Sportda poraxoʻrlik 
toʻgʻrisida”gi qonun qabul qilingan.

Ushbu qonunga koʻra, har qanday sport 
musobaqasi natijasiga poraxoʻrlik bilan taʼsir 
qilish maqsadida har qanday kelishuvni amalga 
oshirish uchun harakat qilgan, harakat qilmoq-
chi boʻlgan yoki boshqa shaxs bilan til biriktirgan 
shaxs  besh yilgacha ozodlikdan mahrum qilish 
yoki jarima bilan jazolanishi nazarda tutilgan  
[11, 346–354 b].

5. Buyuk Britaniyada sport sohasidagi 
korrupsiya jinoyatlari uchun javobgarlik bel-
gilovchi maxsus qonun qabul qilinmagan. 
Bunday jinoyatni sodir qilgan shaxs umumiy 
qoidalarga muvofiq javobgarlikka tortilishi 
mumkin va sport musobaqalari paytida pul tikish 
bilan bogʻliq korrupsion huquqbuzarlik Britani-
yada firibgarlik sifatida tasniflanadi [12].

6. Armaniston JKning  201-moddasi “pro-
fessional sport musobaqalari va ajoyib tijorat 
tanlovlari ishtirokchilari va tashkilotchilarining 
poraxoʻrligi” deb nomlanib,  unga koʻra, muso-
baqa (tanlov)lar natijalariga taʼsir oʻtkazish 
uchun sportchilar, sport hakamlari, murabbiylar, 
jamoa rahbarlari yoki professional sport mu-
sobaqalarining boshqa ishtirokchilari va tashki-
lotchilari, shuningdek ajoyib tijorat tanlovlari 
tashkilotchilari va tanlov komissiyasi (hakamlar 
hayʼati) aʼzolarini pora olish – eng kam ish 
haqining ikki yuz baravaridan besh yuz bara-
varigacha miqdorda jarima yoki olti oydan bir 
yilgacha axloq tuzatish ishlari yoki ikki oydan 
oshmaydigan muddatga qamoq jazosi bilan 
jazolanadi [13].

Mazkur moddaning 2-qismiga koʻra, xuddi 
shu harakatlar bir guruh shaxslar tomonidan 
oldindan til biriktirgan holda yoki uyushgan 
guruh tomonidan sodir etilsa – besh yilgacha 
ozodlikdan mahrum qilish bilan jazolanadi.

Mazkur moddaning 3-qismiga koʻra, 
sportchilar, sport hakamlari, murabbiylar, jamoa 
rahbarlari yoki boshqa ishtirokchilar yoki 
professional sport musobaqalari rahbarlari yoki 
tijorat musobaqalari tashkilotchilari va muso-
baqa komissiyasi (hakamlar hayʼati) aʼzolari 
tomonidan musobaqalar yoki musobaqalar 
natijalariga taʼsir oʻtkazish maqsadida noqo-
nuniy moddiy boyliklarni olish yoki mulk bilan 
bogʻliq xizmatlardan noqonuniy foydalanish 
uchun – eng kam ish haqining uch yuz 
baravaridan besh yuz baravarigacha miqdorda 
jarima yoki uch yildan ortiq boʻlmagan muddatga 
muayyan lavozimlarni egallash yoki muayyan 
faoliyat bilan shugʻullanish huquqidan mahrum 
qilish yoki ikki oydan uch oygacha qamoq yoki 
ikki yilgacha ozodlikdan mahrum qilish bilan 
jazolanishi belgilangan.

7. Qirgʻiziston Respublikasi JKning 229-
moddasi “Sportchilarning poraxoʻrligi” deb 
nomlangan boʻlib, unga koʻra, musobaqa yoki 
musobaqa natijasiga taʼsir oʻtkazish uchun 
sportchi, sport hakami, murabbiy, jamoa rahbari 
yoki professional sport musobaqasining boshqa 
ishtirokchisi yoki tashkilotchisi, shuningdek 
ajoyib tijorat musobaqasi tashkilotchisi yoki 
hakamlar hayʼati aʼzosiga pora berish – uch 
yilgacha maʼlum lavozimlarni egallash yoki 
muayyan faoliyat bilan shugʻullanish huquqidan 
mahrum qilingan holda 200 dan 500 gacha 
hisoblangan koʻrsatkichlar boʻyicha jarima bilan 
jazolanadi [14].

Mazkur moddaning 2-qismiga koʻra, sport 
hakami, murabbiy, jamoa rahbari yoki sport 
musobaqasi tashkilotchisi, shuningdek mu-
sobaqa yoki musobaqa natijasiga taʼsir oʻtka-
zish uchun ajoyib tijorat musobaqasining 
tashkilotchisi yoki hakamlar hayʼati aʼzosi 
tomonidan noqonuniy ravishda pul, moddiy 
boyliklar olish yoki moddiy xarakterdagi 
xizmatlarni qabul qilish – uch yilgacha muayyan 
lavozimlarni egallash yoki muayyan faoliyat 
bilan shugʻullanish huquqidan mahrum qilingan 
holda 500 dan 1000 gacha hisoblash indekslari 
boʻyicha jarima bilan jazolanadi.

8. Rossiya Federatsiyasi Jinoyat kodek-
sining 184-moddasi “rasmiy sport musobaqasi 

yoki ajoyib tijorat musobaqasi natijalariga 
noqonuniy taʼsir” qilish uchun javobgarlikni 
nazarda tutadi [15]. Unga koʻra, sportchiga, 
sport hakamiga, murabbiyga, sport jamoasi 
boshligʻiga, rasmiy sport musobaqasining 
boshqa ishtirokchisiga yoki tashkilotchisiga (shu 
jumladan ularning xodimiga), shuningdek ha-
kamlar hayʼati aʼzosiga, pul, qimmatli qogʻozlar, 
boshqa mol-mulkning ajoyib tijorat tanlovi 
ishtirokchisi yoki tashkilotchisiga rasmiy sport 
musobaqasi yoki ajoyib tijorat musobaqasi 
natijalariga noqonuniy taʼsir koʻrsatish yoki 
bunday shaxslarni ushbu taʼsirni oʻtkazishga 
majburlash yoki ishontirish yoki shu maqsadlar 
uchun bunday shaxslar bilan oldindan til 
biriktirish uchun moddiy qimmatliklarni berish 
yoki mulkiy manfaatdor etish (xususan, bunday 
shaxsning koʻrsatmasi bilan mulk oʻtkazilganda 
yoki mulk bilan bogʻliq xizmatlar koʻrsatilganda, 
yoki mulk huquqi boshqa jismoniy yoki yuridik 
shaxsga berilganda) – uch yuz mingdan yetti 
yuz ming rublgacha jarima yoki toʻrt oydan bir 
yilgacha boʻlgan muddatga mahkumning ish 
haqi yoki boshqa daromadlari miqdorida, yoki 
uch yilgacha muayyan lavozimlarni egallash 
yoki muayyan faoliyat bilan shugʻullanish hu-
quqidan mahrum qilingan yoki toʻrt yilgacha 
majburiy mehnat yoki besh yilgacha ozodlikdan 
mahrum qilish, yuz ming rublgacha jarima yoki 
mahkumning ish haqi yoki boshqa daromadlari 
miqdorida besh oygacha yoki uch yilgacha 
muddatga maʼlum lavozimlarni egallash yoki 
muayyan faoliyat bilan shugʻullanish huquqidan 
mahrum qilish bilan jazolanishi belgilangan.

9. Moldova Respublikasi JKning  333-
moddasiga koʻra, tijorat, jamoat yoki boshqa 
nodavlat tashkilotni boshqaradigan yoki ish-
laydigan shaxs tomonidan hakamlik sudi 
tomonidan har qanday nizoni hal qilish uchun 
saylangan yoki tayinlangan hakam (hakamlik 
sudi sudyasi) tomonidan sport tadbirining 
ishtirokchisi oʻzi yoki boshqa shaxs uchun, oʻz 
xizmat vazifalariga kiritilgan harakatni bajarish 
yoki bajarmaslik evaziga, kechiktirish yoki 
tezlashtirish yoki oʻz vazifalarini buzgan holda, 
shuningdek sport tadbirlari natijalariga taʼsir 
koʻrsatish uchun shaxsan yoki vositachi orqali 
mulk, mulkiy xizmatlar, afzalliklar yoki imtiyozlar 
har qanday shaklda soʻrash va qabul qilish 
uchun javobgarlik nazarda tutilgan [16].

Moldova JKning 334-moddasida uning 333-
moddasida koʻrsatilgan shaxslarga mulkiy yoki 

noqonuniy afzallikni vaʼda, taklif qilgan yoki 
berganlik uchun javobgarlik belgilangan.

Ushbu moddaning 4-qismida  ragʻbat-
lantiruvchi norma mavjud boʻlib,  shaxsdan 
tovlamachilik qilib pora olingan boʻlsa ushbu  
shaxs huquqni muhofaza qiluvchi organlarga 
ixtiyoriy ravishda murojaat qilib, jinoyatni 
ochishda faol yordam bergan boʻlsa, javob-
garlikdan ozod qilinishi nazarda tutilgan.

10. Ozarbayjon JKning 192-2-moddasida 
sport musobaqalarini manipulyatsiya qilish 
uchun javobgarlik belgilangan [17]. Unga koʻra, 
sportchiga, sport  hakamiga, murabbiyga, 
homiyga yoki boshqa shaxsga toʻgʻridan-toʻgʻri 
yoki bilvosita, shaxsan yoki vositachi orqali 
toʻgʻridan-toʻgʻri unga yoki uchinchi shaxslarga 
sport musobaqalarini manipulyatsiya qilish 
maqsadida moddiy va boshqa afzalliklarni taklif 
qilish, vaʼda berish yoki oʻtkazish – uch mingdan 
besh ming manatgacha jarima yoki uch yildan 
olti yilgacha ozodlikdan mahrum qilish bilan 
jazolanadi.

Mazkur moddaning 2-qismiga (192-2.2.) 
koʻra, sportchi, sport hakami, murabbiy, homiy 
yoki boshqa shaxs tomonidan toʻgʻridan-toʻgʻri 
yoki bilvosita, shaxsan yoki vositachi orqali 
toʻgʻridan-toʻgʻri oʻzi yoki uchinchi shaxslar 
uchun sport musobaqalarini manipulyatsiya 
qilish maqsadida har qanday harakat (hara-
katsizlik) uchun moddiy va boshqa imtiyozlarni 
talab qilish yoki olish yoki ularning taklifni qabul 
qilishi uch mingdan besh minggacha manat 
miqdorida jarima yoki uch yildan olti yilgacha 
maʼlum bir lavozimni egallash yoki maʼlum bir 
faoliyat bilan shugʻullanish huquqidan mahrum 
qilish yoki uch yilgacha ozodlikdan mahrum 
qilish bilan jazolanadi.

Mazkur moddada ogʻirlashtiruvchi belgilar 
sifatida takroran sodir qilish, bir guruh, uyush-
gan guruh yoki jinoiy uyushma tomonidan sodir 
qilish nazarda tutilgan.

Mazkur moddaning 4-qismiga koʻra, (192-
2.4.) sport musobaqalarini manipulyatsiya qilish 
maqsadida sportchiga, sport hakamiga, murab-
biyga, homiyga yoki boshqa shaxsga yoki 
ularning yaqin qarindoshlariga nisbatan zoʻra-
vonlik yoki zoʻravonlik tahdididan foydalanish 
yoki ularni yoki ularning yaqin qarindoshlari 
haqida shaxsiy sir saqlanishi lozim boʻlgan 
maʼlumotlarini tarqatish bilan tahdid qilish yoki 
ularning yoki yaqin qarindoshlarining mol-mulki 
yoki mulkni yoʻq qilish bilan qoʻrqitish orqali 

biror-bir harakatni amalga oshirishni yoki 
qilmaslikni talab qilish (tovlamachilik) – uch 
yilgacha ozodlikdan mahrum qilish bilan 
jazolanadi.

Ozarbayjon JKning (192-2.5.) 192-2.4-
moddasida nazarda tutilgan harakatlar hayot 
yoki sogʻliq uchun xavfli zoʻrlik ishlatish bilan 
sodir boʻlsa – uch yildan olti yilgacha ozodlikdan 
mahrum qilish bilan jazolanadi.

Ozarbayjon JKning 192-2.1, 192-2.2 va 
192-2.4-moddalarida "sport musobaqalarini 
manipulyatsiya qilish" deganda shaxsning oʻzi 
yoki boshqalar foydasiga noqonuniy ustunlikka 
erishish uchun sport musobaqalarining borishi 
yoki natijasini qasddan oʻzgartirishga qaratilgan 
harakat  (harakat yoki harakatsizlik) tushuniladi.

Ozarbayjon JKning 192-2.1-moddasida 
nazarda tutilgan qilmishni sodir etgan shaxs, 
agar u tegishli davlat organiga bu haqda ixtiyoriy 
ravishda xabar bergan yoki tahdid tufayli sodir 
etgan boʻlsa, jinoiy javobgarlikdan ozod qilinadi 
deb belgilangan.

Ozarbayjon JKning 192-2.2-moddasida 
nazarda tutilgan qilmishni sodir etgan man-
sabdor shaxs oʻz xizmat vazifalarini (vako-
latlarini) bajarishi munosabati bilan Ozarbayjon 
JKning 311-moddasiga binoan jinoiy javob-
garlikka tortiladi.

11. Gruziya JKning 203-moddasida profes-
sional sport musobaqalari yoki tijorat koʻngil-
ochar tanlovlari ishtirokchilari yoki tashki-
lotlarining pora berganlik uchun javobgarligi 
nazarda tutilgan [18].

Mazkur moddaning 1-qismida (bandida) 
professional sport musobaqalari ishtirokchilari, 
sudyalar, murabbiylar, jamoa rahbarlari yoki 
professional sport musobaqalari tashkilotlari 
yoki tijorat koʻngilochar tanlovlarining tash-
kilotchilari yoki hakamlar hayʼati aʼzolariga 
musobaqalar yoki tanlovlar natijalariga taʼsir 
oʻtkazish uchun pora berish uchun javobgarlik 
belgilangan.

Mazkur moddaning 2-qismida ogʻirlash-
tiruvchi belgi takroran sodir etish uchun, 3-
qismida ushbu moddaning 1 yoki 2-bandlarida 
nazarda tutilgan harakat uyushgan guruh 
tomonidan sodir etilganlik uchun javobgarlik 
belgilangan.

Ushbu moddaning 4-qismida professional 
sport musobaqalari ishtirokchilari tomonidan 
musobaqalar yoki tanlovlar natijalariga taʼsir 
qilish maqsadida pul, qimmatli qogʻozlar yoki 

boshqa mol-mulkni noqonuniy ravishda olish 
yoki mulkiy xizmatlardan foydalanish uchun 
javobgarlik nazarda tutilgan.

Ushbu moddaning 5-qismida sudyalar, 
murabbiylar, jamoa rahbarlari yoki professional 
sport musobaqalari tashkilotlari, shuningdek 
tijorat koʻngilochar tanlovlarining tashkilotchilari 
yoki hakamlar hayʼati aʼzolari tomonidan 
musobaqalar yoki tanlovlar natijalariga taʼsir 
koʻrsatish maqsadida pul, qimmatli qogʻozlar 
yoki boshqa mol-mulkni noqonuniy olish yoki 
mulkiy xizmatlardan foydalanish uchun javob-
garlik nazarda tutilgan.

Gruziya JKning  203-moddasi eslatmasida 
ushbu moddaning birinchi qismida koʻrsatilgan 
har qanday shaxsga pul, qimmatli qogʻozlar yoki 
boshqa mol-mulkni berish yoki mulkiy xizmatlar 
koʻrsatishni hokimiyatga ixtiyoriy ravishda eʼlon 
qilgan shaxslar jinoiy javobgarlikdan ozod 
qilinadi, deb belgilangan.

Yuqorida keltirilganlardan koʻrinadiki, ak-
sariyat xorijiy davlatlar jinoyat qonunchiligida 
sportdagi poraxoʻrlik uchun javobgarlik bel-
gilangan.

Xorijiy davlatlar jinoyat qonunchiligida 
sportdagi poraxoʻrlik uchun javobgarlik masa-
lalarini tahlil qilganimizda, Italiya va AQSHda 
sportdagi korrupsiya maxsus qonun bilan tar-
tibga solingan boʻlsa, Buyuk Britaniyada esa 
umumiy firibgarlik yoki poraxoʻrlikdan ajratil-
magan holda javobgarlik nazarda tutilgan.  
GFR, Fransiya, Armaniston, Qirgʻiziston, 
Rossiya Federatsiyasi va Ozarbayjon qonun-
chiligida sport sohasidagi poraxoʻrlikni nazarda 
tutuvchi yoki sport musobaqalarini manipu-
lyatsiya qilish uchun javobgarlik belgilangan.

Sportdagi poraxoʻrlik jinoyati predmeti 
borasida gap ketganda tahlil qilgan davlatlar 
jinoyat qonunchiligida Qirgʻiziston va Rossiya 
Federatsiyasida faqat moddiy yoki mulkiy 
xizmatlar pora predmeti sifatida tan olingan 
boʻlsa, Italiya, GFR, Fransiya, AQSH, Buyuk 
Britaniya, Moldovada har qanday noqonuniy 
manfaatdorlik pora predmeti sifatida tan 
olingan. Ozarbayjon JKda esa mulkiy yoki 
boshqacha imtiyozlar pora predmeti boʻlishi 
mumkinligi keltirilgan.

Rossiya va Qirgʻizistonda jinoyat obyektiv 
tomondan pora predmetini taqdim qilganda 
(yoki mulkiy xizmat amalga oshirilganda) 
tamomlanadi. Italiya, GFR, Fransiya, AQSH, 
Buyuk Britaniyada esa jinoyat kesik tarkibli, 

yaʼni pora soʻrashni oʻzi tugallangan jinoyat 
hisoblanadi.

Sport musobaqalari natijalariga qonunga 
xilof ravishda taʼsir koʻrsatish jinoyatini sodir 
etganlik uchun ozodlikdan mahrum qilish 
Rossiya, Ozarbayjon, Gruziya, Moldova JKda 6 
yilgacha, Armaniston, Fransiya JKda 5 yilgacha, 
Germaniya JKda 3 yilgacha belgilangan. Bu 
borada  Fransiya, Armaniston, Qirgʻiziston, 
Rossiya Federatsiyasi, Ozarbayjon jinoyat 
qonunchiligida sportdagi poraxoʻrlik uchun ja-
rima, ozodlikdan mahrum qilish bilan bir 
qatorda, muayyan huquqdan mahrum qilish 
jazolari nazarda tutilgan.

Rossiya, Moldova, Gruziya, Ozarbayjon 
jinoyat qonunchiligida pora evaziga ogʻdirib 
olishni amalga oshirgan shaxsga nisbatan jinoiy 
javobgarlikdan ozod etishni nazarda tutuvchi 
ragʻbatlantiruvchi norma ham mavjud.

Yuqoridagilardan koʻrinadiki, aksariyat 
davlatlarda sportdagi poraxoʻrlikning oldini olish 
uchun jinoyat qonunchiligida javobgarlik bel-
gilagan. Bu borada xorijiy davlatlar tajribasini  
inobatga olgan holda mamlakatimiz JKda yangi 

1
quyidagi mazmundagi 214 -“Sport musoba-
qalari ishtirokchilari va tashkilotchilarini pora 
evaziga ogʻdirib olish” degan modda bilan 
toʻldirish taklif qilinadi:

1“214 -Sport musobaqalari ishtirokchilari va 
tashkilotchilarini pora evaziga ogʻdirib olish

Sportchi,  trener, sport hakami yoxud sport 
musobaqalarining boshqa ishtirokchilari va 
tashkilotchilariga sport musobaqalari yoki 
mukofotlanadigan tanlov natijalarini yoki uning 
borishini qasddan oʻzgartirish yoki boshqa 
tarzda noqonuniy ravishda tadbir natijalariga 
taʼsir koʻrsatish maqsadida ularning bajarishi 
lozim yoki mumkin boʻlgan muayyan harakatni 
ularni pora evaziga ogʻdirib olayotgan shaxs 
manfaatlarini koʻzlab bajarishi yoxud bajarmas-
ligi evaziga qonunga xilof ekanligini bila turib, 
noqonuniy manfaatdorlikni, yaʼni moddiy yoki 
nomoddiy haq yoki mulkiy tusdagi ish, xizmat 
yoki boshqa imtiyozlar yoxud boshqacha nafni 
vaʼda qilish, taklif etish yoki taqdim etish 
jazolanadi.

Sportchi,  trener, sport hakami yoxud sport 
musobaqalarining boshqa ishtirokchilari va 
tashkilotchilarini sport musobaqalari yoki 
mukofotlanadigan tanlov natijalarini yoki uning 
borishini qasddan oʻzgartirish yoki boshqa 
tarzda noqonuniy ravishda tadbir natijalariga 

taʼsir koʻrsatish maqsadida ularning bajarishi 
lozim yoki mumkin boʻlgan muayyan harakatni 
ularni pora evaziga ogʻdirib olayotgan shaxs 
manfaatlarini koʻzlab bajarishi yoxud bajar-
masligi evaziga qonunga xilof ekanligini bila 
turib, noqonuniy afzalliklarni, yaʼni moddiy yoki 
nomoddiy haq yoki mulkiy tusdagi ish, xizmat 
yoki boshqa imtiyozlar yoxud boshqacha nafni 
talab qilish yoki qabul qilib olish jazolanadi.

Ushbu moddaning birinchi qismida nazarda 
tutilgan harakatlar:

a) takroran;
b) koʻp miqdorda;
v) bir guruh shaxslar tomonidan oldindan til 

biriktirib sodir etilgan boʻlsa, –  jazolanadi.
Ushbu moddaning ikkinchi qismida nazarda 

tutilgan harakatlar
a) takroran;
b) koʻp miqdorda;
v) tamagirlik yoʻli bilan;
g) bir guruh shaxslar tomonidan oldindan til 

biriktirib sodir etilgan boʻlsa, –  jazolanadi.
Ushbu moddaning birinchi va ikkinchi 

qismida nazarda tutilgan harakatlar
a) juda koʻp miqdorda;
b) uyushgan guruh tomonidan yoki uning 

manfaatlarini koʻzlab sodir etilgan boʻlsa, – 
jazolanadi”.

Basharti pora evaziga ogʻdirib olishni 
amalga oshirgan shaxsga nisbatan moddiy 
qimmatliklar yoki mulkiy manfaat soʻrab 
tovlamachilik qilingan boʻlsa va ushbu shaxs 
jinoiy harakatlar sodir etilganidan keyin bu 
haqda oʻttiz sutka ichida oʻz ixtiyori bilan arz 
qilsa, chin koʻngildan pushaymon boʻlib, 
jinoyatni ochishda faol yordam bergan boʻlsa, u 
javobgarlikdan ozod etiladi.

Bu borada (jami 190 nafar ishtirokchi)  
oʻtkazilgan ijtimoiy  soʻrov  natijalari  tahlili  ham  
respondentlarning 56,8 foizi sport sohasidagi 
poraxoʻrlik uchun alohida javobgarlik belgilash 
zarur deb hisoblaganlar.

Xulosa oʻrnida aytish mumkinki, sport 
sohasida sodir etiladigan jinoyatlar, shu 
jumladan sportdagi korrupsiyaning jinoiy-
huquqiy va kriminologik jihatlari yetarli darajada 
oʻrganilmaganligini inobatga olib, uni alohida 
tadqiqot doirasida oʻrganish dolzarb hisob-
lanadi. 

ICHKI ISHLAR ORGANLARIDA KORRUPSIYANING OLDINI OLISH 
BOʻYICHA AQSH TAJRIBASI

Davranov Xusniddin Baxranovich
Oʻzbekiston Respublikasi Kriminologiya tadqiqot instituti 
bosh yuriskonsulti, podpolkovnik

Annotatsiya. Maqolada korrupsiya har qanday davlat uchun, siyosiy tuzumi, iqtisodiy-ijtimoiy 
rivojlanish darajasidan qatʼi nazar, global muammo ekanligi, huquqni muhofaza qiluvchi organlar, 
jumladan ichki ishlar organlaridagi korrupsion holatlarning salbiy oqibatlari, bu yoʻnalishda rivojlangan 
ilgʻor davlatlar, xususan AQSH tajribasining ahamiyati bayon etilgan. 

Kalit soʻzlar: korrupsiya, korrupsiyaga oid huquqbuzarlik, korrupsiyaviy holat, politsiya, profilaktika, 
manfaatlar toʻqnashuvi, tamagirlik. 

Abstract. The article describes the fact that corruption is a global problem for any country, regardless of 
its political system, level of economic and social development, the negative consequences of corrupt 
situations in law enforcement agencies, including internal affairs, and the importance of the experience 
of advanced countries that have developed in this direction, in particular, the United States.

Key words: corruption, crime related to corruption, corrupt state,  prevention, conflict of interest, greed.

OZODLIKDAN MAHRUM ETISH TARIQASIDAGI JAZO IJROSINI 
OʻTAYOTGAN MAHKUMLARDA KRIMINOGEN MOTIVATSIYA 
SHAKLLANISHINING OLDINI OLISH CHORALARI

Annotatsiya. Mazkur maqolada ozodlikdan mahrum etish tariqasidagi jazo ijrosini oʻtash joylaridagi 
kichik guruhlarning tavsiflari, ushbu joylarda mahkumlar oʻrtasida konfliktlar keltirib chiqaruvchi omillar, 
ijtimoiy muhit, jazoni ijro etish muassasalarida jinoyatchilikning ijtimoiy belgilari, ushbu 
muassasalardagi kriminogen vaziyatning asosiy elementlari yoritib berilgan hamda ozodlikdan mahrum 
etish tariqasidagi jazoni ijro etayotgan mahkumlarda kriminogen motivatsiya shakllanishining oldini 
olish choralari bayon etilgan.
Kalit soʻzlar: ozodlikdan mahrum qilish, ijtimoiy muhit, kriminogen vaziyat, mahkumlar, ziddiyatlar, 
koloniya, zoʻrlik.

Abstract. This article describes small groups in correctional facilities, factors contributing to conflicts 
among inmates in prisons, the social environment, social markers of crime in penal institutions, and the 
main elements of the criminogenic situation in these institutions. It also outlines organizational 
measures to prevent the formation of criminogenic motivation among convicts serving sentences in the 
form of deprivation of liberty.
Keywords: deprivation of liberty, social environment, criminogenic situation, convicts, colony, violence.

Zakirova Adina Gulyamovna
Oʻzbekiston Respublikasi IIV Akademiyasi kafedra professori, 
yuridik fanlar doktori, professor 

Amonova Lobar
IIV Akademiyasi mustaqil izlanuvchisi 

O
zodlikdan mahrum etish tariqasi-
dagi jazo ijrosini oʻtash joylaridagi 
kichik guruhlarning tavsiflari bir-

biridan ancha farq qiladi. Chunonchi, avvalgi 
ijtimoiy munosabatlar, yaʼni inson ozodlikdagi 
hayot va muloqot sharoitlarida ega boʻlgan 
tasavvurlar ozodlikdan mahrum etish tariqa-
sidagi jazo ijrosini oʻtash joylarida toʻliq qabul 
qilinishi va amalga oshirilishi mumkin emas. 
Ular koʻpincha oʻzining avvalgi amaliy ahami-
yatini yoʻqotadi. Yangi salbiy ijtimoiy muhit, 
inson koʻnikmagan mehnat va yashash sharo-
itlari, rejim talablari uning oldiga butunlay 
boshqacha talablarni, faoliyatning yangi vazifa-
larini qoʻyadi. Bunda yangi muhitga moslasha 
olmaslik aksar hollarda jinoyatlar sodir etilishi 
bilan yakunlanadigan ziddiyatlar sababi hisob-
lanadi. Shu sababli, koʻpgina mutaxassislar 
ozodlikdan mahrum etish tariqasidagi jazo 
ijrosini oʻtash joylarining muhiti uzoq muddatli 
kriminogen vaziyat sifatida amal qiladi, deb 
hisoblaydilar. Masalan, G.G. Slobodyanyuk 
jazoni ijro etish muassasalarida jinoyatchilikning 
ijtimoiy belgilanganligi masalalarini oʻrganar 

ekan, kriminogen vaziyatlarni qayd etadi va 
ularni tiplarga ajratishni taklif qiladi. Kriminogen 
vaziyatning asosiy elementlari sifatida u quyi-
dagilarni ajratadi:

ijtimoiy rollarning toʻqnashuvi natijasida vu-
judga keladigan mahkumlar oʻrtasidagi zid-
diyatlar;

mahkumlar va erkin yollangan xodimlar 
oʻrtasidagi ziddiyatlar;

mahkumlar va jazoni ijro etish muassa-
salarining xodimlari yoki huquqni muhofaza 
qilish organlarining boshqa xodimlari oʻrtasidagi 
ziddiyatlar;

ozodlikdan mahrum etish tariqasidagi jazo 
ijrosini oʻtash joylarida jazoni oʻtash munosabati 
bilan qondirilmagan ehtiyojlar (ichki ziddiyat);

alohida holatlar (jinoyat sodir etish; fav-
qulodda oilaviy holatlar; xizmatni bajarish 
vaqtida jinoiy beparvolikka yoʻl qoʻyish).

Ozodlikdan mahrum etish tariqasidagi jazo 
ijrosini oʻtash joylarida mahkumlar oʻrtasidagi 
konfliktlarning sabablari majmuida jinoiy xulq 
anʼanalari va odatlarining ulushi 15,8% ni tashkil 
etadi. Ayni shu omil mahkumlar oʻrtasida 

vujudga keladigan ziddiyatlarning sababi 
sifatida ham qayd etiladi (6,3%). Xuddi shunday 
fikrlarga boshqa tadqiqotlarda ham alohida 
urgʻu beriladi [1; 60-62 b].

Yangi kelgan mahkum oʻz ijtimoiy qarash-
lariga mos keladigan, kelgusida oʻz ehtiyojlarini 
qondiradigan, oldida turgan muayyan maq-
sadlarni roʻyobga chiqaradigan, aʼzolari orasida 
yuksakroq shaxsiy maqomga ega boʻladigan 
guruhga kirishga harakat qiladi. Bunday 
guruhlar doimo otryad va koloniyadagi ijtimoiy-
psixologik muhitga salbiy taʼsir koʻrsatadi. Ular 
mahkumlar mikromuhitida ziddiyatli vaziyatlar 
yuzaga kelishiga sabab boʻladilar, havaskorlik 
tuzilmalarining faoliyatini izdan chiqaradilar, 
muassasaga yangi kelgan mahkumlarning 
ijtimoiy-psixologik moslashish jarayoniga salbiy 
taʼsir koʻrsatadilar. Jinoyat-ijroiya tizimi muas-
sasalarida jinoiy anʼanalar va odatlarning “ta-
shuvchilari” hisoblanadigan mahkumlarning 
guruhlarini neytrallashtirish, koʻpincha mah-
kumlar tomonidan yangi gʻayriqonuniy harakat-
larning sodir etilishiga turtki beradi.

Shuni alohida taʼkidlash lozimki, ayrim hol-
larda bunday qarama-qarshilik shaxsga qarshi 
jinoyatlar sodir etilishiga olib keladi. Bizningcha, 
bu hodisa mahkumning jinoyat vositasida 
ijtimoiy maqbul natijaga erishishga urinish 
sifatida tavsiflanishi mumkin. Ideal holatda ijobiy 
tavsiflanadigan mahkum zoʻrlik ishlatib harakat-
lar sodir etish jarayonida salbiy tavsiflanadigan 
mahkumning sogʻligʻiga yoki hayotiga tajovuz 
qiladi. Mazkur holatda voqealar rivojining 
koʻplab variantlarini taklif qilish mumkin. Ammo 
bir narsa aniqki, ularning hammasi odatda bitta 
natija — yangi jazo muddati tayinlanishi bilan 
tugaydi. Ushbu vaziyat ayrim tadqiqotchilarni 
qilmishning jinoiyligini istisno qiluvchi holatlar — 
zaruriy mudofaa yoki oxirgi zarurat holatlarida 
mahkumlarning harakatlari masalalarini oʻr-
ganishga turtki boʻlgan [2; 111-b]. Ularda 
yozilishicha, mahkumlar muhitida salbiy kay-
fiyatdagi shaxslar jinoyat-ijroiya tizimining 
xodimlariga, ularning ish usullariga nisbatan 
salbiy munosabatni odatdagi yoʻllar bilan 
uyushtiradilar, salbiy guruhlar uchun qulay 
boʻlgan mahkumlar orasida jamoatchilik fikrini 
shakllantiradilar, ozodlikdan mahrum qilish 
joylarida huquqiy tartibotni mustahkamlash 
borasidagi faoliyatga qarshilik koʻrsatadilar, 
baʼzan jazoni ijro etish muassasalari ishini izdan 
chiqaradigan harakatlarga turtki beradilar. 

Ularning bunday maqsadlarini quyidagicha 
tavsiflash mumkin:

ozodlikdan mahrum qilish jazosini oʻtash 
muassasalaridagi xodimlarning mahkumlarning 
shaxsiy ishlariga aralashuvini imkon qadar 
kamaytirishga erishish;

jazoni oʻtash davrida jazoni ijro etish 
muassasalari xodimlaridan mumkin qadar 
koʻproq qulayliklar olish;

mahkumlar uchun oʻzlarining xulq-atvor-
lariga loyiq boʻlmagan moddiy va maʼnaviy 
neʼmatlarga erishishlarini osonlashtirish;

mahkumlar jazoni ijro etuvchi muassa-
salarning tezkor qismlari vakillari bilan aloqa 
qilishlariga yoʻl qoʻymaslik maqsadida ularning 
muloqotlari ustidan qattiq nazoratni oʻrnatish;

mahkum ozodlikdan mahrum qilish joyida 
maʼmuriyatning koʻrsatmalari va farmoyish-
lariga emas, balki kriminal submadaniyat 
meʼyorlariga amal qiladigan xulq-atvorning ideal 
andazasini oʻrnatish.

Shaxslararo munosabatlarning guruhlash-
gan tuzilishi va dinamikasini oʻrganish salbiy 
tusdagi kichik guruhlar taʼsirini susaytirish va 
hatto bartaraf etishning ikki yoʻlidan: psixologik-
pedagogik va maʼmuriy usullardan foydalanish 
imkonini berdi. Ammo, ming afsuski, amaliyotda 
psixologik-pedagogik usullardan toʻlaqonli 
foydalanilayotgani yoʻq. Koʻpgina jazoni ijro 
etish muassasalarining maʼmuriyati mahkum-
larda gʻayriijtimoiy maqsadlarning shakllanishi 
uchun sharoit yaratuvchi salbiy omillarga taʼsir 
koʻrsatishning asosan maʼmuriy vositalarini 
qoʻllashmoqda.

Maʼmuriy yoʻnalish maxsus profilaktik-rejim 
tadbirlarini ham, tarbiyaviy tadbirlarni ham oʻz 
ichiga oladi. Mazkur tadbirlarning bosh maqsadi 
salbiy tusdagi norasmiy kichik guruhlarni 
aniqlash va tarqatib yuborishdan iborat. Bunday 
guruhlarni tarqatib yuborish ularning eng faol 
aʼzolarini qisman yoki toʻliq ajratishga asos-
lanadi. Ularning ajratilishi shunga olib keladiki, 
guruh aʼzolari oʻrtasidagi aloqalar buziladi yoki 
butunlay barham topadi, shu tariqa aniqlangan 
guruhlarning jipsligi susayadi.

Jinoyatga olib keluvchi holatlar koʻpincha 
mahkumlarning norasmiy guruhlarida, turli 
guruhlar oʻrtasida, shuningdek guruhlar va 
ayrim shaxslar oʻrtasida yuzaga keladi. Shu 
bois, ularni oʻrganishda jazoni ijro etish 
muassasalaridagi guruhlarga tavsif-sxemalar 
tuzish maqsadga muvofiqdir. Bunday sxema-

larda guruhlarning tuzilishi (liderlar; muayyan 
obroʻga ega boʻlgan mahkumlar; ikkinchi 
darajali shaxslar; guruhni qoʻllab-quvvatlovchi 
shaxslar) aks ettiriladi. Jazoni ijro etish muas-
sasalarining xodimlari bunday tavsif-sxemalar 
bilan muntazam ravishda tanishib borishlari 
norasmiy guruhlar liderlarining salbiy taʼsirini 
neytrallashtirish boʻyicha yanada izchil ish olib 
borish, ularga yangi aʼzolar qabul qilinishining 
oldini olish choralarini koʻrish imkoniyatini 
beradi.

Jazoni ijro etish muassasalarida mahkum-
larda kriminogen motivatsiya shakllanishining 
oldini olishning yana bir muhim tomoni konflikt-
lar profilaktikasidir. Ayrim mualliflar fikriga koʻra, 
“mahkumlar oʻrtasida ziddiyatlarni aniqlash 
jazoni ijro etish muassasalari barcha xizmat-
larining doimiy vazifasidir” [3; 52-b.], zero aynan 
ziddiyatlar ozodlikdan mahrum qilish joylarida 
mahkumlar oʻrtasidagi ijtimoiy keskinlikning 
asosiy omillaridan biri hisoblanadi. Ammo shuni 
qayd etish lozimki, bu masalaning yechimi 
xususida mutaxassislar hali bir toʻxtamga kel-
ganlaricha yoʻq.

Bu holat shu bilan izohlanadiki, mahkumlar 
oʻrtasidagi ziddiyatlar oʻziga xos xususiyatga 
ega boʻlib, ular ozodlikdan mahrum qilish 
joylarida mavjud boʻlgan obyektiv va subyektiv 
omillar bilan bogʻliq. Obyektiv omillar qatoriga, 
avvalo, mahkumlar muhiti va muloqot doi-
rasining yopiqligini, ijtimoiy foydali aloqalarning 
cheklanganligini, shaxs ijtimoiy nufuzining 
pastligini, shuningdek mahkumlar tarkibining 
beqarorligini (ayniqsa umumiy va maʼlum 
darajada qattiq tartibli koloniyalarda) kiritish 
mumkin.

Subyektiv omillarga asosan quyidagilar 
kiradi:

xulq-atvorni ichki tartibga solishdagi kam-
chiliklar (oʻzini qoʻlga ola bilmaslik, agressivlik, 
jizzakilik, shafqatsizlik);

salbiy qadriyatlar va maqsadlar (qiziqishlar 
va mayllarning oddiyligi, cheklangan va tuban 
ehtiyojlar);

axloqiy darajaning pastligi;
ijobiy hayot tajribasiga oid kamchiliklar;
muhitning salbiy taʼsirlariga qarshilik koʻr-

sata olish qobiliyatining pastligi.
Aytish joizki, jinoyat mahkumlar oʻrtasidagi 

ziddiyatli vaziyatlarni yechishning asosiy shakli,  
degan qarash odat tusini olgan. Jinoyat faqat 
mahkumlar muhitidagi ziddiyatlar, undagi 

gʻayriijtimoiy anʼanalar mavjudligi bilan emas, 
balki ularning xulq-atvoriga oid biologik 
ehtiyojlarning muayyan taʼsiri bilan ham bogʻliq. 
Ayni shu asosga koʻra, mahkumlar ozodlikdan 
mahrum qilish joylarida jazoni oʻtayotgan 
davrda ularda kriminogen motivatsiya shakl-
lanishining oldini olish masalasi bunday 
motivatsiya ozodlikda shakllanishining oldini 
olishdan farq qiladi. Shunga qaramay, buning 
samaradorligi jazoni ijro etish muassasasida 
huquqbuzarliklarning oldini olish borasidagi 
ishning samaradorligi bilan belgilanadi. Bosh-
qacha qilib aytganda, mahkumlar orasida 
ziddiyatlarni oʻz vaqtida aniqlash va mazkur 
ziddiyatlarni gʻayriqonuniy yoʻllar bilan yechish-
ga urinishlarni toʻxtatish nafaqat mahkumlarda 
zoʻrlik ishlatish maqsadlarining shakllanishini 
oldini olishning asosiy vositasi, balki mahkumlar 
oʻrtasida vujudga keluvchi nizoli masalalarni 
yechishning asosiy shakli ham hisoblanadi. 
Baʼzi mualliflarning [4; 115-b], fikriga koʻra, 
jazoni ijro etish muassasalarida jiddiy vajlarsiz 
sodir etiladigan shaxsga qarshi tajovuzlarning 
aksariyati ozodlikdan mahrum qilish joylarining 
“yozilmagan” anʼanalariga ziddir [5]. Ammo 
mazkur qoidalarga amal qiluvchi mahkumlar 
baʼzan zoʻrlik ishlatishga “maʼnaviy huquq” 
beruvchi asoslarni sunʼiy yoʻllar bilan izlab 
topishga harakat qiladilar.

Ilgari nashr etilgan adabiyotlarda mahkum-
lar orasida muayyan qonuniyatlar mavjudligiga 
oid fikrlar bildirilgan. Chunonchi, A.I. Mokretsov 
va I.V. Shmarov fikriga koʻra, mazkur qonu-
niyatlar “salbiy tusdagi guruhlar qancha kam 
boʻlsa, ziddiyatlarga kirishuvchi mahkumlar soni 
shuncha oz boʻladi, oʻz-oʻzidan ziddiyatlar soni 
ham kamayadi” [6; 70-b].

Shu sababli oʻzlariga qulay boʻlgan “yozil-
magan” xulq-atvor qoidalarini oʻrnatadigan va 
oʻz harakatlari bilan turli ziddiyatli vaziyatlarni 
bevosita yoki bilvosita yaratadigan mahkum-
larning eng salbiy qismi taʼsirini kamaytirish 
profilaktika faoliyatining asosiy yoʻnalishlaridan 
biriga aylanishi lozim. Bu yerda qoʻshimcha 
moddiy mablagʻlar olish manbalariga barham 
berish va bir mahkumning boshqa mahkumlarni 
oʻziga boʻysundirishidek zararli hodisaga chek 
qoʻyish mazkur ishning muhim yoʻnalishiga 
aylanishi darkor. Shuningdek, bu ishda tashqi 
dunyo bilan norasmiy aloqa yoʻllarini toʻsish 
zarur, negaki mahkumlar muhitida bu koʻpincha 
gʻayriqonuniy jarayonlarga turtki beruvchi omil 
hisoblanadi.

Jazoni ijro etish muassasasida oʻzining 
salbiy xulq-atvori bilan ajralib turadigan obroʻli 
mahkumlarda mavjud ustunliklarni roʻyobga 
chiqarish imkoniyatini istisno etuvchi sharoitni 
yaratish ham juda muhim sanaladi. Muassas-
aning barcha xizmatlari oʻzlarining bevosita 
vazifalarini lozim darajada bajargan taqdirda, bu 
maqsadga amalda erishish mumkin.

Yuqorida bayon etilganlar ayrim mahkumlar 
xulq-atvorining oʻta ziddiyatliligi ular shaxsida 
sodir boʻladigan gʻayriijtimoiy deformatsiyalar 
bilan bogʻliq boʻlib, baʼzan ular aksilijtimoiy 
faoliyatda faollik koʻrsatishdan kelib chiqishi 
mumkinligi haqidagi fikrlarni uygʻotadi.

Shu bois, oʻzlariga qulay boʻlgan “yozilma-
gan” xulq-atvor qoidalarini oʻrnatadigan va oʻz 
harakatlari bilan rang-barang ziddiyatli vazi-
yatlarni bevosita yoki bilvosita yaratadigan 
mahkumlarning eng salbiy qismi taʼsirini ka-
maytirish profilaktika faoliyatining yakuniga 
aylanishi lozim, degan qarashlarni quvvatlash 
mumkin.

Yuqorida qayd etilganidek, ozodlikdan 
mahrum qilish joylarida shaxsga jamiyatdan 
ajratish sharoiti bilan bogʻliq boʻlgan bir qancha 
omillar salbiy taʼsir koʻrsatadi. Ularni kamaytirish 
maqsadida boʻsh vaqtini oʻtkazishning estetik 
jihatdan sermazmun boʻlgan turli shakllarini 
tashkil etish muammolariga, chunonchi: oq-
shomlar, sport tadbirlari, suhbatlar oʻtkazishga, 
shuningdek ozodlikdagi shaxslar bilan mah-
kumlarning sogʻlom aloqalarini mustahkam-
lashga koʻproq eʼtibor berish lozim.

Shaxsning xulqini prognoz qilishga asos 
boʻla oladigan indikator- belgilarni tanlash 
individual profilaktikaning murakkab vazifasi 
hisoblanadi.

Mahkumlar shaxsi kriminogen maqsad-
larning barqarorlik darajasi haqida aniqroq 
xulosa chiqarish imkonini beradi va bunday 
belgilar qatoriga quyidagilarni kiritish mumkin:

jinoyat-ijroiya tizimi muassasalarida jazoni 
oʻtash tartibini buzuvchi harakatlarni sodir 
etishga moyillik, shu jumladan turli zoʻravon-
liklarda ishtirok etish; axloqan tuzalish yoʻliga 
kirgan mahkumlarni haqorat qilish; muassasalar 
maʼmuriyatining vakillariga boʻysunmaslik; 
atrofdagilarga (shu jumladan muassasa xodim-
lariga) va muassasada mavjud tartiblarga 
oʻzining hurmatsiz munosabatini har xil yoʻllar 
bilan namoyish etish;

ayni bir (odatda, ijobiy taʼriflanadigan) mah-
kumlar bilan barqaror takrorlanuvchi ziddi-

yatlarni zoʻrlik ishlatish yoʻli bilan hal qilishga 
moyillik;

agressiv xulq-atvorning spirtli ichimliklar va 
(yoki) giyohvandlik moddalarini surunkali yoki 
koʻp isteʼmol qilish bilan uygʻunlikda amalga 
oshirilishi;

zoʻrlik ishlatib sodir etiladigan harakatlar 
bilan boʻlgan jinoyatlar uchun ilgari sudlanganlik 
(bunda shaxsga qarshi jinoyatlar bilan bir 
qatorda zoʻrlik ishlatishning ogʻir shakllari boʻl-
gan bosqinchilik, talonchilik, tovlamachilik va 
bezorilik uchun sudlanganlik holatlarini hisobga 
olish lozim);

parazitizm (jazoni ijro etish muassasasi 
korxonalarida ishga joylashish imkoniyatining 
cheklanganligi kabi obyektiv sabablar mavjud-
ligidan qatʼi nazar), vaqtni behuda sovurish 
agressiv xulq- atvorning shaklanishiga salbiy 
taʼsiri;

zoʻrlik ishlatib jinoyat sodir etish niyatini 
bildirish (oʻldirish yoki badanga shikast yetka-
zish bilan qoʻrqitish hollari) va (bir seksiyada 
yashovchi, bir otryad yoki ishlab chiqarish 
brigadasidagi) boshqa mahkumlarga nisbatan 
boshqa turdagi agressiv xatti-harakatlar;

turli-tuman taqiqlangan buyumlar, avvalo, 
sanchuvchi-kesuvchi ashyolar, shuningdek 
jazoni ijro etish muassasasida gʻayriqonuniy 
harakatlar sodir etish uchun moʻljallangan 
moslamalar yasash, ularni qoʻlga kiritish yoki 
saqlash holatlari.

Shu bilan birga, bunda subyektiv belgilarni, 
xususan: mahkum shaxsining dagʻallik, qoʻrslik, 
agressivlik, surbetlik, xusumat kabi xusu-
siyatlari; deviant xulq-atvorning turli shakllariga 
moyillik (ichkilikbozlik, giyohvandlik, zoʻrlik 
ishlatib sodir etiladigan seksual harakatlar); 
maqsadga erishish yoʻlida hech narsadan tap 
tortmaslikni ham hisobga olish lozim.

Bu omillarning barchasini hisobga olish 
kriminologik diagnostika uchun, muayyan 
mahkumning jinoyat sodir etish imkoniyatini 
prognoz qilish va ular bilan individual-profilak-
tika ishlarini olib borish usullarini aniqlash uchun 
juda muhimdir. Koʻrsatilgan usullar qatoriga 
ishontirish va majburlash, zarur yordam koʻr-
satish, atrof muhitning salbiy taʼsirlarini kamay-
tirish va nazorat (avvalo muassasa maʼmuriyati 
tomonidan) kiradi.

Umuman olganda, penitensiar muassa-
salarda mahkumlarning gʻayriqonuniy xulq-
atvorini prognoz qilish oʻzaro bogʻliq boʻlgan ikki 
muammoni yechishni nazarda tutadi.

Individual xulq-atvorni prognoz qilish. Uni 
yechishning istiqboli yoʻnalishlaridan biri 
prognoz qiluvchi baholar tizimini ishlab chiqish 
va unga muvofiq takroriy jinoyat sodir etish xavfi 
darajasiga koʻra mahkumlar tasnifini tuzish. Bu 
usul muayyan hayotiy vaziyatlarda mahkumlar 
xulq-atvorining individual xususiyatlarini hisob-
ga olish imkonini beradi.

Mahkumlar muhitida kriminogen keskinlik 
darajasining umumiy prognozi. Bu muammoni 
yechish quyidagilarni nazarda tutadi: 

a) otryadlardagi oʻzaro munosabatlarni sifat 
nuqtayi nazaridan tahlil qilishning umumiy 
sxemasini ishlab chiqish; 

b) sodir etilgan huquqbuzarliklarni maʼ-
muriyat tomonidan oʻrganishda mahkumlarning 
xulq-atvorini hisobga olish; 

v) kriminogen keskinlik indikatorlarini 
aniqlash.

Bu tadbirlarning oʻziga xos xususiyatlarini 
jazoni oʻtash davrida mahkumlar tomonidan 
sodir etiladigan salbiy harakatlarning oldini olish 
borasidagi chora-tadbirlariga monand ravishda 
oʻrganish maqsadga muvofiqdir. Bizningcha, 
bunday tadbirlar qatoriga quyidagilarni kiritish 
oʻrinli boʻladi:

mahkumlarning ajratilishini taʼminlash; 
mahkumlar tomonidan jinoiy harakatlar sodir 
etilishining oldini olish va bunday harakatlarni 
toʻxtatish maqsadida muassasada mahkumning 
xulq-atvori ustidan muntazam nazoratni oʻrna-
tish; mahkumlar ichki tartib-qoidalarga rioya 
etishlarini nazorat qilish;

tartibni buzuvchilarga intizomiy taʼsir cho-
ralarini toʻgʻri qoʻllash;

mahkumlar jazoni ijro etish muassasasi 
hududida bir joydan boshqa joyga koʻchishini 
tartibga solish uchun ishlab chiqarish va 
yashash zonalarini alohida qismlarga ajratish;

muassasada mehnat jarayoniga mumkin 
qadar koʻproq mahkumlarni jalb qilish; imkon 
qadar ularga ixtisosliklari boʻyicha ishlash 
imkoniyatini berish.

Fikrimizcha, otryad boshligʻi bu ishni be-
vosita amalga oshirishi va yoʻlga solishi lozim. 
Negaki, jazoni ijro etish muassasalarida aynan 
shu toifa xodimlari mahkumlar ishonchiga 
koʻproq sazovor boʻladilar. Otryad boshligʻi 
muassasaning eng kichik boʻgʻini-otryadda yuz 
berayotgan jarayonlardan boshqalarga qara-
ganda yaxshiroq xabardor boʻladi.

Koʻrcatilgan profilaktik tadbirlarni amalga 
oshirishda olinayotgan tegishli xabarlar boʻyicha 

xavfli ziddiyatlar rivojlanishi va agressiv guruhlar 
shakllanishining dastlabki bosqichidayoq te-
gishli choralar koʻrilishiga erishish muhim 
hisoblanadi. Zoʻrlik ishlatib sodir etiladigan 
jinoyatlar yuz berishi ehtimoli haqida olingan 
maʼlumotlar boʻyicha chora koʻrish masalasi 
jazoni ijro etish muassasalarida profilaktika ishi 
tizimidagi eng zaif boʻgʻin hisoblanadi. Olib 
borilgan tadqiqotlar koʻra, muassasalarda jino-
yat bilan tugaydigan vaziyatlar kam uchraydi. 
Ularning zamirida ikki haftadan uch oygacha 
davom etgan ziddiyatli vaziyatlar yotgan. 
Tayyorlanayotgan jinoyat haqida nafaqat 
otryaddagi mahkumlarning koʻpchiligi, balki 
boshqa otryaddagilar ham bilgan. Tayyorlana-
yotgan jinoyat haqida yetarli maʼlumot boʻlgan 
holda, uning oldini olish uchun maʼmuriyat lozim 
darajada samarali chora koʻrmagan. Bunday 
vaziyatlarda olinayotgan signallar boʻyicha 
chora koʻrish shaklini tanlash juda muhimdir.

Professor V.I.Guskov qayd etganidek: 
“Takroriy jinoyatchilik darajasi koʻp jihatdan 
axloq tuzatish-mehnat muassasalari mazkur 
ishni qanday tashkil etishi va amalga oshirishi 
bilan belgilanadi” [7; 6-b]. Oʻz navbatida, 
professor A.N.Struchkov mahkumlar tomonidan 
sodir etilayotgan jinoyatlarning sabablarini tahlil 
qilar ekan, shunday deb yozadi: “Tabiiyki, 
mahkum jazoni oʻtash davrida jinoyat sodir 
etishi yoki sodir etmasligi amalda ozodlikdan 
mahrum qilish jazosini ijro etish qanday tashkil 
etilganiga koʻp jihatdan bogʻliqdir” [8; 37-42-b.].

Tadqiqotimiz predmetidan kelib chiqib, 
shuni aytish mumkinki, muassasada profilaktika 
ishini toʻgʻri tashkil etish kriminogen motivat-
siyaning shakllanishiga mustahkam toʻsiq 
yaratishi mumkin.

Ayni chogʻda profilaktika tadbirlarini amalga 
oshirishda jazoni ijro etish muassasasi barcha 
xizmatlarining oʻzaro hamkorligiga alohida 
eʼtibor qaratilishi lozim. Bizningcha, quyidagilar 
jazoni ijro etish muassasalarining tarkibiy 
boʻlinmalari oʻrtasida samarali va izchil ham-
korlikning muhim shartlari hisoblanadi:

qonun va qonunosti normativ hujjatlariga 
qatʼiy rioya etish;

hamkorlik subyektlarining vakolatlarini aniq 
belgilash;

hamkorlikning har bir subyekti tomonidan 
yuklatilgan vazifalarning mustaqil bajarilishi 
hamda huquqbuzarliklar profilaktikasi vositalari 
va usullaridan samarali foydalanishga asoslan-
gan tashabbuskorlikni ragʻbatlantirish;

muntazam ravishda axborot ayirboshlash;
har bir subyekt huquqbuzarliklar profilak-

tikasi boʻyicha oʻz sheriklarining imkoniyatlarini 
bilishi.

Tadqiqotimiz davomida shaxslarning aksa-
riyati jazoni oʻtashning dastlabki yillari va hatto 
oylarida oʻzlariga nisbatan sodir etilgan ji-
noyatlardan jabr koʻrganliklarini tasdiqladi.      
Bu davr asosan jinoyatchilar muhitiga mahkum-
ning moslashishi, undagi xulq-atvor meʼyorlari, 
anʼanalarni oʻzlashtirishi bilan bogʻliq. Shu 
sababdan A.I.Mokretsov: “Axloq tuzatish-
mehnat koloniyalarida saqlanishning dastlabki 
davrida oʻz xulq-atvor uslubini belgilab olmagan 
individlar turli kichik guruhlarning norasmiy 
munosabatlariga duchor boʻlishlari mumkin. 
Chunonchi, mazkur guruhlar yangi kelgan 
mahkumlardan oʻz nuqtayi nazarini, atrofda-
gilarga munosabatini tushuntirishni hamda 
mahkumlarning rasmiy uyushgan tuzilmalari 
oldida turgan maqsad va vazifalarni bajarishni 
talab qilishlari mumkin” [9; 32-33-b], degan haqli 
xulosaga keladi.

Shu bois ham jinoyat sodir etilishining oldini 
olish choralari jinoyatchilar muhitiga mahkum-
ning qoʻshilish jarayoni normal kechishini, uning 
tahqirlanishiga va unga zoʻrlik ishlatilishiga yoʻl 
qoʻyilmasligini taʼminlashi kerak.

Bunda, jinoiy harakatlarning oldini olishga 
ularning amalga oshish xavfi paydo boʻlgani 
zahotiyoq kirishilishi lozim. Shunga muvofiq, 
profilaktika tadbirlari tergov hibsxonasida, 
shaxs qamoqqa olingan zahoti amalga oshi-
rilishi darkor. Aynan shu yerda oʻzini ijobiy 
tomondan namoyon qilgan mahkumlardan 
tegishli axloqiy-ruhiy muhitni yaratishda foy-
dalanish mumkin. Bundan tashqari, gumon 
qilinuvchi qamoqqa olinganida, agar u birovga 
tazyiq oʻtkazishi mumkin deb taxmin qilish 
uchun asoslar mavjud boʻlsa, bunday harakat-
larning oqibatlari va buning uchun uning shaxsiy 
javobgarligi haqida uni ogohlantirish lozim.

Qamoqqa olingan shaxs jinoiy tajovuz 
obyekti boʻlishi xavfi mavjud boʻlgan hollarda 
(agar u dastlabki qamoq joylariga birinchi marta 
tushgan boʻlsa va mahkumlar davrasida mavjud 
boʻlgan qarashlar va anʼanalarga zid boʻlgan 
harakatlarni sodir etgan boʻlsa), kamerada oʻzini 
tutish qoidalari va ularni buzish oqibatlari unga 
tushuntirilishi lozim. Shuningdek, u ziddiyatli 
holatlarda oʻzini qanday tutishi lozimligini bilishi 
kerak.

Alohida taʼkidlash lozimki, ozodlikdan 
mahrum qilish joylarida sodir etiluvchi jino-
yatlarning oldini olish aksariyat hollarda 
mahkumlardagi kriminogen motivatsiyaning 
shakllanishiga jiddiy toʻsiq boʻlishi mumkin. 
Negaki, bizningcha, ayni holda “taqlid effekti” 
amal qiladi. Voyaga yetmagan mahkumlar xulq-
atvorini oʻrgangan V.A.Grishin fikriga koʻra, 
“...mahkumlar uchun gʻayriqonuniy xulq-atvorda 
taqlid effekt ayniqsa boʻrtib namoyon boʻladi” 
[10; 24-b].

Aynan shu sababli biz jazoni oʻtash davrida 
mahkumlar tomonidan sodir etiladigan har 
qanday salbiy harakat hisobi yuritilishi lozim deb 
hisoblaymiz. Chunki bunday hisobni yuritish 
zoʻrlik ishlatish bilan bogʻliq boʻlgan harakat-
larning oldini olish tadbirlarini yanada mukam-
mal ishlab chiqish va ularning samaradorligini 
oshirish uchun imkoniyat yaratadi hamda 
profilaktikaning yanada optimal shakllarini 
aniqlash va ularni amalga joriy etish ishiga 
koʻmaklashadi. Shuningdek, hisob yuritish 
materiallaridan mazkur yoʻnalishda ijobiy tajriba 
almashishda foydalanish mumkin.

Taʼkidlash lozimki, jinoyatlarning samarali 
individual profilaktikasi jinoiy-huquqiy chora-
larga koʻp jihatdan bogʻliq. Shuning uchun ularni 
quyidagi maqsadlarda qoʻllash maqsadga 
muvofiq: 

a) mazkur shaxsga koʻrsatilishi mumkin 
boʻlgan salbiy taʼsirlarning manbalarini tugatish, 
basharti bunday harakatlar jinoyat xususiyatiga 
ega boʻlsa; 

b) jinoyat hisoblanadigan harakatlar uchun 
javobgarlikka tortish yoʻli bilan undan ogʻirroq 
jinoyatlarning oldini olish .

Buning uchun ozodlikdan mahrum qilish 
joylarida mahkumlar davrasidagi shafqatsiz-
likning barcha koʻrinishlarini, mahkumlarni ha-
qorat qilish va ularning badaniga shikast yet-
kazish bilan bogʻliq barcha holatlarni hisobga 
olish lozim. Jamiyatdan ajratish sharoitlarida 
bunday harakatlarning ijtimoiy oqibatlari ozodlik 
sharoitidagi shunday harakatlarning ijtimoiy 
oqibatlaridan ancha farq qiladi. Jinoiy anʼanalar 
mazkur harakatlarning taʼsirini yanada kuchay-
tiradi va ularni atrofdagilarga nisbatan qoʻr-
qituvchi omilga aylantiradi. Shu sababli zoʻrlik 
ishlatib sodir etilgan rejimni buzish holatlari 
boʻyicha tekshiruvlar oʻtkazganda ularni sodir 
etgan mahkumlarning motivlari va maqsadlarini 
aniqlash muhim ahamiyat kasb etadi.



176 177
O‘zKTI   |   Kriminologik faoliyat _ Ilmiy-amaliy jurnal   |   №1-2024O‘zKTI   |   Kriminologik faoliyat _ Ilmiy-amaliy jurnal   |   №1-2024

ILMIY IZLANISHLAR ILMIY IZLANISHLAR 

Jinoyat-ijroiya tizimining ayrim muassa-
salarida maʼmuriyat mahkumlar orasida shaf-
qatsizlik va zoʻrlik ishlatish hollariga qarshi 
kurashning ahamiyatiga lozim darajada eʼtibor 
bermaydi yoki muassasada goʻyo bu borada 
ishlar joyidadek qilib koʻrsatishga harakat qiladi. 
Bunday noxolislik pirovard natijada shunga olib 
keladiki, jinoyatchilikka qarshi kurash ishida eng 
“zaif” jabhalarni aniqlashga qodir boʻlgan 
kishilar javobgarlikdan qoʻrqib bundan oʻzlarini 
olib qochadilar.

Jazoni oʻtash davrida mahkumlarda krimi-
nogen motivatsiya shakllanishiga imkoniyat 
yaratadigan tashqi va ichki omillar tahlili amalga 
oshirilganidan soʻng, uning oldini olish bora-
sidagi ishning asosiy yoʻnalishlarini ishlab 
chiqish imkoniyati paydo boʻldi. Zero, gʻayriqo-
nuniy faoliyatni oʻrganishga bagʻishlangan har 
qanday tadqiqot, pirovard natijada uning oldini 
olish chora-tadbirlarini ishlab chiqarishga 
qaratilishi lozim.

Profilaktika ishining mazmuni esa, ozodlik-
dan mahrum qilish joylarida mahkumlarda 
kriminogen motivatsiya shakllanishiga imko-
niyat yaratuvchi sabab va sharoitlarni bartaraf 
etishga qaratilgan tarbiyaviy, rejimga oid va 
jinoiy-huquqiy xususiyatga ega boʻlgan tadbirlar 
majmuini ishlab chiqish va amalga oshirishdan 
iborat boʻlishi lozim. Bunday tadbirlar ham 
umumiy, ham maxsus yoʻnalishga ega boʻlishi 
darkor.

Z.S.Zaripovning fikricha, umumiy ogohlan-
tirish chora-tadbirlariga quyidagilar kiradi:

ozodlikdan mahrum qilish joylarida mah-
kumlarda kriminogen motivatsiya shakllani-
shiga imkoniyat yaratuvchi sabab va sharoitlarni 
aniqlash;

kriminogen omillar taʼsirini susaytirish, ideal 
holatda esa uni bartaraf etish boʻyicha aniq 
choralarni ishlab chiqish va amalga oshirish;

mahkumlar shaxsining aniqlangan krimino-
gen omillar taʼsirini susaytirishi mumkin boʻlgan 
ijobiy omillarning shakllanishi uchun zarur 
sharoitlar yaratish;

mahkumlarni nazorat qilish, ularni ajratish, 
ularning mehnati, moddiy-maishiy va tibbiy 
taʼminoti, tezkor-qidiruv va tarbiya ishlari 
boʻyicha ayrim tarkibiy boʻlinmalar faoliyatini 
takomillashtirish chora-tadbirlarini belgilash.

Maxsus ogohlantirish chora-tadbirlariga 
quyidagilar kiradi:

salbiy xulq-atvorga ega boʻlgan shaxslarni, 

shuningdek kriminal submadaniyat turmush 
tarziga jalb qilishga moyil boʻlgan shaxslarni 
aniqlash;

mazkur shaxslarni, shuningdek xulq-
atvorning norasmiy meʼyorlariga amal qiluvchi 
mahkumlarning norasmiy guruhlarida ishtirok 
etishga moyil boʻlgan shaxslarni profilaktik 
hisobga quyish;

profilaktika qilinuvchilarni va ularning hayot 
faoliyati sharoitlarini har tomonlama va chuqur 
oʻrganish;

profilaktik taʼsir koʻrsatish hamda mahkum-
larda kriminogen yoki gʻayriijtimoiy maqsadlar 
shakllanishiga yoʻl quymaslik choralarini koʻrish 
usullarini aniqlash;

profilaktika qilinuvchilarga nisbatan ijobiy 
taʼsir koʻrsatish chora-tadbirlarini amalga 
oshirish;

jazoni oʻtash vaqtida ham, ozodlikka 
chiqqandan keyin ham mahkumning salbiy 
xususiyatlariga ularning xulq-atvorga taʼsirini 
yumshatish uchun bevosita taʼsir koʻrsatish;

mahkumda muayyan hayotiy maqsadlar 
shakllanish jarayoni ustidan muntazam nazorat 
olib borish.

Ozodlikdan mahrum qilish joylarida mah-
kumlarda kriminogen motivatsiya shaklla-
nishiga taʼsir koʻrsatuvchi muhim omillardan biri 
— bu jazoni oʻtashning oʻrnatilgan tartibini 
ashaddiy buzuvchilar, jinoiy dunyo “avtori-
tetlari”, mahkumlar norasmiy guruhlarining 
aʼzolari tarqatuvchi kriminal submadaniyatdir. 
Shu bois, ushbu shaxslarni mahkumlarning 
asosiy  ommasidan a j rat ish zarur  deb 
hisoblaymiz. 

Bunga erishish uchun:
gʻayriijtimoiy maqsadlari barqaror boʻlgan 

barcha mahkumlarni  jazoni oʻ tashning 
oʻrnatilgan tartibini ashaddiy buzuvchilar deb 
eʼtirof etish;

kriminal submadaniyatni targʻib qiluvchi 
mahkumlar orasidan norasmiy liderlarni 
aniqlash;

mahkum haqida ishonchli va toʻliq axborotni 
zudlik bilan olish uchun maʼlumotlarning 
maxsus elektron manbalarini yaratish (takroriy 
jazoni oʻtayotgan shaxslarga nisbatan bunday 
maʼlumotlar manbalari tergov organlarigagina 
emas, balki mazkur shaxslarga doir ishlarni 
koʻrayotgan sudlarga ham ochiq boʻlishi lozim);

norasmiy liderlarni va ularga yaqin boʻlgan 
mahkumlarni profilaktik hisobga qoʻyish zarur.

Sanab oʻtilgan tadbirlarni eʼtiborga olgan 
holda, ushbu toifadagi mahkumlarni asosiy 
ommadan alohida saqlash — norasmiy 
liderlarni “hakamlik” funksiyasidan mahrum 

etish imkonini beradi, bu esa ularning krimi-
nogen taʼsirini sezilarli darajada kamaytirishga 
xizmat qiladi.

KORRUPSIYAGA NISBATAN FALSAFIY, TARIXIY VA HUQUQIY 
YONDASHUVLARNING BAʼZI JIHATLARI

Ollamov Yarash Yoʻldoshevich
Oʻzbekiston Respublikasi Kriminologiya tadqiqot instituti yetakchi ilmiy xodimi, 
yuridik fanlari nomzodi, dotsent

Annotatsiya. Maqolada korrupsiyaga nisbatan falsafiy, tarixiy va huquqiy yondashuvlarning baʼzi 
jihatlari yoritilgan hamda mavzuga oid fikr va mulohazalar bildirilgan.

Kalit soʻzlar: korrupsiya, poraxoʻrlik, korrupsiya hodisasi, korrupsiyani oʻrganishning ilmiy jihati, 
korrupsiyani oʻrganishning xalqaro-huquqiy va kriminologik jihati, korrupsiyani oʻrganishning iqtisodiy 
jihati, korrupsiyani oʻrganishning ijtimoiy jihati, korrupsion jinoyatchilik. 

Abstract. In this article, some aspects of philosophical, historical and legal debates regarding 
corruption are highlighted, opinions and comments on the topic are expressed.

Кеy words: corruption, bribery, the phenomenon of corruption, the scientific aspect of the study of 
corruption, the international legal and criminological aspect of the study of corruption, the economic 
aspect of the study of corruption, the social aspect of the study of corruption, corrupt crime.

K
orrupsiya toʻgʻrisidagi ilk eslatmalar 
qadimgi davrning turli manbalarida 
mavjud boʻlib, eramizdan avvalgi 

XXIV asrning ikkinchi yarmida korrupsiyaga 
qarshi birinchi kurashuvchi Lagash davlati – 
Shumer shahri podshosi, hukmdor Urukagin 
haqida, eramizdan avvalgi IV asrda Bxarat 
(Hindiston) vazirlaridan biri tomonidan chop 
etilgan “Artxashastra” traktatida, shuningdek 
koʻplab boshqa manbalarda saqlanib qolgan. 
Ushbu manbalarda qayd etilishicha, hukmdor 
Urukagin tomonidan korrupsiyaga qarshi oʻt-
kazilgan shafqatsiz jazolar istalgan natijaga olib 
kelmagan, hukmdor faqat eng ogʻir jinoyat-
larning oldini olishga muvaffaq boʻlgan, biroq 
mayda talon-torojlik, poraxoʻrliklar darajasi 
yuqori boʻlib qolavergan [1].

Bxarat (Hindiston) vaziri tomonidan chiqa-
rilgan xulosa juda aniq boʻlib, unga koʻra 
“podsho mulki, hech boʻlmaganda, bu mol-
mulkni boshqaruvchilar tomonidan oʻzlashtiril-
magan holda boʻlishi mumkin emas” [2], deya 
taʼkidlagan. Ayniqsa, sudyalar faoliyatida kor-
rupsiya bilan bogʻliq keskin masala yuzaga 
kelgan, buning oqibatida masalalar huquqiy 
maydon tashqarisida hal etila boshlagan. Bu 
jihatning dolzarbligi shu qadar katta ediki, 
yetakchi dinlar barcha turdagi korrupsiyaning 
ichidan birinchi navbatda aynan sudyalarning 
poraxoʻrligi masalasini quyidagicha qoralaydi: 
“sovgʻalarni qabul qilma, chunki sovgʻalar koʻzi 

ojizlarni koʻra oladigan qiladi va adolat ishini 
buradi” [3] . 

Gʻarb mamlakatlarida XVII asr oxirlaridan 
boshlab jamiyatning korrupsiyaga nisbatan 
munosabatida tub burilish boshlandi. Davlat 
hokimiyatining vazifasi xalqning turmush sha-
roitini yaratish va kafolatlashdan iborat, oʻz 
navbatida, jamiyat bunday davlatni asrash 
majburiyatini oladi. Masalan, vaqt oʻtishi bilan 
asta-sekin korrupsiyaga qarshi kurashishda 
huquqiy normalar keskinlashib, 1787-yilda 
qabul qilingan AQSH Konstitutsiyasida pora 
olish jinoyat hisoblanib, buning uchun AQSH 
Prezidentiga impichment eʼlon qilinishi mum-
kinligi mustahkamlab qoʻyildi.

Keyinchalik hokimiyat orasida korrupsiya 
munosabatlarining yangi shakli – siyosiy elita va 
katta biznesning til biriktirishi, kelishuvi paydo 
boʻldi. Korrupsiya munosabatlarining bu shakli 
XIX asrda Yevropa mamlakatlarida kapitalistik 
munosabatlarning tashkil topishi bilan uzil-kesil 
mustahkamlandi. Shuning uchun ham koʻplab 
davlatlarda korrupsiyaga qarshi kurashish keng 
koʻlamli siyosiy kompaniya xususiyatiga ega 
boʻldi.

Ayniqsa, XX asr oxiri – XXI asr boshlarida 
korrupsiya xalqaro tus oldi. Mansabdor shaxs-
larning poraxoʻrligi, ularni pora evaziga oʻz 
tomoniga ogʻdirib olish holati keng tarqalmoqda. 
Shu davrdagi “korrupsiya tarmogʻi” davlat-
larning koʻpchiligini, shu jumladan rivojlangan 

huquqiy tizimga ega mamlakatlarni ham qamrab 
oldi. Shu tariqa korrupsiya chegara bilmas 
hodisaga aylanib ulgurdi. Endilikda ushbu salbiy 
hodisaga nisbatan nafaqat huquqni muhofaza 
qiluvchi organlar faoliyatini muvofiqlashtirish, 
balki ushbu hodisani ilmiy jihatdan oʻrganish 
kabi vazifalar turgan edi.

Umuman olganda, korrupsiya hodisasi turli 
fanlar hamda yondashuvlar, ilmiy maktablar, 
oqimlar va ilmiy tafakkurlar yoʻnalishi doirasida 
oʻrganiladi. Natijada korrupsiyani ilmiy jihatdan 
koʻrib chiqish jihati uning sabablari va mohiyati 
nuqtayi nazariga bogʻliq boʻlib, bugungi kunda 
ushbu sohada amalga oshirilgan qator ilmiy 
tadqiqotlarni misol qilib keltirish mumkin:

Birinchidan, Oʻzbekistonda mustaqillik 
yillarida korrupsiya hodisasi Q.R.Abdurasulova 
[4], B.Ismailov [5], R.T.Hakimov [6], Sh.R.Qobi-
lov [7], Sh.O.Mamadaliyev [8], A.Oʻlmasov [9], 
Q.Tojiboyev [10], M.Xodjimuxamedov [11] va 
boshqa olimlarning ilmiy ishlarida xalqaro huquq 
va kriminologiya fani nuqtayi nazaridan oʻr-
ganilgan.

Ikkinchidan, rossiyalik G.A. Avanesov, 
D.I.Aminov, B.V. Voljenkin, L.D. Gauxman, 
V.V.Golubev, A.I.Dolgova va boshqalar 
tomonidan yoritilgan ilmiy maqola, dissertatsiya, 
monografiya va darsliklarda ushbu hodisaga 
huquqiy va kriminologik nuqtai nazardan 
yondashilgan.

Uchinchidan, korrupsiyani iqtisodiy nuqtayi 
nazaridan oʻrganish keng tarqalgan boʻlib, bu 
joyda korrupsiya bozor raqobatini cheklashi, 
mahsulot sifatining pasayishi va tannarxining 
oshishi hamda resurslarning notekis taqsim-
lanishiga olib kelishi qator iqtisodchi olimlar, 
jumladan S.Rouz-Akkermanning “Коррупция и 
государство. Причины, следствия, реформы” 
va  “Демократия и «великая» коррупция”, 
R.Klitgaardning “Controling сorruption”, 
J.Buchininning “The economics of Corruption”, 
V.E.Boykovning «Серая» экономика: мас-
штабы развития и влияния на массовое 
сознание”, I.M.Klyashin va L.M.Timofeevning 
“Теневая экономика: экономико-социологи-
ческое исследование”, S.P.Yuxachevning 
“Коррупция как экономические отношения 
социума” va boshqalarning tadqiqot ishlarida 
ilmiy asosda isbotlangan.

Toʻrtinchidan, korrupsiya holatlarining 
ommalashishi nuqtayi nazaridan olib borilgan 
tadqiqotlarda asosiy oʻrinni korrupsiyaning 

omma ongida oʻzlashtirilishi, mamlakat aholi-
sining korrupsiyani idrok etishini oʻrganishga 
qaratilgan turli empirik, sotsiologik tadqiqotlar 
maʼlumotlarini umumlashtiruvchi ilmiy ishlar 
muhim oʻrin egallaydi. Bunga misol sifatida 
siyosiy sohadagi korrupsiyani keltirish mumkin. 
Siyosiy sohadagi korrupsiya siyosiy elitaga 
nisbatan omma ishonchining yoʻqotilishi, 
siyosatchilarning muayyan guruhlari hukm-
ronligini taʼminlash maqsadlarini oʻzgartirishi, 
demokratiya qadriyatlarida umidsizlikka sabab 
boʻlishi, shuningdek, davlat qurilishining yanada 
qattiqroq shakliga olib kelishi mumkinligi 
toʻgʻrisidagi fikrlarni koʻplab ilmiy tadqiqotlarda 
koʻrish mumkin.

Beshinchidan, maʼlumki, ijtimoiy sohada 
korrupsiyaning namoyon boʻlishi qonunlar 
taʼsirchanligini sezilarli darajada pasaytiradi 
(qonunlar ishlamay qolishiga sababchi boʻladi), 
shuningdek, aholining hokimiyat organlariga 
nisbatan ishonchini susaytiradi, ijtimoiy man-
faatlarni tor guruhlar foydasiga qayta taqsimlab, 
aholining ijtimoiy farqlanishi, yaʼni tabaqalanishi 
darajasining oshishiga olib keladi.

Oltinchidan, korrupsiya hodisasini oʻrga-
nishda jinoyat huquqi va kriminologiya  soha-
sidagi mutaxassis olimlarning ilmiy ishlari asosiy 
qismni tashkil etadi. 

Yuqoridagilarni hisobga olgan holda, shu-
ningdek, ushbu hodisaning koʻp qirraliligini 
eʼtiborga olib, korrupsiya muammolarini falsafiy-
tarixiy, sotsiologik va huquqiy tahlil yordamida 
koʻrib chiqish ushbu muammoni nisbatan toʻliq 
qamrab olishga imkon beradi, degan xulosaga 
kelish mumkin.

Korrupsiya hodisasini anglab olish maq-
sadida uni yanada chuqurroq tahlil qilish uchun 
“korrupsiya” atamasining keng va tor maʼnolarini 
ajratish lozim. Bunday yondashuv korrupsiya-
ning mohiyatini keng maʼnoda tushuniladigan, 
anglab olinadigan falsafiy hodisa va bevosita 
jamiyat va davlat oʻrtasidagi norasmiy muno-
sabatlar rivojlanishining tarixiy-huquqiy hodisasi 
sifatida aniqlash imkonini beradi.

Korrupsiya keng maʼnoda har qanday dav-
latning rivojlanishi va uning aksi, yaʼni 
tanazzulining qonuniy bosqichini, tor maʼnoda – 
barqaror, kompleks, yashirin va noqonuniy 
rivojlanayotgan huquqqa zid tizimni oʻzida 
ifodalaydi.

Shunday qilib, korrupsiyani tavsiflovchi 
quyidagi qator belgilarni ajratish mumkin:

1) barqarorlik – umumiy manfaatlarga 
(boyish, “himoya qilish”, resurslarni tasarruf 
etish kuchiga ega hokimiyatga) asoslangan, 
korrupsion oʻzaro munosabatlar ishtirokchilari 
oʻrtasida doimiy qayta takrorlanadigan norasmiy 
munosabat; 

2) komplekslilik – norasmiy munosabatlar 
ishtirokchilari (jismoniy shaxslar, yuridik shaxs-
lar, mansabdor shaxslar, shuningdek, davlat 
xizmatchilari)ning iyerarxiyaga asoslangan ya-
shirin korrupsiyaviy tizimi;

3) yashirinlik – pora beruvchi va pora 
oluvchi oʻrtasidagi yashirin, norasmiy muno-
sabatlar;

4) noqonuniy va huquqqa zid jadal rivoj-
lanish – korrupsiyaning ichki va tashqi huquqiy, 
iqtisodiy, ijtimoiy va siyosiy omillar (qonun-
larning ijro etilishi, qonunga itoat qiluvchi 
fuqarolarni tarbiyalash instituti,  qulay iqtisodiy 
va ijtimoiy muhit, siyosiy iroda, “maʼmuriy 
toʻsiq”ning yoʻqligi)ga qarab rivojlanish qobi-
liyati.

Korrupsiyaning falsafiy va tarixiy tahlili 
ushbu muammoni tushunib olish nafaqat uning 
izohi turlicha talqinga egaligi, balki baʼzi 
holatlarda ushbu tushunchaning koʻpqirraligi 
bilan ham bogʻliqligi toʻgʻrisida xulosa chiqarish 
imkonini beradi. 

Soʻnggi paytlarda ilmiy adabiyotlarda 
(masalan, ijtimoiy-psixologik, ijtimoiy-iqtisodiy 
yondashuvlar va boshqalarda) fanlararo tadqi-
qotlar sonining sezilarli darajada oʻsishi kuza-
tilmoqda.

Biroq, boshqa jihatdan, tadqiqotchilar tomo-
nidan korrupsiyani sohaviy jabhadan chuqurroq 
oʻrganish kuzatilmoqda, korrupsiyani ilmiy 
jihatdan oʻrganish, tadqiq etishning siyosiy, 
iqtisodiy va huquqiy sohalarning yutuqlarini 
hisobga olgan holda ushbu tushunchaning 
“tasniflanishi”da oʻziga xoslik roʻy bermoqda. 
Shu oʻrinda korrupsiya bilan bogʻliq muam-
molarni oʻrganishga nisbatan amaliy yondashu-
vning ustunligi kuzatilmoqda. 

Falsafiy, tarixiy va huquqiy yondashuv-
larning sintezi korrupsiya jarayonlarining koʻri-
nishi va oqibatlari, takror ishlab chiqarish 
usullari, elementlari, mohiyati, omillarini kom-
pleks koʻrib chiqish imkoniyatlarga ega boʻlgan 
holda alohida qadriyat va ahamiyat kasb etadi.

Oʻzbekistonda hozirgi kunda fanda korrup-
siyani ilmiy jihatdan oʻrganish borasida muhim 
qadam qoʻyilmoqda. Bugungi kunda jinoyat 

oqibatlari bilan kurashishni emas, balki jino-
yatchilikning asl tendensiyalari hamda omillarini 
aniqlash va oʻz vaqtida bartaraf etish orqali 
uning barvaqt oldini olishni ustuvor maqsadga 
aylantirish dolzarb ahamiyat kasb etmoqda.

Shu bilan birga, respublikada kuzatila-
yotgan jinoyatchilik tendensiyalarini tahlil va 
prognoz qilish, jinoyatchilik omillarini ilmiy 
diagnoz qilish, qonunchilik va huquqni qoʻllash 
amaliyotini takomillashtirish orqali ularni 
bartaraf etish, shuningdek, ilmiy tadqiqotlarni 
huquq-tartibot amaliyotidagi muammolarning 
manzilli hal etilishiga yoʻnaltirish mexanizmlarini 
tubdan isloh qilish zarurati yuzaga kelgan” 
[12]ligini eʼtiborga olgan holda, shuningdek, 
Oʻzbekiston Respublikasining “Ilm-fan va ilmiy 
faoliyat to‘g‘risida”gi, “Huquqbuzqrliklar profilak-
tikasi to‘g‘risida”gi qonunlarida va Oʻzbekiston 
Respublikasi Jamoat xavfsizligi konsepsiyasida 
belgilangan vazifalar ijrosini tashkil etish, 
shuningdek, jamoat xavfsizligini taʼminlash va 
jinoyatchilikka qarshi kurashish sohasini ilmiy 
tadqiq qilish boʻyicha faoliyatni sifat jihatidan 
yangi bosqichga koʻtarish hamda jinoyatlarning 
omillarini oʻz vaqtida bartaraf etish orqali ularni 
barvaqt oldini olish tizimi natijadorligini oshirish 
maqsadida 2024-yil 15-yanvarda Oʻzbekiston 
Respublikasi Prezidentining “Jamoat xavfsiz-
ligini taʼminlash va jinoyatchilikka qarshi ku-
rashish sohasini ilmiy tadqiq qilish faoliyatini 
sifat jihatdan yangi bosqichga koʻtarish chora-
tadbirlari toʻgʻrisida”gi [13] PF-10-son farmoni 
bilan Oʻzbekiston Respublikasi Kriminologiya 
tadqiqot instituti tashkil etildi.

Mazkur Farmonga muvofiq quyidagilar 
Kriminologiya tadqiqot instituti faoliyatining 
asosiy yoʻnalishlari etib belgilandi:

respublikadagi kriminogen vaziyatga oid 
chuqur tadqiqotlarni amalga oshirish, jino-
yatchilik tendensiyalarini tizimli ravishda tahlil  
va prognoz qilish, uning ijtimoiy, iqtisodiy, 
psixologik, maʼnaviy-maʼrifiy, huquqiy, tibbiy va 
tashkiliy omillarini kompleks ilmiy diagnoz 
asosida aniqlash;

hududlar kesimida kriminogen vaziyatni 
barqarorlashtirish choralari samaradorligini 
ilmiy jihatdan baholash, shuningdek, ilmiy tahlil, 
prognoz va diagnoz xulosalariga asoslangan 
holda, qonunchilik va huquqni qoʻllash ama-
liyotini takomillashtirish orqali jinoyatchilik 
omillarini bartaraf etish choralarini ishlab 
chiqish;

ilmiy-amaliy tadqiqot loyihalarini bajarish 
orqali kriminologik faoliyat amaliyotida mavjud 
muammolarni hal etish boʻyicha ilmiy asos-
langan kompleks yechimlarni ishlab chiqish, 
ilmiy ishlanmalarni amaliyotga joriy etish 
boʻyicha zarur chora-tadbirlarni tashkil etish;

jamoatchilik oʻrtasida shov-shuvga sabab 
boʻlgan jinoyatlarning omillarini aniqlash va 
ularni bartaraf etish choralarini ishlab chiqishda 
belgilangan tartibda mutaxassis sifatida surish-
tiruv va dastlabki tergov organlariga uslubiy 
koʻmaklashish;

jahon kriminologiyasi va xorijiy davlatlar 
kriminologik faoliyat toʻgʻrisidagi qonunchiligi-
ning ilgʻor tajribalarini doimiy oʻrganish hamda 
uning natijalarini Oʻzbekiston Respublikasi 
sharoitlarida joriy etish boʻyicha taklif va tavsi-
yalarni ishlab chiqish;

kriminologiya sohasi boʻyicha mustaqil 
izlanuvchilik shaklida oliy malakali ilmiy kadr-
larni tayyorlash, talabgorlarni belgilangan 
tartibda ilmiy darajalar va ilmiy unvonlarga 
taqdim etish [14].

Bunday milliy huquqiy fikr, birinchidan, 
korrupsiya kabi illatning jahon miqyosida tobora 
oʻsib borayotganligi, ikkinchidan, korrupsi-
yaning oddiy poraxoʻrlikdan farq qilinishi nuqtayi 
nazaridan mumkin boʻldi. Qonunchilikda qoʻl-
laniladigan “hokimiyat yoki mansab vako-latini 
suiisteʼmol qilish”, “hokimiyat yoki mansab 
vakolati doirasidan chetga chiqish”, “mansabga 
sovuqqonlik bilan qarash”, “hokimiyat harakat-
sizligi”, “mansab soxtakorligi”, “pora berish”, 
“pora olish”, “pora olish-berishda vositachilik 
qilish”, “xizmatchini pora evaziga ogʻdirish” [15] 
va hokazo kabi odatiy vositalar bilan birga 
koʻpchilik olimlar va amaliyotchilar ushbu hodi-
saning mohiyatini tushunib, bilib olish yoʻlidan 
bormoqdalar va uni oʻrganish metodologiyasida 
yagona yondashuvdan foydalanmoqdalar. 

Oʻzbekiston Respublikasining “Korrupsiya-
ga qarshi kurashish toʻgʻrisida” 2017-yil 3-yan-
vardagi qonunida “korrupsiya – shaxsning oʻz 
mansab yoki xizmat mavqeidan shaxsiy manfa-
atlarini yoxud oʻzga shaxslarning manfaatlarini 
koʻzlab moddiy yoki nomoddiy naf olish maqsa-
dida qonunga xilof ravishda foydalanishi, xuddi 
shuningdek, bunday nafni qonunga xilof ravish-
da taqdim etish”[16] deb taʼrif berildi va natijada 
korrupsiyaning yagona taʼrifi ishlab chiqildi. 

Bugungi kunda aksariyat tadqiqotchilar 
korrupsiyani asosli ravishda nafaqat huquqiy, 

kriminologik, balki sotsial-ijtimoiy hamda 
siyosiy-iqtisodiy ahamiyatga ega boʻlgan 
tushuncha sifatida koʻrib chiqmoqdalar.

Korrupsiya – bu tizim. Korrupsiya, uning 
koʻlami haqida aniq va ishonchli tasavvurga ega 
boʻlmagan odamlar, shubhasiz, iqtisodiy 
xarakterdagi sabablarga eʼtibor qaratadilar. Ular 
poraxoʻrlikning odatdagi tushunchasiga korrup-
siyani ham qoʻshgan holda, korrupsiyaning 
sababi shifokorlar, oʻqituvchilar, huquq-tartibot 
xodimlari, mansabdor shaxslarning mablagʻi 
yetishmasligi, deb hisoblaydilar. Lekin bu bilan 
bogʻliq holatda faqat poraxoʻrlik haqida gapiri-
shimiz mumkin. Korrupsiya – bu boshqa tushun-
cha boʻlib, oʻzida jiddiyroq xavfni ifodalaydi.

Biroq, poraxoʻrlik va korrupsiyani bogʻ-
laydigan umumiy jihatlar bor. Ular nomoddiy 
tavsifga ega boʻlib, ushbu hodisalarning sabab-
lariga yashiringan. Agar davlat funksiyalarini 
bajarishga vakolatli boʻlgan davlat xizmatchilari 
va boshqa shaxslar oʻz xizmat mavqeidan, 
maqomidan va egallagan lavozimi obroʻsidan 
shaxsiy boylik orttirish yoki guruh manfaatlarida 
gʻaraz maqsadlarda foydalanadigan boʻlsa, 
unda korrupsiya hokimiyat tanazzuliga ega 
boʻladi.

Korrupsiyaning ijtimoiy xavfi juda yuqori. 
Xalqaro hujjatlarda korrupsiya iqtisodiyotga oʻta 
zararli taʼsir koʻrsatishi, barcha turdagi hukumat 
qarorlari va dasturlari samaradorligiga putur 
yetkazishi, jamiyatda oʻrnatilgan axloq norma-
lariga zarar yetkazishi, fuqarolarning hukumat-
ga, hokimiyat obroʻsiga boʻlgan ishonchini 
susaytirishi, adolat prinsipini buzishi va xolis odil 
sudlov amalga oshirilishini barbod qilishi 
taʼkidlanadi.

Shunday qilib, korrupsion jinoyatchilik – bu 
boshqaruvga rasman jalb qilingan shaxslar 
(davlat funksiyalarni bajarishga vakolat beril-
gan, davlat organlari va fuqarolarning oʻzini oʻzi 
boshqarish organlari xodimlari va boshqa 
shaxslar) tomonidan ularning oʻz huquqiy holati 
boʻyicha imkoniyatlaridan foydalangan holda 
noqonuniy shaxsiy manfaat topish uchun sodir 
qilingan jinoyatdir.

Turli kriminologik maʼlumotlar yangi tuzila-
yotgan tashkilotlar nizomlarini va boshqa taʼsis 
hujjatlarini roʻyxatga olish, tegishli faoliyatni 
litsenziyalash, bojxona hujjatlarini rasmiy-
lashtirish, kredit olish va hokazolar keng tar-
qalgan “byurokratik reket”dan dalolat beradi.

Korrupsiya jinoyati bunday jinoyatlarning 
subyektlari, sodir etilishi usullari va sohalari 
bilan bogʻliq bir qator kriminologik xususiyat-
larga ega. Korrupsiya jinoyatining subyektlari 
ijtimoiy jihatdan yuqori mavqega ega boʻlgan 
shaxslar boʻlgani sababli, uni hokimiyat-elita 
jinoyati sifatida tavsiflash mumkin. Ushbu ji-
noyatdan xususiylashtirish, moliyalashtirish, 
kreditlash, bank operatsiyalari, tijorat tashkilot-
larini tuzish va roʻyxatga olish, litsenziyalash va 
kvotalar, tashqi iqtisodiy faoliyat, mablagʻlarni 
taqsimlash, yer islohotini amalga oshirish va hal 
qilish bilan bogʻliq davlat tuzilmalari eng koʻp 
zarar koʻrgan.

Korrupsiyaning xarakterli xususiyati uning 
eng yuqori darajadagi latentligi – yashirinligi 
hisoblanadi. Ekspertlar hisob-kitoblariga koʻra, 
poraxoʻrlik aniqlangan holatlarining darajasi 
ularning haqiqiy holatiga nisbatan 0,1 dan 2 
foizigacha toʻgʻri keladi, xolos. 

Korrupsion jinoyatlarning yuqori darajadagi 
latentligi obyektiv va subyektiv tavsifdagi omillar 
bilan izohlanadi. Koʻplab holatda bunday 
jinoyatlarni hal etishdan manfaatdor boʻlgan 
jismoniy maʼnodagi jabrlanuvchilar deyarli 
boʻlmaydi. Buning sababi, qoida tariqasida, 
(pora olish va pora berishda) barcha ishtirok-
chilar qonunga muvofiq jinoiy javobgarlikka 
tortiladilar. Shuning uchun korrupsion jinoyatlar 
yashirin, koʻpincha davlat faoliyatining oʻziga 
xos va maxfiy turlarida sodir etiladi. 

Latentlikning subyektiv sabablariga korrup-
siyaga qarshi kurashishda davlat organlari 
rahbarlari oʻrtasida lozim darajada siyosiy iroda 
va qatʼiyatning yoʻqligi, shuningdek, ushbu 
faoliyatni tergov qilishda ishtirok etadigan tezkor 
vakillar va tergov xodimlarining kasbiy mahorati 
darajasining qoniqarsizligi kabilar kiradi.

Masalan, Ya.I. Bogdanovning taʼkidlashi-
cha, 2000-yillarga kelib Rossiyada korrupsiya 
va poraxoʻrlik muammosi shu qadar tahlikali 
ravishda keskinlashib ketdiki, hamma narsa 
sotiladi va sotib olinadi: maktablardagi baho-
lardan tortib, davlat Dumasida qonun qabul 
qilishgacha. Shu bilan birga, olim va mutaxas-
sislarning maʼlumotlariga koʻra, poraxoʻrlik ho-
latlarining ancha qismi (90%) hal etilmay 
qolmoqda[17].

Shuningdek, korrupsiya va poraxoʻrlik ham-
da jinoiy uyushmalar oʻrtasida shubhasiz oʻzaro 
aloqalar mavjud, chunki hech bir jinoiy uyushma 
oʻz maqsadlariga erishish uchun turli darajadagi 

mansabdor shaxslarni korrupsiyalashtirmasdan 
turib yashay olmaydi. Agar oddiy jinoyatchilik 
jamiyat institutlariga qarshi tursa, uyushgan 
jinoyatchilik ushbu qarama-qarshilikda davlat va 
jamiyat institutlariga tayanishga, ulardan oʻz 
maqsadlari yoʻlida foydalanishga harakat qiladi.

Jamiyatda imtiyozli kreditlarni noqonuniy 
ajratish, olish va ulardan foydalanish, kapitalni 
xufiya iqtisodiyotiga va chet el banklariga 
oʻtkazish, jinoiy yoʻl bilan olingan pulni “yuvib 
ketish” kabi faktlar keng tarqaldi. Ushbu 
harakatlar muqarrar mansabdor shaxslarning 
qasddan oʻz xizmat vakolatlarini suiisteʼmol 
qilgan holda katta miqdorda pora olish bilan turli 
jinoyatlarni sodir qilgan holatlari bilan birgalikda 
kuzatiladi. 

Korrupsiya mavzusining nazariy ahami-
yatiga kelganda, ushbu muammoga oid turli 
qarashlar (manbalar)ni, ularning qiyosiy tavsifini 
aks ettirish, jamiyatning korrupsiyalashganlik 
holati va uning darajasini, huquq ijodkorligi va 
huquqni qoʻllash amaliyotini tahlil qilish maq-
sadga muvofiq.

Korrupsiya mavzusining obyekti korrupsiya 
va poraxoʻrlikka qarshi kurash muammosi boʻl-
sa, uning predmeti – korrupsiya munosabat-
larining paydo boʻlishi, faoliyat koʻrsatishi va 
rivojlanishining umumiy qonuniyatlari, ularning 
mohiyati, tuzilishi, asosiy elementlari va 
tamoyillari hisoblanadi.

Korrupsiya mavzusi boʻyicha olimlar va 
tadqiqotchilarning ilmiy ishlarini, qonunlar, 
normativ-huquqiy hujjatlarni, konferensiya 
materiallarini oʻrganib, quyidagi xulosaga kelish 
mumkin: koʻplab odamlar korrupsiya muammosi 
bilan qiziqmoqdalar, uni bartaraf etish boʻyicha 
oʻzlarining choralarini taklif qilmoqdalar, bunda 
ular umumiy gaplardan emas, balki aniq 
faktlardan foydalanmoqdalar.

Ushbu mavzuning maqsadi korrupsiya va 
poraxoʻrlikka oid qonunchilikdagi mavjud 
kamchilik va nuqsonlarni aniqlashdan iborat 
boʻlishi kerak.

Korrupsiya qonun ustuvorligi, demokratiya 
va inson huquqlariga jiddiy tahdid boʻlib, 
hokimiyatga boʻlgan ishonchga, davlat bosh-
qaruvi  prinsiplariga, tenglik va ijtimoiy adolatga 
putur yetkazadi, raqobatga, iqtisodiy rivojla-
nishga toʻsqinlik qiladi va demokratik institutlar 
barqarorligi va jamiyatning axloqiy negizlariga 
tahdid soladi.

Buni quyidagi raqamlardan ham koʻrish 

mumkin, masalan, “2021-yilda Oʻzbekistonda 
korrupsiya yoʻnalishidagi jinoyatlardan davlat va 
jamiyat manfaatlariga 1 trln. 282 mlrd. soʻm (118 
mln. AQSH dollari) miqdorida zarar yetkazildi. 
Shundan faqat 887 milliard soʻm yoki zararning 
69.1 foizi undirilgan, xolos.

2021-yilda sudlarga 5483 shaxsga nisbatan 
3769 ta korrupsiya toʻgʻrisidagi jinoyat ishi 
yuborilgan. Buni 2020-yilga nisbatan taqqos-
laganda 2621 taga koʻpaygan, jinoiy javobgar-
likka tortilgan shaxslar soni esa 3760 taga yoki 
218 foizga oshgan.

2020-yilda korrupsiya jinoyatlari sodir 
etilishi oqibatida davlat va jamiyat manfaatlariga 
500 mlrd. 102 mln. soʻm miqdorida moddiy zarar 
yetkazilgan boʻlib, shundan 355 mlrd. soʻm yoki 
71,0 foizi undirilgan.

Bundan tashqari, 2021-yilda Korrupsiyaga 
qarshi agentlik tomonidan davlat xaridi boʻyicha 
qurilish sohasida umumiy summasi 461.3 mlrd.  
soʻmlik 59 ta obyektda tekshiruvlar oʻtkazgan. 
Tekshiruvlarda korrupsiya holati boʻyicha aniq-
langan faktlar yuzasidan toʻplangan hujjatlar 
huquqni muhofaza qiluvchi organlarga yubo-
rilganligi natijasida 49 ta jinoyat ishi va 24 ta 
maʼmuriy ish qoʻzgʻatilgan”[18].

Xuddi shuningdek, Korrupsiyaga qarshi 
kurash agentligining maʼlumotlariga koʻra, 
2021-yilning 6 oyi mobaynida 2544 nafar 
mansabdor shaxsga nisbatan korrupsiya 
holatlari bilan bogʻliq 1676 ta jinoyat ishi tergov 
qilinib, sudlarga yuborilgan. Sud yakunlariga 
koʻra, korrupsiyaga oid jinoyat ishlari boʻyicha 
592,5 mlrd. soʻm moddiy zarar yetkazilgani 
aniqlanib, shundan 170,8 mlrd. soʻmi (28 foizi) 
undirilib, 421,7 mlrd. soʻmi Bosh prokuratura 
huzuridagi Majburiy ijro byurosi tomonidan 
undirilishi belgilangan[19]. Korrupsiya jinoyati 
bilan bogʻliq bunday holatlarni koʻplab keltirish 
mumkin.

Ushbu mavzuga xulosa sifatida Isroilning 
sobiq bosh vaziri Golda Meirning quyidagi 
soʻzlarini keltirish mumkin:

“Agarda siz oʻgʻillari va qizlari qaytib kela-
digan mamlakatni qurmoqchi boʻlsangiz, agarda 
ular faqat dam olish mavsumidagina tark 
etadigan mamlakatni qurmoqchi boʻlsangiz, 
agarda kelajak uchun qoʻrquv hissi boʻlmagan 
mamlakatni qurmoqchi boʻlsangiz, unda uchta 
tadbirni bajaring: 

1. Korrupsiyani Vatanga xiyonat, poraxoʻr 
amaldorlarni va ularning yetti avlodigacha 
xoinlarga tenglashtiring.

2. Uch kasbni, yaʼni harbiylar, oʻqituvchilar 
va shifokorlikni eng yuqori haq toʻlanadigan va 
hurmat qilinadigan kasbga aylantiring.

3. Eng muhimi – mehnat, mehnat va yana 
mehnat, sizni oʻzingizdan boshqa hech kim 
himoya qilmaydi, sizni oʻzingizdan boshqa hech 
kim boqmaydi va sizning mamlakatingiz faqat 
oʻzingizga kerak, boshqa hech kimga kerak 
boʻlmaydi. Qachonki, bular faqat soʻzlarga va 
oddiy shiorga emas, balki sizning hayot tar-
zingizga aylansa, demak siz oʻz maqsadingizga 
erishdingiz …”. 

Yuqoridagi fikrlarni umumlashtirgan holda 
quyidagi chora-tadbirlarni muntazam amalga 
oshirish va tadqiq etishni maqsadga muvofiq 
deb hisoblaymiz:

1. “Korrupsiya” tushunchasi va uning za-
monaviy dunyodagi ijtimoiy ahamiyatini umumiy 
jihatdan oʻrganish.

2. Korrupsiya va poraxoʻrlik tarixiy genezisi 
boʻyicha ilmiy adabiyotlarni tahlil qilish.

3. Poraxoʻrlik jinoyatini boshqa turdosh 
jinoyat tarkiblaridan farqlash mezonlarini tahlil 
qilish.

4. Poraxoʻrlikning sotsiologik tavsifi boʻ-
yicha zamonaviy metodlardan foydalangan 
holda ijtimoiy elita boʻyicha soʻrovlar oʻtkazish.

5. Ilgʻor xorijiy davlatlarning korrupsiyaga 
qarshi kurashish usullari va mexanizmlari 
boʻyicha maqsadli ilmiy-tadqiqot olib borish.

6. Oʻzbekistonda korrupsiyaga sabab boʻ-
layotgan muammolarni, korrupsion jinoyatlar va 
ularning sabab hamda shart-sharoitlarni oʻrga-
nish.

7. Oʻzbekiston va xorijdagi korrupsiyaga oid 
statistik maʼlumotlarni yaxlit shaklda tizim-
lashtirish.

8. Ijro hokimiyati organlari normativ-huquqiy 
hujjatlarining korrupsiogenizisini xalqaro stan-
dartlar asosida ilmiy tahlil qilish.

ОСОБЕННОСТИ РАЗВИТИЯ СТРОИТЕЛЬНОЙ ОТРАСЛИ 
НА СОВРЕМЕННОМ ЭТАПЕ ЭКОНОМИЧЕСКИХ РЕФОРМ: 
ТЕНЕВОЙ АСПЕКТ

кандидат экономическмих наук

Аннотация. В статье проведен анализ уровня экономического развития, 
эффективности и темпа роста в строительной отрасли, напрямую отражающихся в 
социально-экономическом состоянии страны. Рассмотрены коррупционные и незаконные 
действия в данной сфере, болезненно отражающиеся в общественной и экономической 
среде. Представлены актуальные направления борьбы с теневой экономикой в 
строительной отрасли страны.

Ключевые слова: строительство, инвестиции, капитальное строительство, 
государственная политика, теневая экономика, коррупция, борьба с коррупцией.

Abstract. The article analyzes the level of economic development, efficiency and growth rates in the 
construction industry, which are directly reflected in the country's socio-economic situation. Corruption 
and illegal actions in this area, which are painfully reflected in the social and economic environment, 
were considered. The current directions of the fight against the shadow economy in the construction 
industry of the country are presented.

Keywords: construction, investment, capital construction, state policy, shadow economy, 
corruption, anti-corruption.

¹  Составлено автором на основе: «Теневая экономика - препятствие для честно работающего бизнеса» - президент 
Узбекистана. https://www.gazeta.uz/ru/2024/01/16/shadow-economy/; Основные показатели выполненных строительных 
работ в Республике Узбекистан за январь-декабрь 2023 года. Предварительные данные. Агентство  Статистики  при 
Президенте Республики Узбекистан. С.2. https://stat.uz/img/urilish-yanvar-dekabr-yangi--rus.pdf.

1Количество строительных предприятий и уровень их теневизации  

№ Регионы Количество 

строительных 

предприятий 

на 01.01.2024г., 

ед. 

Количество 

строительных 

предприятий с 

«одним рабочим» 

Доля строительных 

предприятий с 

«одним рабочим» в 

общем кол-ве 

1.  Республика 

Каракалпакстан 
1 931 765 39,6 

2.  Андижанская  2 111 688 32,6 

3.  Бухарская  2 688 757 28,2 

4.  Ферганская  2 969 701 23,6 

5.  Джизакская  1 536 454 29,6 

6.  Наманганская  1 666 513 30,8 

7.  Навоийская  1 390 386 27,8 

8.  Кашкадарьинская  2 578 849 32,9 

9.  Самаркандская 2 530 837 33,1 

10.  Сырдарьинская 1 049 367 35,0 

11.  Сурхандарьинская 2 323 737 31,7 

12.  Ташкентская  2 900 1087 37,5 

13.  Хорезмская 1 768 537 30,4 

14.  г.Ташкент 7 310 2249 30,8 

 Всего по республике 34749 10947 31,5 

AKTIVLARNI DEKLARATSIYA QILISHNING KORRUPSIYAGA QARSHI 
KURASHDAGI MUHIMLIGI 

Annotatsiya. Maqolada korrupsiyaning salbiy oqibatlari, unga qarshi kurashishda mansabdor 
shaxslarning aktivlarini deklaratsiya qilishning muhimligi, mazkur yoʻnalishda rivojlangan ilgʻor davlatlar 
tajribasining ahamiyati bayon etilgan. 
Kalit soʻzlar: korrupsiya, aktivlar, aktivlar deklaratsiyasi, profilaktika, manfaatlar toʻqnashuvi.

Abstract. The article describes the negative consequences of corruption, the importance of declaring 
assets of officials in the fight against it, as well as the significance of the experience of advanced 
countries that have developed in this direction.
Keywords: corruption, assets, asset disclosure, prevention, conflict of interest.

Oʻzbekiston Respublikasi Kriminologiya tadqiqot instituti 
yetakchi ilmiy xodimi

Davranov Xusniddin Baxranovich 
Oʻzbekiston Respublikasi Kriminologiya tadqiqot instituti 
bosh yuriskonsulti

B
ugungi kunda jahon mamlakatlarining 
diqqat markazida turgan eng muhim 
masalalardan biri – korrupsiyaga 

qarshi kurashish hamda uning jamiyatda tutgan 
salmogʻini kamaytirishdan iborat. Korrupsiya-
ning kamayishi hokimiyat va jamiyat oʻrtasidagi 
ziddiyatli holatning ijobiy tomonga oʻzgarishiga 
olib keladi. 

Korrupsiyaga qarshi kurashda har bir davlat 
oʻziga xos tizim va vositalarga ega. Biroq, 
ularning samarali ishlashi uchun ilgʻor xorijiy 
davlatlarning tajribalarini oʻrganib borish va 
ijobiy natijalarini amaliyotga tatbiq etish boʻyicha 
muntazam ravishda tadqiqot olib borish zarur. 

Shuni alohida taʼkidlash joizki, korrupsiyaga 
qarshi kurashda aktivlar deklaratsiyasidan 
foydalanish koʻplab davlatlarda joriy etilgan. 

Aktivlar deklaratsiyasi[1] (keyingi oʻrinlarda 
deklaratsiya) korrupsiyaga qarshi kurashda 
muhim mexanizm hisoblanadi. Deklaratsiya 
–davlat xizmatchilari, xususan, mansabdor  
shaxslar daromadlarining ochiqligi va shaffof-
ligini taʼminlashga yoʻnaltirilgan hujjat. 

Deklaratsiyaning dastlabki rivojlanish bos-
qichi Ikkinchi jahon urushidan soʻng AQSH va 
Gʻarbiy Yevropada boshlangan boʻlib, davlat 
xizmatchilariga nisbatan qoʻllanilgan. AQSHda 
mansabdor shaxslar orasida toʻxtovsiz davom 
etgan korrupsiya illati davlat vakillarining kasb 
etikasini mustahkamlash boʻyicha amalga 

oshiriladigan yangi chora-tadbirlarni joriy 
qilishga katta turtki boʻldi. Federal darajadagi 
davlat mansabdor shaxslari daromadlarining 
ochiqligini taʼminlash zarurligi toʻgʻrisida birinchi 
boʻlib AQSHning 33-prezidenti Garri Trumen 
1951-yilda Kongressga[2] murojaatnomasida 
quyidagi fikrlarini bayon qilgan: “Bugungi kunda 
jamiyatdagi muammolardan kelib chiqib, davlat 
mansabdor shaxslarining halol va pokligiga 
shubha uygʻotmaslik uchun, biz barchamiz 
daromadlarimiz toʻgʻrisidagi maʼlumotlarni 
jamiyatga ochiqlashga tayyormiz”. [3]

Biroq, turli sabablarga koʻra, XX asrning 50 
yillarida davlat xizmatchilariga nisbatan aktivlar 
deklaratsiyasini joriy qilish ishlari amalga 
oshirilmadi. Faqatgina, 1965-yilga kelib, 
AQSHning 36-prezidenti Lindon Djonson fede-
ral darajadagi mansabdor shaxslarga daromad-
larini oshkor qilish majburiyatini joriy qildi. 1969-
yilga kelib AQSHning 11 ta shtatida deklaratsiya 
mexanizmi joriy etilgan edi. Butun mamlakat 
miqyosida deklaratsiyalash mexanizmiga oʻtish 
Uotergeyt mojarosidan [4] soʻng amalga 
oshirildi. 1978-yilda qabul qilingan “Davlat 
mansabdor shaxslarining etikasi toʻgʻrisida”gi 
qonunga asosan, bugungi kunga qadar AQSH 
da davlat xizmatchilari aktivlar deklaratsiyasini 
taqdim etib kelmoqdalar. 

Gʻarbiy Yevropa mamlakatlarida, Buyuk 
Britaniyadan tashqari (ushbu mamlakatda 

1974-yilda Parlament vakillarining moliyaviy 
manfaatlarini ochiqlash mexanizmi joriy qilin-
gan), davlat xizmatchilarining daromadlari, 
xarajatlari, mulklari va moliyaviy manfaatlarini 
ochiqlash tizimi biroz kech tatbiq qilingan. 

Davlat xizmatchilarining aktivlar dekla-
ratsiyasi mexanizmi Gʻarbiy Yevropa mamla-
katlarida 1980-yillardan amaliyotga tatbiq etila 
boshlagan. Ispaniyada 1982-yilda “Aktivlar 
deklaratsiyasi toʻgʻrisida”gi qonun qabul qilindi, 
shu yilning oʻzida Italiyada Parlament aʼzolariga 
qoʻshimcha daromadlari va mavjud mulklarining 
holati toʻgʻrisida maʼlumot taqdim etish maj-
buriyati yuklatilgan. 1983-yilda “Saylangan 
mansabdor shaxslarning moddiy ahvolini ja-
moatchilik tomonidan nazorat qilish toʻgʻrisida” 
Portugaliya qonuni qabul qilingan. 

Alohida taʼkidlash kerakki, Gʻarbiy Yevropa 
davlatlarining oʻtgan davrlardagi va hattoki joriy 
deklaratsiyalash mexanizmi, xususan, ulardagi 
maʼlumotlarni oshkor qilish, davlat xizmat-
chilarining qamrab olish darajasi va nazorat 
qilishi mexanizmi AQSHning deklaratsiyalash 
mexanizmidan sezilarli darajada farq qiladi.

AQSHda asosiy urgʻu barcha davlat xiz-
matchilariga, Gʻarbiy Yevropa davlatlarida esa, 
asosan, yuqori turuvchi mansabdor shaxslarga 
qaratilgan. Shuningdek, AQSHda taqdim 
qilingan deklaratsiya maʼlumotlari soliq va mo-
liyaviy nazorat organlari tomonidan tekshirilsa, 
Gʻarbiy Yevropa mamlakatlarida esa davlat 
xizmatchisi ish olib borayotgan tashkilotining 
markaziy apparatida faoliyat olib boruvchi 
axloq-odob harakati boshqarmalari tomonidan 
nazorat qilinadi. 

Markaziy va Sharqiy Yevropada 1990-
yildan soʻng sotsialistik tuzumda siyosat yurit-
gan davlatlarning demokratlashuvi va korrup-
siyaga qarshi kurashda yangi mexanizmlarga 
boʻlgan talab natijasida ushbu mamlakatlarda 
korrupsiyaga qarshi kurashda aktivlar dekla-
ratsiyasi mexanizmini amaliyotga joriy qilish 
asosan 1990-2000-yillar oraligʻida amalga 
oshirilgan.

Jahonda korrupsiyaga qarshi kurashda 
aktivlar deklaratsiyasining joriy qilish ama-
liyotiga asosiy turtki boʻlgan holat, bu 2003-yilda 
Birlashgan Millatlar Tashkilotining Korrupsiyaga 
qarshi konvensiyasi (Nyu-York, 2003-yil 31-
oktyabr) qabul qilinganligi bilan bogʻliq. Sababi 
ushbu Konvensiyaning 20-moddasi “Noqonuniy 
tarzda boylik orttirilishi”da “Davlat mansabdor 
shaxslarining noqonuniy daromad olganligi 

aniqlansa, buni jinoiy javobgarlikka tortiladigan 
harakat sifatida eʼtirof etish uchun talab qilinishi 
mumkin boʻlgan qonuniy va boshqa choralarni 
koʻrish imoniyatlarini koʻrib chiqadi”[5], deb 
belgilangan.

Konvensiyaning ushbu moddasiga asosan, 
noqonuniy daromadni aniqlash deklaratsiyalash 
mexanizmi orqali amalga oshiriladi. Ushbu 
Konvensiyani ratifikatsiya qilgan davlatlar 
mansabdor shaxslar orasida korrupsiyaga qar-
shi kurashda deklaratsiya mexanizmini joriy 
qilishga kirishdilar. Buning natijasida jahonda 
aktivlar deklaratsiyasi mexanizmini korrup-
siyaga qarshi kurashda qoʻllaydigan davlatlar 
soni keskin ortdi. 

Yuqoridagilarni umumlashtirgan holda ay-
tish mumkinki, xalqaro miqyosda davlatlarda 
aktivlar deklaratsiyasi mexanizmini amaliyotga 
tatbiq etish asosan quyidagi  uch bosqichda 
namoyon boʻladi: 

dastlabki bosqich 1970-1990-yillarni qam-
rab olib, “Amaliyotga tatbiq qilish bosqichi” 
hisoblanadi. Jumladan, davlatlardagi korrup-
siyaga oid muammolarning ortishi va ularga 
qarshi kurashda yangicha mexanizmlarga boʻ-
lgan talabdan kelib chiqib rivojlangan; 

2-bosqich 1990-2003-yillar oraligʻini oʻz 
ichiga oladi. “Rivojlanish bosqichi” deb nom 
olgan ushbu bosqichda koʻplab davlatlarning 
demokratlashuvi va korrupsiyaga qarshi ku-
rashda jamiyatning oʻrni ortib borishi, yaʼni 
davlat xizmatchilarining daromadlari va mulklari 
shaffofligini hamda oshkoraligini taʼminlashga 
intilishi bilan bogʻliq; 

3-bosqich 2003-yildan hozirga qadar da-
vom etib kelayotgan “Xalqaro-huquqiy hujjatlar 
bilan tartibga solish bosqichi” deb nomlandi. 
Ushbu bosqichda Birlashgan Millatlar Tashki-
lotining Korrupsiyaga qarshi konvensiyasida 
(2003-yil 31-oktyabr, Nyu-York), shuningdek, 
IHRT doirasida qabul qilingan korrupsiyaga 
qarshi kurash boʻyicha Istanbul harakat rejasiga 
(2003-yil 10-sentyabr, Istanbul) qoʻshilgan 
davlatlarga korrupsiyaga qarshi kurashda 
aktivlar deklaratsiyasini amaliyotga tatbiq qilish 
boʻyicha koʻrsatmalar berib oʻtilgan. 

Korrupsiyaga qarshi kurashda faqat post-
faktum kurashish yetarlicha samara bermaydi, 
unga qoʻshimcha tarzda oldini olish choralarini 
koʻrish juda muhim. Oldini olish boʻyicha ishlarni 
tashkillashtirishning zarurligi boʻyicha bir 
qancha fikrlar ilgari suriladi. 

 

 

Davlat ma’lumotlarining fuqarolar 

tomonidan ko‘rish imkoniya�

 

Davlat xizmatchilari daromadlari va 

mol-mulklari hamda xizmatdan 

tashqari faoliyatlarini deklaratsiyalash

 

ь

  

Manfaatlar to‘qnashuviga sabab 

bo?luvchi holatlar, mashg?ulot, 

investitsiyalar, aktivlar, tuhfa 

yoki naflar to‘g‘risida;

  

ь

 

Jami daromad va mulk 

to‘g‘risida

 

ma’lumot taqdim 

etish.

  

 

ь

  

Davlat xaridlari to‘g‘risida;

  

ь

 

Davlat moliya tizimi to‘g‘risida;

  

ь

 

Davlat organlari faoliyati t

 

to‘g‘risida

 

gi hisobot;

  

ь

 

Davlat xizmatiga ishga qabul qilish 

va ish xaqi to‘g‘risida;

  

ь

 

Aholining manfaatlariga taalluqli 

bo‘lgan qarorlar va huquqiy 

hujjatlar to‘g‘risida;

  

ь

 

Korrupsiya va unga qarshi kurash 

to‘g‘risida.

 

 

 

Birinchidan, korrupsion jinoyatlarning aksa-
riyati latent holatda, yaʼni oshkor boʻlmasdan 
qoladi. Bunda tomonlarning oʻzaro manfa-
atdorligi asosiy sabab boʻladi.

Ikkinchidan, korrupsiya juda murakkab ho-
disa boʻlib, uni isbotlash  muayyan qiyin-
chiliklarni keltirib chiqaradi, natijada yetarli 
dalillarsiz korrupsioner jazosiz qolaveradi. 

Uchinchidan, tekshirish ishlari, ayniqsa 
xalqaro miqyosda amalga oshiriladigan ishlar 
huquqni muhofaza qiluvchi organlarning uzoq 
muddatli hamkorlikdagi faoliyatini talab etishi, 
jinoyat ishlari sifatiga salbiy taʼsir qilishi mumkin. 

Shuni alohida taʼkidlash joizki, davlat 
xizmatchilarining oʻz harakatlari uchun masʼ-
uliyatini oshirishga oshkoralik prinsipi taʼsir 
koʻrsatadi. Korrupsiyaga qarshi konvensiyaning 
5-moddasi 1-bandida davlat boshqaruvining 
shaffofligi korrupsiyaga qarshi kurashish siyo-
satining asosiy tamoyillaridan biri deb eʼtirof 

etilgan. BMTning Korrupsiyaga qarshi konven-
siyasini amalga oshirish boʻyicha texnik 
qoʻllanmada quyidagilar taʼkidlanadi: “Umumiy 
prinsipga koʻra, davlat organlarida shunday 
sharoit yaratish kerakki, unda xizmatlar 
koʻrsatish jarayoni oshkora va shaffofligi 
taʼminlangan boʻlishi, toki shaxsiy va oʻzgalar 
manfaatlariga asoslangan sovgʻa va mehmon-
doʻstlik munosabatlari rasmiy harakatlar va 
qarorlar qabul qilinishiga taʼsir koʻrsata olmasligi 
zarur” [6].

 Xulosa oʻrnida shuni taʼkidlash mum-
kinki, korrupsiyaga qarshi kurashda aktivlar 
deklaratsiyasi samarali mexanizm hisoblanib, 
fuqarolarning davlat xizmatchilariga boʻlgan 
ishonchini taʼminlaydi. Bugungi kunda, mam-
lakatimizda xorijiy davlatlarning ilgʻor tajribasiga 
tayangan holda aktivlar deklaratsiyasi mexa-
nizmini amaliyotga tatbiq etish maqsadga 
muvofiq hisoblanadi.

Yuldash Mustafayevich Karaketov O‘zbekistonda huquqshunoslik ilmi rivojiga ka�a 
 hissa qo‘shgan va uni dunyo davlatlarga keng targ‘ib qilgan zabardast olimlarimizdan biri.

Yuldash Mustafayevich 1975-yilda ToshDU huquqshunoslik fakultetini imtiyozli diplom bilan tugatib,  
iqtidorli yosh mutaxassis sifatida jinoyat huquqi kafedrasiga o‘qituvchi vazifasiga qabul qilinadi. 1975-1986-
yillarda ushbu kafedrada o‘qituvchi, dotsent vazifasini bajaruvchi bo‘lib faoliyat yuritadi. 1980-yilda nomzodlik, 
1996-yilda doktorlik  dissertatsiyalarini muvaffaqiyatli himoya qiladi.

Olimning jinoyat huquqi va kriminologiyaga oid 15 ta monografiya, o‘quv qo‘llanmalari o‘zbek, rus, qoraqalpoq 
tillarida chop etilgan, 150 dan ortiq maqolalari respublikamiz va xorijiy ilmiy jurnallar hamda ommaviy axborot 
vositalarida e’lon qilingan.

       uquqshunoslik ilmining zabardast vakili, yuridik fanlari H
      doktori, professor, Tabiat va jamiyat haqidagi fanlar xalqaro 
akademiyasining akademigi, taniqli olim Zarip Saidovich Zaripov butun faoliyatini 
O‘zbekistonda kriminologiya va huquqbuzarliklar profilaktikasi sohasini rivojlanti-
rishga bag‘ishlagan inson.

Zarip Saidovich Zaripov kriminologiya va huquqbuzarliklar profilaktikasi sohasida 
ilmiy izlanishlar olib borib, 1979-yilda nomzodlik dissertatsiyasini, 1991-yilda 
doktorlik dissertatsiyasini himoya qilib, kriminologiya va huquqbuzarliklar 
profilaktikasi sohasida yirik ilmiy tadqiqotlarga yo‘l ochdi. 

Professor Zarip Saidovich 30 dan ortiq nomzodlik va doktorlik dissertatsiyalariga 
bevosita ilmiy rahbarlik qilgan. 150 dan ortiq ilmiy ishlari e’lon qilingan, ular orasida 
20 dan ortiq darslik va monografiyalar bor.

                                                  Yuridik fanlar nomzodi, dotsent  Muhammadjon Usmonaliyev O‘zbekistonda          
                                         kriminologiya fani shakllanishi va rivojlanishiga munosib hissa qo‘shgan olimlardan biri.

Muhammadjon Usmonaliyev 1973-yilda Toshkent davlat universitetining huquqshunoslik  fakultetini 
tamomlagan. 1983-yilda nomzodlik dissertatsiyasini himoya qilgan. 80 dan ortiq ilmiy ishlari chop etilgan. Jinoyat 
huquqi: Umumiy va Maxsus qism, “Kriminologiya” darsliklari, shunugdek ikkita monografiya, bir qancha      
o‘quv qo‘llanmalarining muallifi. 

Muhammadjon Usmonaliyev Toshkent davlat yuridik institutida talabalarga Jinoyat huquqi va Kriminologiya 
fanlaridan dars bergan. Bir qator yosh tadqiqotchilarga, aspirantlarga ilmiy rahbarlik qilgan.

 Zaripov Zarip Saidovich 
1947-2022                                                       

Muhammadjon Usmonaliyev 
1941-2017                                                       

 Karaketov Yuldash Mustafayevich 
1948-2000                                                     

Professor Isamiddin Ismailov mas’ulligida tayyorlangan “Kriminologiya” darsligi 2000-yil 
O‘zbekiston Respublikasi Oliy va o‘rta maxsus ta’lim vazirligi hamda “Ustoz” jamg‘armasi 
hamkorligida o‘tkazilgan respublika tanlovida 2-darajali diplom bilan taqdirlangan. 

Uning ilmiy rahbarligida 5 nafar tadqiqotchi yuridik fanlar nomzodi, 3 nafar tadqiqotchi yuridik 
fanlar doktori dissertatsiyasini muvaffaqiyatli himoya qilgan. 

U 2008-yildan Rossiya kriminologlar assotsiatsiyasi, 2011-yildan “Bola va Zamon” bolalar 
ilmiy-ommabop jurnali, 2020-yildan “Huquqiy tadqiqotlar jurnali”, 2021-yildan “Jamoat 
xavfsizligi” ilmiy-amaliy jurnali tahrir hay’ati, 2020-yildan O‘zbekiston Respublikasi Oliy Majlisi 
Senati Mudofaa va xavfsizlik qo‘mitasi ekspert guruhi a’zosi sifatida faoliyat ko‘rsatib kelmoqda. 

   Yuridik fanlar doktori, professor Isamiddin Ismailov 50 yillik mehnat 
faoliyatining 37 yilini ilmiy-pedagogik faoliyatga bag‘ishlagan yetakchi 
kriminolog olimlardan biri.

1991-yilda nomzodlik, 2006-yilda doktorlik dissertatsiyalarini himoya 
qilgan Isamiddin Ismailovnineg 36 ta darslik, 3 ta monografiya, 40 ta o‘quv 
va o‘quv-amaliy qo‘llanma, 290 dan ortiq ilmiy maqola, tezis hamda o‘quv-
metodik ishlari nashr etilgan.  

Kriminologiya     
fani fidoyilari

 “JAHON KRIMINOLOGIYASINING 
ILGʻOR TAJRIBALARI”

MAVZUSIDAGI I XALQARO FORUM

Joriy yilning 28-31-oktyabr kunlari poytaxtimiz Toshkent shahrida “Jahon kriminologiyasining 
ilgʻor tajribalari”mavzusida boʻlib oʻtgan  I xalqaro forum ham tajriba almashish, jinoyatchilikning 
oldini olishda davlatlararo hamkorlikni yoʻlga qoʻyish maqsadida Oʻzbekiston Respublikasi  Vazirlar 
Mahkamasi tomonidan Oʻzbekiston Respublikasi Ichki ishlar vazirligi hamda Kriminologiya tadqiqot 
instituti  bilan hamkorlikda  tashkil etildi. 

Xalqaro Forumning ochilishi va dastlabki kun tadbirlari “Tashkent city palace” mehmonxonasida 
boʻlib oʻtdi.

Mazkur Forumda 10 dan ortiq xorijiy davlatlarning kriminologiya yoʻnalishida faoliyat 
yuritayotgan ilmiy tashkilot va muassasalari hamda 5 ta xalqaro tashkilotlardan tashrif buyurgan  
nufuzli mehmonlar, hukumat vakillari, kriminologiya sohasidagi xalqaro mutaxassislar, shuningdek 
hamkor tashkilotlarning ushbu yoʻnalishdagi malakali  xodimlari ishtirok etishdi.

B
ugungi kunda shiddat bilan rivojlanayotgan globallashuv 
jarayonlari, texnika va texnologiyalarning kun sayin 
takomillashuvi, migratsiya hodisasining chegara bilmas 

harakatlanishi oʻzining ijobiy jihatlari bilan birga, salbiy tomonlarini ham 
namoyon etmoqda. Bu esa, oʻz navbatida, jinoyatchilikning yangidan-
yangi turlari paydo boʻlishiga, kriminogen vaziyat keskinlashuviga, xalqaro 
ziddiyatlar kelib chiqishiga sabab boʻlmoqda. Bunday vaziyatda jinoyatning 
oqibatlari bilan kurashish emas, balki jinoyatchilikning asl omillarini 
aniqlash va oʻz vaqtida bartaraf etish orqali uning barvaqt oldini olish 
dolzarb ahamiyat kasb etadi hamda dunyo davlatlari huquqni muhofaza 
qiluvchi organlarining oʻzaro hamkorligini taqozo etadi.

Anjumanlar

   Tadbirlar 

  

   

Yuridik fanlari doktori, professor Qumrinisa Raimqulovna Abdurasulova nafaqat O‘zbekistonda, 
balki O‘rta Osiyo va MDH mintaqasida huquq-shunoslik fanining kriminologiya, jinoyat huquqi va 
huquqbuzarliklar profilaktikasi yo‘nalishlari rivojiga ka�a hissa qo‘shgan taniqli o‘zbek olimasi.

Qumrinisa Raimqulovna 1995-yilda yuridik fanlar nomzodi, 2006-yilda yuridik fanlari doktori 
dissertatsiyalarini muvaffaqiyatli himoya qilgan, shuningdek, professor ilmiy unvoniga ega.  

Professor Q.R. Abdurasulovaning 100dan ortiq darslik, o‘quv qo‘llanma, ma’ruzalar kursi, 
chizmalar albomi, 200 dan ortiq ilmiy maqola va tezislari, 5 ta monografiyasi chop etilgan.

Uning ilmiy rahbarligida 5 ta yuridik fanlar doktori (Dsc), 7 ta yuridik fanlar nomzodi va 11 ta 
yuridik fanlar bo‘yicha falsafa doktori (PhD) dissertatsiyalari himoya qilinib, ularning natijalari 
amaliyotga tatbiq etilgan. 
Ulkan ilmiy va hayotiy tajribaga ega ustoz-murabbiy o‘zining kamtarligi, mehnatkashligi va 
jonkuyarligi, yoshlarga g‘amxo‘rligi bilan nafaqat mamlakatimiz, balki xorijiy davlatlar ilmiy  
jamoatchiligi o‘rtasida ham haqli ravishda o‘z o‘rni, o‘z nuqtayi nazariga ega o‘zbek ayoli. 

ISAMIDDIN ISMAILOV                                         

 ABDURASULOVA 
Qumrinisa Raimqulovna                                                   

Forumda ishtirok etgan xorijiy ekspertlar 
tomonidan dunyoda 27-insti tut si fat ida 
Oʻzbekistonda Kriminologiya tadqiqot instituti 
tashkil etilganligi ijobiy baholanib, kelgusida 
mamlakatda jinoyatchilikning omillari va 
tendensiyalarini tahlil asosida barvaqt oldini 
olish masalasi alohida eʼtirof etildi. 

Forumning keyingi kun tadbirlari Toshkent viloyati IIBB Boʻstonliq 
tumani Xavfsiz turizmni taʼminlash boshqarmasida hamda “Mahalla 
yettiligi”da boʻlib oʻtdi. 

Forum yakunida rivojlangan xorijiy davlatlarning ilgʻor tajribalarini 
almashish mexanizmlarini ishlab chiqish, kriminologiya sohasida oʻzaro 
hamkorlik aloqalarini mustahkamlash va ushbu sohaning yetuk 
mutaxassislarini jalb etgan holda brifing, konferensiya hamda oʻquv 
seminarlar tashkil etish yuzasidan Xitoy, Janubiy Koreya, Saudiya 
Arabistoni, Hindiston, Chernogoriya, Vengriya, Rossiya Federatsiyasi, 
Qozogʻiston, Qirgʻiziston, Tojikiston kabi davlatlar tomonidan rezolyutsiya 
qabul qilindi. Shuningdek, ilmiy tashkilotlar bilan kelgusida hamkorlikni 
yanada rivojlantirish, jumladan qoʻshma ilmiy-amaliy tadqiqotlar loyihalarini 
amalga oshirish, ilmiy kadrlarni oʻqitish sohasida oʻzaro hamkorlik 
oʻrnatishga kelishib olindi. 

Forumni Ichki ishlar vazirligi hamda Institut 
rahbariyati oʻz chiqishlari bilan ochib berishdi.

Anjumanlar

   Tadbirlar 

OʻZBEKISTON RESPUBLIKASI KRIMINOLOGIYA 
TADQIQOT INSTITUTIDA KRIMINOLOGIYA SOHASIDA 

YANGI FORMATDAGI KONSTRUKTIV MULOQOT, 
TAJRIBA ALMASHISH VA SAMARALI TAVSIYALAR 

ISHLAB CHIQISH MAYDONI TASHKIL ETILDI

Joriy yilning 3-dekabr kuni Kriminologiya tadqiqot institutida Oʻzbekiston   
Respublikasi Kriminologiya kengashining birinchi yigʻilishi boʻlib oʻtdi. 
Oʻzbekiston Respublikasi Kriminologiya kengashi bevosita kriminologiya 
sohasiga yaqin boʻlgan oʻttizdan ortiq davlat organlari, muassasalar va 
tashkilotlar rahbarlari, olimlardan tarkib topgan. Kengashning birinchi 
yigʻilishida Oʻzbekiston Respublikasi Kriminologiya tadqiqot instituti 
boshligʻi, yuridik fanlar boʻyicha falsafa doktori B.E. Berdialiyev (rais), 
Oʻzbekiston Respublikasi Prezidenti Administratsiyasi masʼul xodimi, 
Qoraqalpogʻiston Respublikasida xizmat koʻrsatgan yurist, yuridik fanlar 
doktori, dotsent S.N. Gordeev (rais oʻrinbosari), Vazirlar Mahkamasi mas’ul    

xodimi, yuridik fanlar boʻyicha falsafa doktori A.X. Radjapov, Oʻzbekiston Respublikasi Prezidenti 
huzuridagi Strategik va mintaqalararo tadqiqotlar instituti direktori oʻrinbosari, falsafa fanlari 
nomzodi Sh.F. Nurullayeva, Oʻzbekiston Respublikasi Prezidenti Administratsiyasi huzuridagi 
Iqtisodiy tadqiqotlar va islohotlar markazi direktori, iqtisod fanlari doktori O.A. Xakimov, Toshkent 
davlat yuridik universiteti rektori v.v.b., yuridik fanlar doktori, professor I.R. Rustambekov, IIV 
Akademiyasi boshligʻining oʻrinbosari, harbiy fanlar boʻyicha falsafa doktori, professor R.O. 
Nigmatov, Jamoat xavfsizligi universiteti boshligʻi, yuridik fanlar doktori, professor M.X. 
Rustambayev, Raqamli texnologiyalar va sunʼiy intellektni rivojlantirish ilmiy-tadqiqot instituti 
direktori A.S.Kadirov, Korrupsiyaga qarshi kurashish agentligi direktori, yuridik fanlar doktori 
A.E.Burxanov, Oliy Majlis Qonunchilik palatasi huzuridagi Parlament tadqiqotlari instituti boshligʻi, 
yuridik fanlar doktori, dotsent A.I. Toshpulatov, “Ijtimoiy fikr” jamoatchilik fikrini oʻrganish markazi 
direktori, iqtisodiyot fanlari doktori N.X. Raximova, Axborot-kommunikatsiya texnologiyalari va aloqa 
harbiy instituti boshligʻi B.N. Raximov, Adliya vazirligi bosh maslahatchisi, yuridik fanlar nomzodi, 
dotsent B.F. Yusupov, Axborot-kommunikatsiya texnologiyalari va aloqa harbiy instituti boshligʻi, 
texnika fanlari doktori, professor B.N. Raximov, Huquqni muhofaza qilish akademiyasi boshligʻining 
birinchi oʻrinbosari, yuridik fanlar boʻyicha falsafa doktori Ye.V. Kolenko, Ijtimoiy-maʼnaviy tadqiqotlar 
instituti direktori, filologiya fanlari boʻyicha falsafa doktori O.D. Davlatov, IIV Tashkiliy departamenti 
boshligʻi  oʻrinbosari, F.Yu. Badalbayev, IIV Ekspert-kriminalistika bosh markazi boshligʻi S.S. 
Nuriddinov, IIV Malaka oshirish instituti boshligʻi, texnika fanlari nomzodi, dotsent O.T. Axmedov, 
Oʻzbekiston Respublikasi Markaziy saylov komissiyasi aʼzosi, yuridik fanlar nomzodi 
M.A.Xusanova, Toshkent davlat yuridik universiteti professori, yuridik fanlar doktori Q.R. 
Abdurasulova, Toshkent davlat yuridik universiteti professori, yuridik fanlar doktori S.S. Niyozova, 
Oliy Majlis Bola huquqlari boʻyicha vakili (bolalar ombudsmani), yuridik fanlar doktori S.M. 
Rahmonova, Kriminologiya tadqiqot instituti yetakchi ilmiy xodimi, Oʻzbekistonda xizmat koʻrsatgan 
yurist, dotsent A.O. Sharafutdinov, IIV Maʼnaviy-maʼrifiy ishlar va kadrlar bilan taʼminlash 
departamenti boshligʻi oʻrinbosari, yuridik fanlar boʻyicha falsafa doktori U.K.Nurullayev, 
Kriminologiya tadqiqot instituti bosh ilmiy xodimi S.A. Isayev (kotib) va boshqalar ishtirok etdilar.

Maʼlumot uchun: O‘zbekiston Respublikasi Kriminologiya kengashini tashkil etish 

Oʻzbekiston Respublikasi Prezidenti-ning “Kriminologiya sohasida ilmiy-amaliy tadqiqot 

ishlarini tashkil etish chora-tadbirlari toʻgʻrisida” 2024-yil 15-yanvardagi PQ-22-son qarori 

1-ilovasi bilan tasdiqlangan “Yoʻl xari-tasi”ning 24-bandida belgilangan.

Majlisda bugungi kunda mamlakatimizda jinoyat-
chilikning oldini olish tizimini takomillashtirish, huquq-
tartibotini taʼminlash, fuqarolarning huquqlarini himoya 
qilishda oldimizda turgan murakkab vazifalar, dolzarb 
masalalar muhokama qilindi, bu borada zarur 
yoʻnalishlar belgilab olindi hamda tajriba almashildi.

Xususan, Kengash ishtirokchilari tomonidan 
jamiyatda jinoyatchilikning yangidan-yangi turlari, 
jumladan kiberjinoyatchilik, transmilliy jinoyatlar, 
giyohvandlik vositalari va psixotrop moddalarning 
noqonuniy aylanishi va yoshlar tomonidan isteʼmol 
qilinishining ortib borayotganligi, odam savdosining 
oʻziga xos koʻrinishlari, idoralararo hamkorlik, tajriba 
almashish, sodir boʻlayotgan hodisalarni ilmiy asosda 
oʻrganish, tahlil va prognoz qilish vazifalarini samarali 
hal etish olimlar, huquq-tartibot organlari, sud tizimi 
vakillari va jamoatchilikning faol ishtirokisiz mumkin 
emasligi alohida taʼkidlab oʻtildi.

Endilikda jinoyatchilikni keltirib chiqaruvchi 
tendens iya lar  va  omi l la r  (sabab va  shar t -
sharoitlari)ning oldini olish hamda bartaraf etish 
boʻyicha ishlab chiqilgan barcha ilmiy-amaliy, 
fundamental tadqiqot loyihalari, dissertatsiyalar 
hamda ulardagi amaliyotga tatbiq etish uchun 
asoslantirilgan takliflar ushbu Kengashda muhokama 
qilinib, tizimli ravishda Hukumatga kiritiladigan boʻldi.

Ushbu maydonning tashkil etilishi Respublikada 
kriminologik tadqiqotlar rivojida yangi bosqichni 
boshlab berishi eʼtirof etildi. 

Anjumanlar

   Tadbirlar 

  

   


	Страница 1
	Страница 2
	Страница 1
	Страница 2
	Страница 3
	Страница 4
	Страница 5
	Страница 6
	Страница 7
	Страница 8
	Страница 9
	Страница 10
	Страница 11
	Страница 12
	Страница 13
	Страница 14
	Страница 15
	Страница 16
	Страница 17
	Страница 18
	Страница 19
	Страница 20
	Страница 21
	Страница 22
	Страница 23
	Страница 24
	Страница 25
	Страница 26
	Страница 27
	Страница 28
	Страница 29
	Страница 30
	Страница 31
	Страница 32
	33: tadqiqot
	Страница 34
	Страница 35
	Страница 36
	Страница 37
	Страница 38
	Страница 39
	Страница 40
	Страница 41
	Страница 42
	Страница 43
	Страница 44
	Страница 45
	Страница 46
	Страница 47
	Страница 48
	Страница 49
	Страница 50
	Страница 51
	Страница 52
	Страница 53
	Страница 54
	Страница 55
	Страница 56
	Страница 57
	Страница 58
	Страница 59
	Страница 60
	Страница 1
	Страница 2
	Страница 3
	Страница 4
	Страница 5
	Страница 6
	Страница 7
	Страница 8
	Страница 9
	Страница 10
	Страница 11
	Страница 12
	Страница 13
	Страница 14
	Страница 15
	Страница 16
	Страница 17
	Страница 18
	Страница 19
	Страница 20
	Страница 21
	Страница 22
	Страница 23
	Страница 24
	Страница 25
	Страница 26
	Страница 27
	Страница 28
	Страница 29
	Страница 30
	Страница 31
	Страница 32
	Страница 33
	Страница 34
	Страница 35
	Страница 36
	Страница 37
	Страница 38
	Страница 39
	Страница 40
	Страница 41
	Страница 42
	Страница 43
	Страница 44
	Страница 2
	Страница 1

